
رووداو  - هەولێر
بەپێی ئاماری بەڕێوەبەرایەتی پلان و ئامار لە ئەنجوومەنی دادوەریی هەرێمی كوردستان لە نۆ ساڵی رابردوودا زیاتر 
لە 27 هەزار كەس ژنی دووەم و سێیەم و چوارەمیان لە دەرەوەی دادگاكانی هەرێمی كوردستان مارە كردووە و دواتر 

گرێبەستی مارەبڕینەكەیان لە دادگاكانی هەرێمی كوردستان پەسەند كردووە.
بەپێی ئامارەكە لە ماوەی 2009/1/1 تاوەكو 2017/3/30، لە شارەكانی هەولێر، سلێمانی و دهۆك 364 هەزار 
‌گرێبەستی مارەبڕین تۆماركراون كە 843 گرێبەستیان بەشێوەی یاسایی ژنی دووەم و سێیەمیان هێناوە. هەر 
لەو 9 ساڵەدا، 26 هەزار و 421 كەس لە دادگاكانی دەرەوەی هەرێمی كوردستان ژنی دووەم و سێیەمیان 

مارە بڕیوە و لە دادگاكانی كوردستان پەسەندیان كردووە. 
پارێزگای هەولێر بە 12 هەزار گرێبەستی هاوسەرگیری لە ریزی پێشەوەی پەسەندكردنی مارەبڕینی 
دەرەكی دەرەوەی دادگاكانی هەرێمی كوردستاندا بووە. دوای هەولێر، پارێزگای سلێمانی دێت 
7 هەزار و 235 گرێبەستی مارەبڕینی دەرەكی پەسەندكردووە، دادگای دهۆكیش كەمترین 

مارەبڕینی دەرەكی تێدا تۆماركراوە كە 7 هەزار و 180 گرێبەست بووە.

زریان رۆژهەڵاتی
بایە‌خی جیۆمیدیایی رووداو بۆ 

كوردستان

دوای مەرجداركردنی فرەژنی...

27 هەزار كەس لە كوردستان ژنی 
دووەمیان هێناوە

داهاتی رۆژانەی گومرگی 
دهۆك- مووسڵ یەك ملیار دینارە

رەسمەن ئینفیسالی بوو

                                            ئاكۆ محەممەد
18

ساڵانە بایی 
17 ملیۆن دۆلار 

سۆبە دەهێنرێتە 
كوردستان

پیاوان 37 
رێكخراوی ژنان 
بەڕێوەدەبەن

سینەمای تازیەبار

2 راپۆرتە هەواڵ

4 ئەدەب

8 ئابووری

"9 وەزارەت بۆ پارتی، 5 بۆ یەكێتی 
3 وەزارەتیش بۆ گۆڕان"

پێش كۆتایی ئەمساڵ دەستەی سەرۆكایەتی پەرلەمان هەڵدەبژێردرێ 
سێ بەنداوی دهۆك 
مەترسیی رووخانیان 

لەسەرە

ئەندامێكی سەركردایەتیی یەكێتی: لەسەر بنەمای جوگرافیا دانوستاندن لەگەڵ پارتی دەكەین نەك كورسی

رووداو - سلێمانی 

ئەندامێكی شــاندی دانوســتاندنكاری پارتی بۆ 
پێكهێنانــی حكومەت رایگەیاند ئەمڕۆ دووشــەممە 
ســەردانی  دواتــر  و  كۆدەبێتــەوە  شــاندەكەیان 

لایەنەكان دەكەن. 
بەپێــی ئــەو خشــتەیەی شــاندی پارتــی بــۆ 
دانوســتاندن لەگــەڵ لایەنەكان داینــاوە، دەیەوێ 
ســەرۆكایەتی  دەســتەی   2018 كۆتایــی  پێــش 
پەرلەمــان هەڵبژێــردرێ و دوای كۆتایی پشــووی 
ســەری ســاڵ، كۆبوونەوەكان بۆ قسەكردن لەسەر 

وردەكاریی پێكهێنانی حكومەت دەستپێدەكەن.
بەپێی زانیارییەكانی )رووداو( رۆژی سێشەممە 
شــاندێكی پارتی بە ســەرۆكایەتی ئــازاد بەرواری 
ســەردانی ســلێمانی دەكــەن و لەگــەڵ یەكێتی و 

گۆڕان كۆدەبنەوە.
ئەندامەكــەی شــاندی دانوســتاندنكاری پارتی 
بــە )رووداو(ی راگەیاند :"ئەو وردەكارییەی لەنێو 
خەڵــك بــاس دەكرێ، هێشــتا دەنگــۆ و زانیاریی 
ناڕاســتن و لەدوای دەســتپێكردنی گفتوگۆكانەوە 
روون دەبێتەوە حكومەتی نوێ چۆن پێكدەهێنرێ".
بەڵام هێڤیــدار ئەحمەد، ئەندامی فراكســیۆنی 
پارتی لە پەرلەمانی كوردستان دەڵێ پارتی شاندی 
دانوســتاندن لەســەر بنەمــای 50 بــە50 رەوانەی 
لای لایەنــەكان نــاكات و كۆبوونــەوەكان كراونەتە 
دوو پاكێــج :"ســەرەتا كار بۆ ئــەوە دەكرێ پێش 
كۆتایی ئەمساڵ دەســتەی سەرۆكایەتی پەرلەمان 
و حكومەت یەكلا بكرێتەوە، دواتر وردەكارییەكانی 
پێكهێنانــی حكومــەت دەبێتــە پاكێجــی دووەمی 
دانوستاندنەكان كە ئەویش لە دوای پشووی سەری 

ساڵەوە دەستپێدەكات".
هێڤیــدار ئەحمــەد، پەرلەمنتاری فراكســیۆنی 
پارتــی، بــە پشتبەســتن بــە زانیارییەكانی دەڵێ 
"دابەشــكاریی وەزارەتەكان بەشــێوەیەكە :"پارتی 
9 وەزارەت و یەكێتــی 5 وەزارەت و بزووتنــەوەی 
گۆڕان 3 وەزارەت و توركمان و كریســتیانەكانیش 
هەریەكەیــان وەزارەتێكیــان بەردەكــەوێ، بــەڵام 

هێشتا ئەوە روون نییە كە كام وەزارەتانەیە".
بەڵام ئەندامێكی ســەركردایەتی یەكێتی دەڵێت 
دابەشــكردنی پۆســتەكان لەســەر بنەمــای خــاڵ 
لای ئــەوان رەتكراوەیە :"ئێمــە لەرێگای جوگرافیا 
و واقیعــی دەســەڵاتی دوو پارێــزگا كــە رووبەری 
625 كیلۆمەترە و زیاترە لەو رووبەرەی بەدەســت 
پارتییــەوە گفتوگــۆ دەكەین، نەك ئــەوەی چەند 

كورسیمان هەیە".

رووداو – هەولێر

پەرلەمانتارێكی سوننە، هێزەكانی حەشدی شەعبی 
لە مووســڵ بــەوە تۆمەتبــار دەكات كە نووســینگەی 
وەرگرتنی "ســەرانە"یان لە مووسڵ داناوە. بەرپرسێكی 
شیعەش ئەمە پشتڕاست دەكاتەوە، بەڵام سەركردەیەكی 
حەشدی شەعبی لە مووسڵ ئەوە رەتدەكاتەوە و دەڵێت 

هەر كەسێك سەرانە وەربگرێ سەری دەشكێنم.
پارێــزگای  پەرلەمانتــاری  ئەلمەرعیــد،  مەنســوور 
نەینەوا بــە )رووداو(ی راگەیاند: ''كەســانێك بە ناوی 
ســەركردەكانی حەشدی شەعبییەوە پارەی خەیاڵی لە 
خەڵكی مووسڵ وەردەگرن و نووسینگەی تایبەتیان بۆ 
ئەو بابەتە هەیە". هەروەها دەڵێت: ''وەرگرتنی تەندەر 
لە پارێزگاكە قۆرخ دەكەن و نووســینگەی تایبەتیشان 

بۆ ئەوە كردووەتەوە".
خاوەنــی دەرمانخانەیــەك لە مووســڵ قســەی ئەو 
پەرلەمانتــارەی پشتڕاســتكردەوە و گوتــی :"پێشــتر 
داعش مانگانە 450 دۆلاری لێدەســەندین، بەڵام ئێستا 
حەشدی شەعبی داوای زیاتر دەكات، بۆیە ناچار بووین 

دەرمانخانەكەمان دابخەین".
حاكم زاملی، ســەركردەی رەوتی ســەدر و سەرۆكی 
پێشــووی لیژنــەی ئاســایش و بەرگری لــە پەرلەمانی 
عێراق، لەبارەی وەرگرتنی سەرانە لە خەڵكی مووسڵ بە 
)رووداو(ی گوت: ''بابەتی ســەرانە وەرگرتن لە مووسڵ 
هەیە و حاشــاهەڵنەگرە، هەرچی لەو شــارە پارەیەكی 
بــاش پەیــدا بــكات، دەبێ لەگــەڵ گرووپــە چەكدار و 

دەستڕۆیشتووەكانی شارەكە بەشی بكات''. 
موســەوی،  مەحمــوودی  موختــار  ســەید  بــەڵام 
پەرلەمانتــاری فەتــح و فەرماندەی لیوای حوســێن لە 
حەشدی شەعبی لە قەزای تەلەعفەر بە )رووداو(ی گوت: 
''من تەحەدای هەر كەســێك دەكــەم بڵێ گرووپەكانی 
حەشــد لەو شــارە پارە لە خەڵكی وەردەگرن''. سەید 
موختار هەڕەشە لەو كەسانە دەكات كە پارە لە خەڵكی 
وەردەگرن و دەڵێت "ئەو كەســانەی دەڵێن سەرانەمان 
لێوەرگیــراوە، بابێنە لام. ســوێند بەخوا هەر كەســێك 
ناونیشانی ئەوانەم بداتێ كە پارە لە خەڵكی وەردەگرن 
بە توندترین شێوە سزایان دەدەم و سەریان دەشكێنم".

رووداو – هەولێر

دوای تێپەڕبوونی چوار ســاڵ بەســەر 
عەزیــز،  محەممــەد  كوشــتنی  رووداوی 
پاســەوانی مەڵبەندی هەولێــری كۆمەڵی 
ئیســامیی كوردســتان لە هەولێر، دادگا 
بڕیــاری لەســێدارەدانی بــۆ چــوار كەس 

دەركرد.
برزۆ ســەعید، پارێــزەری هاوژینەكەی 
محەممەد عەزیز، بە )رووداو(ی راگەیاند: 
"چــوار كــەس بــە تۆمەتــی كوشــتنی 
پاســەوانەكەی كۆمەڵ دەستگیركرابوون، 
رۆژی  لــە  ســاڵ  دوو  لــە  زیاتــر  دوای 
2016/5/8 دادگای تاوانی هەولێر بڕیاری 

زیندانــی هەتاهەتایی بەســەر یەكێكیاندا 
ســەپاند و ئەوانەی دیكەشــی ئازادكردن، 
بــەڵام بڕیارەكەمان تەمیزكردەوە، چونكە 
بڕیارەكــەی دادگای تــاوان هەڵــە بــوو، 
دەبووایە هەر چوار كەســەكە سزابدرێن". 
"هەرچــوار  دەڵێــت:  ســەعید  بــرزۆ 
تۆمەتبارەكــە دووبــارە دادگایــی كــران، 
ئەوكاتــە یەكێكیان لە زینــدان بوو، دواتر 
یەكێكی دیكەشــیان دەســتگیركرا، بەڵام 
دوو كەســەكەی دیكە هەڵاتن، بۆیە رۆژی 
هەولێــری  تاوانــی  دادگای   2018/12/4
بەســەر  لەســێدارەدانی  ســزای  یــەك، 
هەرچواریاندا ســەپاند كە دوو كەسیان لە 
دادگا ئامــادە بوون و دووانەكەی دیكەش 

بە غیابی حوكمدران". 
ئێستا هەریەك لە )ج. ئەكرەم(ـی 27 
ســاڵ و )ئا.ئە(ی 31 ســاڵ لە زیندانن و 
)ق. ئەكرەم(ی 32 ساڵ و )ئی.ج(ـی 36 

ساڵ هەڵاتوون. 
خانێ ئەكرەم، خوشــكی )ج( و )ق.( 
رەخنــەی لــە بەڕێوەچوونــی پرۆســەی 
دادگاییەكــە هەیــە بــە )رووداو(ی گوت: 
كەیســەكە  بــۆ  دادگا  دانیشــتنی   18"
دادپەروەرانــە  هیچیــان  بەڕێوەچــووە، 
نەبوون، كەیسەكەش كراوە بە كەیسێكی 
سیاســی و ئێمە كراینە قوربانی كۆمەڵی 

ئیسلامی".

بڕیاری لە سێدارەدان بۆ بكوژانی 
پاسەوانەكەی كۆمەڵ دەرچوو

حەشدی شەعبی لە مووسڵ 
"نووسینگەی وەرگرتنی 

2سەرانە" دەكاتەوە

تەرمی پرۆفیسۆر جەمال نەبەز دەھێنرێتەوە كوردستان راپۆرتە هەواڵ

رووداو - هەولێر
نیعمەت تۆفیق، خوشكی مامۆستا جەمال نەبەز، نووسەر و بیرمەندی نێوداری كورد لە پەیامێكدا رایگەیاند "سوپاسی ھەموو لایەك دەكەین كە بە بۆنەی كۆچی 

دوایی پرۆفیسۆر دكتۆر جەمال نەبەز ھاوخەمی خۆتان بۆ ئێمە دەربڕیووە". لە پەیامەكەیدا نیعمەت تۆفیق دەڵێت "تەرمی مامۆستا جەمال نەبەز دەھێنرێتەوە كوردستان و 
لەسەر خاكی پیرۆزی كوردستان دەنێژرێت. تەرمەكەش لە ئەڵمانیاوە دەھێنرێتەوە بۆ فڕۆكەخانەی شاری سلێمانی". رۆژی 2018/12/8 پرۆفیسۆر د. جەمال نەبەز، نووسەر 

و بیرمەندی نێوداری كورد لە تەمەنی 85 ساڵیدا، بەهۆی نەخۆشی لە نەخۆشخانەیەكی بەرلینی پایتەختی ئەڵمانیا كۆچی دوایی كرد.

ناسر عەلی
رووداو - دهۆك

بەهــۆی ئەو بارانــە زۆرەی لــە چەند رۆژی 
رابردوودا باریوە، ســێ بەنداوی دهۆك مەترسی 
رووخانیــان لەســەرە. بەڕێوەبــەری ئاودێریــی 
دهۆك دەڵێت بۆ پاراســتنی بەنداوەكانی دهۆك 
پێویســتیان بــە تەنیا دوو ملیــۆن دینار بووە، 

بەڵام نەیاندراوەتێ.
كۆتایی هەفتەی رابردوو هەرێمی كوردســتان 
كەوتــە ژێــر كاریگەریــی نزمە پاڵەســتۆیەكی 
زۆربــەی  لــە  هۆیەشــەوە  بــەو  كەشــوهەوا، 
ناوچەكانــی كوردســتان بارانی بــە لێزمە باری 
و لەچەنــد ناوچەیــەك لافــاوی بــەدوادا هات، 

بە تایبەتی لە ســنووری پارێزگای ســلێمانی و 
دهۆك. 

زیــاد عەبدوڵڵا، بەڕێوەبەری ئاودێریی دهۆك 
بــە )رووداو(ی گوت: "لە هەموو وڵاتان لێژنەی 
بــاڵا بۆ رووداوە سروشــتییەكان هەیە، بەڵام لە 
كوردســتان نییە، ئێمــە چوار رۆژە لە ترســی 
رووخانــی بەنــداوە بچووكــەكان نەخەوتووین، 

بەڵام هیچ بەرپرسێك بە هانامانەوە نەهات".
زیاد دەڵێت ئەوان پێش ئەوەی باران ببارێ، 
پلانی خۆیــان داناوە، بەڵام كــەس هاوكارییان 
ناكات بۆ جێبەجێكردنی پلانەكەیان، بۆ ئەوەی 
مەترســییەكانی لافــاو لەســەر بەنــداوەكان و 

هاووڵاتیان كەم بكەمەوە.
جگــە لــە بەنــداوی دهــۆك، 55 بەنــداوی 

بچووكیــش لەو پارێزگایە هــەن. زیاد عەبدوڵڵا 
دەڵێت: "تەنیا پێویســتمان بە دوو ملیۆن دینار 
بــوو بۆ ئەوەی مەترســی ســەر ئــەو بەنداوانە 
نەهێڵین، بەڵام كەس هــاوكاری نەكردین، بۆیە 
ناچار بووین، بەشــێكی زۆر لە بەنداوی شێخان 

واڵا بكەین".
بــە گوێرەی كەشناســی، لە چوارشــەممەی 
داهاتووەوە، شەپۆلێكی دیكەی باران بەڕێوەیە. 
زیــاد عەبدوڵــا دەڵێــت: "جگــە لــە بەنداوی 
شــێخان، هەردوو بەنداوی مام شڤان و بەنداوی 
ئەگــەر  لەســەرە،  گــرێ گــەورێ مەترســیان 

چاودێرییان نەكەین رەنگە بتەقن".
بەپێــی ئــەو پلانەی كــە حكومەتی هەرێمی 
كوردســتان بــۆ مــاوەی پێنــج ســاڵ داینابوو 

)2013-2018( دەبووایــە لــەو ماوەیــەدا 500 
كــۆگا و بەنداو لە ســنووری پارێــزگای دهۆك 
دروست بكرێن، بەڵام بەهۆی قەیرانی داراییەوە 

تەنیا 55 دانەیان دروستكران.
رەمــەزان حەمــزە شــارەزای جیۆلۆجــی لە 
زانكوی دهۆك دەڵێت: "ئەمساڵ زۆر گونجاوبوو 
بــۆ كۆكردنەوەی ئاو، بــەڵام بەداخەوە نەتوانرا 
ســوود لەو هەموو بارانە وەربگیرێ كە لە چەند 
رۆژی رابــردوو بــاری، لە جیاتــی كۆكردنەوەی 

ئاو، ئێستا مەترسی لافاو دروست بووە". 
گوتیشــی :"حكومەتی هەرێمی كوردســتان 
هیــچ ســتراتیژێكی نییــە بــۆ پاراســتنی ئاوی 
سەرزەوی و ژێر زەوی، لە كاتێكدا شەڕی گەورە 

لەسەر ئاو بەڕێوەیە".

سێ بەنداوی دهۆك مەترسیی رووخانیان لەسەرە

شكار ئەحمەد
رووداو – هەولێر

دوای تێپەڕبوونــی چوار ســاڵ بەســەر رووداوی 
كوشــتنی پاسەوانی بارەگایەكی كۆمەڵی ئیسلامیی 
كوردســتان لە هەولێر، دادگا بڕیاری لەســێدارەدانی 
بــۆ چوار كــەس دەركرد كە تاوانبارن بە كوشــتنی 

ئەو پاسەوانە.
شەوی 2014/5/30 بەهۆی تەقەكردن لە بەردەم 
مەڵبەندی هەولێری كۆمەڵی ئیسلامی، پاسەوانێكی 
بارەگاكە بەناوی )محەممەد عەزیز( كە ناســراو بوو 
بە )عەباس( كوژرا، دوای رووداوەكە چوار كەس بە 

تۆمەتی تەقەكردنەكە دەستگیركران.
برزۆ ســەعید، پارێــزەری هاوژینەكەی محەممەد 
عەزیــز، بــە )رووداو(ی راگەیانــد: "چــوار كــەس 
كۆمــەڵ  پاســەوانەكەی  كوشــتنی  تۆمەتــی  بــە 
دەســتگیركرابوون، دوای زیاتر لە دوو ساڵ لە رۆژی 
2016/5/8 دادگای تاوانــی هەولێر بڕیاری زیندانی 
هەتاهەتایی بەســەر یەكێكیاندا ســەپاند و ئەوانەی 
دیكەشی ئازادكردن، بەڵام بڕیارەكەمان تەمیزكردەوە، 
چونكە بڕیارەكەی دادگای تاوان هەڵە بوو، دەبووایە 
هەر چوار كەسەكە بە ماددەی 406، )بڕگەی یەك، 
ه( سزابدرێن، واتە كوشتنی كەسێك لەكاتی دەوامی 
فەرمی، چونكە محەممەد عەزیز كارمەندی وەزارەتی 

ناوخۆ بووە و لەكاتی دەوامی فەرمیدا بووە".
تۆمەتبــارەكان  دادگاییكردنــی  دووبــارە 
دەســتپێدەكاتەوە، برزۆ ســەعید دەڵێت: "هەرچوار 
تۆمەتبارەكــە دووبــارە دادگایــی كــران، ئەوكاتــە 
یەكێكیان لە زیندان بوو، دواتر یەكێكی دیكەشــیان 
بەناوی )ئا.ئە( دەســتگیركرا، بەڵام دوو كەسەكەی 
دیكــە هەڵاتــن، بۆیــە رۆژی 2018/12/4 دادگای 
تاوانی هەولێری یەك، ســزای لەسێدارەدانی بەسەر 
هەرچواریانــدا ســەپاند، كە دوو كەســیان لە دادگا 
ئامــادە بــوون و دووانەكــەی دیكــەش بــە غیابــی 

حوكمدران".
پارێــزەر بــرزۆ ســەعید دەڵێت بــۆ دادگا روون 

بــووەوە هەر چواریان دەســتیان لە تاوانەكەدا هەیە 
"بڕیاری دادگای تێهەڵچوونەوە هاتووەتەوە و دەڵێت 
بڕیارەكەی دادگای تاوان هەڵە بووە كە سزای زیندانی 
هەتاهەتایی بۆ یەك كەس دابوو، سەلمێندرا كە سێ 
كەسەكەی دیكە پاسەوانەكەیان گرتووە و ئەوەش كە 
سزای هەتاهەتایی بۆ دەرچووبوو كوشتوویەتی، بۆیە 
بڕیارەكەی دادگا لەسەر ئەوانیش جێبەجێ دەكرێت".
ئێســتا هەریەك لە )ج. ئەكرەم(ـــی 27 ساڵ و 
)ئا.ئە(ی 31 ساڵ لە زیندانن و )ق. ئەكرەم(ی 32 

ساڵ و )ئی.ج(ـی 36 ساڵ هەڵاتوون.
كاری  و  بــران  دووانیــان  ئــەو چــوار كەســە 
بەڵێندەرایەتییــان كــردووە. كەســوكاری دوو براكە 

دەڵێن پاسەوانەكە بە دەستی براكانیان نەكوژراوە.
خانێ ئەكرەم، خوشــكی )ج. ئەكــرەم( و )ق. 
ئەكــرەم( بــە )رووداو(ی گوت: "پێــش رووداوەكە 
براكانم و ئەوانــەی لەگەڵیان بوون ئۆتۆمبێلەكەیان 
خراپ بووە، ئەگەر مەبەستیان كوشتنی پاسەوانەكە 
بووایــە، هــەر لەنــاو ئۆتۆمبێــل تەقەیــان لێدەكرد 
و دەڕۆیشــتن، بــەڵام شــەقامێكی گشــتی بــووە و 
هاتوچۆكردن پێیدا ئاسایی بووە كە ئەو پاسەوانەش 
رایگرتووە و داوای ناسنامەی لێكردوون پێیانگوتووە 
ئێرە شەقامێكی گشتییە و بۆچی ناسنامەت بدەینێ، 
بووەتە دەمەقاڵیان و پاسەوانەكە بە بۆكس لێیداوە، 
میلــی كڵاشــینكۆفەكەی رادەكێشــێت و دەیەوێت 

تەقــە لە براكەم بكات، ئەویــش لوولەی دەمانچەكە 
دەگرێت و گوللەكە بە تەنیشت كامێرای چاودێرییەكە 
دەكەوێ. ئەگەر وانەبووایە براكەم و لەوانەیە ئەوانی 

دیكەشی كوشتبا".
بە گوتەی خانێ، ئەو گوللەیەی بەر پاسەوانەكە 
كەوتــووە لەلایەن براكەیــەوە پێوەی نەنــراوە: "لە 
راپۆرتــی پزیشــكیدا دەركەوتووە كــە گوللەكە بەر 
شــانی كەوتووە و لەژێر باڵــی دەرچووە، لە دووری 
زیاتر لە سێ مەتریشەوە تەقێنراوە، بۆیە پێمانوایە 
بە گوللەی پاســەوانەكانی سەر بارەگاكە پێكرابێت، 
تەنانەت دوای كاژێر و نیوێك لە نەخۆشخانە گیانی 

لەدەستداوە و هیچ وتەیەكی لێوەرنەگیراوە".

یەكێكــی دیكە لــە گومانەكانی خانێ ئەوەیە كە 
تەنیــا ڤیدیۆیەكی كورتی كامێــرای چاودێری وەكو 
بەڵگــە هێنراوەتــەوە، ئەو گوتــی: "بارەگاكە پێنج 
كامێــرای چاودێری لێیە، ئــەوان تەنیا یەك گرتەی 
ڤیدیۆیــی كە تەنیــا دوو خولەك و چەند چركەیەكە 
هێناویانەتــە دادگا، ئەویــش مۆنتــاژ كــراوە، لــەو 
رێگەیــەوە هەمــوو رووداوەكەیان لە دادگا و ئێمەش 

شاردووەتەوە".
كەســوكاری چــوار كەســەكە رەخنەیــان لــە 
بەڕێوەچوونی پرۆســەی دادگاییەكە هەبووە، خانێ 
ئەكرەم دەڵێت: "18 دانیشــتنی دادگا بۆ كەیسەكە 
نەبــوون،  دادپەروەرانــە  هیچیــان  بەڕێوەچــووە، 
كەیســەكەش كراوە بە كەیســێكی سیاسی. هاوژین 
و دایكــی پاســەوانەكە گوتیــان ســوڵحیان لەگەڵ 
دەكەین، بەڵام كۆمەڵی ئیسلامی و یەكێك لە براكانی 
ســوڵحكردنیان رەتكردەوە، هەر لە سەرەتاوە ئێمە 

كراینە قوربانی كۆمەڵی ئیسلامی".
ســەبارەت بــە بڕیــاری لەســێدارەدانی چــوار 
كەســەكەش، خانــێ دەڵێ "هەر چواریــان فەرمانی 
لەســێدارەدانیان بــۆ دەرچــووە بەبێ ئــەوەی هیچ 
بەڵگەیــەك هەبێت، بۆیە ئێمە بــە بڕیارەكەی دادگا 
رازی نین و دڵنیاین لەژێر گوشــاردا بڕیارەكە دراوە، 
تەنانەت هەندێك لە دادوەرەكانیش ئەوەیان بە ئێمە 

گوت، بۆیە تەمیزمان كردووەتەوە".

بڕیاری لە سێدارەدان بۆ بكوژانی پاسەوانەكەی كۆمەڵ دەرچوو

شكار ئەحمەد
رووداو – هەولێر

جێبەجێكردنــی پرۆژەی ســیتی پــاس لە هەولێر 
كێشەی تێدەكەوێ، خاوەنی كۆمپانیای جێبەجێكاری 
پڕۆژەكە دەڵێت هەموو رێكارە یاســاییەكانی پڕۆژەكە 
تەواوبوون، بەڵام وەزارەتی شارەوانی بووەتە بەربەست 
لەبــەردەم جێبەجێكردنــی، شــارەوانیش لــە توانای 

كۆمپانیاكە بەگومانن.
پڕۆژەی )سیتی پاسی هەولێر( پێنج هێڵە و هەموو 
ناو شاری هەولێر دەگرێتەوە. محەممەد عەبدوڵڵا زەند، 
خاوەنی كۆمپانیــای )باند( بۆ وەبەرهێنان كە بڕیارە 
پڕۆژەی )ســیتی پاســی هەولێر( جێبەجێ بكات، بە 
)رووداو(ی گــوت: "پڕۆژەكە لە ســاڵی 2010 بڕیاری 
لەســەر دراوە، كۆمپانیایەكــی ئیتاڵی بــە یەك ملیار 
دینــار دیزاینی بۆ كردووە. ســوودێكی زۆری دەبێت، 
50%ی هاتوچــۆی ئۆتۆمبێــل و قەرەباڵغی ناو شــار 
كەمدەكاتەوە، سوودێكی زۆری بۆ ژینگە هەیە، بێجگە 

لەوەش زیاتر لە 8000 هەلی كار دەڕەخسێنێ".
وەزارەتــی گواســتنەوە و گەیاندن جێبەجێكردنی 
پڕۆژەكەی داوەتە كۆمپانیای باند، خاوەنی كۆمپانیاكە 
دەڵێت: "بە نووســراوی ژمارە 531 لە 2018/4/10ی 
وەزارەتــی گواســتنەوە و گەیانــدن، جێبەجێكردنــی 
پڕۆژەكە بە كۆمپانیاكەمان سپێردراوە، وەبەرهێنانیش 
لە 2018/4/15 پەسەندی كردووە و لە 2018/7/18 
پرۆژەكــەی نــاردووە بــۆ ســەرۆكایەتی شــارەوانی 
هەولێر، بە بەمەبەســتی پێدانی دوو پارچە زەوی بۆ 
بەكارهێنانیان وەكو گەراج بۆ پاسەكانی پڕۆژەی سیتی 

پاسی هەولێر".
كۆمپانیاكــە گرێبەســتی لەگــەڵ كۆمپانیایەكــی 
بیانــی كردووە بــۆ دابینكردنی پاســەكان، محەممەد 
زەنــد دەڵێت: "لەســەر ئەو بنەمایــە كۆمپانیاكەمان 
گرێبەســتێكی لەگەڵ كۆمپانیایەكی ئەوروپی بەناوی 
ADAMSLAB كە كۆمپانیایەكی ئەڵمانی – بەریتانییە 
واژۆ كــرد بــۆ دابینكردنی 120 پاســی مۆدێل تازە، 
گرێبەســتەكەش بە گوژمەی 33 ملیۆن و 600 هەزار 

یۆرۆ كراوە".
كۆمپانیاكە وەكو خۆیان دەڵێن هەموو رێكارەكانیان 
تەواو كردووە، بەڵام وەزارەتی شــارەوانی و شارەوانی 
هەولێر بوونەتە بەربەست لەبەردەم پڕۆژەكە، محەممەد 
زەنــد رایگەیاند: "ئەو نووســراوانەم لــە 2018/7/18 

بردە سەرۆكایەتی شارەوانی هەولێر و دەستخۆشیشیان 
لێكــردم، پڕۆژەكــە تەنیا ئەوەی مــاوە زەوییەكانمان 
بدەنــێ و دەســتپێبكەین، بــەڵام ئێســتا وەزارەتــی 
شــارەوانی بەشــێوەی زارەكی پێمدەڵێــن كە وەزیری 
شــارەوانی رەزامەنــد نەبووە لەســەر جێبەجێكردنی 

پڕۆژەكە".
بەپێی گرێبەستی كۆمپانیای باند لەگەڵ كۆمپانیا 
ئەوروپییەكە، دەبێت لەماوەی ساڵێكدا پارەكەیان بۆ 

بنێرێت، ئەگەرنا ســزا دەدرێــت، خاوەنی كۆمپانیای 
باند گوتی: "ئێســتا كۆمپانیاكەمان گوشارێكی زۆری 
لەســەرە، چونكە ئەگــەر پابەند نەبین، ئــەوا بە 10 
ملیــۆن یــۆرۆ ســزا دەدرێین بەپێی ئەم گرێبەســتە، 
بۆیە ئەگەر وەزارەتی شــارەوانی و شارەوانیی هەولێر 
بەردەوام بن لە دروســتكردنی بەربەست بۆ پڕۆژەكە، 

رێگەی یاسایی لە بەرامبەریان دەگرمەبەر".
بەڵام وەزارەتی شــارەوانی و شــارەوانیی هەولێر 

رەتیدەكەنەوە رێگرییان لە پڕۆژەكە كردبێت، سامان 
محەممەد، سەرۆكی شارەوانیی هەولێر بە )رووداو(ی 
گوت: "ئێمە پشتگیری هەموو پڕۆژەیەكی وەبەرهێنان 
دەكەین، ئێمە پڕۆژەكەمان رانەگرتووە و بەرزیشمان 
كردووەتەوە بۆ وەزارەتی شارەوانی، كێشەمان لەگەڵ 
ئەو كەســە نییە، بەڵام دەبوو وەزارەتی گواســتنەوە 
و گەیاندن لەگەڵ پارێزگای هەولێر دیراســەی بكەن، 
ئینجا بدرێت بە دەستەی وەبەرهێنان و ئەوان بڕیاری 
لەســەر بدەن، تەنیا بەڕێوەبەری گشتی گواستنەوە 
و گەیانــدن نووســراوێكی بۆ دەســتەی وەبەرهێنان 
كــردووە، بۆیــە ئێمە چەنــد تێبینییەكمان لەســەر 

پڕۆژەكە هەیە".
ســامان محەممەد ئاماژەی بــە تێبینییەكان دا و 
گوتی: "كۆمپانیاكە داوای دوو پارچە زەوی كردووە، 
بــەڵام یەكێــك لــەو زەویانــە بەپێی ماســتەرپلان 
دەكەوێتە ناو ســنووری فڕۆكەخانــەی هەولێر، بۆیە 
ناگونجێت، دەكرێت زەوییان لە شوێنی دیكە بۆ دابین 
بكەین، ئەوان ئەوەندەی پێداگری لەســەر زەوییەكە 
دەكەن، هێندە پێداگری لەسەر پڕۆژەكە ناكەن، بۆیە 
گومانمان هەیە، تەنانەت گومانمان هەیە كۆمپانیاكە 
ئەو توانا ماددیەی هەبێت ئەم پاسانە بهێنێت تاوەكو 

ئێمە زەوی بدەینێ".
ســەرۆكی شــارەوانی هەولێــر دەشــڵێت: "ئــەم 
هێڵانــەی لە پڕۆژەكەدا هەن پێویســتە پشــتگیری 
پارێــزگای هەولێــری لەگەڵ بێت و بــە هەماهەنگی 
لەگــەڵ بەڕێوەبەرایەتی هاتوچــۆی هەولێر هێڵەكان 
دابنرێــت، هەروەها نازانرێت هێڵەكانی ئێســتا چیان 
بەســەردێت، دەمێنن یان سیتی پاس بەدیلی ئەوانە 
یان بە رێككەوتن و هەماهەنگی لەگەڵ ئەوان دەبێت؟ 
دەبێت لەلایەن پارێزگاوە یەكلابكرێتەوە و پشتگیری 
بكرێت، بۆ ئەوەی لە داهاتوودا كێشە دروست نەبێت".
بەڵام محەممــەد زەند، ئەو تێبینیانــە بە بیانوو 
دەزانێت و پێیوایە تەنیا بۆ دروســتكردنی بەربەستە 
لەبــەردەم پڕۆژەكە و گوتی: "پڕۆژەكە هی وەزارەتی 
گواستنەوە و گەیاندنە نەك شارەوانی. هیچ رێگایەكی 
یاساییش نییە كە ئەوان داوای نووسراو و پشتگیری 
لــە پارێــزگا بكــەن، چونكە بــە نووســراو هەیە كە 
هەموویــان بــە نوێنەری ســەرۆكایەتی شــارەوانیی 
هەولێریشــەوە رازین بە پرۆژەكــە و واژۆیان كردووە، 
بۆیە ئەمانە بیانوون و تەنیا دەیانەوێت بەربەست بۆ 

پڕۆژەكە دروست بكەن".

خاوەنی پرۆژەكە داوای دوو پارچە زەوی دەكات

پرۆژەی سیتی پاسی هەولێر 
كێشەی تێدەكەوێ

كۆمپانیای جێبەجێكار

وەزارەتی شارەوانی 
بەربەستی 
بۆ پڕۆژەكە 
دروستكردووە

گومانمان لە 
كۆمپانیاكە هەیە 
بتوانێ پرۆژەكە 
جێبەجێ بكات
سەرۆكی شارەوانیی هەولێر

ناسر عەلی
رووداو - دهۆك

نزیكــەی ســێ ســاڵە منداڵەكانــی واحیــد 
چاوەڕێــی باوكیان دەكەن، بەڵام هیچ هەواڵێكی 
دڵخۆشــكەریان لەبــارەی چارەنووســی باوكیان 
پێنەگەیشــتووە. كەســوكارەكەی دەڵێن هەموو 
لایەنــە ئەمنییەكانیان لە ونبوونی واحید ئاگادار 
كردووەتــەوە. پۆلیــس دەڵێــت لە زۆر شــوێن 
بەدوایدا گەڕاوین، بەڵام هیچمان دەستنەكەوتووە.
واحیــد خودێــدا ئیلیاس، تەمەن 67 ســاڵ، 
باوكــی هەشــت منــداڵ، دانیشــتووی قــەزای 
شــێخان، رۆژی 2016/2/21 لــە ماڵ دەرچووە 
و نەگەڕاوەتەوە. كەرەم واحید، چیرۆكی ونبوونی 
باوكــی بۆ )رووداو( باســكرد و گوتــی :"باوكم 
دووكانی فرۆشتنی كەلوپەلی ئۆتۆمبێلی هەبوو، 
بەیانیــان دەچــووە ســەر كارەكــەی و ئێــوارە 
دەگەڕایەوە. نە ئێمە و نە ئەویش كێشەی لەگەڵ 
كەس نەبــووە. ئەو رۆژە چووەتــە دووكانەكەی 
پاشــان چەند شوفێرێكی تاكســی لە دەروازەی 

شــێخان ئەویــان بینیوە و ویســتوویەتی بچێتە 
ئالــوكا لە نزیك دهۆك. بەپێی زانیاریی ئێمە تا 
گەیشتووەتە ئالوكا لە رۆژئاوای دهۆك سەلامەت 
بــووە، بــەڵام لەوێ بێسەروشــوێن بــووە و لەو 

رۆژەوە مۆبایلەكەی داخراوە 
بــە گوتــەی كوڕەكەی، هــەر رۆژێــك دوای 
ونبوونــی باوكــی دەزگا ئەمنییەكانیــان ئاگادار 
كردووەتــەوە، بەڵام تا ئێســتا بێسەروشــوێنە. 
ئەوان تا ئێســتا بێئومێد نەبــوون لە گەڕانەوەی 
باوكیان. كــەرەم دەڵێت "بــەردەوام چاومان لە 

دەرگایە رۆژێك لە رۆژان باوكمان بگەڕێتەوە".
سەرچاوەیەك لە پۆلیسی دهۆك بە )رووداو(
ی گوت :"راســتە كەســوكاری ئەو پیاوە هەر لە 
دووەم رۆژی دیارنەمانییەوە، لەلای ئێمە سكاڵایان 
تۆماركــرد، ئێمەش دەســتمان بە لێكۆڵینەوە و 
گــەڕان بەدوای پیاوەكەدا كرد، بەڵام تا ئێســتا 
هیچ سەرەداوێكمان دەستنەكەوتووە". گوتیشی 
"وێنە و ناو و ناونیشــانی ئەو كەســەمان داوەتە 
گشــت بنكەكانــی پۆلیس و بازگــەكان و دەزگا 

ئەمنییەكان، بەردوامیشین لە گەڕان بەدوایدا".

لە شێخان پیاوێك 
سێ ساڵە بزرە

واحید لە شێخان چووەتە دهۆك و لەوێ ونبووە

یەكێتی: رەنگە نەگەڕێینەوە بۆ پەنجا بە پەنجاكەی جارانراپۆرت
رووداو - هەولێر

گوتەبێژی مەكتەبی سیاســیی یەكێتی نیشــتمانی كوردســتان سەبارەت بە پێكهێنانی كابینەی نوێی حكومەت دەڵێ: رەنگە نەگەڕێینەوە بۆ پەنجا بە پەنجاكەی 
جاران، بەڵام دەمانەوێت هاوبەشی راستەقینەی حوكم بین لە هەرێمی كوردستان. سەعدی ئەحمەد پیرە، گوتەبێژی مەكتەبی سیاسیی یەكێتی نیشتمانی كوردستان لە 

كۆنگرەیەكی رۆژنامەڤانیدا لەدوای كۆبوونەوەی مەكتەبی سیاسیی یەكێتی لە رۆژی شەممەی رابردوو، ناوەڕۆكی كۆبوونەوەكەی خستەڕوو و، رایگەیاند "لە كۆبوونەوەكەدا 
تاوتوێی كێشەكانی حكومەتی فیدراڵیمان كرد لە بەغدا، لەهەمان كاتیشدا بەشێوەیەكی سەرەتایی باسی دامەزراندنی حكومەتی هەرێمی كوردستان و گفتوگۆی لایەنەكانی 

دیكەمان كرد لە ئایندەیەكی نزیكدا".

"9 وەزارەت بۆ پارتی، 5 بۆ یەكێتی و 
3 وەزارەتیش بۆ گۆڕان"

نەوزاد مەحموود
رووداو - سلێمانی 

بەپێی ئەو خشتەیەی شاندی پارتی بۆ دانوستاندن 
لەگــەڵ لایەنــەكان دایناوە، دەیــەوێ پێش كۆتایی 
2018 دەستەی سەرۆكایەتی پەرلەمان هەڵبژێردرێ 
و دوای كۆتایی پشووی سەری ساڵ، كۆبوونەوەكان 
بۆ قسەكردن لەسەر وردەكاریی پێكهێنانی حكومەت 
دەستپێدەكەن. ئەندامێكی شــاندی دانوستاندكاری 
پارتــی دەڵــێ: "ئەمــڕۆ دووشــەممە كۆدەبینەوە و 
دواتر سەردانی لایەنەكان دەكەین". پەرلەمانتارێكی 
فراكســیۆنی یەكێتیــش پێیوایە "ئەگــەر لایەنەكان 
لەسەر دەســتەی ســەرۆكایەتی پەرلەمان پێكبێن، 

پێكهاتن لەسەر حكومەت ئاسان دەبێ".
رۆژی سێی ئەم مانگە ئەنجوومەنی سەركردایەتی 
پارتــی بەربژێرانی خۆی بۆ وەرگرتنی پۆســتەكانی 
ســەرۆكی هەرێمی كوردستان و سەرۆكی حكومەتی 
هەرێمی كوردســتان دەستنیشان كرد. ئەوەش هیچ 
بیانوویەكــی نەهێشــتەوە بــۆ دواكەوتنی گفتوگۆی 
پێكهێنانــی كابینــەی نوێــی حكومەت كە ئێســتا 
رۆژەڤێكی گەرمە لە باشــووری كوردســتان. بەپێی 
زانیارییەكانی )رووداو( رۆژی سێشــەممە شاندێكی 
پارتــی بە ســەرۆكایەتی ئــازاد بەرواری ســەردانی 
ســلێمانی دەكەن و لەگــەڵ یەكێتــی كۆدەبنەوە و 
پاشــتریش دەچنە گــردی زەرگەتە بــۆ كۆبوونەوە 

لەگەڵ بزووتنەوەی گۆڕان.
ئەندامێكی شاندی دانوستاندنكاری پارتی دەڵێ 
ئەمــڕۆ دووشــەممە 2018/12/10 كۆبوونەوەیەكی 
نێوخۆیی دەكەن و دواتر دەســت بە سەردانەكانیان 
دەكــەن بۆ لای هێــزە براوەكانی هەڵبــژاردن: "ئەو 
وردەكارییــەی لەنێــو خەڵك باس دەكرێ، هێشــتا 
دەنگۆ و زانیاریی ناڕاســتن و لەدوای دەستپێكردنی 
گفتوگۆكانــەوە روون دەبێتەوە حكومەتی نوێ چۆن 

پێكدەهێنرێ".
بەڵام ئەندامێكی فراكسیۆنی پارتی لە پەرلەمانی 
كوردســتان دەڵێ پارتی شاندی دانوستاندن لەسەر 
بنەمــای 50 بە50 رەوانــەی لای لایەنەكان ناكات و 

كۆبوونــەوەكان كراونەتە دوو پاكێج :"ســەرەتا كار 
بــۆ ئەوە دەكرێ پێش كۆتایی ئەمســاڵ دەســتەی 
سەرۆكایەتی پەرلەمان و حكومەت یەكلا بكرێتەوە، 
دواتــر وردەكارییەكانی پێكهێنانی حكومەت دەبێتە 
پاكێجی دووەمی دانوستاندنەكان كە ئەویش لە دوای 

پشووی سەری ساڵەوە دەستپێدەكات".
لــە  پارتــی  نەرمبڕیــی  ئەحمــەد،  هێڤیــدار 
دانوســتاندنەكان بــۆ ئــەوە دەگێڕێتــەوە كە پارتی 
نایــەوێ 23 ی حوزەیران دووبارە ببێتەوە و هەوڵی 
زۆر دەدات بۆ ئەوەی بە رێككەوتن سەرۆكایەتییەكان 
و پۆستەكان دیاریی بكرێن "بەڵام لەنێو پارتی رایەك 
هەیە كە حەزی لە بەشداریی كۆمەڵی ئیسلامی نییە، 
بەڵام ئەوە بڕیاری كۆتایی و فەرمی نییە و شــاندی 

دانوستاندكار بە گفتوگۆ ئەوە یەكلایی دەكاتەوە".
پەیوەنــدی تەلەفۆنی نێوان حیزبەكان لە ماوەی 

رابردوودا، بەشــێكی بۆ جەختكردنەوە بووە لەسەر 
ئەوەی دەســتەی سەرۆكایەتی دیاری بكرێت و دوای 
هەڵبژاردنــی دەســتەی ســەرۆكایەتی و لیژنەكانی 
پەرلەمان، ســەرۆكایەتی پەرلەمان بەربژێری پارتی 
بۆ وەرگرتنی پۆســتی سەرۆكی حكومەت راسپێرێ 
بــۆ پێكهێنانی كابینەی حكومەتەكەی، بەڵام پارتی 
دەیــەوێ لەگــەڵ پرســی دەســتەی ســەرۆكایەتی 
پەرلەماندا، پۆستەكانی حكومەتیش لە گرێ و گۆڵی 
ناكۆكــی نێوان حیزبەكانیــش دەربهێنێ، بۆ ئەوەی 
كاتێك بەربژێرەكەی رادەسپێدرێت، نیوەی رێگاكەی 

بڕیبێت.
زیــاد جەبار، ئەندامــی فراكســیۆنی یەكێتی لە 
پەرلەمانی كوردســتان، پێیوایە " پێكهاتن لەســەر 
دەســتەی ســەرۆكایەتی پەرلەمان، پێكهاتن لەسەر 
وردەكارییەكانــی حكومەتیش ئاســان دەكات". ئەو 

پەرلەمانتــارەی یەكێتی، بە دروســتی نازانێ پارتی 
بە سیســتمی خاڵ و ژمارەی كورسییەوە دەست بە 
گفتوگــۆ بكات و پێیوایە ئەو كوردســتانە بەهێزەی 
پارتی لە بانگەشــەی هەڵبژاردنــدا رایگەیاندبوو، بە 
حكومەتێكــی بەهێز دێتــەدی "حكومەتی بەهێزیش 
ئەوەیــە كە بەشــداربووەكانی بەراســتی تێیدا بن و 
پێیەكیان لە نێو ئۆپۆزسیۆن نەبێ، هەر بۆیە پارتی 
و یەكێتــی پێكەوە دەتوانن ئــەو حكومەتە بەهێزە 

دروستبكەن".
هەرچــی بزووتنەوەی گۆڕانە كە بەلای پارتییەوە 
هێزێكــی داواكــراوە بــۆ بەشــداریی لــە حكومەت، 
دەیەوێ لە زمانی شــاندی پارتییەوە ئەو دڵنیاییەی 
دەستبكەوێ كە ئەوەی مستەفا سەید قادر، وەزیری 
پێشمەرگەی كابینەی نوێ پێینەكرا، لەو كابینەیەدا 
دەكرێ؟ ئایا هێزەكانی پێشمەرگە دەكرێنەوە یەك و 

كێشەی دارایی چارەسەر دەكرێ؟ 
نــاوی  نەیویســت  بزووتنەوەكــە  بەرپرســێكی 
بڵاوبكرێتــەوە، نایشــارێتەوە ئەگــەر لەســەر ئەوە 
پێكبێــن، ئەوكات گۆڕان پرســیاری ئەوە دەكات كە 
لــەو حكومەتەدا كام پۆســتانەی پێــدەدرێ "دواتر 
بەڵێنەكانی شــاندی پارتــی دەبرێنــە كۆبوونەوەی 
جڤات و لەوێ بڕیاری كۆتایی دەدرێ كە ئاخۆ گۆڕان 

بەشداریی حكومەت دەكات یان نا".
پارتــی دیموكراتــی كوردســتان، پێویســتی بە 
چوار ســاڵی ئارامە بۆ ئەو حكومەت و كوردســتانە 
بەهێزەی بەڵێنی لەسەر داوە. دڵنیابووە لەوەی ئەو 
ئارامییەشــی بۆ دەستەبەر نابێ، ئەگەر بەژمارە 21 
و 12 یەكێتی و گۆڕان بخوێنێتەوە. كەواتە پۆســتی 

وەزارەتەكان چۆن دابەشدەكرێن؟ 
هێڤیــدار ئەحمــەد، پەرلەمنتــاری فراكســیۆنی 
پارتــی، بە پشتبەســتن بــە زانیارییەكانــی دەڵێ 
"دابەشــكاریی وەزارەتەكان بەشــێوەیەكە "پارتی 9 
وەزارەت و یەكێتی 5 وەزارەت و بزووتنەوەی گۆڕان 
3 وەزارەت و توركمانە و كریستیانەكانیش هەریەكە 

و وەزارەتێكیان بەردەكەوێ، بەڵام هێشتا ئەوە روون 
نییە كە كام وەزارەتانەیە".

بــەڵام ئەندامێكی ســەركردایەتی یەكێتی دەڵێت 
دابەشــكردنی پۆستەكان لەســەر بنەمای خاڵ لای 
ئەوان رەتكراوەیە :"ئێمە لەرێگای جوگرافیا و واقیعی 
دەسەڵاتی دوو پارێزگا كە رووبەری 625 كیلۆمەترە 
و زیاترە لەو رووبەرەی بەدەســت پارتییەوە گفتوگۆ 
دەكەین، نەك ئەوەی چەند كورســیمان هەیە". ئەو 
ئەندامەی سەركردایەتی یەكێتی گوتیشی :"لە شەڕی 
رووبەڕووبوونــەوەی داعشــدا لــە پارتــی قوربانی و 
شــەهیدمان زۆرتر داوە و ئیدارەی ئەم ناوچەیە لای 
ئێمەیە و ناكرێ باسی ئەو جۆرە دابەشكارییانە لای 
ئێمە بكرێ، بەڵام بەهەر حاڵ ئێمە چاوەڕوانی شاندی 

دانوستاندنكاری پارتین".
بەرپرســێكی پارتــی دیموكراتــی كوردســتان، 
پێیوایە ئەگەر لایەنەكان بتوانن لەسەر دابەشكردنی 
ســەرۆكایەتییەكان رێكبكەون :"رێككەوتن لەســەر 
وەزارەتــە سیاســییەكانیش قــورس نابێــت، ئــەو 
وەزارەتانــەی كە زۆرتر چاویان لەســەرە، وەزارەتی 
دارایی، سامانە سرووشتییەكان، ناوخۆ، پێشمەرگەن، 
ئەوانیــش بەپێی رێككەوتن لەســەر ســەرۆكایەتی 

حكومەت و پەرلەمان دابەش دەكرێن".

پێش كۆتایی ئەمساڵ دەستەی سەرۆكایەتی پەرلەمان هەڵدەبژێردرێ 

لەسەر بنەمای 
جوگرافیا 
دانوستاندن لەگەڵ 
پارتی دەكەین نەك 
پەرلەمانتارێكی پارتیكورسی

مەیلێك لەنێو 
پارتیدا هەیە 
كۆمەڵ بەشداریی 
حكومەت نەكات

ئەندامێكی سەركردایەتیی یەكێتی

نەوزاد مەحموود
رووداو - سلێمانی 

لە كاتێكدا پارتــی ئامادەكاری دەكات بۆ ئەوەی 
جارێكی دیكە ســەردانی سلێمانی بكاتەوە بۆ گەڕی 
ســێیەمی دانوســتاندنەكانی پێكهێنانی حكومەت و 
70 رۆژ بەســەر هەڵبژاردنی پەرلەمانی كوردستاندا 
تێپەڕیوە، سكرتێری حیزبی سۆشیالیست دیموكراتی 
كوردســتان دەڵــێ هێشــتا "ئێمــە نازانیــن دەنگی 

لیستەكەمان چەندە".
محەممەدی حاجی مەحموود، پێیوایە پرۆســەی 
پێكهێنانــی كابینەی نۆیەمی حكومــەت بە رێڕەوی 
یاســایی و ئاســایی خۆیدا تێنەپەڕیــوە. بەوپێیەی 
دەبوو پەرلەمان لە سەرەتاوە دەستەی سەرۆكایەتی 
و لیژنەكانی هەڵبژاردایــە و دواتر پارتی دیموكراتی 
كوردستان، وەك خاوەنی زۆرترین كورسی پەرلەمان 
رابســپێردرایە بۆ پێكهێنانی حكومەت، بەڵام هێشتا 
وای دەبینــێ كــە پرۆســەكە ئاســانە و ئاڵۆزیــی 

تێناكەوێ.
لــە دوای راگەیاندنــی ئەنجامــی دەنگەكانــەوە، 
شــاندی پارتی یــەك جار لەگەڵ یەكێتــی و گۆڕان 
گفتوگۆی كــردووە. گفتوگــۆكان زۆرتــر راوێژكاری 
بــوون و وردەكارییەكان لــە رۆژانی داهاتــوو زۆرتر 
قسەیان لەبارەوە دەكرێ. بەبڕوای سكرتێری حیزبی 
سۆشیالیست دیموكراتی كوردستان، دەبێ ئەزموونی 
ئەم كابینەیە دووبارە نەكرێتەوە و بەهەموو ئەو هێزانە 
بگوترێ كە بەشداریی حكومەت دەكەن "نابێ بە رۆژ 
لە نێو حكومەت بن و بەشــەو ببنە ئۆپۆزســیۆن". 
سەرباری ئەوەش، هێشتا رێككەوتن لەنێوان پارتی و 
یەكێتی بە دژوار نابینێ بە لەبەرچاوگرتنی ئەزموونی 
زیاتر لە 20 ســاڵ كاری هاوبەشــی نێوانیان و هەر 
ئــەوەش وادەكات ژمارەی كورســی نەبێتە لەمپەری 

بەردەمیان. 
محەممــەدی حاجی مەحمــوود، حكومەتەكەی 
عــادل عەبدولمەهــدی لــە بەغــدا بــە نموونــەی 
ئەزموونێكــی نوێی پرۆســەی سیاســی لــە عێراق 
دەزانێ كە ســەرۆكوەزیران بەبــێ لەبەرچاوگرتنی 
كورسی و دەنگ بووە خاڵی بەیەكگەیشتنی ئەمریكا 
و ئێران و ململانێیەكە نەیهێشت هیچكام لە لیستە 
خاوەن كورســییەكان ســەرۆكوەزیر دیاری بكەن: 
"لە كوردســتانیش پرۆســەكە ئاوا ئاســان دەبێ و 
كورســی و دەنگ نابێتە كێشــە و دەگەنە ئەنجام، 

بەڵام سەرەتا دەیانەوێ بزانن كێ زۆرتر لەوی دیكە 
وەردەگرێ". 

بەڵام نەخشــەی سیاســی گۆڕانكاریی بەرچاوی 
بەخۆیــەوە بینیوە. پارتی دیموكراتی كوردســتان 
بە بردنەوەی 45 كورســی، وەك هێزی پێكهێنەری 
حكومــەت مامەڵــە دەكات و لەلایەكی دیكەشــەوە 
رایگەیاندووە، حكومەتی بنكە فراوان و 50 بە 50ی 

ناوێ.
محەممەدی حاجی مەحموود دەڵێت باڵانسی هێز 
لە كوردســتان تێكچووە "ئەوە وادەكات پێكهێنانی 
حكومەتەكــە هەندێــك درەنگ بكەوێ". بڕواشــی 
وایــە ئەگەر هەرێمی كوردســتان دەوڵەت بووایە و 
ترسی كیانە سیاسییەكەی نەبووایە "پارتی لەگەڵ 
كورسی كۆتاكان دەیتوانی بەبێ سەرئێشە حكومەت 
پێكبهێنێ، ئێستاش كارەكە هەر ئاسانە بۆ پارتی 
و ئــەوەی ئێمــە دەیبینیــن ئەوەیــە لە ســلێمانی 

هەمــوو لایەنــەكان بــە ژمارەیەك بەربژێــرەوە كە 
دەیانەوێ جێگری پۆستەكان وەربگرن، ئامادەن بۆ 

دانوستاندن".
یەكێتی نیشــتمانی كوردستان هەر لەسەرەتاوە 
رایگەیاندووە، بەبێ هاوبەشی راستەقینە ناچنە نێو 
حكومەتەوە، ئەمەشــی چەند جارێك لەســەر زاری 

گوتەبێژەكەیەوە دووپات كردووەتەوە.

ســكرتێری حیزبــی سۆشیالیســت دیموكراتی 
كوردستان پێیوایە :"یەكێتی داوای 50 بە50 دەكات 
لە پارتی و بە هاوبەشــیی راستەقینە دەریدەبڕێ، 
بڕواناكەم 50بە 50 سەربگرێ، نە كورسییەكان و نە 
دەنگەكانیش وەك جاران نەماون". بەڵام دۆزینەوەی 
چارەسەر لە نێوان پارتی و یەكێتی ئاسان دەبینێ. 
پارتی دیموكراتی كوردستان، بڕیاری دا نێچیرڤان 
بارزانی، بۆ پۆســتی ســەرۆكی هەرێمی كوردستان 
و مەســرور بارزانــی، بــۆ ســەرۆكایەتی حكومەت 
بەربژێــر بكات. بــەوەش بارزانی چاوەكانی لەخۆی 
دوورخستەوە كاتێك پێشبینی دەكرا جارێكی دیكە 
پۆستی سەرۆكی هەرێمی كوردستان وەربگرێتەوە. 
محەممەدی حاجی مەحموود دەڵێت: "ستەمی زۆر 
لە بارزانی كرا، ئەو شــەڕە میدیاییەی بەرامبەر ئەو 
كــرا تەنیــا بۆ ئەوە بوو كەســایەتی سیاســی ئەو 
بچووك بكەنەوە، بەڵام نەیانتوانی. مەسعود بارزانی، 
لەڕووی نێودەوڵەتیشەوە ژمارەیە و مامەڵەی لەگەڵ 

دەكرێت و قورسایی ئەو لە پۆستەكانییەوە نییە".
پێشتر گۆڕان و چەند لایەنێك پێداگیریان لەسەر 
هەڵبژاردنی ســەرۆك هەرێم لە رێگەی پەرلەمانەوە 
دەكرد، بەڵام پارتی لەگەڵ ئەوە بوو كە ســەرۆكی 
هەرێم لــە نێو خەڵك هەڵبژێردرێ. ئێســتا پارتی 
كێشــەی لەگەڵ ئەوە نییە ســەرۆكی هەرێم لە نێو 

پەرلەمان هەڵبژێردرێ. 
محەممەدی حاجی مەحموود دەڵێت: "بەهێزیی 
ئەو پۆستە لەوەدایە كە لەنێو خەڵكەوە هەڵبژێردرێ، 
ئەگەرنا باشترە ئەو پۆستە كارا نەكرێتەوە، چونكە 
ناكــرێ هەموو رۆژێك ژمارەیەك پەرلەمانتار بانگی 

بكەن بۆ پەرلەمان".
مەســعود بارزانی، ســەرۆكی پارتی دیموكراتی 
كوردســتان رۆژی 22ی تشــرینی دووەمی ئەمساڵ 
ســەردانی بەغدای كرد. ئەگــەر محەممەدی حاجی 
مەحموود لە جێگای بارزانی بووایە، دەچووە بەغدا؟ 
ئەو دەڵێ "بەڵێ" چونكە پێیوایە ســەردانەكە باش 
بــووە "بەڵام پێمباش نەبوو هەندێك كەس ببینێ، 
بــە دیاریكراوی عەبــادی. چونكە ئەوەی بەعس بە 

كوردی كرد، عەبادیش كردی".
ســكرتێری حزبــی سۆشیالیســت دیموكراتــی 
كوردســتان نیگەرانــە لــەوەی خەڵكــی هەرێمــی 

كوردســتان و بەرپرسە سیاســییەكانیش هەمیشە 
پێــش رووداوەكان دەكەون بە بارێكی هەڵەدا. ئەو 
زۆرتر مەبەســتی ئەوەیە كە بڕیاری پێشــوەختەی 
هەڵە و خۆشبینی سیاسییان باش نییە. بەڕوونی، 
دەیەوێ هیوا هەڵچنین لەسەر عادل عەبدولمەهدی، 
نێــوان  پەیوەندییەكانــی  نۆژەنكــەرەوەی  وەك 
كوردســتان و بەغــدا، زێدەڕۆیــی تێــدا نەكرێت و 

چاوەڕوانی گەشبینانەی زۆری لێ نەكرێ.
"بۆ عەللاوی گوتیان باشــترین ســەرۆك، دواتر 
بۆ جەعفەری گەشبین بوون. پاشان هیوای زۆریان 
لەســەر مالیكی هەڵچنی و دواتر كە لەویش بێهیوا 
بوون، عەبادییان كرد بە ئەندازیاری چارەسەركردنی 
كێشەكان، ئێستا زووە بۆ ئەوەی ئەوەندە لەبارەی 

عادل عەبدولمەهدییەوە بگوترێ". 
محەممەدی حاجی مەحموود، باسی سیستەمی 
سیاســی عێــراق دەكات و بۆچوونــی زاڵ كە كورد 
وەك نەتەوەیەكی خاوەن مافە دەستوورییەكانی لەو 
وڵاتەدا قبوڵناكات "عادل عەبدولمەهدی خاوەنی یەك 
كورسی پەرلەمانی نییە و ناتوانێ لە هێڵی كێشراوی 
حیزبەكان لابدات، ئەو باشییەی لە كەسایەتی خۆیدا 
هەیــە، تەنیا وادەكات وەك عەبادی تانك نەنێرێتە 
سەر كوردستان و ئەگەر گوشاری زۆریشی لێبكەن 
بودجەی خەڵكی كوردســتان ببڕێ، تەنیا دەتوانێ 

دەستلەكاربكێشێتەوە".

محەممەدی حاجی مەحموود، سكرتێری حیزبی سۆشیالیست دیموكراتی كوردستان بۆ )رووداو(:

ئەگەر سەرۆكی هەرێم لەنێو خەڵكەوە 
هەڵنەبژێردرێ كارا نەكرێتەوە باشترە

یەكێتی داوای 
50 بە 50 دەكات، 
بەڵام بە شەراكەتی 
راستەقینە 
دەریدەبڕێ

سەردانی كاك 
مەسعود بۆ بەغدا 
باش بوو، بەڵام 
بینینی عەبادی خراپ 
بوو

جیاوازیی عادل 
عەبدولمەهدی 
لەوانی دیكە ئەوەیە 
كە تانك نانێرێتە 
سەرمان

ئەمساڵ 120 كەیسی گەندەڵی رەوانەی دادگا كراونراپۆرت

هەولێر ـ رووداو
 دەستەی دەستپاكی هەرێمی كوردستان لەمساڵدا نزیكەی 120 دۆسیەی گەندەڵی رەوانەی دادگا كردووە، كە بەشێكیان یەكلاكراونەتەوە. حاكم ئەحمەد 

ئەنوەر، ســەرۆكی دەســتەی دەستپاكی هەرێمی كوردســتان بە )رووداو(ی راگەیاند :"لەسەرەتای ئەمســاڵەوە )2018( تاوەكو ئێستا نزیكەی 120 دۆسیەی 
گەندەڵیمان رەوانەی دادگا كردووە، بەشێك لەوانەش لە دادگاكاندا یەكلاكراونەتەوە". سەرۆكی دەستەی دەستپاكی هەرێمی كوردستان باسی لەوەش كرد؛ دادگای 

پێداچوونەوەی هەولێر بڕیاریداوە لە ساڵی داهاتوودا هەڵمەتێك بۆ بەدواداچوونی كەیسەكانی گەندەڵی بكت، گوتیشی "هەمیشە داوای ئەوەمان كردووە هیچ لێبوردنێك 
گەندەڵكاران نەگرێتەوە، چونكە بەشێوەیەكی گشتی دۆسییەكانی گەندەڵی زیاتر پرسێكی گشتین".

هەڵۆ كاكەوەیس
رووداو – هەولێر

پەرلەمانتارێكی ســوننە، هێزەكانی حەشــدی 
شــەعبی لە مووســڵ بــەوە تۆمەتبــار دەكات كە 
نووســینگەی وەرگرتنی "ســەرانە"یان لە مووسڵ 
داناوە. بەرپرســێكی شــیعەش ئەمە پشتڕاســت 
دەكاتەوە، بەڵام ســەركردەیەكی حەشدی شەعبی 
لــە مووســڵ ئــەوە رەتدەكاتــەوە و دەڵێــت هەر 

كەسێك سەرانە وەربگرێ سەری دەشكێنم.
دوای دەرهێنانــی تــەواوی مووســڵ لە چنگی 
چەكدارانی داعش، گرووپەكانی حەشدی شەعبی، 
هێــدی هێــدی بارەگاكانیــان لەبــەری رۆژهەڵاتی 
شــارەكە بۆ رۆژئاوای شــارەكە گواستەوە. ئێستا 
ئەو گروپانــە بەوە تۆمەتبار دەكرێن كە ســەرانە 

لە كاسبكاران و بەڵێندەرانی شارەكە وەردەگرن.
مەنســوور ئەلمەرعید، پەرلەمانتاری پارێزگای 
نەینەوا بە )رووداو(ی راگەیاند: ''كەسانێك بە ناوی 
سەركردەكانی حەشدی شەعبییەوە پارەی خەیاڵی 
لــە خەڵكــی مووســڵ وەردەگرن و نووســینگەی 
تایبەتیــان بۆ ئەو بابەتە هەیە". هەروەها دەڵێت: 
''وەرگرتنــی تەندەر لــە پارێزگاكە قۆرخ دەكەن و 

نووسینگەی تایبەتیشان بۆ ئەوە كردووەتەوە".
نەیویســت  كــە  دەرمانخانەیــەك  خاوەنــی 
نــاوی بڵاوبكرێتەوە، قســەی ئــەو پەرلەمانتارەی 
پشتڕاستكردەوە و گوتی :"پێشتر داعش مانگانە 
450 دۆلاری لێدەســەندین، بەڵام ئێستا حەشدی 
شــەعبی داوای زیاتــر دەكات، بۆیــە ناچار بووین 
دەرمانخانەكەمان دابخەیــن". بەپێی زانیارییەكان 
حەشــدی شەعبی داوای 1000 دۆلاری لە خاوەنی 

دەرمانخانەكان كردووە.
حاكــم زاملــی، ســەركردەی رەوتی ســەدر و 
ســەرۆكی پێشــووی لیژنەی ئاســایش و بەرگری 
لە پەرلەمانی عێراق، لەبارەی وەرگرتنی ســەرانە 
لە خەڵكی مووســڵ بە )رووداو(ی گوت: ''بابەتی 
سەرانە وەرگرتن لە مووسڵ هەیە و حاشاهەڵنەگرە، 
هەرچــی لەو شــارە پارەیەكی بــاش پەیدا بكات، 
دەبێ لەگەڵ گرووپە چەكدار و دەستڕۆیشتووەكانی 

شارەكە بەشی بكات''. 
بەڵام ســەركردەیەكی حەشــدی شەعبی ئەمە 
رەتدەكاتەوە. سەید موختار مەحموودی موسەوی، 
پەرلەمانتاری فەتح و فەرماندەی لیوای حوسێن لە 

حەشــدی شەعبی لە قەزای تەلەعفەر بە )رووداو(
ی گوت: ''من تەحەدای هەر كەســێك دەكەم بڵێ 
گرووپەكانی حەشــد لەو شــارە پــارە لە خەڵكی 

وەردەگرن''.
سەید موختار هەڕەشە لەو كەسانە دەكات كە 
پارە لە خەڵكی وەردەگرن و دەڵێت "ئەو كەسانەی 
دەڵێن سەرانەمان لێوەرگیراوە، بابێنە لام. سوێند 
بەخوا هەر كەســێك ناونیشانی ئەوانەم بداتێ كە 
پــارە لە خەڵكــی وەردەگرن بە توندترین شــێوە 

سزایان دەدەم و سەریان دەشكێنم". 
بەڵام خاوەنی دەرمانخانەكە دەڵێت: ''ســوێند 
بەخــوا بــەس بزانن مــن زانیاریم بە ئێــوە داوە، 

یەكسەر دەمكوژن".
مەسەلەی وەرگرتنی ســەرانە لە كاسبكاران و 
ســەرمایەدارانی شاری مووســڵ، باسێكی گەرمی 

شەقامی عێراقییە، بە تایبەتی لەنێو سوننەكاندا، 
بۆیە پەرلەمانی عێراق لیژنەیەكی لە 43 پەرلەمانتار 
بۆ ئەو بابەتە دروستكردووە و سێ مانگی بۆ داناون 

بۆ ئەوەی راپۆرتێك لەو بارەیەوە ئامادە بكەن.
حاكم زاملی دەڵێت :"ئێمە دەیان بەڵگەمان لایە 
و پێشكەشــی لایەنە پەیوەندیدارەكانمان كردووە 
و چاوەڕێــی ئەنجامــی لێكۆڵینەوەیــن، هەر كات 
ئەنجامــی ئەو بابەتە راگەیێنــدرا، ئێمەش بڵاویان 

دەكەینەوە".
ســەرانە لە كێ وەردەگیرێ؟ حاكم زاملی ناوی 
ئەو كەس و لایەنانە ئاشكرا دەكات كە سەرانەیان 

لێوەردەگیــرێ و دەڵێت :"ســەرمایەداران، خاوەن 
نووســینگەكانی  دووكانــدارەكان،  نۆرینگــەكان 
موەلیــدەكان،  خــاوەن  دراو،  گۆڕینــەوەی 
گەراجــەكان،  خاوەنــی  دەرمانخانــەكان، 
جوملەفرۆشەكان، ئاژەڵدان و خاوەن بەنزیخانەكان 
سەرانەیان لێوەردەگیرێ". گوتیشی :"ئەو پارانەی 
لەلایەن ئــەو گرووپانەوە لەو خەڵكە وەردەگیرێت 
یەكجــار خەیاڵییە و لە ســەرووی ســەدان ملیۆن 

دۆلارەوەیە".
جەمیلــە عوبەیــدی، پەرلەمانتــاری پارێزگای 
نەینــەوا دەڵێــت :''هێزە نزیكــەكان لە حكومەت 
لەســەر پــردی گەیارە بــاج بەســەر مەڕدارەكاندا 

دەسەپێنن''.
كاری  ســەرانە  وەرگرتنــی  پێیوایــە  زاملــی 
كردوووەتە ســەر دۆخی ئەمنیی مووسڵ و دەڵێت 

"بەرپرســانی ئەمنی لە مووسڵ سەرقاڵی سەرانە 
وەرگرتنــن و ئاگایان لــە هیچ نەماوە، بۆیە داعش 

لەو ناوچانە سەری هەڵداوەتەوە''. 
سەید موختار دانانی هەموو جۆرە نووسینگەیەك 
بــۆ وەرگرتن ســەرانە لە شــارەكە رەتدەكاتەوە و 
دەڵێت ''هەرچی بەناوی نووسینگەی ئابوورییەوە 
هەبووە دامانخســتوون و كەسانێكی قۆرخكارمان 
دەســتگیركردووە و ســزای توندیــان دەدەیــن" 
گوتیشــی "من دەســەڵاتی تەواوم هەیە لە شاری 
مووسڵ و هەر كەسێك لەوێ پێشێلكاریی بەرامبەر 

هاووڵاتیانی شارەكە بكات سزای دەدەم''.

نەوزاد مەحموود
رووداو  - سلێمانی 

فــرە  پێشــمەرگە  وەزارەتــی  بەرپرســانی 
ئاراســتەیی لەنێــو هێــزە چەكدارەكانــی عێراق 
و ســوپاكەیدا بــە گێژاوێــك دەزانــن كــە دوور 
یان نزیك، ســەرۆكوەزیرانی عێــراق تێیدەكەوێ 
كاتێك لەگەڵ هەرێمی كوردســتان دانوســتاندن 
بــۆ یەكلاكردنــەوەی پرســی گەڕانــەوەی هێزی 
پێشمەرگە بۆ ناوچە كوردستانییەكانی دەرەوەی 

ئیدارەی هەرێمی كوردستان دەكات.
مانگی نیسانی ئەمســاڵ دەنگۆی گەڕانەوەی 
دەوروبــەری  و  كەركــووك  بــۆ  پێشــمەرگە 
هێنــدە گــەرم بوو كە چــاوەڕوان دەكــرا بەر لە 
هەڵبژاردنی پەرلەمانــی عێراق، حەیدەر عەبادی 
سەرۆكوەزیرانی پێشوو دەرگای گفتوگۆی لەسەر 
بكاتەوە، بەڵام مەرجەكانی حكومەتەكەی بەلای 
ســەركردەكانی كــوردەوە قبوڵكــراو نەبــوون. 
چونكە دەبوو پێشــمەرگە وەك هێزێكی عێراقی 
بگەڕێنــەوە، ئــەوەش بــە واتــای ئــەوە بوو كە 

راستەوخۆ لە بەغداوە فەرمان وەربگرن.
بەرپرســێكی بــاڵای وەزارەتــی پێشــمەرگە 
رەتیكردەوە هیچ بەرەوپێشچوونێكی نوێ لە نێوان 
هەولێر و بەغدا هەبێت سەبارەت بە پێشمەرگە و 
گەڕانەوەیان بۆ ناوچەكانی پێش 16ی ئۆكتۆبەر 
"هیچ گفتوگۆیەكی فەرمی نییە و تەنیا ماوەتەوە 
چاوەڕێی تەواوبوونی حكومەتی نوێی عێراق بین، 

بزانین چۆن دانوستاندن دەكەن".
لیــوا قارەمان كەمال، جێگری سوپاســالاری 

وەزارەتــی پێشــمەرگە دەڵــێ گفتوگــۆی ئەوان 
لەگەڵ حكومەتی عادل عەبدولمەهدی دەوەستێتە 
سەر چوار خاڵ "بازگەكان ببنە بازگەی هاوبەش، 
ژووری ئۆپەراســیۆنەكان هاوبــەش بــن، هێــزی 

هاوبــەش، لیژنەی باڵای هاوبــەش هەبن". وەك 
ئەو بەرپرســە باســی دەكات، ئەگەر حكومەتی 
نوێــی بەغــدا ئــەو چوار خاڵــە پەســەند بكات 
:"گەڕانەوەی پێشــمەرگە بۆ ئەو ناوچانە ئاسان 

دەبێــت و دەگەڕێتــەوە بۆ هەمــان دۆخی پێش 
هاتنی داعش".

ئەنجوومەنــی  ئەندامــی  عــەدای،  رەشــید 
نوێنەرانی عێراق لە هاوپەیمانی نەسر لەوبارەوە 

دەڵێــت، عادل عەبدولمەهدی ســەرۆك وەزیرانی 
عێــراق پەیوەندییەكی زۆر باشــی لەگەڵ لایەنە 
سیاســییەكانی كوردســتان هەیە و دەیەوێ ئەم 
پەیوەندییانــە بەكاربهێنێت بۆ چارەســەركردنی 
عێــراق  "حكومەتــی  گوتیشــی:  كێشــەكان. 
دەیەوێت بە رێككەوتن لەگەڵ حكومەتی هەرێمی 
كوردســتان، هێــزە كوردییــەكان بگێڕێتەوە بۆ 

كەركووك".
ناوبراو، ئەو چارەســەرە بە قــورس نابینێت 
و دەڵێ ســەرۆك وەزیران تەئكیدی لەسەر ئەوە 
كردووەتــەوە كە لــە ماوەیەكــی زۆر كورتدا ئەو 
كێشــانە چارەســەر دەبن و رێككەوتنی لەســەر 

دەكەن.
بەڵام شــێخ جەعفــەر مســتەفا، فەرماندەی 
یەكەكانــی 70 لــە وەزارەتــی پێشــمەرگە، بــە 
)رووداو(ی گــوت، هیــچ هەواڵێكــی نــوێ نییە 
لەبــارەی گەڕانەوەی پێشــمەرگە بۆ ئەو ناوچانە 
و هێشتا حكومەتی نوێی عێراق یەكلانەبووەتەوە 
تاوەكو لەوبارەیەوە گفتوگۆ بكەن "لەســەرەتاوە 
بــە هەماهەنگــی لەگــەڵ ئەمریكــی و هێزەكانی 
هاوپەیمانــان قسەوباســمان زۆر كــرد لەبــارەی 
شێوازی گەڕانەوەی هێزەكانی پێشمەرگە، ئێستا 
دەركەوتووە كە هێزەكانی حەشــدی شــەعبی و 
سوپا ناتوانن ئارامی ئەو ناوچانە بپارێزن و بۆیان 
دەركەوتووە پێشــمەرگە لــەوێ بێ گرنگە، بەڵام 

هێشتا نەگەیشتووینەتە رێككەوتن".
مەسعود بارزانی، سەرۆكی پارتی دیموكراتی 
دووەمــی  تشــرینی  22ی  لــە  كوردســتان، 
ئەمســاڵ، ســەردانی بەغــدای كــرد و لەگــەڵ 

ســەركردەكانی عێراق گفتوگۆی لەبارەی كێشــە 
چارەســەرنەكراوەكانی نێوان كوردستان و عێراق 
كرد. بارزانی، لەو ســەردانەدا پرسی گەڕانەوەی 
پێشمەرگەی وەك یەكێك لە پاڵنەرە بەهێزەكانی 
ئاســاییبوونەوەی پەیوەندییەكانی نێوان هەولێر 
و بەغدا خســتبووە روو، بەڵام یەكلانەبوونەوەی 
حكومەتەكەی عەبدولمەهدی وایكرد، ئەو بابەتە 
بۆ ئەو لیژنانە جێبهێڵدرێ كە دواتر پێكدەهێنرێن 

بۆ وردەكارییەكان .
 بەرپرســێكی وەزارەتــی پێشــمەرگە دەڵێ: 
"ئێمە هەستدەكەین عادل عەبدولمەهدی خواستی 
ئــەوەی هەیــە لانیكــەم بگاتــە چارەســەرێكی 
مامناوەندی، بەڵام دەشزانین ئەوە ئاسان نابێت، 
چونكە هێز و گرووپە چەكدارەكانی عێراق لە ژێر 
كۆنتڕۆڵی حكومەتدا نین". ئەو نموونە بە بڕیاری 
هەڵگرتنی بازگــە گومرگییەكانی نێوان هەرێمی 
كوردســتان و عێــراق دەهێنێتــەوە كــە دواجار 
لەژێر گوشاری هێزەكانی حەشدی شەعبیدا، ئەو 
بڕیارەی ئەنجوومەنی وەزیرانی عێراق سەرینەگرت 
:"نەخــوازە پرســێكی گرنگ و هەســتیاری وەك 
گەڕانەوەی پێشمەرگە، بە دڵنیاییەوە كێشەی بۆ 

دروستدەكەن".
لیوا قارەمان كەمال، قسەكانی ئەو بەرپرسەی 
وەزارەتــی پێشــمەرگە پشتڕاســت دەكاتــەوە و 
دەڵێ: "كێشەكە تەنیا سەربازی نییە و سیاسییە، 
هێزە عێراقییەكان بۆچوونی هاوبەشیان بەرامبەر 
پێشــمەرگە نییە، بۆ ئــەوەش دەبێ هەماهەنگی 
هەبێ و هەموو یەك قســە بن، نەك هەر هێزە و 

بەجۆرێك بڕیار بدات".

عادل عەبدولمەهدی دەبێ هەموو هێزە جیاوازەكان رازی بكات

پێشمەرگە بە چوار مەرج دەگەڕێتەوە كەركووك 

ناسر عەلی
رووداو - دهۆك

شــەش رۆژە دەســتەی گشــتی گومرگەكانــی 
عێراق، بڕیاری هەڵگرتنی خاڵە گومرگییەكانی نێوان 
هەرێمی كوردستان و شارەكانی عێراقی داوە، بەڵام 
هێشــتا گومرگەكان هەڵنەگیراون، ســەرچاوەیەك 
داهاتــی رۆژانەی گومرگــی فایدە لە نێوان دهۆك و 

مووسڵ بە یەك ملیار دینار دەخەمڵێنێ.
ســاڵێك لەمەوبەر مووسڵ بە تەواوی لە دەستی 
داعــش دەرهێنرا، دوای شــەش مانگ رێگای نێوان 
دهــۆك و مووســڵ كرایــەوە، بەڵام تەنیــا بۆ هاتن 
و چوونــی هاووڵاتیان. لە مانگی حەوتی ئەمســاڵ 
رێگاكە بەڕووی بازرگانانیشــدا كرایەوە، بەڵام زۆری 
نەبرد حەیدەر عەبادی، ســەرۆكوەزیرانی پێشووی 
عێــراق بڕیــاری دا بــە دانانی ســێ خاڵی گومرگی 

لەسەر رێگاكانی هەولێر، دهۆك و سلێمانی. 
هەفتەی رابردوو دەســتەی گشتی گومرگەكانی 
عێــراق بڕیــاری دا بــە لابردنــی هەرســێ خاڵــە 
گومرگییەكــە، بــەڵام ئــەو هێزانــەی گومرگــەكان 
بەڕێوەدەبەن، پابەند نەبوون بە بڕیاری دەســتەكە 
و ئێســتاش بەردەوامــن لە وەرگرتنــی گومرگ لەو 
بارهەڵگرانــەی لــە هەرێمی كوردســتانەوە دەچنە 

شارەكانی عێراق.
ســەرچاوەیەكی ئــاگادار لە گومرگــی دهۆك بە 
)رووداو(ی راگەیانــد: "ســێ رۆژ دوای بڕیارەكــە 
بە پاســاوی جیاجیــا دەرگایان بەســەر هاتوچۆی 
بازرگانیدا داخســت، بەڵام ئێستا شــەوان رێگە بە 
بارهەڵگــرەكان دەدەن و وەكــو جــاران گومــرگ 

وەردەگرن".
ئەو ســەرچاوەیە دەڵێت ئامانج لــە دانانی ئەو 
خاڵە گومرگیانە لاوازكردنی دەروازە سنوورییەكانی 

هەرێمــی كوردســتان بــوو، بەتایبەتــی دەروازەی 
ئیبراهیــم خەلیل، چونكــە بازرگانان لــە ئیبراهیم 
خەلیــل گومــرگ دەدەن و لــە فایــدەش دووبــارە 
گومرگ دەدەن، بۆیە ئەوكات ناچار دەبن ئاراستەی 
كارەكانیان بۆ بەندەری ئوم قەسر لە بەسرە بگۆڕن.
سەرچاوەكە كە نەیویســت ناوی بڵاوبكرێتەوە، 
لەبــارەی بــڕی ئــەو پارەیــەی كــە لە شــوفێران 
وەردەگیــرێ، دەڵێت: "رۆژانــە 500 بارهەڵگر كاڵا 
و كەلوپەلــی خــۆراك و بیناســازی دەگوازنەوە بۆ 
مووسڵ، هەر ئۆتۆمبێلێك بە گوێرەی بارەكەی یەك 
تا ســێ ملیۆن دیناری لێوەردەگیــرێ. ئەمەش بە 

تێكڕا دەكاتە نزیكەی یەك ملیار دینار". 
گوتیشی: "جگە لە حكومەت چەند بەرپرسێكی 
ئیداری و ســەربازی لە مووســڵ ســوود لەو پارەیە 
وەردەگــرن، هــەر لەبــەر ئــەوەش ئــەو گومرگانە 

هەڵناگیرێن".
مووســڵ دووەم گەورەتریــن شــاری عێراقــە و 
ژمارەی دانیشــتووانەكەی نزیكــەی 3 ملیۆن كەس 

دەبێ. رێگای دهۆك- مووسڵ رێگایەكی ستراتیژییە، 
چونكــە نزیكترین رێگایە كە توركیــا بە عێراقەوە 

دەبەستێتەوە.
پێشــتر هەرێمــی كوردســتانیش گومرگــی لەو 
بارهەڵگرانە وەردەگرت كە باریان دەبرد بۆ مووسڵ، 
بەڵام ســەرچاوەكەی گومرگی دهۆك دەڵێت "دوای 
بڕیارەكەی دەســتەی گشــتی گومرگەكانی عێراق، 
ئێمە گومرگ وەرناگرین و تەنیا بارەكان دەپشكنین".
سەیدۆ چەتۆ، ســەرۆكی ئەنجوومەنی پارێزگای 
نەینەوا دەڵێت ئەوان هەر لەســەرەتاوە دژی دانانی 
ئەو خاڵە گومرگیانە بوون، چەندینجار بە نووسراوی 
فەرمیش داوای لابردنیان كردووە، ئێســتا دەستەی 
گشــتی گومرگەكانیش ئــەو بڕیــارەی داوە، بەڵام 
خاڵەكان هێشــتا ماون. چەتۆ بە )رووداو(ی گوت 
:"چەند بەرپرسی ئیداری مووسڵ ناهێڵن بڕیارەكەی 
دەســتەی گشــتیی گومرگەكان جێبەجــێ بكرێ، 
نووسراوێك بۆ پارێزگاری نەینەوا دەكەین بۆ ئەوەی 

بزانین بۆچی بڕیارەكە جێبەجێ ناكرێ".
دوورە.  دهــۆك  لــە  كیلۆمەتــر   50 مووســڵ 
ســوودمەندی یەكــەم لــە هەڵگرتنــی ئــەو خاڵــە 
گومرگیانــە، بازرگانانی دهۆكن كــە بەپێی ئاماری 
ژووری بازرگانیی دهۆك، پێش شــەڕی داعش 160 
كۆمپانیای دهۆك، نووســینگەیان لەشاری مووسڵ 
هەبــووە. ئێســتاش چاویان لەوەیە بەشــدارییەكی 

كارایان لە ئاوەدانكردنەوەی شارەكەدا هەبێ.
ئەیاد حەسەن، سەرۆكی ژووری بازرگانی دهۆك 
دەڵێــت: "وەرگرتنــی گومرگ لە فایــدە كاریگەری 
خراپی لەسەر بازرگانیی لە دهۆك هەبووە، چونكە 
بازرگانــان دەبێ دووجار گومــرگ بدەن، جارێك لە 
ئیبراهیــم خەلیــل و جارێكیش لە فایــدە، ئەمەش 
جموجۆڵی بازرگانی لەنێوان دهۆك و مووســڵ زۆر 

كەم كردووەتەوە".

داهاتی رۆژانەی گومرگی 
دهۆك- مووسڵ یەك ملیار دینارە

رۆژانە 500 بارهەڵگر لە دهۆكەوە دەچنە مووسڵ

چەند بەرپرسێكی 
ئیداری رێگرن 
لەبەردەم لابردنی 
گومرگی فایدە

لە مووسڵ 
نووسینگەی تایبەت 
بە وەرگرتنی 
سەرانە دانراوە

هەر كەسێك 
سەرانە وەربگرێت 
سەری دەشكێنم

سەرۆكی ئەنجوومەنی پارێزگای نەینەوا

سەركردەیەكی حەشدی شەعبی لە مووسڵپەرلەمانتارێكی نەینەوا

حەشدی شەعبی سەرانە
لە خەڵكی مووسڵ وەردەگرن

پەرلەمانی عێراق لێژنەیەكی 43 كەسی بۆ بابەتی وەرگرتنی سەرانە لە مووسڵ پێكهێناوە

رووداو: بــا هەر لە كتێبەكەتەوە دەســتپێبكەین: 
"ئەو رۆژانەی نیشتیمان هی هەمووان بوو"، بۆچی ئەو 

ناوەت هەڵبژارد، ئێستا هی هەمووان نییە؟
هەڤــاڵ كوێســتانی: ئەوكاتــەی مــن بــووم بــە 
پێشــمەرگە، یان چوومە رێكخستنە نهێنییەكانەوە، 
نــەك من هەمــوو ئەوانەی دەچوونە رێكخســتنەكان 
یان دەبوونە پێشمەرگە، ژیانی خۆیان دەخستە سەر 
دەستی خۆیان و ئامادەبوون بۆ قوربانیدان لە پێناوی 
نیشتیماندا. ئێمە نیشتمانمان بە هی هەمووان دەزانی، 
بۆیە دەمانتوانی خۆمانی لەپێناودا بەخت بكەین. من 
ئێســتاش نیشــتیمان بە هی هەمووان دەزانم، بەڵام 
بەداخەوە خەڵك زۆرجار دەسەڵات و نیشتیمان تێكەڵ 
بــە یەكدی دەكەن، پێیوایە نیشــتیمان نیشــتیمانی 
دەسەڵاتە، نەخێر. دەسەڵات هی كەمینەیەكە، بەڵام 

نیشتیمان هی هەمووانە و بۆ هەمووانە. 
دەمەوێ ئاماژە بەوە بدەم، ناونیشانەكە لە دێڕێكی 
نێــو كتێبەكــە وەرگیراوە، باســی ئــەوە دەكات كە 
بەفرێكی زۆر باریوە، كۆمەڵێك پێشمەرگە سەنگەری 
خۆیان جێهێشــتووە و هاتوونەتە خوارێ، مام جەلال 
دەیانبینێ و لێیان تووڕە دەبێ و پێیاندەڵێ بڕۆنەوە 
ســەنگەرەكانتان، بۆ وا دەزانن نیشــتیمان هی منە، 

نیشتیمان هی هەمووانە.
رووداو: ئەگــەر بگەڕێینەوە ســەردەمی منداڵی و 

گەنجێتیت، كەی تێكەڵ بە سیاسەت بووی؟
هەڤاڵ كوێســتانی: هەر لە ســەرەتای چوونم بۆ 
قوتابخانە شۆڕشی ئەیلوول دەستیپێكرد، ئیدی ئەو 
ناوچەیــەی ئێمە )بیتوێن( هێزی چەكداری زۆری لێ 
كۆبــووەوە كە زۆرتر هێزی عەشــایری بوون. بەهۆی 
ئەو شــەڕانەی لــەو ناوچەیە دەكــران، ئیدی هەر لە 
منداڵییەوە ئاشــنایەتیمان لەگەڵ شــەڕ و تەقوتۆق 
پەیدا كرد، ئەو كاتەشی لە قوتابخانە بووین، هەمیشە 
مەترســی بۆردومانی فڕۆكە هەبوو، مەترسی هێرش 
هەبــوو، بۆیە زۆرجار لە ترســی بۆردومان دەچووینە 

دەشت بۆ شوێنی خۆشاردنەوە.
رووداو: ئەوكات ســەركردایەتیی شۆڕش دەهاتنە 

ئەو ناوچانە؟
هەڤــاڵ كوێســتانی: بەڵــێ دەهاتــن. مــن بــۆ 
یەكەمجــار مام جەلالم لــە چوارقوڕنە بینی، هاتبوو 
بۆ پرســەیەك. زۆر منداڵ بووم، رەنگە ساڵی 1962 
بووبــێ. دواتر لە ســاڵی 1963 كە گفتوگۆ لە نێوان 
شــۆڕش و حكومەتی عێراق دەستیپێكرد، یەكێك لە 
دانیشــتنەكان لــە چوارقوڕنە بوو، تەنانــەت بارزانی 
بەخۆی و هێزەكەیەوە چەند رۆژێك لە قوتابخانەكەی 
ئێمــە مانەوە. دواتــر كۆبوونەوەی تر لــە رانیە كرا. 
بۆیە ناوچەكەی ئێمە هەمیشە ناوچەی چڕبوونەوەی 

هێزەكانی پێشمەرگە بووە.
رووداو: تۆ لەگەڵ یەكێتیی قوتابیان ســەروكارت 

نەبووە؟
هەڤاڵ كوێستانی: من دوای بەیاننامەی 11ی ئادار 
چوومە ریزەكانی یەكێتیی قوتابیانەوە، لە چوارقوڕنە 
ئەندامی دەستەی بەڕێوەبردنی قوتابیان بووم. چالاكی 
زۆریشمان هەبوو. من لە قوتابیان چالاك بووم، بەڵام 

لە شوێنێك لە قوتابیان كشامەوە، بەهۆی نووسینی 
بابەتێكی رەخنەییەوە بوو كە ناوچەی پارتی لە رانیە 

بە نووسینەكەم ناڕەحەت بوون. 
رووداو: نووسینەكە چی بوو؟

هەڤــاڵ كوێســتانی: یەكێتــی لاوان لــە رانیــە 
شــانۆگەرییەكیان پێشكەشــكرد، منیــش هەندێــك 
ســەرنجم لەسەر شــانۆگەرییەكە نووســیبوو، ناردم 
بــۆ رۆژنامــەی برایەتــی كــە زمانحاڵی پارتــی بوو، 
لــەوێ بڵاوكرایەوە، ئــەوان پێیانخۆش بــوو گوتیان 

ئەوە رەخنەیە لە شــانۆگەرییەكە و شــانۆكارەكان. 
بەشێوەیەكی ناڕاستەوخۆش رەخنە لە چالاكڤانەكانی 
پارتی، بۆیە گوتیان یان دەبێ داوای لێبوردن بكەی یان 
شتێك بنووسە لەسەر دیوە باشەكانی شانۆگەرییەكە، 
یــان دەبێ تەجمیدت بكەین، منیش گوتم لە جیاتی 
هەموو ئەمانە دەســت لەكار دەكێشمەوە. ئیدی وازم 

لە یەكێتی قوتابیان هێنا.
رووداو: لە ســاڵی 1975 كە شــۆڕش تێكدەچێ، 
ئێوە هەندێكجار بە "ئاشــبەتاڵ" نــاوی دێنن. دواتر 
لەسەر ئەمەش قسە دەكەین، ئێوە دەتانەوێ دەست 

بە شۆڕش بكەنەوە، بەڵام لە رێگەی شیعرەوە...
هەڤــاڵ كوێســتانی: رەنگــە ئەوكاتە ســەرەتای 
شــیعری من بووبێ. ئەوكات یەكێك لە شــیعرەكانم 
بۆ رادیۆی شــۆڕش نــارد و بڵاوكرایەوە. ئەمە بۆ من 
هاندانێكــی باشــبوو. بەتایبەتی ئــەوكات كۆمەڵێك 
ئەدیب و رۆشــنبیر بەرنامــە ئەدەبییەكانی رادیۆیان 
بەڕێوەدەبــرد. دوای ئــەوەش هۆنراوەیەكــی دیكەم 
نووسی بۆ یەكەمجار لە گۆڤاری بەیاندا بڵاوكرایەوە كە 
هۆنراوەیەكی شۆڕشگێڕی بوو. لە دوای ئاشبەتاڵیش 
كە تۆ دەڵێی تۆ وای پێدەڵێی، دیسان بەردەوام بووم 
لە شیعرنووسین. ئەوكاتەی كە سەنگەری سیاسی و 
پێشمەرگە چۆڵ بوون، ئەدەب رۆڵێكی گرنگی بینی، 
بە تایبەتی شــیعر لــە پڕكردنەوەی ئەو ســەنگەری 
بەرگرییەی كە دەبوو بەرامبەر رژێمی بەعس هەبێت.

رووداو: بــەرەی پارتی دەڵێن نســكۆی شــۆڕش، 
بۆچــی بەرەكــەی دیكــە وەكــو ئیســتفزاز وشــەی 

ئاشبەتاڵیان بەكارهێنا؟
هەڤــاڵ كوێســتانی: ئەو وشــەیە لــە ئەدەبیاتی 
یەكێتــی پەرەی پێــدرا، بەڵام بەر لە دروســتبوونی 
یەكێتی، وشــەی ئاشــبەتاڵ وەكو وشــەیەكی میللی 
بڵاوبوو. هەر ئەو رۆژەی بڕیاری كۆتاییهاتنی خەباتی 
چەكداری درا، خەڵك ئەو وازهێنانەیان بە ئاشــبەتاڵ 
ناوبرد. وشــەی ئاشــبەتاڵ وشەیەكی میللییە و هیچ 
پەیوەنــدی بــە ئایدۆلۆژییــەوە نییە، بۆ پشــتیوانی 
لایەنێك یان دژایەتی لایەنێكی دیكە نییە، بۆیە حەقە 

وشەكە وەكو خۆی وەربگیرێ.
رووداو: شیعرێكت هەیە بەناوی "دیسان بەفر گڕی 
گرت" ئەوە هی سەردەمی پێشمەرگایەتیە یان پێش 

ئەوەی بچیتە دەرەوە؟
هەڤاڵ كوێســتانی: ساڵی 1979 قوتابیانی كورد 
ئەوانەی لە زانكۆی مووسڵ دەیانخوێند، گەشتێكیان 
سازكرد بۆ ناوچەی دڵۆپە لە هەولێر. منیش بەڕێكەوت 
ئەوكاتە لەوێ بووم، دەعوەتیان كردم لەگەڵیان بچم. 
لەوێــش داوایان لێكردم شــیعرێك بخوێنمــەوە. ئەو 
شــیعرەی كە من خوێندمەوە نووســیبووم بۆ ئەوەی 
بیــدەم بە میهرەجانی دووی شــیعری كوردی، بەڵام 
لــەوێ خوێندمــەوە بەنــاوی "ئەمجــارە بەفریش گڕ 
دەگــرێ". ئەمە پەیوەندییەكی زۆری بە شۆڕشــەوە 
هەبــوو، بــەڵام دوای ئەوەی شــیعرەكەم خوێندەوە، 
باری ئەوێ كەمێك تێكچوو، هەندێك لە برادەرەكانم 
ئامۆژگارییــان كــردم كە ئــەوێ بەجێبێڵــم چونكە 
گەشــتەكە لەژێر چاودێریی ئەمندایــە. ئیدی منیش 

ئەوێم جێهێشت و گەڕامەوە بۆ هەولێر. 
رووداو: شــیعرەكەت پێشكەشــی میهرەجانەكــە 

نەكرد؟
هەڤــاڵ كوێســتانی: بــا نــاردم، بەڵام دوو ســێ 
رۆژ پێــش میهرەجانەكــە ئاگاداریــان كردمــەوە كە 
بڵاوناكرێتــەوە، چونكــە زۆر تونــدە، ئەگــەر بڵاوی 
بكەنەوە، من و ئەوانیش تووشــی سەرئێشــە دەبن. 
بۆیە بە شیعرێكی دیكە بەناوی "دوا نامە" بەشداریم 

كرد.
رووداو: ئیدی ئەمە دوا نامە بوو، چوویتە دەرەوە؟
هەڤاڵ كوێســتانی: كە ناوم لە شــیعرەكە نا دوا 
نامە، زۆرتر مەبەســتم ئەوە بوو كە رەنگە ئەمە دوا 
شــیعرم بێ و لەســەر ئەو شیعرە تووشــی گیران و 
تەنانەت لەسێدارەدانیش ببم. هەرچەندە وادەرنەچوو. 
بەڵام بوو بە دوا شیعری من لەناو شاردا. ئیدی دوای 

ئەوە بووم بە پێشمەرگە. 
رووداو: تــۆ كــەی پەیوەندیت كرد بــە ریزەكانی 
كۆمەڵــەوە، لەڕووی فكرییەوە خــۆت ئامادە كردبوو 

ببیتە ئەندامی كۆمەڵە؟
هەڤاڵ كوێســتانی: من 18 ساڵم تەواو نەكردبوو 
كــە بــە ئەندامــی پارتــی وەرگیــرام. بــەڵام دوای 
وازهێنــام لــە پارتــی و یەكێتی قوتابیــان، فیكری 
چــەپ بوو بــە هاندەری من بــۆ ئەوەی بــەرەو ئەو 
لایەنــە بڕۆم. زۆرتر دیراســەی ئــەو بابەتانەم دەكرد 
كــە پەیوەندیان بە فیكری چەپەوە هەبوو، زیاتریش 
لە ســەرچاوە فەلەســتینییەكانەوە، ئەوكات گۆڤاری 
هەدەف دەردەچوو كە نووســەرە فەلەســتینییەكان 

دەریاندەكــرد، لە رێگەی ئەوانەوە فیكری چەپ زیاتر 
لــەلای ئێمە بڵاوبــووەوە. جگە لــەوەش كتێبەكانی 
ماوتســی تۆنگ كە هەندێكیان كرابــوون بە كوردی. 
كتێبەكانی لینین كە هەندێكیان كرابوون بە عەرەبی. 
رووداو: ئێوە ئاگاداری دروستبوونی كۆمەڵە بوون، 

دەتزانی ئەو رێكخراوە هەیە.
هەڤاڵ كوێســتانی: نەخێر نەماندەزانی. دەمەوێ 
ئەوەش بڵێم تێكشكانی رەوتی ناسیۆنالیستی لەنێو 

كورد لە ساڵی 1975 بەدواوە، وایكرد گەنجان زۆرتر 
بیر لە بەدیل بكەنەوە. ئەوكاتیش رەوتە ماركسییەكان 

رەواجێكی زۆریان هەبوو. 
رووداو: خــۆ ئەوكات شــیوعیش هەبــوو، بۆچی 

نەبوون بە شیوعی؟
هەڤاڵ كوێستانی: ئێمە زیاتر چاومان لە رێكخراوە 
ماركسییە شۆڕشگێڕەكان دەكرد، ئەوان كاریگەرییان 
لەســەر ئێمە هەبوو، بەڵام حیزبی شــیوعی چونكە 
كەوتبــووە فەلەكی ســۆڤیەتەوە، ئــەوكات ئێمەش 
سۆڤیەتمان بە پشــتیوانی دەوڵەتی بەعس دەزانی، 
نەدەكــرا كەســێكی شۆڕشــگێڕی ماركســی ببێ بە 

شیوعی. 
رووداو: چۆن پەیوەندیت بە كۆمەڵەوە كرد؟

ئــاگاداری  ســەرەتا  مــن  كوێســتانی:  هەڤــاڵ 
دروســتبوونی كۆمەڵە نەبووم. لە نەورۆزی 1976 لە 

زانكۆی ســلێمانی كۆڕێكی شیعر خوێندنەوە هەبوو. 
دوای كۆڕەكە بەشێوەی خۆپیشاندان لە زانكۆ هاتینە 
دەرەوە، دەستمان بە هوتاف كێشان و گوتنی سروود 
كــرد. دوای ئەوەی پیاوانی بەعــس پەلاماریان داین 
و هــەر یەكەمان بەلایەكــدا رامانكرد، من بە رێكەوت 
لەگەڵ یەكێك لە خۆپیشــاندەران چووینە كۆڵانێك، 
لەوێ چووینە ماڵێك كە خزمی ئەو كەسە بوو. ئیدی 
وردە وردە ئاشــنایەتیمان زیادی كرد و ئەو پێیگوتم 
كۆمەڵە هەیە. من لە ســاڵی 1976 چوومە ریزەكانی 

كۆمەڵە. 
رووداو: پێشــتر كە كەســێك دەچــووە دەرەوە، 
دەبووایە كەسێكی بناسیایە، جا لە رێكخستنی نهێنی 
بووایە، یان دەیانناردەوە شار چالاكییەكی بكردایە و 
بیسەلمێنێ كە دژی حكومەتە. تۆ نامەت پێبوو؟ ئەو 

جۆرە مامەڵانەت پێ شتێكی راست بوو؟
هەڤاڵ كوێســتانی: من لەســەر داوای رێكخستن 
چوومــە دەرەوە و نامــەی ئەوانیشــم پێبــوو. مــن 
بەنیازبووم بچمە دەرەوە خوێندنی باڵا بخوێنم، بەڵام 
ئەوان گوتیان زۆر پێویســتمان بە كەسی وەكو تۆیە 
بچیتە شاخ. بەڵام ئەوكاتە كە خەڵك دەچووە دەرەوە 
یان دەبووایە خەڵكی ناســیاوی ناوچەكە بووایە، یان 
دەبووایــە نامــەی رێكخســتنی پێبێ، یان كەســێك 
ببــێ بە كەفیلی. ئەگەر گومانیــان لێكردبایە رەنگە 
ماوەیەك ئازاریان بدایە، نەوەك جاسووسی حكومەت 
بــێ، یان نارنجۆكێكیــان دەدایێ بــڕوات چالاكییەك 
لەناو شــاردا بــكات. ئەمە ئالیەتێكی خــراپ بوو بۆ 
وەرگرتنــی پێشــمەرگە، چونكە ئەو كەســە چەكی 
نەدیوە، راهێنانی نەكردووە، رەنگە بەو هۆیەوە خۆی 
بەربكــەوێ یان خەڵكــی دیكە بكوژێ. بــەڵام لەبەر 
ئەوەی بەعس جاسووســی دەنارد بۆ ناو پێشمەرگە، 
رەنگــە ئەوانیش لەو قۆناغەدا لــەو ئالیەتەیان زیاتر 
شــك نەبردبێ. دواتــر وردە وردە ئەم میكانیزمەش 

نەما.
رووداو: تــۆ ســاڵی 1979 دەبیتــە پێشــمەرگە، 
سەرەتا دەچی بۆ قەرەداغ، بەڵام دواتر لەوێ نامێنی؟
هەڤاڵ كوێســتانی: من لە قەرەداغ بە ناونیشانی 
كادیری ناوچەی قەرەداغ دەســتبەكاربووم، بەڵام كە 
مەلا بەختیار لەوێ منی بینی، گوتی دەبێ تۆ بێیت 
بۆ سەركردایەتی، لەوێ شوێنی باشتر هەیە بۆ توانا 
و كار و چالاكــی تــۆ. ئیدی منیش لەگەڵی چووم بۆ 

سەركردایەتی.
رووداو: شەهید ئارام لە ناوچەی تەنگیسەر شەهید 
دەبێ، لەوێ گومان لە چۆنیەتی كوژرانەكەی دەكرێ، 

لە نێو كۆمەڵە باسی ئەو گومانانە دەكرا؟
هەڤــاڵ كوێســتانی: مــن بەر لــەوەی قــەرەداغ 
جێبهێڵم، چووین بۆ تەنگیسەر بۆ سەر گۆڕی شەهید 
ئارام، تەنانەت لەوێ شیعرێكیشــم خوێندەوە كە بۆ 
شەهیدبوونی ئەو نووسیبووم. لەوێ زۆر باسی شەهید 
ئارام دەكرا، زۆرتر باســی دیوە جوانەكانی شــەهید 
ئارام دەكرا. بەڵام بۆ مەسەلەی گومان لەوەی خەڵك 
دەســتی هەبووە لە شەهیدكردنیدا ئەوكات ئەو شتە 
بــاس نەدەكرا. دواتر كە چوومە ســەركردایەتی و لە 
ئەنجامی هەستكردن بەو ناكۆكیانەی لە سەركردایەتی 

هەبوو، باس لەو گومانانە دەكرا. 
رووداو: ئەوكاتــە پەیوەنــدی یەكێتــی لەگــەڵ 

دیموكرات و كۆمەڵە چۆن بوو؟
هەڤاڵ كوێســتانی: ئەوكاتەی لە ئێران ئینقیلاب 
كرا، سەركردایەتی دیموكرات لە عێراق بوو، كە شۆڕش 
سەركەوت گەڕانەوە. كۆمەڵەش رێكخراوێك بوو تازە 
دەركەوتبــوو. یەكێتی بۆ یارمەتیدانــی دیموكرات و 
كۆمەڵــە هێز و كادیرێكی زۆری نارد، بەڵام دواتر كە 

ئێمــە بەو ناوچە ســنووریانەی ئەوێــدا رەتبووین كە 
دەكەوتنە ژێر كۆنترۆڵی ئەوان، هەستمان بە شتێك لە 
ناكۆكی دەكرد لە نێوان یەكێتی و حیزبی دیموكرات، 
بەڵام كۆمەڵە وانەبوو، بەهۆی كۆمەڵەی رەنجدەرانەوە 
پەیوەندییەكی بەهێزمان هەبــوو. بەڵام دوای ئەوەی 
كۆماری ئیسلامی كەوتە سەرپێ و سوپای پاسدارانی 
دروســتكرد و پەلاماری كوردستانی دا، بەشێكی زۆر 
لە هێزە كوردییەكان ناوچەكانی خۆیان جێهێشــت و 
هاتنە ناو زەنگ، بە هێزە فارسییەكانیشەوە. یەكێتی 
پشــتیوانی زۆریشــی كردن، بەڵام گرژییەك لە نێوان 
یەكێتی و حیزبی دیموكراتدا هەبوو، ئەمە كۆمەڵێك 
هــۆكاری هەبوو، لەوانە دیموكــرات پێیوابوو كۆمەڵە 
دروستكراوی یەكێتییە و بۆ دژایەتی ئەوانە. خاڵێكی 
دیكــە ئەوە بوو كە حیزبی دیموكرات پەیوەندییەكی 
پتەویــان لەگەڵ حكومەتی عێراقدا هەبوو، رەنگە لە 
ترسی بڕینی ئەو كۆمەك و هاوكارییەی لە بەعسەوە 
بۆیــان دەهات، نەیانویســتبێ پەیوەندییــان لەگەڵ 

یەكێتی بەهێز بێ. 
رووداو: ئەوكات مام جەلال هەوڵی دروســتكردنی 

بەرەیەكی دا، بەڵام سەری نەگرت؟
هەڤاڵ كوێســتانی: مام جەلال كۆمەڵێك هەوڵی 
دا شــتێك لە شێوەی یەكێتی نیشــتیمانی لە ئێران 
دروســت ببــێ. لــە نێــوان دیموكــرات و كۆمەڵە و 
هێزەكەی شێخ عیزەدین، هێزەكەی مەلا شێخ جەلال، 
بــەڵام دیــارە ئەمە ســەرینەگرت. هەروەهــا هەوڵی 
زۆری دا گفتوگۆ لە نێوان كۆماری ئیســامی و هێزە 

كوردییەكان دروستبكات، كۆمەڵێك دیداریش كران.
رووداو: لــەوێ كــە نوێنەرایەتی كوردی رۆژهەڵات 
دروســت دەبێ، یەكێــك لە مەرجــەكان بۆ گفتوگۆ 
دەركردنی قیادەی مۆقەت بوو، ئایا یەكێتی یان مام 

جەلال دەستیان لەوەدا هەبوو؟
هەڤاڵ كوێســتانی: ئەو ناكۆكییەی بەناوی باڵی 
جەلالی و مەلایی كە دروســتبوو، دوای ئاشــبەتاڵ و 
دەســتپێكردنەوەی شــۆڕش كە یەكێتی بە شۆڕشی 
نــوێ و پارتــی بە شۆڕشــی گــوڵان نــاوی دەبات، 
درێژەیان هەبوو. ئیدی كۆمەڵێك كارەســاتی بەدوادا 
هــات، لەوانەش كارەســاتی هەكاری، بــەڵام كاتێك 
كە شۆڕشــی ئیســامی لە ئێران سەریگرت. قیادەی 

مۆقەتــە پاڵیــان دایە پاڵ كۆماری ئیســامی. ئەمە 
وایكرد زەمینە بۆ یەكێتی ئاسانتر بێ ئەو شەڕە كۆن 
و درێژخایەنــەی كە هەیە پاســاوی زۆرتری هەبێ بۆ 
درێژەدان بە شەڕەكە. خاڵێكی دیكە لەو شەڕانەی كە 
لەنێوان دیموكرات و ســوپای پاسداراندا دەكرا، باس 
لەوە دەكرا كە قیادە هاوشانی پاسداران شەڕ لە دژی 
دیموكــرات دەكات. ئەوانە ئــەو زەمینە دەروونییەی 
لەلای ئێمە سازكردبوو كە لێدانی قیادە مۆقەتە وەكو 

ئەركێكی نیشتیمانی تەماشا بكرێ. بۆیە كاتێك كە 
هێــزە كوردییەكانی ئێــران كۆبوونەوە و لە ئەنجامی 
ئەو گفتوگۆیانەی كە باســمانكردن لە نێوان كۆماری 
ئیسلامی و هێزە كوردییەكان، بەیاننامەیەكی هەشت 
خاڵییــان ئامادە كرد خاڵی هەشــتەمی بەیاننامەكە 
باســی دەركردنی قیادە مۆقەتە دەكات لە ئێران. بە 
بڕوای من ئەوە قورسایی و كاریگەری مام جەلالی زۆر 
تێدابوو، ئەوكات حیزبی دیموكرات لەســەر ئەو خاڵە 
رازی نەبوون. ئەوان داوایان دەكرد كە تەنیا سەرانی 

قیادەی مۆقەتە بگرێتەوە. 
رووداو: كەی مام جەلالت بینی، ئەوەی لە خەیاڵی 

خۆت وێنات كردبوو بۆ مام جەلال وادەرچوو؟
هەڤاڵ كوێســتانی: ئەوكاتە بــوو كە لەگەڵ مەلا 
بەختیار لە قەرەداغەوە چووین بۆ سەركردایەتی. هەر 
ئەو رۆژە لەگەڵ مەلا بەختیار و ملازم عومەر چووین 
بۆ سەردانی مام جەلال كە بارەگاكەی لە توژەڵە بوو. 
كە چووین بۆ لای مامۆستا شێخ عیزەدین حوسێنی و 

كاك سەڵاح موهتەدی لەلای بوون. 
رووداو: پێشتر مام جەلال تۆی دەناسی؟

هەڤاڵ كوێســتانی: مام جــەلال دووربەدوور منی 
دەناســی. رەنگــە بەهۆی ئەو شــیعرە بووبێ كە لە 
میهرەجانی دووی شیعری كوردی خوێندمەوە، چونكە 
زۆربەی شــیعرەكان خرانە سەر كاسێت و نێردران بۆ 
شــۆڕش، مام جەلال گوێی لێگرتبــوو، زۆر زۆر پێی 
خۆشــحاڵ بووبوو. تەنانەت كە چووین بۆ بارەگاكەی 
هەڵســایەوە و بــەدەم خوێندنــەوەی كۆپلەیەكــی 

شیعرەكەمەوە پێشوازی لێكردین. 
رووداو: بزووتنــەوەی سۆسیالیســت لــە یەكێتی 
جیادەبێتەوە، تۆ ســەردانیان دەكەی، لەســەر ئەمە 

گلەییت لێدەكرێ، ئەمە چۆن بوو؟
هەڤاڵ كوێستانی: من كە گەیشتمە سەركردایەتی 
بزووتنەوە جیاببوونەوە، لەگــەڵ ئەوەدابوون حیزبی 
یەكگرتووی سۆسیالیستی كوردستان دروست بكەن. 

ســێ برادەرم لەوێ هەبوون، كاك شــێخ محەممەدی 
ســەرگەڵوو و فەقێ بایز و موحسین بایز. حەزم كرد 
ســەردانیان بكــەم. من زۆر گوێم بــەوە نەدەدا ئێمە 
ناكۆكیمــان هەیــە. هێشــتا میكرۆبــی رق و كینە و 
دووبەرەكی نەهاتبووە جەستەی منەوە. تەنیا پرسم 
بە مامۆستا جەعفەر كرد، پێمگوت دەچم بۆ سەردانی 
ئــەو برادەرانە. ئەوان ئەوكات خەریكی گفتوگۆ بوون 
لەگەڵ حكومەتی عێراق و بەنیازبوون لە بەرامبەر ئەو 
مافانەی گوایە حكومەت پێیاندەدات، بچنەوە شــار. 
دوای ئــەوەی كــە گەڕامەوە، من هەر بە سروشــتی 
وەرمگــرت، بــەڵام لــە كۆبوونەوەیەكــی كادیرانــی 

كۆمەڵەدا رەخنە لەو سەردانەی من گیرا. 
رووداو: دەگوترێ یەكێتی و كۆمەڵە هیچ حیسابیان 

بۆ بزووتنەوە نەدەكرد، بۆیە جیابوونەوە.
هەڤــاڵ كوێســتانی: بزووتنــەوە لــە دوو بــاڵ 
پێكهاتبــوو، باڵێكی درێژەكێشــانی باڵــی جەلالی و 
باڵەكەی دیكەش مەلایی. باڵی جەلالی لە كارەساتی 
هــەكاری كۆتایــی هات، ئیدی باڵــی مەلایی زاڵ بوو 
بەســەر بزووتنەوەدا. ئــەوان پێیانوابوو نابێ چیدی 
لەژێر سێبەری مام جەلال و یەكێتیدا بمێننەوە. ئەوان 
بانگەشــەی ئەوەیان دەكرد كە خەتی ســێیەم بن لە 
نێــوان پارتی و یەكێتی. خاڵــی جەوهەری ئەوە بوو 
ئــەوان پێیانوابوو مادام یەكێتی دروشــمی رووخانی 
رژێمــی هەڵگرتووە، بواری گفتوگۆ لە نێوان یەكێتی 
و حكومەتی عێراقدا نییە. ئەوانیش بەرنامەی خەباتی 
خۆیــان لەســەر ئــەوە دانابوو لە رێگــەی گفتوگۆوە 
مافەكانی كورد بەدەســتبهێنن. هەرچەندە دڵنیا نیم 
بەڵام دەگوترێ قاسملووش رۆڵی هەبووە لە هاندان و 
جیابوونەوەی بزووتنەوە لە یەكێتی، ئەوان پێیانوابوو 
بەمە یەكێتــی لاواز دەبێ. لاوازبوونی یەكێتیش واتە 
لاوازبوونی خەتی كۆمەڵە و هێزەكەی شێخ عیزەدین 

حوسێنی.

هەڤاڵ كوێستانی، نووسەری كتێبی )ئەو رۆژانەی نیشتیمان هی هەمووان بوو( بۆ )رووداو(

ناونیشانی كتێبەكەم لە قسەیەكی 
مام جەلال وەرگرتووە

هەڤاڵ كوێستانی، نووسەری كتێبی )ئەو رۆژانەی نیشتیمان هی هەمووان بوو( 
كە بیرەوەرییەكانی نووسەرە لە سەردەمی پێشمەرگایەتی، لەم هەڤپەیڤینەدا 

كە پوختەی بەرنامەیەكی پەنجەمۆری كەناڵی )رووداو(ـە و بەچەند ئەڵقەیەك 
بڵاودەبێتەوە، باسی پەیوەندیكردنی خۆی بە كۆمەڵەی رەنجدەرانی كوردستان و 

چوونی بۆ قەرەداغ و دواتریش سەركردایەتی یەكێتی، هەروەها باسی جیابوونەوەی 
بزووتنەوەی سۆسیالیست لە یەكێتی و ناكۆكییەكانی نێوان یەكێتی و حیزبی 

دیموكراتی كوردستان دەكات. تەواوی هەڤپەیڤینەکە کاژێر 22:05 شەوی هەینی لە 
کەناڵی رووداو پەخشدەکرێت.

هەڤپەیڤین: كاوە ئەمین
رووداو- سلێمانی

لەسەر وتارێكی 
رەخنەیی وازم لە 
یەكێتی قوتابیان و 
پارتی هێنا

چاوەڕێم دەكرد 
لەسەر شیعری 
"دوانامە" لەسێدارە 
بدرێم

مام جەلال دەویست 
رێكخراوێكی 
هاوشێوەی یەكێتی 
لە رۆژهەڵات 
دروست بكات

یەكەمجار كە مام 
جەلالم بینی بە 
پارچە شیعرێكی خۆم 
پێشوازی لێكردم

فیكری چەپ 
زیاتر لەڕێگەی 
فەلەستینییەكانەوە 
گەیشتە ئێمە

باڵی جەلالیی 
ناو بزووتنەوە لە 
كارەساتی هەكاری 
كۆتایی هات 

باڵی مەلایی 
بەسەر بزووتنەوەی 
سۆسیالیستدا زاڵ 
بوو

بەشی یەكەم

دەمیرتاش: بەهۆی كوردبوونمانەوە زیندانیكراوین 

رووداو -ئەدیرنە 
هاوسەرۆكی پێشووی هەدەپە دەڵێت زیندانیكردنیان بەهۆی كورد بوونیانەوەیە. هەروەها دەڵێت، رۆژی 12ـی ئەم مانگە لەسەر یەكێك لەو كەیسانەی تۆمەت 

خراوەتە پاڵی، بۆ ماوەی سێ رۆژ دادگایی دەكرێت، بۆیە داوای پشتیوانی و هاوئاهەنگی لە لایەنگرانی هەدەپە دەكات. سەلاحەدین دەمیرتاش، كە ماوەی دوو ساڵ 
و مانگێكە لە گرتووخانەی سزا قورسەكانی پارێزگای ئەدیرنە زیندانیكراوە، لەڕێگەی پارێزەرەكانییەوە نامەیەكی بۆ رۆژنامەی لومۆندی فەرەنسی ناردووە و تێیدا داوای 

ئامادەبوونیان لە دانیشتنی دادگاییكردنی رۆژی 12-12-2018 لێدەكات، ئەوەش بۆ پشتیوانیكردن و هاوئاهەنگیكردن بۆ گەیاندنی دەنگی بۆ دامەزراوە نێودەوڵەتییەكان. 

راپۆرت

خاوەنی كۆمپانیای 77

 بەربەستی 
كۆنكرێتیمان بۆ 
ئەفغانستان و 
كوێتیش ناردووە

شكار ئەحمەد
رووداو – هەولێر

ئەو بەربەرســتە كۆنكرێتیانــەی كە حكومەتی 
عێــراق بڕیــاری داوە لەســەر شــەقامەكانی بەغدا 
هەڵیانبگرێت و بەشــێكی زۆری هەڵگرتوونەتەوە، 
كوردییــەوە  كۆمپانیایەكــی  چەنــد  لەلایــەن 
دروســتكراون، خاوەنــی یەكێك لــەو كۆمپانیایانە 
دەڵێــت بایی نزیكــەی 2 ملیار دۆلار بەربەرســتی 

كۆنكرێتیان بە عێراق فرۆشتووە.
دەســەڵاتدارانی عێــراق زیاتــر لــە 70 هــەزار 
بەربەســتی كۆنكریتیــان لــە دەوروبــەری بارەگا 
حكومی و حیزبییەكان و نێوان گەڕەكەكان لادا كە 
لە ســاڵی 2004 بەدواوە بەشێكی زۆریان لەلایەن 
سوپای ئەمریكاوە بۆ پاراستنی سەربازەكانیان لە 

هێرش و پەلاماری خۆكوژی دانرابوون.
 فەرماندەیــی ئۆپەراســیۆنەكانی بەغــدا لــە 
بەیاننامەیەكــدا رایگەیانــد: "بە لادانی بەربەســتە 
كۆنكریتییــەكان هــەزار شــەقام لە شــاری بەغدا 
بــەڕووی هاووڵاتیاندا كراونەتــەوە، ئەم هەنگاوەش 
دوای تۆكمەكردنی ئاسایشی دەوروبەری بەغدا دێت 
بۆ رێگرتن لە هاتنە ژوورەوەی ئۆتۆمبێلی بۆمبڕێژ".
ئۆپەراســیۆنەكانی بەغــدا لــە بەیاننامەكەیــدا 
دەڵێــت: "لــە ماوەی رابردوودا زیاتــر لە 70 هەزار 
بەربەستی كۆنكریتی لە شەقام و گەڕەكەكانی نێو 
شــاری بەغدا لادراون، ســەرەڕای كردنەوەی هەزار 
شــەقام لە سەرەتای ئەمساڵ، كاركردن بەردەوامە 

بۆ كردنەوەی سەرجەم شەقامەكانی بەغدا".
محەممــەد رەزا، ئەندامــی لێژنەی ئاســایش و 
بەرگــری لــە پەرلەمانی عێــراق، لەبــارەی لادانی 
ئەو بەربەرســتە كۆنكرێتیانە بە )رووداو(ی گوت: 
"نزیكەی نیو ملیۆن بەربەست لە شەقامەكانی بەغدا 
دانــراون كە ملیۆنان دۆلاریان تێچووە، ئەمڕۆ دەبێ 
بەشــێوەیەكی تاوتوێكراو لابدرێــن و بگوازرێنەوە 

ســنوورەكان یــان لە ناوچەكانی ســنووری شــار 
دابنرێنەوە".

لــە هەرێمــی كوردســتانیش بەهــۆی چەنــد 
تەقینەوەیەك، بەربەســتی ئەمنی بــە چواردەوری 
زۆربەی بینا حكومییەكاندا دانراون، بەڵام حكومەتی 
هەرێمی كوردستان لە پلانیدا نییە ئەو بەربەستانە 

لابدات.
د.ســامی جــەلال، بەڕێوەبەری گشــتی دیوانی 
وەزارەتی ناوخۆ لە هەرێمی كوردستان بە )رووداو(
ی راگەیانــد: "ژمارەی بەربەســتە كۆنكریتییەكان 

زۆر نیــن، تەنیا لە شــوێنە هەســتیارەكانی وەكو 
وەزارەتی ناوخۆ و ئاسایش و ئەنجوومەنی وەزیران 
و پەرلەمان دانراون كە هیچ رێگەیەكی لە هاتوچۆی 
هاووڵاتیان نەگرتووە و كێشەی دروست نەكردووە، 
بۆیــە بڕیارێك نییە لاببرێن، چونكە ئەو شــوێنانە 

سیمبولی سیادەن و هەر دەبێت پارێزراو بن".
ســەبارەت بە لادانی ئەو بەربەستانە لەبەردەم 
هەندێك هوتێل و بانك و شــوێنی دیكە، د.سامی 
جــەلال گوتی: "ئەوانەش بە رەزامەندی ئاســایش 
دانراون و ئەوانیش هیچ رێگەیەكی هاتن و چوونیان 

لە هاووڵاتیان نەگرتووە".
ئەو بەربەرســتە كۆنكرێتیانە لەسەرەتای ساڵی 
2004 تەنیا لەلایەن كۆمپانیایەكی خۆماڵی دروست 
دەكران كە ئەویش كۆمپانیای 77 بوو، بەڵام ئێستا 

چەندین كۆمپانیای دیكە هەمان كار دەكەن.
هێــرش خۆشــناو، خاوەنــی كۆمپانیــای 77 
بــە )رووداو(ی گــوت: "لــە كۆتایی ســاڵی 2003 
لەبەرئــەوەی بارودۆخی عێــراق لەڕووی ئەمنییەوە 
جێگیر نەبوو، ئەمریكییەكان دیزاینێكی تایبەتیان 
بۆ بەربەســتی ئەمنی دانا كە جــۆری كۆنكرێت و 

بەستنی شیشەكانی و دانانی قاڵبەكانی تایبەت بوو، 
ئەوە نزیكەی %70‏ی زیانی تەقینەوە كەمدەكاتەوە، 
وای لێــدەكات لەبــری ئەوەی پەرشــوبڵاو بێت بۆ 
ئاســمان بــڕوات، هەروەهــا بەرگەی مووشــەك و 

ئارپیچی و ئۆتۆمبێلی بۆمبڕێژیش دەگرێ".
یەكــەم وەجبەی بەربەرســتە كۆنكرێتییەكانی 
كۆمپانیای 77 لە سەرەتای ساڵی 2004 گەیشتنە 
بەغدا، هێرش خۆشــناو دەڵێت "یەكەم وەجبەمان 
دایــە ئەمریكییەكان بۆ پاراســتنی بارەگاكەیان لە 
ناوچەی سەوز، پاش ئەویش بۆ شوێنەكانی دیكەی 
وەكو بەسرە و حیللە و پارێزگاكانی دیكەمان نارد".
بەهــۆی زۆربوونــی تەقینــەوەكان و پەلاماری 
چەكــدارەكان رۆژ بــەڕۆژ داواكاری لەســەر ئــەو 
بەربەســتە ئەمنیانە زیاتر دەبوو. هێرش خۆشناو 
دەڵێت: "پێنج كارگەمــان لە هەولێر هەبوو، زۆنی 
ســەوزی بەغدا، یەكێك لە فڕۆكەخانەكانی بەغدا، 
بەسرا و ئەوەی دیكەش لەناو قاعیدەیەكی ئەمریكی 
لــە رومــادی بوو، رۆژانــە نزیكەی هــەزار دانەمان 

دروستدەكرد، هێشتا پێڕانەدەگەیشتین".
بازاڕە گەرمەكەی بەربەرستی كۆنكریتی تاوەكو 

2007 بــەردەوام بــوو، بەڵام دوای دروســتبوونی 
هێزەكانی ســەحوە و وەدەرنانی قاعیدە لە عێراق، 
پەلاماری تیرۆرستانیش رووی لە كەمی نا، بەمەش 

بازاڕی بەربەرستە كۆنكرێتییەكان كز بوو.
هێــرش خۆشــناو لەبــارەی نرخ و جــۆری ئەو 
بەربەرســتە كۆنكریتیانە دەڵێت: "گرێبەســتەكەم 
لەگــەڵ حكومەتی عێــراق و ئەمریكییــەكان بایی 
جــۆری  بــوو،  دۆلار  ملیــۆن   800 و  ملیارێــك 
بەربەرســتەكانیش جیاواز بــوون، نرخەكانیان لە 
نێــوان 180 دۆلار تاوەكــو 2500 دۆلار بوو، بەڵام 
ئەو جۆرەی زۆرترین خواستی لەسەر بوو، پێیدەڵێن 
تیــواڵ كــە نرخەكەی لە نێــوان 350 تاوەكو 900 

دۆلارە و لە ناوچەی سەوز دانراوە".
هێــرش خۆشــناو دەڵێــت بەهــۆی بەرزیــی 
كواڵیتی بەربەرســتەكانیان لە وڵاتانی دیكەشــەوە 
داوای بەرهەمــی كۆمپانیاكەیان كراوە. ئەو دەڵێت 
"كۆنكرێتی كۆمپانیای 77 بوو بە براند، بۆیە لەسەر 
داوای ئەمریكییــەكان لە ئەفغانســتان و كوێتیش 

كارمان كرد".
بەگوتەی هێرش خۆشــناو، ئێســتا لــە عێراق 
زیاتر لە 100 كۆمپانیا و لە هەرێمی كوردستانیش 
نزیكەی 12 كۆمپانیا بەربەرستی كۆنكرێتی دروست 
دەكــەن، بــەڵام بەهــۆی كەمبوونەوەی خواســت 
لەســەری، كۆمپانیاكەی ئێستا دروستیان ناكات و 
دەڵێت: "هێشــتا بایی 20 ملیۆن دۆلار بەربەرستی 

كۆنكرێتی ئامادەكراومان ماوە".
حەمید ســادق، خاوەنــی كۆمپانیای ئیبریا كە 
بەربەرســتی كۆنكرێتی دروســت دەكــەن، دەڵێت 
:"پێشــتر رۆژانە 300 بــۆ 400 دانەمان بۆ هەموو 
عێــراق دەنــارد، بــەڵام ئێســتا كە شــەڕ نەماوە، 
خواســت لەسەری زۆر كەمبووەتەوە و رۆژانە تەنیا 

100 دانە دروست دەكەین".

كۆمپانیایەك بایی دوو ملیار دۆلار بەربەستی 
كۆنكرێتی بە عێراق فرۆشتووە

رووداو - هەولێر 
	

رووداو- هەولێر
داعش لە عێراق تەنیا چەند ناوچەیەكی بچووكی 
گوندنشینی بەدەستەوە ماوە، حكومەتی عێراق و 
هاوپەیمانان جەخت لەسەر تێكشكانی رێكخراوەكە 
دەكەنەوە، بەڵام ژمارەی هێرشەكانی داعش لە دوو 
ساڵ و نیوی رابردوودا دەریدەخات، ئەو رێكخراوە 
تاوەكو ئێســتاش هەڕەشەیەكی گەورەی ئەمنییە 

لەسەر عێراق.
بە گوێــرەی راپۆرتێكی ناوەندی لێكۆڵینەوەی 
 ،)CSIS( ســتراتیژی و نێودەوڵەتیــی ئەمریــكا
ژمارەی هێرشەكانی داعش لە عێراق لە چاو 2016 

زیادیان كردووە. 
داعــش لە لووتكەی دەســەڵاتی خۆیدا ٪30ی 
خاكی عێراقی بەدەستەوە بوو، لە ساڵی 2016 لە 
نێوان 10 بۆ 25 هەزار چەكداری لە عێراق هەبوو، 
وەك لە راپۆرتەكــەی )CSIS(دا هاتووە ئەوكات 

مانگانە 60 هێرشی لە عێراق دەكرد.
ئێستا داعش 99%ی ئەو ناوچانەی لەدەستداوە 
كە پێشتر لەژێر دەسەڵاتیدا بوون، بەم حاڵەشەوە 
بەپێی راپۆرتــی ناوەنــدە ئەمریكییەكە، تێكڕای 
هێرشــەكانیان، مانگانە 75 هێرش بووە، بەڵام بە 
بەراورد لەگەڵ ساڵی رابردوو دابەزیوە كە مانگانە 

89 هێرشی كردبوو.

كەمبوونەوەی ژمارەی قوربانیان
هەرچەنــد ژمارەی هێرشــەكانی داعش لەچاو 
ســاڵی 2016 بەرزبوونەتــەوە، بــەڵام ژمــارەی 
كوژراوانــی هێرشــەكان بەشــێوەیەكی بەرچــاو 
دابەزیــون. وەك لــە راپۆرتەكــەدا هاتــووە، لــە 
هێرشەكانی 2016دا ژمارەی كوژراوان 6217 كەس 
بووە، ئەم ژمارەیە لە ساڵی دواتر بۆ 5339 كەس 
دادەبەزێ، ئەمســاڵیش كەمبووەتــەوە بۆ 1656 

كوژراو.
ژمارەی هێرشــەكانی داعش بۆ ســەر خەڵكی 
مەدەنــی كەمیكردووە. لەبەرامبەردا هێرشــەكانی 

ســەربازییەكان  و  حكومــی  دامــەزراوە  ســەر 
بەرزبوونەتەوە. بەپێی داتاكان، لە ساڵی 2016 دا 
داعش 588 هێرشی لە عێراق كردووە، لەو ژمارەیە 
473 هێرشیان بۆ سەر شوێنە مەدەنییەكان بووە 
و 115شــیان دامەزراوە حكومی و ئەمنییەكانیان 
ژمــارەی  رابــردوو  ســاڵی  ئامانــج.  كردووەتــە 
هێرشــەكانی داعــش لە عێــراق بــۆ 998 هێرش 
بەرزبووەتەوە كە 635 هێرشــیان بۆ سەر شوێنە 
مەدەنییــەكان بــووە و 363 هێرشیشــیان لەدژی 

دامودەزگا حكومی و ئەمنییەكان بووە.
ئەمساڵ داعش 666 هێرشی لە عێراق كردووە، 
لــەو ژمارەیــە 272 هێرشــیان بۆ ســەر شــوێنە 
مەدەنییــەكان بووە و 394 هێرشــیش دامودەزگا 

حكومی و ئەمنییەكانیان كردووەتە ئامانج. 
بە گوێــرەی راپۆرتەكە، ژمارەی هێرشــەكانی 
داعــش لە پارێــزگای كەركووك و ناوچە كێشــە 
لەسەرەكان بەشێوەیەكی بەرچاو بەرزبوونەتەوە، 
لــە كاتێكدا لــە هــەردوو پارێــزگای كەركووك و 
ژمارەیەكــی  داعــش  ســەلاحەدین هێرشــەكانی 
 )CSIS( پێوانەییان تۆماركــردووە. راپۆرتەكەی
بەشێك لە هۆكاری ئەمە بۆ دروستبوونی بۆشایی 
ئەمنی لە ناوچە كێشە لەسەرەكان دەگەڕێنێتەوە 
كە لە ئۆكتۆبەری 2017 بەدواوە لە ژێر دەســتی 

پێشمەرگەدا نەماون. 
 لــە ســاڵی 2016دا، داعــش نزیكــەی 126 
هێرشــی لــە پارێزگای كەركــووك كــردووە، ئەم 
ژمارەیــە لە 2017 بۆ 93 هێرش دادەبەزێ. بەڵام 
لە ســەرەتای ئەمساڵەوە تاوەكو كۆتایی تشرینی 
یەكەمی ئەمســاڵ داعش 197 جــار لە پارێزگای 
كەركووك هێرشی كردووەتە سەر شوێنە مەدەنی 
و حكومییەكان. بەو پێیەش ژمارەی هێرشەكانی 
كەركــووك لە 10 مانگی یەكەمی ئەمســاڵدا دوو 
هێندەی ساڵی رابردوو بەرزبووەتەوە. لە پارێزگای 
هەولێریش ژمارەی هێرشــەكانی ئەمســاڵ شەش 
هێرش و هی ســاڵی رابردوو دوو هێرش بووە. لە 
ســاڵی 2016دا، داعش 10 هێرشــی لە سنووری 
پارێــزگای هەولێــر كردبوو. بەو پێیــەش ژمارەی 
هێرشەكانی لە سنووری پارێزگای هەولێر لە نێوان 

2017 بۆ 2018 سێ بەرامبەر بەرزبوونەتەوە.
هەمــوو  كۆنترۆڵكردنــەوەی  ئۆپەراســیۆنی 
پارێــزگای نەینــەوا لە تشــرینی یەكەمــی 2016 
دەســتیپێكرد و تاوەكو كۆتایــی 2017 بەردەوام 
بوو. هەر بۆیە ژمارەی هێرشەكانی داعش لە ساڵی 
2017 هەتا 343 هێرش چووە، لە كاتێكدا ژمارەی 
هێرشەكانی هەتا كۆتایی تشرینی یەكەمی 2018 
بۆ 74 هێرش دابەزیوە. لە ساڵی 2017، ژمارەی 

هێرشەكانی داعش 256 هێرش بووە.
پارێزگای سەلاحەدین تاكە پارێزگای عێراقە كە 
تێیدا ژمارەی هێرشــەكانی داعش لە ســێ ساڵی 
رابردوودا بەشــێوەیەكی بــەردەوام بەرزبووەتەوە. 
لــە 2016دا ژمارەی هێرشــەكانی لــەو پارێزگایە 
52 هێــرش بووە، ســاڵی دواتر ئــەم ژمارەیە بۆ 
146 هێــرش بــەرز بووەتــەوە، لــە 10 مانگــی 

یەكەمــی ئەمساڵیشــدا ژمارەكە بــۆ 166 هێرش 
بەرزبووەتەوە. 

لــە پارێــزگای بەغــدا ژمــارەی هێرشــەكانی 
ئەمســاڵی داعــش 55 هێرش بــووە. بەو پێیەش 
ژمارەی هێرشــەكان لە چاو ســاڵی رابردوو نیوە 
بــوون. لــە ســاڵی 2016دا، داعــش 102 جــار 
ناوەندە مەدەنی و حكومییەكانی پارێزگای بەغدای 

كردبووە ئامانج. 

داعش سەرهەڵدەداتەوە؟

ئەزموونی 15 ســاڵی رابردوو ســەلماندوویەتی 
داعش تەنیــا بەرهەمی ناكارامەیی هێزە ئەمنی و 
ســەربازییەكان نییە، بەڵكــو ژمارەیەك فاكتەری 

ئابــووری، سیاســی، كولتــووری، پەروەردەیی و 
كۆمەڵایەتی لە پشت ســەرهەڵدان و بەهێزبوونی 
ئــەو رێكخراوەن كــە ئەگەر پلانــی تۆكمەیان بۆ 
دانەنرێ دەكرێ رێگە بۆ ســەرهەڵدانی داعش یان 

قاعیدەیەكی دیكە خۆشبكەن. 
بانكی جیهانی پێشبینی دەكات رێژەی گەشەی 
ئابووری عێراق لە ساڵی 2019 بگاتە ٪6.2، بەڵام 
ئــەوەی روون نییە ئەوەیە ئەو گەشــە ئابوورییە 
چــۆن رەنگدانــەوەی لەســەر هەمــوو ناوچەكانی 
عێــراق دەبێ، لــە كاتێكدا بەگوێــرەی راپۆرتەكە 
بەرەنگاربوونــەوەی گەندەڵی تەحــەدای گەورەی 
هــەردوو حكومەتی عێراق و هەرێمی كوردســتان 

دەبێ. 
دێموگرافییەكانیــش  فاكتــەرە  لەمــە  جیــا 
تەحەدای گەورە تووشی حكومەتی عێراق دەكەن. 

بەگوێرەی فاكتبووكی )سی ئای ئەی(ی ئەمریكی، 
٪58.71ی دانیشتووانی عێراق تەمەنیان لەژێر 25 
ساڵە، رێژەی بێكاریی گەنجان زیاترە لە ٪16، لە 
كاتێكدا گومان دەكــرێ رێژەكە لەو پارێزگایانەی 
شــەڕی داعشــیان تێداكراوە یەكجــار بەرزتر بێ، 

لەوانەش نەینەوا، ئەنبار و سەلاحەدین.
راپۆرتەكــەی )CSIS( بــە پشتبەســتن بــە 
راپۆرتێكی یونیســێف ئامــاژە بۆ ئەوە دەكات كە 
نزیكــەی 3.5 ملیۆن منداڵی تەمەنی خوێندن یان 
ناچنــە خوێندنگا یان ئەگەر بچن بــە بەردەوامی 
ناچــن، زیاتر لە 600 هــەزار منداڵی ئاوارەش بە 
تەواوەتــی لە پرۆگرامــی خوێندنی 2018 بێبەش 

بوونە". 
ناوەنــدە ئەمریكییــە جەخــت لــەوە دەكاتەو 
ئەگەر حكومەتی عێــراق نەتوانێ دەرفەت بۆ ئەو 
دانیشــتووانەی وڵات بڕەخســێنێ، ئــەوە داعــش 
دەتوانێ وەكو سەرچاوەیەك بۆ راكێشانی ئەندام و 

لایەنگر بەكاریان بهێنێ. 
حەشدی شەعبی رۆڵی گەورەیان لە شەڕی دژی 
داعش لە ناوچە ســوننەكانی عێراق و ناوچەكانی 
دەوروبەری كەركووكدا هەبووە، ژمارەیەكی زۆر لەو 
هێزانــەش لەو ناوچانە ماونەتــەوە. بەڵام ناوەندە 
ئەمریكییەكــە پێیوایە ئەو هێزانە نەیانتوانیوە بە 
یەكچاو دانیشــتووە شیعە و ســوننەكان بپارێزن، 
لــە كاتێكدا هێزەكانی حەشــد زیاتر فۆكەســیان 
لەســەر ناوچە شــارییەكانی پارێزگای كەركووك 
و ســەلاحەدینە و ئاسایشــی ناوچــە گوندییەكان 
ناپارێزن كە شوێنی جموجۆڵی چەكدارانی داعشن. 
بەگوێرەی راپۆرتەكە، نیگەرانیی ســەرەكیش 
ســەبارەت بە وجوودی هێزەكانی حەشــد لە شار 
و پارێــزگای كەركووكە كە بە گوێــرەی داتاكانی 
وەزارەتــی ئاوارە و كۆچبەرانی عێراق لە ئەنجامی 
هێرشەكانی ئۆكتۆبەردا 85 هەزار كەسی لێ ئاوارە 
بــووە، ئەوە جگە لەو 30 هەزار كەســەش كە لە 

توزخورماتوو ئاوارە بوون.

ناوەندێكی ئەمریكی:

لە 2018دا داعش مانگانە 75 هێرشی كردووە

 112 كۆمپانیا لە كوردستان و عێراق بەربەستی كۆنكرێتی دروست دەكەن

بەغدا دەستی بە هەڵگرتنی بەربەستەكان كردووە

ژمارەی هێرشەكانی داعش لە عێراق لە چاو 2016 زیادیان كردووە

راپۆرت

لە خەلافەتەكەی داعشدا جوانی بەڵا بوو 
چیرۆكی سێیەم

كەنیزەكەكانی خەلافەت 

داعش 33 كەسی 

بنەماڵەكەمی كوشتووە

ئەمیرەكان كە لێمان بێزار دەبوون 

پێشكەشی چەكدارەكانیان دەكردین

چەكدارانی داعش

 تەنیا لە فڕۆكە دەترسان

نەوزاد مەحموود
رووداو - دهۆك

مــرۆڤ دەتوانێ بیرۆكەیــەك بدۆزێتەوە بۆ 
ئەوەی رێ لە رووخانی شــاخێك بگرێ، بەڵام 
ساڵەكان لە رەققە هێندە شووم بوون، هەموو 
شاخەكانی دونیا نەیاندەتوانی رێ لە رووخانی 
ئــەو بگرن. مــن گوێم لە مرۆڤێكــی رووخاوی 
ســەدەی بیســت و یــەك گرتووە كــە پێیوایە 
دادپەروەری ســێوێك بــوو، بەرلەوەی پێبگات 

گەنی.
 كچێكــی تەمەن 25 ســاڵ، لــە خێزانێكی 
دڵخــۆش و ماڵێكی قەرەباڵخی پڕ لە خوشــك 
و بــرادا، رۆژەكان هــەر چۆن هاتبــان، بۆ ئەو 
خۆش بوون. ئەوان دوو ماڵیان هەبوو، یەكێك 
لــە گرعوزێر و یەكێكــی دیكە لە نێو باخ، ئەو 
رۆژانە دڵیان وەك ئاسمان روون و ساماڵ بوو.
بەڵام لەناكاو هەموو شــتێك گۆڕا.. خەڵكی 
دەبینی پەشۆكابوون، پەشۆكانێكی سەیر بوو. 
هەواڵەكــە بە خێرایــی بڵاوبــووەوە.. هەواڵی 

هاتنی هێزێكی چەكدار.
عائیشە پێشــتر لە بارەی ئەو چەكدارانەوە 
زۆری بیستبوو كە دەچنە هەر شوێنێك وێرانی 
دەكەن "مــن نەمدەزانی داعش چییە و چییان 
دەوێ"، بــەڵام ئێســتا ئاســەوارەكانی ســەر 
جەســتە و دەروونی بەڕوونی پێتدەڵێن داعش 
چییە. لێدەگەڕێم عایشــە هەندێك فرمێســكی 
دیكە بۆ ئەو ســاتانە بڕێژێ كە بەبەرچاوییەوە 
یەك لەدوای یەك جەســتەی باوك و برا و مام 

و ئامۆزاكانی كەوتن.
ئابــی  ســێی  رۆژی  باســی  عایشــەش 
ئــەو رۆژە زۆربــەی خــزم و  2014 دەكات، 
كەســوكارەكەی لە ماڵی ئــەوان میوان بوون، 
بــەڵام یەكێك لە براكانی لەمــاڵ نەبووە "هەر 
لەوێ باوكــم و مامم و براكانم و ئامۆزاكانمیان 
برد، 33 لە كەسوكارە نزیكەكانم لەوێ كوژران، 
پاشان ئێمەیان بردە بەعاج، چەكدارێكی داعش 
هەواڵی هێنا كە ئێمە لەوێ نەمێنینەوە و هەر 
ئەو ئێوارەیە لە بەعاجەوە بردینیانە مووســڵ، 
نزیكەی مانگێك بە دەستبەســەری لە موســڵ 

مامەوە".
- ئەو مانگەی سەرەتا رەوشەكە چۆن بوو؟
 - هەوڵیان لەگەڵ دەداین ببینە موسوڵمان، 
ئەوەشــدا  لەگــەڵ  پێدەكردیــن،  نوێژیــان 

دەستدرێژی هەر هەبوو.
- پێیاندەگوتن بە موسوڵمانبوونتان دۆخی 
ژیانتان باشــتر دەكەن و دەستدرێژیتان ناكەنە 

سەر؟
- دەیانگــوت ئێــوە سوپاســگوزار بــن كە 
ناچارتان دەكەین ببنە موســوڵمان، كەســانی 

دیكەتان بە كافری كوژران.
"بــەڵام دوای ئــەوە رەوشــەكە گــۆڕا بــۆ 
دەســتدرێژیی زۆرتر و چەوساندنەوە و ئازاری 
زۆرتــر. ئینجا هەر چەكدارێــك دەهات و كچی 
خــۆی هەڵدەبــژارد و دەیبــرد، هەمیشــە بــۆ 

جوانەكان دەگەڕان". 
ناشــیرینی لــەو رۆژانــەدا نیعمەتێــك بوو. 
جوانــەكان و منداڵكارەكان زۆرتــر بەرەوڕووی 
دەســتدرێژی دەبوونــەوە و ئــەوان خواردنــی 

ئەمیرەكان بوون.
و  كــچ  بەنێــو  دەگێــڕا  چــاوی  ئــەوەی 
ژنەكانــدا، كڕیارێكــی باڵابــەرزی گەنــم رەنگ 
بــووە. چەكدارێكــی عێراقی كە هــەر بە جلە 
تەپوتۆزاوییەكانییەوە نەیدەویســت بە دەستی 
خاڵــی بگەڕێتەوە. ئەو عایشــەی كڕی "ســێ 
مانگ لە ماڵێك مامەوە، یەكەم رۆژ مامەڵەیان 
هێنــدە ناخــۆش نەبــوو، وا دەرنەدەكەوت من 
كەنیزەك بم، بەڵام بەچەند رۆژێكی كەم ماڵەكە 
بــووە جەهەنــەم،‌ من هەرچۆن هەڵســوكەوتم 
كردبایە، هەر هاواری لەســەر دەكــردم، دواتر 
هــەر بەڕاســتی بەندكرام ، ئــەوەی هات و لە 
زیندانەكــە دەریهێنــام، پێیگوتــم دەڕۆیــن بۆ 

سووریا، بۆ مەیادین".
 مەیادیــن بــۆ ئــەو هیــچ نەبــوو جگــە لە 
چارەنووســێك كــە لیســتی درێــژی كڕیــن و 
فرۆشــتن دیارییــان دەكرد: "دامیانە كەســێك 
ناوی ئەبوو عوبەیدی سووری بوو، دواتر ئەبوو 
خەتاب عێراقی كڕیمی، دیســان ئەبوو عوبەید 
لە ئەبوخەتابی كڕیمەوە، پاشان ئەبوو خەتاب 
لــە ئەبوو عوبەیدی كڕیمەوە. پاشــان پیاوێك 
بەنــاوی ئەبوو مەجحەل جزراوی كڕیمی. دوای 
ئەو ئەبوو رەواحە منی برد، دواتر ئەبوو جیهاد 
جزراوی، پاشــان ئەبوو خالد جــزراوی، ئینجا 
ئەبــوو مــازن ســعودی، دواتر ئەبوو ســاڵح و 
پاشــان ئەبوو ئەحمەد، ئیــدی ئەبوو ئەحمەد 

منی دایە برایەكی خۆی بە 15 هەزار دۆلار".
عایشــە، جارێــك بــۆ مــاوەی 15 رۆژ لــە 
نووسینگەی كڕین و فرۆشتنی ژنە ئێزدییەكان 
ماوەتەوە. هەرچەنــدە لەو جێگایەدا زللەیەكی 
لێنــەدراوە، بەڵام زۆرترین ئازاری چوار ســاڵی 
"ئەوانــەی  چەشــتووە  لــەوێ  ژێردەســتەیی 
دەهاتن، برسیی ســێكس و توندوتیژی بوون، 
بەشێوازی زۆر ناشیرین ژنەكانیان هەڵدەبژارد، 
بیرمە یەكەم كەس كە منی كڕییەوە كەســێك 

بوو بەناوی رەسوڵ، بەڵام داعش بە موهەندیس 
بانگیــان دەكــرد و عێراقی بــوو". ئەوانەی وا 
بــە بەرچاویەوە ســوكایەتی بەخــۆی و كچ و 
ژنەكانــی دیكــە دەكەن، دەســتیان بۆ دەبەن 
و دەســتدرێژییان دەكەنــە ســەر و رووتیــان 
دەكەنــەوە و پەلاماریــان دەدەن، هەر ئەوانەن 
كــە چەند رۆژێكە 33 كەســی هــەرە نزیكیان 
كوشــتووە. ئەوانەن كە تەنیا دەیانەوێ خۆیان 
لە جەســتەی برینداری ئەواندا خاڵی بكەنەوە. 
مــن ئێزدی نیــم و كاری منیش نییە دادوەریی 
بكــەم، بــەڵام بیر لــە مرۆڤێــك دەكەمەوە بە 
هەموو ناسۆر و زامەكانی رۆحیەوە، جەستەشی 
وەك ئــەو كاخەزانە دەدڕێنرێ كە ئاڵێنراونەتە 

خواردنە خێراكان.

- هێشتا شتێك هەبوو دڵخۆشت بكات؟
- باشــییەكەی تەنیــا ئەوەبــوو، ئەوانــەی 
دەیانكڕیمــەوە رێگەیان نەدەدا چەكداری دیكە 

دەستدرێژی بكەنە سەرم.
- ئەوە حاڵەتێكی بڵاو بوو؟

- زۆر ژن گیرۆدەی دەســتی ئەوە بوون كە 
لەیەك كاتدا كەسێك دەیكڕینەوە و دوای خۆی 

چەكدارانی دیكەش دەچوونە لای.

كچانی موهاجیر

خەلافەتەكە خۆرەی گیانی ژنان بوو، بەڵام 
بــۆ ژنانێك كە دەوڵەتەكە بژارەی خۆیان بوو، 

مامەڵەیەكــی دیكەی هەبــوو. هاوڕاییەكی زۆر 
لەنێــو كچانی بەكەنیزەككــراودا هەیە لەبارەی 
لــە شــارەكاندا  ئــەو میوانخانانــەی داعــش 
شــكۆیەكی زیاتری پێبەخشــیبوون و تایبەتی 
كردبوون بە شوێنی ئەو ئافرەتانەی بۆ خۆیان 
پەیوەندییان بە داعشــەوە دەكرد و ناونرابوون 
ژنانی موهاجیر. كچانی سەڵت، لەوێ دەمانەوە 
تاوەكو ئەوكاتەی هاوسەرێكیان بۆ پەیدا دەبوو. 
یاسا و رێساكان لەوێ جیاواز بوون و ئەوانەی 
دەچوونــە میوانخانەكە كڕیــار نەبوون، بەڵكو 
لەوێ فۆڕمێكی پڕ لە پرسیاریان پڕ دەكردەوە 
كە زۆربەی پرســیارەكان لەبــارەی ئەوە بوون 
ئەو كەســەی دەیەوێ ببێتــە هاوژینی، دەبێت 

تایبەتمەندییەكانی چۆن بن، هەموو جارێكیش 
وەڵامی كۆتایی "بەڵێ" نەبوو.

هــەر ئەوەنــدە نا، لەو شــارانەی كە داعش 
دەسەڵاتی بەسەریاندا هەبوو، شوێنی دیكەشی 
تەرخانكردبــوو بۆ ئەو ژنانــەی هاوژینەكانیان 
لەشەڕدا دەكوژران. دەبوو ئەوانیش بە رێسا و 
یاسای پەسەندكراوی خەلافەت، جارێكی دیكە 

هاوژینیان بۆ بدۆزرێتەوە.

ئەو فڕۆكانەی دڵخۆشییان 
بەردەدایەوە!

ئەگــەر كەســێك دڵخــۆش بێــت بــەوەی 
فڕۆكــەكان زوو زوو بێنــە ســەر ئاســمانی 
ماڵەكــەی و بۆمب بەربدەنــەوە، دەبێت چۆن 
پێناســەی دۆخــی بكــرێ؟ عایشــە، لەوانــە 
بووە كــە حەزی دەكرد فڕۆكــە جەنگییەكان 
ئاســمان چــۆڵ نەكــەن، چونكە هــەر نەبێت 
دەیبینــی ئــەوەی رۆژانە دەیچەوســێنێتەوە، 
تــرس وەك پەچەی ســەپێنراوی ســەرباڵای 
ژنان، روخســاری داپۆشیون :"هەر كە فڕۆكە 
دەهاتــن، ئەوان رایاندەكــردە نێو ماڵەكان بە 
پەشــۆكاوی ، زۆر لە فڕۆكە دەترســان، بەڵام 
من بۆ خۆم هیچ ترسم نەبوو، چونكە دەمگوت 
ئەگەر بۆمبێكیش بەربێتەوە لەو ژیانە رزگارم 
دەكات. لــە راســتیدا داعشــەكان لــە هیــچ 

نەدەترسان تەنیا لە فڕۆكە نەبێت".
دوای زیاتــر لە 3 ســاڵ، ســێ ســاڵی پڕ 
لــە فرۆشــتن و ئازاری بێبڕانــەوە، ئەو توانی 
پەیوەندی بــە براكەیەوە بكات: "گوتم من لە 
رەققەم و دەبــێ رزگارم بكەن، تەنیا رێگاش 
ئەوەیە بمكڕنەوە، دواتر گەیشتمەوە ماڵەوە". 
بــەڵام ماڵێك كــە جارێكی دیكــە قەرەباڵغی 
بەخۆیــەوە نابینێتەوە. ئــەو ژیانەی ئەوی بۆ 
گەڕاوەتەوە، پڕە لە وێنە و یادگاریی كەسانی 
لەدەستچوو. دڵی كەسێكی رووخاو دەدەمەوە 

بەوەی ژیان هێشتا دەتوانێ بە تێپەڕینی كات 
بیرەوەرییــە ناخۆشــەكانی كاڵ بكاتەوە. ئەو 
زەردەخەنەیەك دەكات كە هەرگیز ناتوانم بڕوا 

بكەم زەردەخەنەیەكە لە دڵەوە.

قسەیان دەكرد و هیچیان 
نەدەبیست

كاتێــك داعــش ئەویان بــرد، تەمەنی 14 
ســاڵان بوو، ئێســتا خیتام بووەتە 18 ساڵ، 
ئەو كەوتە دەست كەسانێك كە شتێك بەناوی 

سۆز و بەزەیی لە ناخیاندا نەبوو. 
داعــش  پەلامارەكــەی  هەواڵــی  كاتێــك 
گەیشــتبووە شنگال، خیتام و كەسوكارەكەی 
پەنایان بۆ چیای شــنگال برد، بەڵام ئەمجارە 
چیــاش ئــەو تاكە هاوڕێیەی كــورد نەبوو كە 
زۆربــەی جار پشــتی گرتوون "مــن لە چیای 
شــنگال گوتم تــەواو. مــن رزگارم بوو، بەڵام 
سەعات چواری ســەر لەبەیانی، هێندەم زانی 
چەكدارەكان لەناومان بوون و دەستگیركراین".
ئەو هەشــت رۆژ لە مووســڵ بووە، دەبوو 
دەســت لە ئاینەكەی هەڵگــرێ و لەماوەیەكی 
كەمدا فێری نوێژكردن ببێ و وەك كەســێكی 
تــەواو گوێڕایەڵ خــۆی ئامادە بــكات لەگەڵ 

كاروان بەڕێبكەوێ بەرەو سووریا.
كارێكــی  ئەوانــدا  لەنێــو  "دڕندایەتــی 
سرووشــتی بوو، بە كچەكانــم دەگوت خۆتان 
مانــدوو مەكەن، چونكــە ئێمە هەرچی بكەین 
و هەرچۆن هەڵســوكەوت بكەیــن، ئەوان هەر 
ناڕازیــن و بیانــووی زۆریان هەیــە بۆ ئەوەی 
بمانچەوســێننەوە، خواردنەكەیــان فڕێدەدایە 
سەرزەوییەكە، ئێمە هێشتا خەریكی نانخواردن 
بووین، ئەوان دەهاتن و دەستدرێژیان دەكردە 
ســەرمان، لەكاتــی دەســتدرێژیدا هەرچیمان 
بگوتایە نەیاندەبیست و ئەو ئیشی خۆی هەر 

دەكرد، تاوەكو 5 مانگ ئەوە حاڵمان بوو".
خیتــام، پوختەی بەســەرهاتێكی ئازارچن 
و رەشــدامانە. هــەر چەكدارێك ئەوی كڕیبێ، 
پێشتر چەند كچێكی ئێزدیی دیكەی لابووە. 

ئەمیرەكان، ئەو دەستەبژێرانە بوون كە بە 
فەرمانــی خەلیفەی دەوڵەتە ئیســامییەكەی 
یــان  ناوچەیــەك  بەرپرســیارێتی  داعــش 
بەڕێوەبردنــی ژمارەیەك چەكداریان پێدرابوو. 
ئەوان راستەوخۆ فرمانیان لە والی وەردەگرت، 
بەپێــی گێڕانــەوەی ژنانــی كــوردی ئێزدی، 
ژیانێكــی تایبەتیــش جیــای دەكردنــەوە لە 

چەكدارە ئاساییەكان.

- ژیانی ئەمیرەكان چۆن بوو؟
- خۆشتر و باشتر دەژیان.

- ئەوە بڕیاری خەلافەت بوو یان بۆ خۆیان 
سنوور و چوارچێوەیان دیاری دەكرد بۆ ژیانی 

خۆیان؟
- نازانــم. بــەڵام لەبــەر ئــەوەی من لەلای 
ئەمیر و چەكداری ئاسایی بووم، دەزانم ئەوان 

جیاواز دەژیان.
"كچــە جوانــەكان، یان ئەوانەی شــوویان 
نەكردبوو، دەدرانە ئەمیرەكان. ئەمیرەكان كە 
تێریان دەخوارد، ئێمەیان دەدایە چەكدارەكان 
و خۆیــان كــچ و ژنــی تازەیان بــۆ دەهات . 
كە چەكدارەكانیش لێمــان بێتاقەت دەبوون، 

دەیانفرۆشتین بە چەكدارانی دیكە". 
لەبــەر ئــەوەی زۆربەی ئەمیــر و چەكدارە 
بیانییەكانی داعش لە سووریا بوون، هەمیشە 

كچ و ژنە جوانەكان لە پایتەختی خەلافەتەوە 
دەبرانە سووریا.

وریابە دووگیان نەبی

ئەمیرەكــە تاقەتــی لــە خیتــام چووبوو، 
دایــە چەكدارێكــی  دیارییــەك  وەك  ئــەوی 
خــۆی و ماوەی 11 مانــگ لەگەڵی بوو. ئەوە 
باشــترین دیاری بوو بە چەكدارەكەی بدات و 
پێی بڵێ كە دڵســۆزیی ئەو بۆ پارێزگاری لە 
خەلافــەت لەبەرچاو دەگیــرێ :"ئەو چەكدارە 
لــە ماڵەكەیدا ژنی هەبوو، بەپێی مامەڵەكردن 
لەگەڵــی كــە زۆر نەرمونیــان و جیــاواز بوو، 
تێگەیشــتم هاوژینی راســتەقینەی خۆیەتی. 
ئەو ژنە وەك من نەبوو كە هەمیشــە بە داری 
ماسیحە و سۆندە مامەڵەم لەگەڵ دەكرا، هەر 
جارێكیش ئەو پیاوە دەهاتە لام و ئیشی خۆی 
دەكــرد، كاتێك دەچووە دەرەوەی ماڵ ژنەكە 
بــە دارێكــەوە دەهاتــە ژوورەوە و تێر و پڕی 

لێدەدام".
جگە لەوانەی وەك كەنیزەك چوونەتە لای 
خیتام، بە نافەرمی بووەتە هاوژینی ئەمیرێك 
و دوو چەكــداری داعــش. خاڵــی هاوبەشــی 
هەموو ئەوانەی چوونەتە لای ئەوە بووە "پێش 

ئەوەی دەســتدرێژم بكەنە ســەر، دەیانكێشا 
بەســەرمدا و دەیانگوت وریابە دووگیان نەبی، 
ئــەوان نەیاندەویســت ئێمــە لــەوان دووگیان 

ببین".

كچ و ژنانی رۆماش 
دەكەینە كەنیزەك

بــا ناوی ئەو تەنیــا دوو پیت بێت )ج.ت( 
یان هەرنەبێت. لەڕاســتیدا وەك خۆی دەڵێ، 
ئــەو هەر نییــە و لەڕۆژی ســێی ئابی 2014 
بــەدواوە مــردووە :"خەڵكی شــنگالم. لەوانە 
بووم هەرزوو رەوانەی مووســڵ كرام. یەكێك 
بــووم لەوانــەی هەمــوو ئامادەكارییەكیــان 
كردبوو بۆ لە ســێدارەدانمان و تەنیا مەرجی 
بەپێــی  فرمانەكەشــمان  هەڵوەشــاندنەوەی 

بڕیاری ئەبوبەكر بەغدادی، موسوڵمانبوونمان 
بوو".

تاوەكــو ئەوكاتــەی لــە مووســڵ بــووە، 
بەدەســت چەكدارێكــی داعشــی توركمانەوە 
گیــرۆدە بووە. پێیوایە خەڵكی تەلەعفەر بوو 
"زۆر داخ لــەدڵ بــوو بەرامبەر ئێمــە". دواتر 
چارەنووس ئەوی فڕێدایە سووریا و ماوەیەك 
درایــە چەكدارێكی بیانیی داعش كە ئەڵمانی 
بوو. بە كەســێكی بێبەزەیی و تووڕە وەسفی 
دەكات. ئــەوە داعــش بــوو كــە دەیتوانــی 
توركمانێكــی تەلەعفــەری و ئەڵمانییــەك و 
چیچانییــەك لە تووڕەیــی و دڕەندەییدا وەك 

یەك لێبكات.
)ج( دەڵێــت: "چەكــدارە ئەڵمانەكــە كە 
دەیویســت ئیشــی خــۆی بــكات، هەندێــك 
نەرمونیانتــر دەبــوو، لــەو كاتانــەدا باســی 
خــۆی دەكرد كە چۆن لەڕێگای ئینتەرنێتەوە 
پەیوەندی بە داعشــەوە كردووە و ناسیونی و 
خۆی گەیاندووەتە سووریا. ناوی خۆی گۆڕی 
بــوو بە ئەبوو ســاڵح. هەندێكجار پرســیارم 

لێدەكرد. 
- بۆچــی لەناو ئەو هەموو ژنە مەســیحی 
و گاورەدا ئێــوە تەنیا كچانی ئێزدی دەكەنە 

كەنیزەك، خۆ ئەوانیش موسوڵمان نین؟
- ئێــوە كافــرن و كچان و ژنانــی كافران 
دەبنە دەســتكەوتی جەنگ )ســەبایا(، بەڵام 
كچان و ژنانی مەسیحی و جوو، دەتوانن جزیە 

بدەنە بەیتولمال. 
- بەڵام ئەوە دادپەروەرییە؟

- )بــە تووڕەییــەوە( تــۆ ئێمــە فێــری 
دادپــەروەری دەكەی؟ بــەم نزیكانە دەبینی 
كچان و ژنانی رۆما وەك دەســتكەوتی جەنگ 
دێنینە شــام و عێراق .خەلافەت دەكشــێ و 
دوای ئازادكردنــی رۆما، بەرەو چین و وڵاتانی 

دیكەی جیهان دەڕۆین.
ئەو هەرگیز ناتوانێ یەكەم شەو لەبیربكات. 
ئەو شەوە تووشی خوێنبەربوونێك بوو، بەڵام 
چەكدارەكــە نەیبرد بۆ نەخۆشــخانە. كاتێك 
ویســتوویەتی بڕواتە دەرەوە، خوێنســاردانە 
ئاوڕێكی داوەتەوە و گوتوویەتی "خۆت خاوێن 

بكەرەوە با نێو ماڵەكە پیس نەبێت". 
لــەو رۆژانــەدا پاڵــەوان كەســێك نەبــوو 
دەســتبگرێ بەســەر رۆمادا، بەڵكو ئازایەتی 
ئەوە بوو دەســتبگرێ بەسەر دڵێكی شكاودا 
و پێــی بڵــێ لەگەڵ هەمــوو ئــەو ئازارانەی 
هێناومەتە ســەر رێگات، مرۆڤبوونت شیاوی 
ئەوەیە چەند خولەكێكیش میهرەبانی ببینی. 
ئەو هەرگیز ئەو جــۆرە پاڵەوانانەی نەبینی. 
ئــەو كچێكی جــوان بوو، بــەڵام جوانی بووە 

بەڵای گیانی.

13 جار فرۆشرام

یەكێتیی ئەوروپا 72 ملیۆن یۆرۆ بە قەرز دەداتە عێراق
رووداو - بەغدا 

حكومەتــی عێراق و یەكێتیی ئەوروپا، ســێ رێككەوتنیان پەیوەســت بــە جێبەجێكردنی پڕۆژەكانی ئاوەدانكردنــەوە و بونیادنانەوەی ناوچە 
كۆنترۆڵكراوەكان لەدەستی داعش، واژۆكرد. یەكێتییەكە بۆ پشتیوانی پڕۆژەكانی ئاوەدانكردنەوە و بونیادنانەوەی ناوچە وێرانبووەكان، 72 ملیۆن 

و 500 ھەزار یۆرۆ قەرز بە حكومەتی عێراق دەدات. شاندێكی یەكێتیی ئەوروپاش بەسەردانێك لە عێراقە و سەردانی ناوچە كۆنترۆڵكراوەكان دەكات. 
رێككەوتنەكان لە بەغدا بە ئامادەبوونی فوئاد حوســێن، جێگری ســەرۆكوەزیرانی عێراق و وەزیری دارایی و پییەر ئەمیلات، بەڕێوەبەری گەشــەپێدان 

و ھاوكاری بۆ ناوچەكانی ئاسیا و رۆژھەڵاتی نێوەڕاست لە یەكێتیی ئەوروپا، واژۆكران.

ئابووری

خەریكە شوێنی مریشك دەگرێتەوە 

رەوا عەبدوڵڵا
رووداو - هەولێر

خــاوەن پرۆژەیەكی بەخێوكردنــی پەلەوەر لە 
شــاری هەولێر پەرە بە بەخێوكردنی قەل دەدات، 
لــە رێگــەی هاوردەكردنــی هێلكە لە فەرەنســا و 
دانانەوەی لە كوردستان، ساڵانە 140 تۆن گۆشتی 

قەل دەخاتە بازاڕەكانی هەرێمی كوردستان.
عومەر محێدین، ئەندازیاری كشــتوكاڵی، دوای 
20 ســاڵ لە بەخێوكردنی مریشــك، ئێستا رووی 
لە بەخێوكردنی قەل كردووە، ئەو ئێســتا ناوێكی 
ناسراوە لەلای وەزارەتی كشتوكاڵ و ئەو كەسانەی 

حەزیان لە گۆشتی قەلە.
عومەر محێدیــن، خاوەنی پــرۆژەی پەلەوەری 
بڕوا بۆ بەرهەمهێنانی گۆشــتی قەل و فرۆشــتنی 
جوجەڵــەی قەل، بــە )رووداو(ی گــوت: "حەوت 
ساڵ بەر لەئێستا رەزامەندی هێنانی هێلكەی قەلم 
لــە وەزارەتی كشــتوكاڵ وەرگرت، جــاری یەكەم 
3000 هێلكەم لە فەرەنسا هێنا، بە سوودوەرگرتن 
لەرێبەر و رێنمایی كۆمپانیا فەرەنسییەكە توانیم لە 
دانانەوە و بەخێوكردنی جوجەڵەكان ســەركەوتوو 

بم".
عومــەر هــەر وەزرێــك نزیكــەی 3000 هێلكە 
لــە فەرەنســا هــاوردە دەكات و دوای دانانــەوە و 
رۆژ   90 تاوەكــو   75 جوجەڵــەكان  هەڵهێنانــی 

بەخێویــان دەكات و كاتێــك كێشــیان دەگاتە -6 
9 كیلــۆ لــە بــازاڕ دەیانفرۆشــێ و دەڵێت لە هەر 
وەجبەیەك نزیكەی 20 ملیۆن دینار قازانج دەكات.
دەكات  هــاوردەی  عومــەر  هێلكەیــەی  ئــەو 
دەســتكاری جیناتــی كــراوە، ئەگــەر قەلەكە بۆ 
ماوەی شەش مانگ بەخێوبكرێ، كێشی نێرەكەیان 

دەگاتە 25 كیلۆ و مێیەكەشیان 14 كیلۆ.
عومەر دەڵێت: "لە بازاڕ زیاتر خواســت لەسەر 
قەلی بچووكە، بۆیە قەلەكان لە تەمەنی سێ مانگی 
دەخەمە بازاڕەوە كە كێشــیان دەبێتە 7-9 كیلۆ، 

هەر كیلۆیەكی بە 4-5 هەزار دینار دەفرۆشم".
ئێســتا چەند خاوەن پرۆژەیــەك كە تا دوێنێ 
مریشــكیان بەخێودەكــرد، بــە رێگــەی عومەردا 
رۆیشــتوون و قەل بەخێودەكــەن. عومەر دەڵێت: 
"بێجگــە لــە پرۆژەكــەی خۆم، ســاڵانە 20 هەزار 
هێلكــەش بۆ خاوەن پرۆژەكانی پەلــەوەر هاوردە 
دەكەم، دوای دانانەوە و هەڵهێنانی، جوجەڵەكانیان 

پێدەفرۆشمەوە".
جگــە لــەو پرۆژانــەی عومــەر جوجەڵەیان بۆ 
دابیــن دەكات، هەنــدێ پــرۆژەی دیكــەش هــەن 
پرۆژەكانیــان لە بەخێوكردنی مریشــكەوە گۆڕیوە 
بــۆ پڕۆژەی بەخێوكردنی قەل، ئەوانیش لەرێگەی 
كۆمپانیاكانەوە هێلكە لە فەرەنسا هاوردە دەكەن.
فەرهــاد عەلــی مەحمــوود، خاوەنــی پڕۆژەی 
پەلــەوەری بەهار، لە ناوەڕاســتی ســاڵی رابردوو 
پڕۆژەكەی لە بەخێوكردنی مریشــكەوە گۆڕیوە بۆ 
بەخێوكردنی قەل، هەر چوار مانگ جارێك 3،500 
جوجەڵــە لــە پرۆژەكەی بەخێــو دەكات. فەرهاد 
دەڵێــت: "نرخی هــەر هێلكەیەك لە فەرەنســاوە 
تا دەگاتە دەســتمان نزیكەی 3 دۆلار دەوەســتێ، 
رێــژەی هەڵهێنان دەگاتە زیاتر لــە 80%، رێژەی 
مردنیــش ناگاتــە 10%، لەبازاڕیــش بەگوێــرەی 
خواســت كیلۆی 4 تاوەكو 5 هــەزار دینار دەكات 
، بۆیــە قازانجــی لــە مریشــك زیاتــرە، ئەمەش 
وایكردووە خواست لەسەر بەخێوكردنی قەل وردە 

وردە زیاد بێ". 
ئێســتا دوو خــاوەن پرۆژەی مریشــك داوایان 
لــە فەرهاد كــردووە جوجەڵەیان بۆ دابین بكات و 

رێنمایی بەخێوكردنیان بداتێ.

زێدی رەســەنی قەل ئەمەریكای باكوورە. ئەم 
باڵندەیە لەساڵی 1519 لەلایەن ئیسپانییەكانەوە 
هێنراوەتــە كیشــوەری ئەوروپــا و دواتر بەهەموو 
دیكــەدا  كیشــوەرەكانی  و  ئەوروپــا  وڵاتانــی 

بڵاوبووەتەوە.
هەرچەندە بەخێوكردنی ئەم باڵندەیە لەزۆربەی 
وڵاتانی جیهان مێژوویەكی درێژی هەیە، بەڵام سێ 
دەیەی رابردوو بەخێوكردنی بەشــێوەی بازرگانی 
لە كێڵگەكان زیاتر پەرەی ســەندووە. ئێســتا لە 
رووی بەخێوكردن و خواردنی گۆشــتەكەی لەدوای 
مریشــك بەپلەی دووەم دێت، ســاڵانە لە جیهاندا 
نزیكــەی پێنج ملیۆن و 350 هەزار تۆن گۆشــتی 

قەل بەرهەم دەهێنرێ.
ئەمریكا بە پلەی یەكەم دێ كە زۆر گرنگی بە 
خواردنــی گۆشــتی قەل دەدەن، تەنیا لە ســەری 
ســاڵدا 20 ملیۆن قــەل ســەردەبڕدرێن، هەروەها 
لــە جەژنــی سوپاسگوزاریشــدا 45 ملیــۆن قەل 

سەردەبڕدرێن. 
قــەل كــە كەڵەشــێری رۆمیشــی پێدەگوترێ، 
لــەرووی كێشــەوە بەبــێ دەســتكاری جینــەكان 

بەسەر ســێ جۆردا دابەشكراوە، جۆری یەكەمیان 
كێشــی كەمــە و لــە ســاڵێكدا 100 تاوەكو 120 
هێلكە دەكات، لە تەمەنی 9 – 12 هەفتە كێشی 
نێرەكەی دەگاتە 5 كیلۆ و كێشــی مێیەكەشــی 4 
كیلۆ. جۆری دووەم: كێشــی مامناوەندە و لە 14 
– 16 هەفتە كێشی نێرەكەی دەگاتە -8 10 كیلۆ 
و مێیەكەشی 7 كیلۆ، جۆری سێیەم كێشی قورسە 
و لە تەمەنــی -20 25 هەفتەیی نێرەكەی دەگاتە 
20 تاوەكو 25 كیلۆ، مێیەكەشــی 10 تاوەكو 14 
كیلۆ، هەردوو جۆرەكەش لە ســاڵێكدا نزیكەی 80 

هێلكە دەكەن".
پرۆفیسۆر د.سەردار یاسین سەرداری، مامۆستا 
لە كۆلێژی كشتوكاڵ لە زانكۆی سەڵاحەددین، كە 
دكتۆراكــەی لەســەر بەخێوكردن و گەشــەپێدانی 
قەلــە، دەڵێت: "بەهۆی هەنــدێ تایبەتمەندییەوە 
بەخێوكردنی قەل لەڕووی ئابوورییەوە باشــترە لە 
بەخێوكردنی مریشك، چونكە گەشەی خێرایە و لە 

تەمەنی 8 هەفتە كێشەكەی دەگاتە 4 – 5 كیلۆ. 
بــۆ بەرهەمهێنانی هەر كیلۆیەك گۆشــتی زیندوو 
1.66 كیلۆ ئالیكی پێویستە، مریشك لەو تەمەنە 
ناگاتە ئەو كێشــە و خۆراكی زیاتریشی پێویستە، 
ئەمە لەكاتێكدایە بەها خۆراكییەكەشی لە گۆشتی 

مریشك زیاترە".
لــە هەرێمــی كوردســتان نزیكــەی 30 نامەی 
ماســتەر و دكتۆرا لەســەر قەل نووسراون، بەپێی 
لێكۆڵینــەوەكان دەركەوتووە قەلی رەش و ســپی 
و ســوور لە رووی رەگەزەوە جیاوازن. رەش زیاتر 
بۆ گۆشــت، سپی بۆ هێلكە، سووریش بۆ هەردوو 

مەبەست گونجاوە.
بەپێی ئاماری بەڕێوەبەرایەتی گشــتی سامانی 
ئــاژەڵ، لە هەرێمــی كوردســتان 1،425 پرۆژەی 
بەخێوكردنی مریشــك هەن، بەڵام تا ئێســتا هیچ 
مۆڵەتێكــی تایبەت بەپــرۆژەی بەخێوكردنی قەل 

نەدراوە.

رەمەزان محەممەد، بەڕێوەبەری سامانی ئاژەڵ 
لــە وەزارەتی كشــتوكالأ و ســەرچاوەكانی ئاو بە 
)رووداو(ی گوت: "بەخێوكردنی قەل لەكوردستان 
لە قۆناغی سەرەتادایە، ئەو پرۆژانەی هەن، زیاتر 
لــە پــرۆژەی بەخێوكردنی مریشــكەوە گۆڕاون بۆ 
پــرۆژەی بەخێوكردنــی قەل، بــەڵام هیچیەك لەم 
پرۆژانە تائێســتا لەلای ئێمــە تۆمارنەكراون، بۆیە 

داتایەكی وردمان لەسەر پڕۆژەكانی قەل نییە".
 گوتیشــی، لە هەرێمی كوردســتان خواســت 
بۆ دامەزراندنی پــرۆژەی بەخێوكردنی قەل هەیە، 
بــۆ نموونــە كۆمپانیایەكــی ناوخــۆ بەهــاوكاری 
كۆمپانیایەكــی هۆڵەنــدی لە هەوڵــی دامەزراندنی 
پڕۆژەیەكــی گــەورەی بەخێوكردنــی قەلدایــە لە 
هەولێر، بەپێی پرۆپۆزەڵەكەیان لە قۆناغی یەكەم 
لەهــەر وەجبەیەك 15 هەزار قــەل بەخێودەكەن، 
دواتر بەگوێرەی پێویستی بازاڕ بەرهەمەكەیان زیاد 

دەكەن.

پرۆژەكانی بەخێوكردنی قەل لە كوردستان 
روو لە زیادبوونن 

خاوەن پرۆژەكانی مریشك روو لە بەخێوكردنی قەل دەكەن

زیاتر لە 50 كۆمپانیا لە هەرێمی كوردستان سۆبە هاوردە دەكەن

مامۆستایەكی زانكۆ

سوودی ئابووریی 
بەخێوكردنی قەل 
لە مریشك زیاترە

 )فۆتۆ: رووداو(

ساڵانە بایی 17 ملیۆن دۆلار سۆبە 
دەهێنرێتە كوردستان

وەزارەتی كشتوكاڵ

كۆمپانیایەكی 
ناوخۆ بە هاوكاریی 
هۆڵەندییەكان 
گەورەترین پرۆژەی 
بەخێوكردنی قەل 
دادەمەزرێنێ

رەوا عەبدوڵڵا
رووداو - هەولێر

هــەر لەگەڵ دابەزینی پلەكانــی گەرما، بازاڕی 
ســۆبەش لــە كوردســتان جوڵــەی تێدەكــەوێ، 
بازرگانان دەڵێن ساڵانە بایی 17 ملیۆن دۆلار سۆبە 

هاوردە دەكەن و لە بازاڕەكان ساغی دەكەنەوە.
لــە هەرێمــی كوردســتان چــوار جۆر ســۆبە 
بــەكاردێ، كارەبایی، نەوتی، غــازی و دار، بەڵام 
بەڕێوەبەرایەتــی گشــتی بازرگانی لــە وەزارەتی 
پیشەســازی و بازرگانــی، هیــچ داتایەكــی نییە 
لەبــارەی ئــەو ســۆبانەی كــە ســاڵانە بازرگانان 
هاوردەی دەكەن، بەڵام بەگوتەی بازرگانان ساڵانە 

كۆمپانیــا و بازرگانــە بچووكــەكان زیاتر لە 100 
هەزار سۆبەی نەوتی و نزیكەی 700 هەزار سۆبەی 
كارەبایــی و گازی لــە ئێران و توركیــا و چین و 
كۆریای باشوور و ژاپۆنەوە دەهێننە كوردستان كە 

بەهاكەی دەگاتە زیاتر لە 17 ملیۆن دۆلار. 
گشــتیی  بەڕێوەبــەری  محەممــەد،  یوســف 
و  گشــتی  بازرگانیــی  بــۆ  ســیتا  كۆمپانیــای 
هاوردەكردنی سۆبەی نەوتی كە بریكاری گشتیی 
ســۆبەی تۆیۆتۆمی تۆربــۆی یابانییە لــە عێراق 
و هەرێمــی كوردســتان، دەڵێــت: "بەگوێــرەی 
بەدواداچوون بۆمان دەركەوتووە ســاڵانە كۆمپانیا 
و بارزگانە بچووكەكان زیاتر لە 100 هەزار سۆبەی 
نەوتی دەهێننە كوردســتان كە بەهاكەی دەگاتە 

نزیكەی 12 ملیۆن دۆلار".
زۆربــەی ئــەو كاڵایانــەی هــاوردەی هەرێمــی 
كوردســتان دەكرێن، بەشــێكی زۆریان هەناردەی 
شــارەكانی عێــراق دەكرێنــەوە، بەڵام بۆ ســۆبە 
وانییە. یوســف محەممەد، گوتی "دابەزینی پلەی 
گەرما لە شــارەكانی عێراق بەراورد بەشــارەكانی 
هەرێمی كوردســتان زۆر نییە، بۆیــە 80%ی ئەو 
سۆبانەی ساڵانە هاوردەی دەكەین هەر لە ناوخۆی 

هەرێمی كوردستاندا دەفرۆشرێن".
بــە كۆمپانیاكــەی خــۆی  نموونــە  یوســف 
دەهێنێتەوە و دەڵێت: "ســاڵانە بەپێی خواســتی 
بازاڕ 15 تاوەكو 16 هەزار ســۆبەی نەوتی لە 10 
تاوەكــو 12 جۆر هــاوردەی هەرێمی كوردســتان 

دەكەیــن، 80%ی ئــەو ســۆبانەش لــە هەرێمــی 
كوردســتان ســاغ دەكەینەوە، بەشەكەی دیكەی 

هەناردەی شارەكانی عێراق دەكەین".
یوسف محەممەد كە 13 ساڵە سۆبە دەفرۆشێ، 
سەبارەت بە زۆرترین جۆری ئەو سۆبانەی هاوردە 
دەكرێن دەڵێت: "زۆرترین سۆبەی نەوتی لە ئێران 
هاوردە دەكرێ، سۆبەی كارەباییش لە چین. هەر 
چەندە كواڵێتی سۆبەی یابانی و كۆری بە ئێرانی 
و توركــی بەراورد ناكرێ، بــەڵام بەهۆی هەرزانی 
نرخیان، بازاڕی سۆبەی ئێرانی و توركی گەرمترە".
بەگوێــرەی ئامارێكــی نافەرمی زیاتــر لە 50 
كۆمپانیــا لە هەرێمی كوردســتان ســۆبە هاوردە 
دەكەن، ئەمــەش كێبڕكێی لە نێوان كۆمپانیاكان 
دروستكردووە، بەشێكیان بۆ فرۆشی زیاتر پەنا بۆ 

تەقلیدی ماركەكان دەبەن. 
یوســف دەڵێــت: "لــە بازاڕەكانــی هەرێمــی 
كوردســتان بەســەتان جــۆر ســۆبەی نەوتــی و 
كارەبایــی و غازی هــەن، بەڵام ئەو ســۆبەیانەی 
ماركەن و كوالێتیان بەرزە ژمارەیان لە پەنجەكانی 
دەســت تێپەر نــاكات، ئەوانی دیكــەی هەمووی 
تەقلیدن، بۆ نموونە ســۆبەكانی ئێمە كە ماركەی 
تۆیۆتۆمی تۆربۆی یابانییە ، زیاتر لە 20 جۆری لە 
ئیران و چین و كۆری لێ تەقلید كراوەتەوە بەناوی 
تۆربۆ بە نرخی ماركە بەخەڵك دەفرۆشــرێتەوە. 
ســۆبەی واخــراپ لە بازاڕدا هەیــە كوالێتییەكەی 
سفرە بەشی یەك زستان ناكات، بەتایبەت ئەوەی 
سۆبەیانەی بۆ تەندەری رێكخراوە خێرخوازییەكان 

دروستدەكرێن".
 ئــەو ســۆبەیانەی لــە بازاڕەكانــی هەرێمــی 
كوردستاندا هەن، بەگوێرەی كوالێتی و قەبارەیان 
نرخیان جیاوازە ،نرخی ســۆبە نەوتییەكان لە 25 
دۆلار دەست پێدەكات تاوەكو دەگاتە 200 دۆلار، 
بەهەمانشــێوە نرخــی ســۆبەی كارەباییەكانیش 

بەگوێــرەی قەبــارە و كوالێتییەكەیــان نرخیــان 
لەنێوان 5.5 تاوەكو 150 دۆلار دایە.

حــازم جاســم عەبــدی، بەڕێوەبەری گشــتی 
كۆمپانیای نەوال بۆ بازرگانی گشتی و هاوردەكردنی 
ســۆبەی كارەبایی دەڵێت كۆمپانیاكەیان ســاڵانە 
نزیكەی 700 تاوەكو 800 هەزار سۆبەی كارەبایی 
لــە توركیا و چین هاوردەی هەرێمی كوردســتان 
دەكات ، دەڵێــت "ئــەو ســۆبەیانەی ئێمــە لــە 
توركیــا و چین دروســتیان دەكەیــن نزیكەی 20 
جــۆرن بەرەنگی جیاواز بە لۆگۆی كۆمپانیاكەمان 
دەیفرۆشــین و كوالێتیــان باشــە و نرخیشــیان 
گونجــاوە لەنێــوان 16.5 تاوەكــو 51 دۆلاردایە، 
ئەمەش وایكردووە فرۆشمان باش بێت، بۆیە %50 
ئەو ســۆبە كارەبایانەی لەپێشــەنگاكانی هەرێمی 
كوردستان دەفرۆشرێن هی كۆمپانیاكەی ئێمەیە".

حــازم جاســم عەبــدی دەڵێــت نیــوەی ئەو 
ســۆبەیانەی ئەوان هاوردەی دەكەن لە بازاڕەكانی 
كوردستان ســاغی دەكەنەوە، نیوەكەی دیكەشی 
هەناردەی شارەكانی عێراق دەكەن. گوتیشی "بە 
تەنیــا ئێمە ســاڵانە لە كوردســتان بایی نزیكەی 

ســێ ملیۆن دۆلار ســۆبەی كارەبایی دەفرۆشین، 
كۆمپانیای دیكەش هەن هەمان كاری ئێمە دەكەن، 
بۆیە پێشبینی دەكەین ساڵانە بایی نزیكەی پێنج 

ملیۆن دۆلار سۆبەی كارەبایی بفرۆشرێ". 
ســەمیر لەتیف، خاوەنی پێشــەنگای ســەید 
ســەمیر بۆ فرۆشتنی سۆبە و كەلوپەلی كارەبایی 
لە شــاری هەولێر دەڵێت :"كاتێك پلەكانی گەرما 
دادەبەزێــت بەهــۆی هەرزانی نرخی غاز فرۆشــی 
ســۆبەی غــازی زیاد دەبێت، بــەڵام كاتێك نەوت 
دابەش دەكرێت جارێكی دیكەی فرۆشــی سۆبەی 
غازی كەمدەبێتەوە و فرۆشی سۆبەی نەوتی زیاد 
دەبێت، سۆبەی كارەباییش فرۆشی هەیە، چونكە 
بەشــێك لە هاووڵاتیان بۆ كەمكردنەوەی خەرجی 
ســووتەمەنی، كاتێك كارەبای نیشــتمانی دەبێت 

سوپای كارەبایی بەكاردەهێنن".
سەبارەت بە فرۆشی جۆری سۆبەكان. سەمیر 
دەڵێــت "بەشــێوەیەكی گشــتی 50% فرۆشــی 
پێشــەنگاكان لــە ســۆبەی نەوتی دایــە و %50 

دیكەش لە فرۆشی سۆبەی غاز و كارەبادایە".
 بەرزبوونەوەی نرخی نەوت لە وەرزی زســتان 
و كەمی كارەبا، ماوەی چەند ســاڵێكە خواســتی 
لەسەر سۆبەی غازیش لەهەرێمی كوردستان زیاد 
كردووە، ئێستا بەشێك لەكۆمپانیا بازرگانییەكان 

سۆبەی غازیش هاوردە دەكەن.
حازم جاسم عەبدی، دەڵێت :"كۆمانیاكەكەمان 
زیاتر تایبەتە بەهاوردەكردنی ســۆبەی كارەبایی، 
بەڵام ســاڵی رابردوو بۆ تێست نزیكەی 20 هەزار 
سۆبەی غازیمان هێنا، ئەوەی جێگەی سەرسوڕمان 

بوو لە ماوەیەكی كەمدا هەموویان فرۆشران".

بازرگانێك

ساڵانە 800 هەزار 
سۆبەی كارەبایی 
هاوردە دەكەم

بیلال سەعید*

لەمــاوەی چــوار ســاڵی رابــردوودا و لــە دوو 
قۆناغی جیا، زۆرترین قسە لەسەر پرسی داهاتووی 
ئۆپێــك كراوە، قۆناغی یەكەم پەیوەندی بە نەمانی 
كۆنترۆڵكردنی ئەو شــڵەژانە هەبوو كە ناوەڕاســتی 
ســاڵی 2014 یەخەی بازاڕی نەوتی گرت.. قۆناغی 
دووەمیش پەیوەندی بەكشــانەوەی قەتەر هەیە لە 
رێكخــراوی ئۆپێك، بــەڵام ئەنجامــە ئەرێنییەكانی 
كۆبوونەوەی ژمارە 175ی ئۆپێك هاوكێشەكەی لە 

بەرژەوەندی ئەندامانی ئۆپێك گۆڕی.
سێ رۆژ پێش كۆبوونەوەی 6ی كانوونی دووەمی 
2018ی رێكخــراوی ئۆپێــك و وڵاتانــی دەرەوەی 
ئۆپێــك لە ڤیەننا، ســەعد كەعبــی، وەزیری وزەی 
قەتەر كشــانەوەی وڵاتەكەی لــە ئۆپێك راگەیاند و 
گوتی: "كشانەوەی قەتەر لە ئۆپێك بۆ هۆكارگەلی 
تەكنیكی و ســتراتیژی دەگەڕێتــەوە نەك هۆكاری 
سیاســی". هێماشــی بۆ ئەوە كرد كــە كاریگەریی 
قەتــەر لەســەر بڕیارەكانــی ئۆپێــك ســنووردارە، 
بــەڵام بڕیاری كشــانەوە لە ئۆپێك كارێكی ئاســان 
نەبووە بەتایبەت كە قەتەر 58 ســاڵە ئەندامی ئەو 

رێكخراوەیە.
مانــەوە و كاریگەریــی قەتەر لەنێــو رێكخراوی 
ئۆپێكدا، ئەوەندەی پەیوەندی بە مێژووی بەشداریی 
وڵاتەكــە هەیە لــە چوارچێوەی رێكخــراوی وڵاتانی 
هەنــاردەكاری نەوت " ئۆپێك"، ئەوەندە پەیوەندی 
بــە ئاســتی بەرهەمهێنان و هەنــاردەی نەوت نییە 
بــۆ بــازاڕ، لەبەرئەوەی پێگــەی نەوتــی قەتەر لە 
چوارچێــوەی رێكخراوەكە لە باشــترین حاڵدا تەنیا 

رووداو - هەولێر

ئێوارەی رۆژی هەینیی رابردوو، رێكخراوی 
وڵاتانــی هەنــاردەكاری نــەوت )ئۆپێــك( بە 
ســەركردایەتی ســعودیە و، هاوپەیمانەكانــی 
بە ســەركردایەتی رووسیا، لەسەر دابەزاندنی 
ئاســتی بەرهەمهێنــان بــە بــڕی 1.2 ملیۆن 
بەرمیــل رێككەوتن. رێككەوتنەكە پێچەوانەی 
داوای كۆشكی سپییە و ئاماژەیەكی روونیشە 
بۆ ئەوەی دابەزینی نرخەكانی نەوت كاریگەری 
راســتەوخۆی لەســەر نفووزی زلهێــزەكان لە 

رۆژهەڵاتی نێوەڕاست داناوە.
بەگوێــرەی رێككەوتنەكــە، ئۆپێــك 800 
دەرەوەی  وڵاتەكانــی  و  بەرمیــل  هــەزار 
رێكخراوەكەش 400 هەزار بەرمیل لە بەرهەمی 
رۆژانەیــان لــە چــاو مانگــی ئۆكتۆبــەر كەم 
دەكەنەوە. بەو پێیەش ئاســتی دابەزاندنەكە 
200 هەزار لــە چاوەڕوانیی بازاڕەكانی نەوت 
زیاتــر بوو، هــەر بۆیە لەگــەڵ بڵاوبوونەوەی 
دەنگــۆی رێككەوتنەكە، نرخــی نەوت %5.2 
بەرزبــووەوە و بەهــای یــەك بەرمیــل نەوتی 
برێنت گەیشتە سەرووی 63 دۆلار. لە ماوەی 
دوو ســاڵی رابردوودا ئەوە دووەمجارە ئۆپێك 
بڕیــاری كەمكردنــەوەی  و هاوپەیمانەكانــی 

بەرهەمهێنان بدەن.
كۆبوونەوە دوو رۆژییەكەی ڤیەننا ئاســان 
نەبوو، یەكەمجار ســعودیەكان نیگەرانی ئەوە 
بوون رووسیا بڕێكی كەم لە بەرهەمی رۆژانەی 
كەمبكاتەوە و ئێرانیش كە بەهۆی ســزاكانی 
ئەمریــكاوە خۆبەخۆیــی بەرهەمــی نەوتــی 
دابەزیــوە، رێگە لە تێپەڕینــی رێككەوتنەكە 
بگرێ، هەموو ئەو نیگەرانییانەش لە كاتێكدا 
بوون كە نرخەكانی نەوت لە مانگی تشــرینی 

یەكەمەوە 30% دابەزیبوون.
رۆژی هەینــی رووســیا قایــل بــوو بەوەی 
بەرهەمهێنانی خۆی بە بڕی 228 هەزار بەرمیل 
لــە رۆژێكدا كــەم بكاتەوە، بــەڵام جەختیان 
لــەوە كردووەتەوە كــە كەمكردنەوەكە قۆناغ 
بــە قۆناغ دەبێ و رەنگە چەندین مانگی بوێ 
هەتا مۆسكۆ بتوانێ ئەو بڕە لە بەرهەمهێنان 
كەمبكاتەوە كــە لە رێككەوتنەكــەدا بەڵێنی 
داوە. ئاســتی بەرهەمهێنانی مانگی ئۆكتۆبەر 
وەكــو پێــوەری كەمكردنــەوە دانــراوە و لەو 
مانگەدا رووســیا رۆژانە 11.4 ملیۆن بەرمیل 

5%ی كۆی گشتی هەناردەی ئۆپێكی پێكدەهێنا.
دامەزراندنــی  پشــت  هۆكارەكانــی  و  ئامانــج 
رێكخــراوی ئۆپێــك لــە ڕابــردوودا زۆر گرنــگ و 
كاریگــەر بوون، بەڵام ئێســتا ئەو رێكخراوە بەهۆی 
دوو  وەك  ئەمریــكا  و  رووســیا  كاریگەرییەكانــی 
جەمســەرە ســەرەكییەكەی جیهــان، توانایەكــی 
ئەوتــۆی لە جێبەجێكردنــی ئامانجەكانیدا نەماوە، 
هەرچەند لــەڕووی ژمارەوە هێشــتا ئۆپێك توانای 
دابینكردنی یەك لەسەر سێی نەوتی جیهانی هەیە، 
بەڵام خاڵی سەرەكی كە كۆنترۆڵكردنی نرخی نەوتە 

لە دەسەڵاتی ئۆپێكدا نەماوە!
ئەگەر ســەیری ریزبەندی وڵاتە ســەرەكییەكانی 
ئۆپێك بكەیــن، دەبینین گــەورە هەناردەكارەكەی 

نەوتی بەرهەمهێنابوو
عێراق كە دووەم گەورەترین بەرهەمهێنەری 
ئۆپێكــە، بەڵێنــی داوە 140 هــەزار بەرمیل 
لــە بەرهەمی رۆژانــەی كەمبكاتــەوە، عێراق 
لــە مانگی تشــرینی یەكەم لــە رۆژێكدا چوار 
ملیۆن و 460 هەزار بەرمیلی بەرهەمهێنابوو. 
ســعودیە، گەورەترین بەرهەمهێنەری ئۆپێك 
و گەورەتریــن هەناردەكاری نەوت لە جیهادا، 
بەڵێنــی داوە 250 هەزار بەرمیل لە بەرهەمی 

رۆژانەی كەم بكاتەوە.
خالــد فالــح، وەزیــری وزەی ســعوودیە 
ســعودیە  نەوتــی  بەرهەمــی  رایگەیانــدووە 
لــە مانگــی كانوونــی یەكەمەوە دەســتی بە 
دابەزین كردووە و هەر پێش رێككەوتنەكەش 
400 هــەزار بەرمیلــی لەچاو مانگی پێشــتر 
كەمكردووەتــەوە. لە مانگی تشــرینی دووەم 
نەوتــی  بەرمیــل  ملیــۆن   11.1 ســعوودیە 
دەرهێنابــوو. ریاز بەڵێنی ئەوەشــی داوە كە 
بەرهەمی رۆژانەی شانشین لە مانگی یەكەمی 

ساڵی داهاتوو بگاتە 1.2 ملیۆن بەرمیل.
بــە  رێگــەی  ڤیەننــا  رێككەوتنەكــەی 
ئێــران، ڤەنزوێــا و لیبیا داوە بەشــداری لە 
رێككەوتنەكــە نەكەن، بــەڵام نایجیریا كە لە 
رێككەوتنەكەی سەرەتای 2017دا لێی خۆش 
ببــوون، دەبێ لــەم رێككەوتنەیاندا بەشــدار 
بێــت. لــە رێككەوتنەكەی پێشــوودا ئۆپێك 
و هاوپەیمانەكانــی 1.8 ملیــۆن بەرمیلیان لە 

نەوتی ئۆپێك، سێ وڵاتە دامەزرێنەرەكەی ئۆپێكن 
كــە پێكــەوە 58 ســاڵ پێش ئێســتا ئۆپێكیان لە 
بەغدا دروســتكرد، ســعودیە پلەی یەكەم و عێراق 
پلەی دووەم و ئێران پلەی سێیەم و ئیمارات پلەی 
چوارەمی هەنــاردەی ئۆپێكیان پێكهێنــاوە، بەڵام 
بەهــۆی گەمارۆی ئەمریكا لەســەر ئێــران، مانگی 

رابردوو ئیمارات پلەی سێیەمی لە ئێران وەرگرت.
عێــراق كە دامەزرێنەرێكی ســەرەكی رێكخراوی 
ئۆپێكە و پلەی دووەمی هەناردەی نەوتی وەرگرتووە 
و لــە قۆناغی رابــردوودا پابەنــدی جێبەجێكردنی 
ناوەڕۆكی زۆربەی رێككەوتننامەكانی ئۆپێك بووە، 
ئێســتا لە هەمــووان زیاتــر گلەیــی و گازندەی لە 
سیاســەتی بەڕێوەبردنی ئۆپێك هەیە، لەبەرئەوەی 

بەرهەمی رۆژانەیان كەمكردبووەوە. ژمارەیەك 
بەرپرسی وزەی وڵاتانی كەنداو بە )فاینەنشڵ 
تایمــز(ی بەریتانیــان راگەیانــدووە كــە بەو 
پێیەی دیاری نییە بارودۆخی بەرهەمهێنان لە 
وڵاتانــی وەكو ڤەنزویلا و ئێران چی بەســەر 
دێ، چــاوەڕێ دەكرێ ئاســتی كەمكردنەوەی 
بەرهەمهێنــان لە 1.2 ملیۆن بەرمیلیش زیاتر 
بێ و سعوودیە ئەركی ئەو كێشەیە هەڵدەگرێ.
لــە چەند مانگی رابردوودا، دۆناڵد ترەمپ، 
ســەرۆكی ئەمریكا داوای لە ئۆپێك و رووسیا 
دەكرد ئاســتی بەرهەمهێنان بەرز بكەنەوە بۆ 
ئەوەی نرخەكانی نەوت دابەزن، بەڵام لە یەك 
ساڵی رابردوودا ئاستی بەرهەمهێنانی رووسیا، 
ئەمریــكا و ســعوودیە بــە بــڕی 3.3 ملیۆن 
بەرمیل بەرزبووەتەوە و گەیشــتبووە 56.38 
ملیــۆن بەرمیــل لە رۆژێكدا، كــە 60%ی ئەو 

"بێدەنگیی عێراق 
لە دەنگۆكانی 
كشانەوەی لە 
ئۆپێك، نیشانەی 
ناڕەزاییەتی 
لە سیاسەتی 
رێكخراوەكە"

ســعودیەی هاوبەشــی كــە بەتەنیــا یەك لەســەر 
ســێی هەناردەی ئۆپێك پێكدەهێنێ، بەبەردەوامی 
لەبەرژەوەنــدی ئابووری و سیاســی خــۆی لەپێناو 
رازیكردنی ئەمریكا و رووسیا، سیاسەتی هەناردەی 

نەوت بەبێ گەڕانەوە بۆ ئۆپێك دەگۆڕێت!
دوای كشانەوەی قەتەر، پرسی كشانەوەی ئێران 
و عێراق بوو بە پرسیاری شرۆڤەكاران و شارەزایان 
و هێمایــان بــۆ ئەوە كــرد كە عێراق پــاش قەتەر 
دەبێتــە دووەم دەوڵەت لەو رێكخراوە بكشــێتەوە، 
سیاســەتی  كۆنترۆڵكردنــی  بەهــۆی  ئەمــەش 
بەڕێوەبردنی رێكخراوەكە لەلایەن ســعوودیە، بەڵام 
ئێــران راســتەوخۆ لەســەر زاری وەزیــری نەوتــی 

وڵاتەكەی كشانەوەی لە ئۆپێك رەتكردەوە.

نەوتەیە كە رۆژانە لە جیهاندا بەكاردەهێنرێ. 
ئەمریكا پشكی سەرەكیی لە بەرزبوونەوەی 
بەرهەمــی نەوتی جیهاندا هەیە، لەبەر ئەوەی 
لە سەرەتای 2016ەوە، ئاستی بەرهەمهێنانی 
بەرمیــل  ملیــۆن  ئــەو وڵاتــە 2.5  نەوتــی 
زیادیكــردووە و گەیشــتووەتە 11.7 ملیــۆن 
بەرمیل لە رۆژێكدا، بەو پێیەش ئەمریكا پلەی 
گەورەتریــن بەرهەمهێنــەری نەوتــی جیهانی 

گرتووە.

زەماوەندی رووسیا و سعوودیە

ســعودییەكان دەیانزانی بەبێ رووســەكان 
هیــچ رێككەوتنێــك ناكــرێ كە ســەنگی لە 
ئۆپێــك  بەرپرســێكی  هەبــێ.  بازاڕەكانــدا 
بــە رۆژنامــەی )وۆڵ ســتریت جورنــاڵ(ی 

هەناردەكردنــی  دەســتپێكردنەوەی  ســەرەڕای 
نەوتی كێڵگەكانی كەركووك بۆ بەندەری جەیهان لە 
توركیــا، بەڵام عێراق لە مانگی رابردوودا هەناردەی 
نەوتەكــەی كەمی كردووە بۆ ســێ ملیــۆن و 372 
هــەزار بەرمیلــی رۆژانە، ئەوەش كەمترین ئاســتی 
هەناردەكردنــی نەوتــی عێراقــە لە حــەوت مانگی 
رابردوودا، لە كاتێكدا لە تشــرینی دووەمی ئەمساڵ 
رۆژانە زیاتر لە ســێ ملیــۆن و 500 هەزار بەرمیل 

نەوتی هەناردە كردووە.
بێدەنگیــی عێراق لــەو دەنگۆیانەی ســەبارەت 
بڵاودەكرێتــەوە،  رێكخراوەكــە  لــە  بەكشــانەوەی 
نیشــانەی ناڕەزایەتی عێراقە لە سیاسەتی ئۆپێك، 
بەڵام رێككەوتنی كەمكردنەوەی بەرهەمهێنانی نەوت 
كــە راســتەوخۆ كاریگەریی لەســەر بەرزبوونەوەی 
نرخــی نەوت دروســتكردووە، پرســی كشــانەوەی 

عێراقی زیاتر دواخست.
جگــە لــەوەش پێموایە كشــانەوەی عێــراق لە 
ئۆپێك لەم قۆناغەدا كارێكی ئەستەمە، لەبەرئەوەی 
بەرژەوەندییەكانی عێراق گرێدراوی سیاسەتی ئێران 
و ئەمریكایــە، لەكاتێكــدا هەردوولایــان مانــەوەی 

ئۆپێكیان بە بەهێزی بەلاوە گرنگە.
بــە  ئێســتا  رێككەوتنــەی  ئــەو  هەرچەنــدە 

راگەیانــدووە :"هاوبەشــیی نێوان رووســیا و 
ئۆپێك وەكــو زەماوەندی لێهاتــووە، ئۆپێك 
ناتوانــێ بەبێ ســعوودیە و رووســیا لەســەر 
هیــچ شــتێك رێكبكــەوێ، هەرچەنــد )لــەو 
هاوكێشەیەدا( رووسیا هاوبەشە بەهێزەكەیە".
ســەرەڕای ئاڵوگۆڕی بزە و پێكەنینەكانی 
ژووری كۆنفرانســە میدیاییــەكان، وەزیرانــی 
وزەی ســعودیە و رووســیا هەفتەیەكی پڕ لە 
مشــتومڕیان بەڕێكردبوو. لە كۆبوونەوەكانی 
هەفتــەی رابــردوودا رووســیا جەختــی لەوە 
كردبووەتــەوە كە وڵاتەكەی تەنیا 100 هەزار 
بەرمیل كەمدەكاتەوە. لە كاتی مشتومڕەكاندا 
فالح بە ئەلێكســاندەر نۆڤاك، وەزیری وزەی 
رووســیای راگەیاندبوو ســعودیە ناتوانێ ئەو 

مەرجە قەبووڵ بكات.
نۆڤــاك  ســەختەكە،  كۆبوونــەوە  دوای 

رێككەوتنــی نێــوان ئەندامانی ئۆپێــك و دەرەوەی 
ئۆپێك ناونراوە، بەڵام ئەوەندەی رێككەوتنی نێوان 
ســعودیەی خاوەن ســێیەكی ئۆپێك و رووســیای 
رابــەری وڵاتانــی دەرەوەی ئۆپێكە لە كۆبوونەوەی 
گروپــی 20، ئەوەنــدە رێككەوتنی نێوان ئەندامانی 
ئۆپێــك و دەرەوەی ئۆپێك نییە لە ڤیەننا، چونكە 
رۆژ بــەڕۆژ ئــەم دوو وڵاتە بەهۆی بەرزیی ئاســتی 
بەرهەمهێنان و هەناردەی نەوتیان بۆ بازاڕی نەوت، 

كاریگەرییان لەسەر بازاڕی نەوت زیاتر دەبێت.
بەڵام لەگەڵ ئەوەشدا چەند خاڵێكی گرنگ هەن 

كە پێویستە عێراق خۆی بۆ ئامادە بكات:
ئاســتی  دانــراوە،  پلانــەی  ئــەو  بەپێــی   1-
بەرهەمهێنانی نەوتی تا كۆتایی ســاڵی 2019 بەرز 
دەبێتــەوە بــۆ 5 ملیۆن بەرمیل لــە رۆژێكدا، جگە 
لەوەش رێككەوتن و نزیكبوونەوەكانی نێوان عێراق 
و هەرێمی كوردســتان و رێككەوتن لەســەر نەوتی 

كەركووك زۆر باش دەڕواتە پێشەوە.
-2 ئەگەر گوشــارەكانی ئەمریكا لەســەر ئێران 
قۆنــاغ بە قۆناغ جێبەجێ بكرێن، پێگەی ئێران لە 
بــازاڕی نەوتــی جیهانی لاواز بكرێــت، ئایا پێگەی 
نەوتــی عێراق لە كوێــی بــازاڕی وزەدا دەبێ. ئایا 
عێــراق تاچەنــد دەخرێتە ئــەو هاوكێشــەیەی كە 
پێویســتە هاوكاری بــازاڕ بێت بۆ دروســتنەبوونی 
بۆشــایی كەمبوونــەوەی نــەوت و بەرزبوونــەوەی 

نرخەكەی.
-3 ئایا نرخی نەوت لە دوای رێككەوتنی ئۆپێك 
و دەرەوەی ئۆپێك، تاچەند لە بەرژەوەندی بودجەی 
عێراقــە و توانــای پڕكردنــەوەی پێویســتییەكانی 
عێراق و پڕكردنەوەی كورتهێنانی بودجەكەی هەیە، 
لەكاتێكــدا ســەرچاوەی ســەرەكی داهاتــی عێراق 

نەوتە.
-4 ئایا ئەگەر وەك پێشتر سعودیە یان رووسیا 
لــە جێبەجێكردنی رێككەوتنەكان لــە بەرژەوەندی 
سیاسیان و پاراستنی هاوبەشە سیاسییەكانیان كە 
ئێــران و ئەمریكا و چینــە، خۆیان دزییەوە، عێراق 
چۆن مامەڵە لەگەڵ رێككەوتنەكان دەكات لەكاتێكدا 
عێراق پێویســتی بە نەوتی نرخ بــەرزە، بۆ ئەوەی 
ژێرخانە ئابوورییەكەی پێ بەهێز بكاتەوە و شــارە 
وێرانبووەكانــی بەهۆی شــەڕی داعشــەوە ئاوەدان 

بكاتەوە.

یەكســەر لە ڤیەنناوە گەڕابووەوە رووسیا بۆ 
ئەوەی راوێژ بە سەرۆكی رووسیا بكات و رۆژی 
هەینی هاتبووەوە نەمسا، دوای گەڕانەوەشی 
جارێكــی دیكــە لەگــەڵ هاوتا ســعودیەكەی 
خۆی كۆبووەوە. ژمارەیەك بەرپرسی ئۆپێك 
بــە )جورناڵ(یــان راگەیانــدووە دوای ئــەو 
كۆبوونەوەیە فالح پشوویەكی بەردا هاتەوە و 
ئیدی هەمووان دەیانزانی فالح و نۆڤاك لەسەر 

شتێك رێككەوتوون.
بەڵام لێكنزیكبوونەوەی سعوودیە و رووسیا 
مەترســی لەســەر داهاتــووی رێكخراوەكەش 
دروســتكردووە، لــە كاتێكــدا ژمارەیــەك لە 
پێیانوایــە  رێكخراوەكــە  بچووكــی  وڵاتانــی 
بەرژەوەندییەكانی ئــەوان لە رێككەوتنەكاندا 
پشــتگوێ دەخــرێ. ژمارەیــەك بەرپرســی 
ئۆپێــك پێیانوایــە پەیوەندییەكانی رووســیا 
و ســعوودیە و كاریگەریــی پەیوەندییــەكان 
لەســەر بڕیارەكانی ئۆپێك یەكێك لە هۆكارە 
سیاسییەكانی كشانەوەی قەتەر لە رێكخراوی 

ئۆپێك بووە.
پێشــتر چاوەڕێ دەكرا ســزاكانی ئەمریكا 
لەسەر كەرتی نەوت و غازی ئێران، كاریگەری 
گەورە لەســەر باڵانســی نەوت لە بازاڕەكاندا 
دابنــێ، بــەڵام لە مانگــی تشــرینی دووەمی 
ئەمساڵ حكومەتی ئەمریكا رایگەیاند رێگەی 
بە كۆمەڵیك لە كڕیارە سەرەكییەكانی نەوتی 
ئێران داوە بۆ ماوەی شــەش مانگ درێژە بە 
بازرگانی نەوت لەگەڵ ئێران بدەن. بڕیارەكەی 
ئیــدارەی ترەمپ بازاڕەكانی نەوتی تووشــی 

شۆك كرد.
ئیــدارەی ترەمپ لــە دوو مانگی رابردوودا 
لــە كەیســی كوژرانــی جەمال خاشــوقچی، 
رۆژنامەنــووس و كۆنەبەرپرســی حكومەتــی 
ســعوودیە، پشــتی محەممــەد بن ســەلمانی 
رۆژی  رێككەوتنەكــەی  پێدەچــێ  گرتــووە. 
هەینــی ڤیەننــا ســەرۆكی ئەمریــكای تووڕە 
كۆنفرانســێكی  لــە  فالــح  بــەڵام  كردبــێ، 
رۆژنامەڤانیــدا رایگەیاند پەیوەندییەكانی ریاز 
و واشــنتن تەنیا لەســەر بنەمای زیادكردن و 
كەمكردنەوەی بەرهەمهێنانی نەوت نین، بەڵكو 
لەسەر كۆمەڵێك بەهای هاوبەش دامەزراون.

ئایا عێراق لە رێكخراوی ئۆپێك دەكشێتەوە؟

رێكخراوی ئۆپێك لەبەردەم مەترسیی 
هەڵوەشانەوەدایە

)AFP :عێراق یەكێكە لە سێ دامەزرێنەرەكەی ئۆپێك كە 58 ساڵ لەمەوبەر دامەزرا )فۆتۆ

)AFP :رێكخراوی ئۆپێك و رووسیا لەسەر كەمكردنەوەی 1.2 ملیۆن بەرمیل نەوت لە رۆژێكدا رێككەوتوون )فۆتۆ

بەرپرسێكی ئۆپێك

ئۆپێك ناتوانێ 
بەبێ سعوودیە 
و رووسیا لەسەر 
هیچ شتێك 
رێكبكەوێ

پێنجەمین فێستیڤاڵی نێودەوڵەتیی شانۆی هەولێر دەستپێدەكات

رووداو - هەولێر
ئێوارەی ئەمڕۆ دووشــەممە 2018/12/10 پێنجەمین فێســتیڤاڵی نێودەوڵەتی شانۆی هەولێر دەست بە چالاكییەكانی دەكات. هیوا سوعاد، 

ســەرۆكی پێنجەمین فێســتیڤاڵی نێودەوڵەتیی شــانۆی هەولێر بە )رووداو(ی راگەیاند :"هەشــت گرووپی شــانۆی كوردی و بیانی لە ماوەی پێنج 
رۆژی فێستیڤاڵەكەدا شانۆگەرییەكانیان نمایش دەكەن كە تەنیا دوو شانۆی كوردی نمایش دەكرێن، ئەوانی دیكە هەمووی شانۆی بیانین". سەرۆكی 

فێستیڤاڵ دەشڵێت :"گرووپی شانۆی كوێتی، ئوردنی، تونسی، مەغریبی و ئەڵمانی شانۆگەرییەكانیان لە هەولێر نمایش دەكەن".

هونەری

هونەرمەند حەمەڕەئووف كەركووكی بۆ )رووداو(:

لەگەڵ ئەوەش من ئێســتا لــە دوایین قۆناغی 
ئامادەكردنی ئەلبومێكی گۆرانیدام كە ســاڵی 
2019 بــاوی دەكەمەوە، ئەم ئەلبومە دوایین 

ئەلبومی من دەبێت و دوای ئەوە دەوەستم.
رووداو: وەستان لە ئەلبومی گۆرانی، یاخود 

وەستان لە بەرهەمی هونەری؟
حەمەڕەئــووف كەركووكــی: نــا لــە كاری 
هونەری ناوەســتم، بــەڵام لــە بەرهەمهێنانی 
ئەلبــوم دەوەســتم، دوای ئــەو ئەلبومــە كــە 
دەكەوێتە ســاڵی داهاتوو، بــەردەوام دەبم لە 
بڵاوكردنــەوەی گۆرانیــی ســینگڵ، هەروەهــا 
بەشداری لە فێستیڤاڵی هونەری و كۆنسێرتی 

گۆرانی دەكەم.
رووداو: بۆچــی لــە بڵاوكردنــەوەی ئەلبوم 

دەوەستی؟
حەمەڕەئــووف كەركووكی: چونكە ئێســتا 
لە كوردســتان كەس ئەلبومی گۆرانی ناكڕێت، 
شــتێكیش نییە بە ناوی مافــی كۆپی رایت و 
مافی گۆرانیبێژ، ئەلبووم ئامادە دەكەیت، رۆژی 

دواتــر كۆپییەكەی لە بــازاڕە، یاخود هەمووی 
لە ئینتەرنێــت بڵاوكراوەتەوە، واتە تۆ ناتوانی 
بە داهاتــی ئەلبوومێكت كارێكی نوێ بكەیت، 
كەواتە گۆرانیی سینگڵ بڵاوبكەیتەوە باشترە.

رووداو: زۆر جار لەگەڵ بەشــێك لە خانمە 
ئافرەتــەكان گۆرانیت گوتووە، گۆرانیی دوێت، 
كۆنسێرتی گۆرانیشت هەبووە لەگەڵ ئافرەتانی 
گۆرانیبێژ، بەڵام لەگەڵ پیاوان نەتبووە، هۆكار 

چییە؟
حەمەڕەئــووف كەركووكــی: ئەمــە لەبــەر 
ئەوەیــە كــە مــن خاوەنی دەنگێكــی نەرمم و 
تۆنی دەنگم لەگەڵ دەنگی ئافرەتان گونجاوە، 
بەڵێ لەگەڵ بەشێك لە خانمە هونەرمەندەكان 
گۆرانیی هاوبەشم هەبووە و زۆریش سەركەوتوو 
بووین. ئێســتاش ئەگەر پڕۆژەی لەوشــێوەیە 
هەبێت بەردەوام دەبم، بۆ نموونە كۆنســێرتی 
هاوبەشــی من و هونەرمەند ئاڤــان جەمال لە 
ســلێمانی، چەند ســەركەوتوو بوو! ئێستاش 
بە یەكێك لە ســەركەوتووترین كۆنسێرتەكان 

دادەنرێت.
رووداو: پێشتر بەرگدروو بوویت، لە سلێمانی 

دووكانت هەبووە، ئێستاش بەردەوامیت؟
حەمەڕەئــووف كەركووكی: بەڵێ، دووكانی 
بەرگدرووییم هەبوو، دووكانەكەم ماڵی دووەمی 
هونەرمەندان بوو، هەمیشە هونەرمەندان روویان 
تێدەكــرد و لێــی كۆدەبوونەوە، ئــەم دووكانە 
لانكەی دروستبوونی چەندین گۆرانی بەناوبانگی 

منــن، هەروەهــا بەرهەمــی هونەرمەندان و 
شاعیرانی دیكەش لەو دووكانە لەدایكبوون، 
گۆرانی ســت خەرامان و سڵاو ئەی خەم لەو 

دووكانە و لەسەر مەكینەكەم دروستبوون.
هونەرمەنــدان  بــۆ  جلوبەرگــت  رووداو: 

دەدروی؟
حەمەرەئــووف كەركووكــی: بێگومــان، 
جلوبەرگم بۆ زۆربەی هونەرمەندانی سلێمانی 
و هەولێریش درویوە، زۆرجاریش لێم سەقەت 

دەكردن.
رووداو: پەیوەندیــت لەگەڵ هونەرمەندی 
كۆچكــردوو كەریم كابان باش بــوو، دوایین 

جار كە بینیت كەی بوو؟
ئــەو  تــا  كەركووكــی:  حەمەرەئــووف 
كاتەی دووكانم هەبوو هەمیشــە دەهاتە لام 
و ســەردانی دەكــردم، بــەڵام دوای نەمانی 
دووكانەكــەم بــەردەوام لە بــازاڕ و چایخانە 
دەمبینی، قســەمان دەكــرد، بەڵام دواتر كە 
نەخۆشكەوت لە دەرەوە نەمدەبینی، هەمیشە 
ســەردانم دەكــرد، دوایین جار كە ســەردانم 

كرد، پێنج رۆژ بەر لە مردنی بوو.

ئەلبومێكی گۆرانی بڵاودەكەمەوە و 
دەوەستم

سپۆنسەر بۆ بەرهەمی 

هونەری نەماوە
خەڵك لە كوردستان 

ئەلبووم ناكڕن

ست خەرامان، سڵاو ئەی خەم و چەندین گۆرانی بەچێژی 
دیكەش، خاوەنەكەیان دەڵێت بیرۆكەكەیان هەر لەنێو دووكانی 

بەرگدرووییەكەیدا لەدایكبوون. حەمەڕەئووف كەركووكی 
لەدایكبووی شاری كەركووكە، بەڵام ساڵانێكی زۆرە لە سلێمانی 
نیشتەجێیە. هەر ئەو شارەش بە سەردەم و قۆناغی زێڕینی ژیانی 
هونەریی خۆی دەزانێ. كەركووكی ئێستا سەرقاڵی ئامادەكردنی 
دوایین ئەلبوومی خۆیەتی و بەنیازە ساڵی داهاتوو بڵاوی بكاتەوە. 

ئیدی لەدوای ئەوەش واز لە بڵاوكردنەوەی ئەلبووم دەهێنێ، چونكە 
دەڵێت خەڵك لە كوردستان ئەلبووم ناكڕن، بەڵام لە بەرهەمهێنانی 

گۆرانیی سینگڵ و بەشداری لە بۆنە هونەرییەكاندا بەردەوام دەبێت. 
حەمەڕەئووف كەركووكی لە هەڤپەیڤینێكدا وەڵامی پرسیارەكانی 

)رووداو( دەداتەوە.

هەڤپەیڤین: دەرباز یونس
رووداو - هەولێر

رووداو: ماوەیەكی زۆرە بێدەنگی و بەرهەمی 
نوێت نەبووە، ئێستا خەریكی چیت؟

حەمەڕەئووف كەركووكی: راســتە، ئێســتا 
سپۆنســەر و پاڵپشــتیی حكومــی و ئەهلی، 
واتــە كۆمپانیــاكان بۆ بەرهەمــی هونەری زۆر 
كــەم بوونەتەوە، یاخــود هەر نەمــاون، بۆیە 
بەگشــتی كەمــن،  هونــەری  بەرهەمهێنانــی 

دەرهێنەرانی تورك رۆڵ نادەنە ئێمە
و حەزیان لە كچی شێوە ئەوروپییە

 شوكران ئاكتە، خانمە ئەكتەری كورد بۆ )رووداو(:

خانمە ئەكتەری ناوداری باكووری 
كوردستان شوكران ئاكتە، لە 

شەشەمین فێستیڤاڵی نێودەوڵەتیی 
فیلم لە دهۆك، بە خەڵاتێك گەڕایەوە 
زێدی خۆی، ئەویش خەڵاتی باشترین 

ئەكتەر بوو بۆ فیلمی "بڕیارێكی 
سەخت". هەر ئەمساڵ لە فێستیڤاڵی 

پرتەقاڵی بۆ فیلم، خەڵاتی باشترین 
ئەكتەری گەنجی وەرگرت.

هەڤپەیڤین: هیوا سەڵاح و دلێر تێلی

رووداو- دهۆك

رووداو: یەكەمجار كە ســەردانی باشــووری 
كوردســتانت كرد بۆ بەشــداری لە فیستیڤاڵی 

فیلم بوو لە دهۆك، فێستیڤاڵەكە چۆن بوو؟
شوكران: بەڵێ ئەمە یەكەمینجار بوو سەردانی 
باشــووری كوردســتان بكەم. بەڕاستی گەلێك 
خۆشحاڵم كە هاتمە باشووری كوردستان، وڵاتی 
خۆم، هەســت بەشــانازی دەكەم كە بەشداریم 
لە فێستیڤاڵی فیلمی دهۆك كرد، پێشوازییەكی 

زۆر گەرمیان لە ئێمە كرد.
رووداو: فیلمــی "بڕیارێكی ســەخت" كە تۆ 
رۆڵــی ســەرەكی تێــدا دەبینی و خــەڵات كرا، 

چیرۆكەكەی باسی چی دەكات؟
شــوكران: ئــەم فیلمــە باس لــە كچێك لە 
جۆلەمێرگ دەكات كە دەیەوێت نەشــتەرگەریی 
جوانكاری بۆ لووتی بكات، بەڵام لەلایەن باوك و 
براكەیەوە ئازار دەدرێت و ناتوانێت بە ئاواتەكەی 
خۆی بكات و دەیانەوێت بەزۆر بەشووی بدەن، 
چیرۆكەكــە بەم جۆرە دەســتپێدەكات و دەیان 

كێشەی كۆمەڵایەتی تێدا نیشاندەدرێت.
رووداو: دەتوانیــن بڵێیــن كێشــەی كچانی 
باكــووری كوردســتان لە فیلمەكانــدا رەنگیان 

داوەتەوە؟
شوكران: بێگومان كێشــەی ژنانی باكووری 
كوردســتان لە فیلمەكاندا رەنگدانــەوەی زۆرە، 
ئەمــەش بووەتە هۆی ئەوەی كــە رۆژ لە دوای 
رۆژ كێشــەكان زەقتر ببنەوە و خەڵك هەســت 
بەو كێشانە بكەن، كچانی كورد دەیانەوێت لەنێو 
هونەردا خەم و ئازارەكانی خۆیان نمایش بكەن، 
چونكــە تاكە هیوای ئەوان هونــەرە كە بتوانن 

بەهۆیەوە هیوا و ئاواتی لەسەر هەڵبچنن.
رووداو: بۆچــی ژنــان خۆیان فیلم دروســت 

ناكەن؟
شــوكران: لەبــەر ئــەوەی زیاتــر ژن وەكو 
بەخێوكــەری منــداڵ و ئیشــكردن لــە ماڵەوە 
دەبینن، بەڕاســتی رێــگا بــۆ ژن نەكراوەتەوە 
هەمــوو هێز و تواناكانی خۆی دەربخات، ئەگەر 

هاوكاری بكرێن كاری زۆر جوان و سەرنجڕاكێش 
دەكەن.

رووداو: ئەگەر بەرهەمهێنەر و دەرهێنەری ژن 
هەبــن دەتوانن كێبڕكێ لەگەڵ دەرهێنەری پیاو 

بكەن؟
شوكران: بەڵێ زۆر باش دەتوانن فیلمی چاك 

و بەهێز دروست بكەن.
رووداو: رەوشی ژنانی هونەرمەند لە باكووری 

كوردستان چۆنە؟
شــوكران: ئێســتا رەوشــەكە باشــترە، من 
دەخــوازم هێشــتا باشــتر بێــت و ئــازادی بۆ 
ژنــان زیاتر بێت، لە توركیا بەهــۆی بارودۆخی 
سیاســییەوە فیلمی كوردی تووشی زەحمەتیی 
زۆر هاتــووە و ناتوانین بــە دڵی خۆمان فیلمی 
كــوردی دروســت بكەیــن، وەكــو باشــووری 

كوردستان نییە كە ئازادییەكی زۆر هەیە.
رووداو: جیــاوازی لە نێــوان ئەكتەرانی ژنی 

كورد و تورك لە توركیا هەیە؟
شوكران: بەڵێ جیاوازییەكی زۆر هەیە، ئێمە 
لــە توركیا دووجار كێشــەمان هەیە، كێشــەی 
یەكــەم ئەوەیە كە ناتوانین لە فیلمی كوردی بە 
ئازادی رۆڵ ببینین، كێشەی دووەمیش لە فیلمە 
توركییەكانــدا رێگە بە ئێمە نادەن رۆڵ ببینین، 
زیاتــر حەزیان لە كچانی شــێوە ئەوروپییە كە 

قژیان زەرد بێت و سپی و سوور و چاوشین بن.
رووداو: لــە فێســتیڤاڵەكانی توركیــا وەكو 
ئەكتەرێكــی كورد بەشــداری دەكەی، جیاوازی 

لەگەڵ فێستیڤاڵی دهۆك چییە؟ 
شــوكران: بەڵێ من لە چەند فێستیڤاڵێكی 
توركیا بەشــداریم كردووە، بەڵام بەداخەوە زۆر 
رێگــە بە نمایشــكردنی فیلمی كــوردی نادەن، 
جیــاوازی زۆرە، چونكــە لە كوردســتان زیاتر 
گرنگی بە فیلمــە كوردییەكان دەدەن و خەڵك 
حــەز لە فیلمی كــوردی دەكات، بەڵام ئەمە لە 

توركیا نییە.
رووداو: تۆ ئێستا لە زانكۆ لە بواری سینەما 
و شــانۆ دەخوێنی، ئاستی ســینەمای كوردی 

چۆن دەبینی؟
كــوردی  ســینەمای  پێموایــە  شــوكران: 
پێشكەوتنی باشی بەخۆیەوە بینیوە، بیرۆكەی 
زۆر جــوان و ســادە هەیە بــۆ فیلم كە ئەمەش 
كاریگەری خۆی لەســەر پێشــكەوتنی سینەما 
هەیــە، هیــوادارم رۆژ دوای رۆژ ســینەما لــە 

كوردستان زیاتر پێشبكەوێت.
رووداو: تۆ حەز دەكەی بەشــداری لە فیلمی 

رۆمانسی بكەی؟
شــوكران: بەڵێ ئاســاییە، ئێمــە ئەكتەرین 
دەبێــت هەموو رۆڵێــك ببینین، ئەمە ئیشــی 
ئێمەیە، كێشەم لەو بوارەدا نییە، گرنگ ئەوەیە 

بتوانم بەباشی رۆڵی خۆم ببینم.

كێشەی ژنانی 
باكووری كوردستان 

لە فیلمەكاندا رەنگی 
داوەتەوە

فیلمی كوردی لە 
توركیا بەرەوڕووی 

زەحمەتی بووەتەوە

لە دەربەندیخان كچێكی دەستگیراندار "خۆی خنكاند" ژنان

رووداو - گەرمیان
ســەعات 7:00ی شــەوی 2018/12/9 لە قەزای دەربەندیخانی ســەر بە ســلێمانی، كچێكی تەمەن 22 ســاڵ "خۆی خنكاند". رائید هیوا بەكر، گوتەبێژی 

بەڕێوەبەرایەتیی بەرەنگاربوونەوەی توندوتیژی دژی ژنان لە ســلێمانی بە )رووداو(ی راگەیاند "كچێك بەناوی )س، ح ، م( تەمەن 22 ســاڵ، لە ماڵی خۆیاندا 
خۆی خنكاندووە". بەپێی زانیارییەكانی رائید هیوا بەكر، كچەكە دەستگیراندار بووە، بەڵام هۆكاری خۆكوشتنەكەی نەزانراوە. هیچ كەسیش لە كەسوكاری كچەكە 

دەستگیرنەكراوە. رائید هیوا بەكر راشیگەیاند، پەڕاوی لێكۆڵینەوە بۆ دۆسییەكە كراوەتەوە و تەرمی كچەكە رەوانەی پزیشكی دادی كراوە.

سەرباز سیامەند
رووداو – هەولێر

دانانی چەند مەرجێك بۆ فرەژنی نەبووە 
رێگر لەبەردەم پیاوان لە هەرێمی كوردستان 
بۆ هێنانی زیاتر لە ژنێك. بەپێی ئامارەكان 
لــە نۆ ســاڵی رابردوودا زیاتــر لە 27 هەزار 
كەس ژنی دووەم و سێیەم و چوارەمیان لە 

دەرەوەی دادگاكانی هەرێمی كوردســتان مارە 
كردووە و دواتر گرێبەستی مارەبڕینەكەیان لە 

دادگاكانی هەرێمی كوردستان پەسەند كردووە.
بەپێی ئاماری بەڕێوەبەرایەتی پلان و ئامار 

لە ئەنجوومەنی دادوەریی هەرێمی كوردستان، 
لە مــاوەی 2009/1/1 تاوەكو 2017/3/30، 

واتــە لە ماوەی 9 ســاڵدا، لە شــارەكانی 
هەولێــر، ســلێمانی و دهــۆك 364 هەزار 
‌گرێبەســتی مارەبڕیــن تۆماركــراون كــە 
843 گرێبەســتیان بەشێوەی یاسایی ژنی 
دووەم و ســێیەمیان هێنــاوە. هــەر لــەو 
9 ســاڵەدا، 26 هــەزار و 421 كــەس لە 
دادگاكانی دەرەوەی هەرێمی كوردســتان 
ژنی دووەم و ســێیەمیان مارە بڕیوە و لە 
دادگاكانی كوردستان پەسەندیان كردووە. 
بــەو پێیــەش لە هــەر 100 گرێبەســتی 
هاوســەرگیری، حەوتیان بۆ ژنی دووەم و 

سێیەم بووە.
زۆرترین مارەبڕین لە هەولێر تۆماركراوە 
كــە 149 هەزار و 646 گرێبەســت بووە، 
كەمترین هاوسەرگیریش لە دهۆك بووە كە 
96 هەزار و 185 گرێبەســت بووە. بەپێی 
یاســای بەركار لــە هەرێمی كوردســتان، 
سەبارەت بە رێپێدان بە ژنهێنانی دووەم، 
هەولێــر بــە 380 گرێبەســت زۆرترینــی 
بەركەوتــووە و دهۆك بە 122 گرێبەســت 

كەمترینە.
دیسان هەولێر بە 12 هەزار گرێبەستی 
پێشــەوەی  ریــزی  لــە  هاوســەرگیری 
دەرەكــی  مارەبڕینــی  پەســەندكردنی 
دەرەوەی دادگاكانی هەرێمی كوردســتاندا 
بووە و ســلێمانیش كەمترین رێژەی تۆمار 
كــردووە كە 7 هــەزار و 235 گرێبەســت 
بــووە. بــەڵام زۆرترین حاڵەتــی تەڵاق و 
لێكجیابوونــەوەش لە ســلێمانی بووە كە 
23 هــەزار حاڵەت بووە و كەمترینیش لە 
دهــۆك بووە كە 8 هــەزار و 435 حاڵەت 

بووە.
د. ڤــالا فەرید، ســەرۆكی لێژنەی یاســایی 

لــە خولــی رابــردووی پەرلەمانی كوردســتان 
و پەرلەمانتــاری خولی پێنجەمــی پەرلەمانی 
كوردســان لــە لیســتی پارتــی دیموكراتــی 
كوردستان، لەبارەی ژنهێنانی دووەم و سێیەم 
و مارەبڕینیان لە دادگاكانی دەرەوەی هەرێمی 
كوردســتان دەڵێــت: "هــەر یاســایەك كە لە 
پەرلەمانــی كوردســتان دەردەچێــت لەلایەن 
دادگاكانی هەرێمی كوردستانەوە دەبێت وەكو 
خۆی جێبەجێ بكرێت. هەمواری یاسای باری 

كەســیش لەلایەن پەرلەمانی كوردستان رۆڵی 
خۆی بینیوە لە كەمكردنەوەی فرەژنی".

د.ڤــالا فەریــد دەڵێت هەرچەنــدە هەرێمی 
كوردستان لە چوارچێوەی دەوڵەتێكی فیدراڵی 
وەكــو عێراقدایــە، بــەڵام بۆ مەســەلەی باری 
كەســی، هەرێمــی كوردســتان زۆر لــە عێراق 
لەپێشــترە "عێــراق بــەرەو دواوە دەگەڕێتەوە 
و بووەتــە وڵاتێكی مەزهەبــی و لەبواری باری 

كەسێتیش پاشەكشەی زۆری كردووە".

27 هەزار كەس لە كوردستان دوای مەرجداركردنی فرەژنی...
ژنی دووەم و سێیەمیان هێناوە

مەرجەكانی فرەژنی

بەپێی یاسای باری كەسیی ژمارە 188ی ساڵی 1959ی عێراق كە بەشێك 
لە بڕگە و ماددەكانی لەلایەن پەرلەمانی كوردستان لە ساڵی 2008 هەموار 

كراوە، مەرجەكانی رێگەدان بە هێنانی زیاتر لە ژنێك بریتین لە:
- لەبەردەم دادگا رەزامەندی هاوسەری یەكەم وەربگیرێت.

- تووشبوونی ژنەكە بە نەخۆشییەكی درێژخایەنی سەلمێنراو كە رێگە 
لەســەرجێیی ژن و مێرد بگرێت و ئومێدی چاكبوونــەوەی نەبێت، یان ژنەكە 

نەزۆك بێت.
- توانای دارایی پیاوەكە بەشی بەڕێوەبردنی پتر لە ژنێك بكات.

- پڕكردنەوەی بەڵێننامەی دادپەوەری و یەكسانی لە نێوان هاوژینەكاندا.
- نابێــت ژنی یەكەم ئەو مەرجەی لە گرێبەســتی هاوژینــی دانابێت كە 

هەوێی بەسەر نەیەت.
- پابەندنەبوون بەو خاڵانەی ســەرەوە، ســزاكەی شەش مانگ بۆ ساڵێك 

بەندكردنە، لەگەڵ غەرامەیەك بە بڕی 10 ملیۆن دینار.

شكار ئەحمەد
رووداو – هەولێر

بەپێــی ئامــارەكان، زیاتــر لــە 200 رێكخراوی 
ژنان لە هەرێمی كوردســتان هەن، بەڵام ســەرۆكی 
فەرمانگەی رێكخراوە ناحكومییەكان دەڵێت 90%ی 
ئــەو رێكخراوانە ناچالاكن و توانــای كاركردنیان بۆ 

داكۆكی لە پرسی ژنان وەكو پێویست نییە.
رێكخــراوە  فەرمانگــەی  ئامــاری  بەپێــی 
ناحكومییــەكان، 232 رێكخراوی تایبەت بە ژنان لە 
هەرێمی كوردستان تۆماركراون )87 لە هەولێر، 63 
لە سلێمانی، 31 لە دهۆك، 29 لە كەركووك، نۆ لە 
گەرمیان، حەوت لە راپەڕین، شــەش رێكخراویش لە 

مووسڵ و دەشتی نەینەوا".
ئەكــرەم جەمۆ، ســەرۆكی فەرمانگەی رێكخراوە 
ناحكومییەكان لە هەرێمی كوردســتان بە )رووداو(
ی گــوت: "لــەو 232 رێكخــراوەی بــۆ پرســی ژن 
كاردەكەن، 195یان بەرپرسەكانیان ئافرەتن، بەڵام 

37یان لەلایەن پیاوانەوە بەڕێوەدەبرێن".
بە گوتەی جەمۆ، زۆربەی رێكخراوەكانی ژنان لە 
ســێكتەری كۆمەڵایەتی و مافــی مرۆڤدا كاردەكەن، 
رێكخراویــش هەیە لە بــواری سیاســی و ئابووریدا 
كاردەكات، چونكــە كۆمەڵگەی كوردی پێویســتی 
بە بەرزكردنەوەی توانا و هۆشیاریی ئافرەتان هەیە 
بــۆ ئەوەی كەمتر رووبەڕووی كێشــەی كۆمەڵایەتی 

ببنەوە.
ســەرەڕای ئــەم ژمــارە زۆرەی رێكخراوەكانــی 
ژنــان، بــەڵام بەپێــی ئامارەكانــی بەڕێوەبەرایەتی 
بەرەنگاربوونــەوەی توندوتیژیــی دژی ئافرەتــان، 
توندوتیژی روو لە هەڵكشانە. سەرۆكی فەرمانگەی 
رێكخراوە ناحكومییەكان لە كاری رێكخراوەكانی ژنان 
ناڕازییــە و دەڵێت: "لە ئــەدای رێكخراوەكانی ژنان 
رازی نیــم، دڵنیام خۆشــیان لە خۆیــان رازی نین، 
چونكە بەپێی ئەو داتایانەی كۆمانكردوونەتەوە تەنیا 
10%ی رێكخراوەكانــی ژنان پلانیان هەیە و كاران. 
ئەوانیش زیاتــر رێكخــراوە نێودەوڵەتییەكانن نەك 
ناوخۆییەكان، 90%ی رێكخراوەكان ناكاران و توانای 

كاركردنیان نییە".
ئەكرەم جەمۆ رەتیكــردەوە هەموو هۆكارەكانی 
ناچالاكیــی رێكخراوەكانــی ژنــان بخاتە ئەســتۆی 
رێكخراوەكان خۆیان و گوتی: "لەگەڵ ئەوەی ئەوان 
پلانیان نەبووە، حكومەت و فەرمانگەكانیش تاوەكو 
ئێســتا پلانێكی ســتراتیژیمان نەبووە بــۆ داكۆكی 
لــە مافەكانی ژنان، بەداخــەوە هەماهەنگی لەنێوان 
دامەزراوە حكومییەكان زۆر لاواز بووە لەم ڕووەوە".

بەڵام بەشێك لە رێكخراوەكانی ژنان، حكومەت و 
دەزگا ئەمنیەكان بە هۆكاری راستەوخۆی توندوتیژی 
دژ بە ژنان دەزانن. هانا شوان، جێگری لێپرسراوی 
رێكخــراوی راگەیانــدن و رووناكبیریــی ژنان گوتی: 
"یەكێك لەو هۆكارانەی كە توندوتیژی زیاد دەكات، 
نەبوونی بەدواداچوونێكی وردی دەزگاكانی حكومەت 
و پۆلیســە بۆ ئەو تاوانانەی بەرامبەر ژنان دەكرێن 
كە هەندێكجار ئەوەی دەیكەن پێچەوانەی كارەكەی 
خۆیانــە، بــۆ نموونە كە ئافرەتێــك دەكوژرێت یان 
تەرمەكــەی دەدۆزرێتەوە، پۆلیس پێش لێكۆڵینەوە 
و وەرگرتنــی راپۆرتــی پزیشــكی دەڵێــت خــۆی 
كوشتووە یان باری دەروونی تەواو نەبووە، بەمەش 
هــەم تاوانبار دەربازی دەبێت، هەمیش كەیســەكە 
دادەخرێــت. ئەمــەش گورزێكــی زۆر گــەورەی لــە 
كەیســەكانی كوشتنی ژنان داوە، بەتایبەت لەم دوو 

ساڵەی دواییدا".
دەستگیرنەكردنی بكوژانی ژنان یەكێكی دیكەیە 
لــەو گلەییانــەی رێكخراوەكانــی ژنــان لــە دەزگا 

ئەمنییەكانی دەكەن. هانا شــوان نموونەی كەیسی 
ئافرەتێــك بەناوی )ســنوور( دێنێتــەوە و دەڵێت: 
"ئێمە سێ ساڵە یادی كوشتنی )سنوور( دەكەینەوە 
كە لە سلێمانی لەناو پاركی دایك لەلایەن باوكییەوە 
كــوژرا، بەڵام باوكی لەلایەن كەســێكی نــاودارەوە 
داڵدەدراوە و تائێســتا دەستگیرنەكراوە. من لەگەڵ 
باپیری ســنوور قسەم كردووە. ئەو دەڵێت دڵنیابن 
كوڕەكەم دەســتگیر ناكرێت، وەكو هەموو ئەوانەی 
پێشــتر كچ یان خوشــكی خۆیان كوشــتووە، بۆیە 
تاوەكــو تاوانبــاران ئاوا ئــازاد بن، ژنكوشــتن هەر 

بەردەوام دەبێت".
و  راگەیانــدن  رێكخــراوی  بەرپرســەی  ئــەو 
رووناكبیریــی ژنــان دەڵێــت بە مەبەســت دەرگای 
نزیكــەی 100 رێكخــراو لــە ســلێمانی داخــراون 
"سەرەتای ساڵی 2014 بەبیانووی قەیرانی ئابووری 
لە ســلێمانی بڕیاری داخســتنی 100 رێكخراو درا، 
بەڵام داخســتنی ئەو رێكخراوانە بڕیارێكی سیاســی 
بوو بۆ كپكردنی دەنگی ناڕەزایی لە ســلێمانی، ئەم 
پلانەشــیان ســەریگرت، ژمارەیەكی زۆر رێكخراوی 
كۆمەڵگــەی مەدەنــی و ژنانیش داخــران، بۆیە ئەو 
رێكخراوانەی كار بۆ پرسی ژن دەكەن لە سلێمانی و 

هێشتا كاران، لە پەنجەی دەست تێناپەڕن".
هانا شوان پێیوایە ئەگەر رێكخراوەكان نەبوونایە، 
ئامارەكانــی كوشــتن و توندوتیــژی بەرامبەر ژنان 
زیاتریش دەبوو. ئەو گوتی: "ئامارەكانی توندوتیژی 
كەمنەبووەتــەوە بەڵكو زیادی كــردووە، بووەتە باو 
لەناو خەڵكدا كە رێكخراوەكانی ژنان كارناكەن، بەڵام 
وانییە، رێكخراوی ئێمە تەنیا لە ساڵێكدا توانیومانە 
67 ژن لە هەڕەشــەی جیابوونەوە و كوشــتن رزگار 

بكەین".

شكار ئەحمەد
رووداو – هەولێر

)ماجید.م( تەمەن 24 ساڵ، تا ئێستا زیاتر 
لە 4000 دۆلاری داوە بە ســارا بۆ ئەوەی وێنە 
و ڤیدیۆكانــی بڵاونەكاتــەوە و ئابــڕووی نەبات. 
ماجید كە كاسبكارە و شەوانە لەگەڵ هاوڕێكانی 
چووەتە كافتریاكان، ســارای تەمەن 20 ساڵانی 
لە كافتریایەك ناســیوە، دواتــر وێنە و ڤیدیۆی 

خۆی بۆ ناردووە.
بەرپرســێكی پۆلیــس دەڵێت ئێســتا كچان 
زیاتــر لــە كــوڕان هەڕەشــەی ئابڕووبــردن لە 
بەرامبەرەكانیــان دەكــەن و ناچاریــان دەكــەن 
داواكارییەكانیــان جێبەجــێ بكــەن، ئەگەرنــا 
وێنــە و ڤیدیۆكانیان لە تــۆڕە كۆمەڵایەتییەكان 

بڵاودەكەنەوە.
سارا بە هەڵسوكەوتەكانی سەرنجی ماجیدی 
بۆ خۆی راكێشــابوو. ماجید لە وەســفی سارادا 
دەڵێــت "كچێكــی باڵابــەرز و جوان بــوو، زۆر 
رووخــۆش بــوو، زوو زوو دەهــات و پێیدەگوتم 
چیــت پێویســتە بــۆت بكــەم. شــەوانە بیــرم 
لێدەكردەوە. رۆژێك پێمگوت ژمارەكەتم بدەرێ. 
بــە زەردەخەنەیەكەوە پرســی بۆ چ ئیشــێك؟ 
پێمگــوت لێرە نابێت، شــەو پێتدەڵێم، ئەویش 
ژمارەكەی دامێ". ئیدی لەو شــەوەوە ماجید بە 

تەواوی كەوتبووە داوی خۆشەویستی ساراوە.
ســارا بە قسە و رووخۆشــییەكەی ماجیدی 
بچێتــە  ئێوارەیــەك  هەمــوو  كــردووە  ناچــار 
كافتریاكــە و شــەوانەش تا بەرەبەیان قســەی 
لەگــەڵ بكات. ئەو دەڵێــت: "نان و ئاوم ببووە 
ســارا. ژیانمی بەتەواوی داگیركردبوو. لەســەر 
كارەكەشــم هــەر بیرم لەلای بــوو، بێئاگا بووم 
لەوەی ســارا تەڵەی بۆ داناوم، شــەوێك گوتی 
وێنــەی خۆتم بۆ بنێرە، وێنەیەكی ئاســاییم بۆ 
نــارد، بەڵام ئەو گوتــی وێنەی تایبەتم دەوێت. 
پرســیم مەبەســتت چییــە؟ گوتــی دەمەوێــت 
جەســتەت ببینم. منیش بۆم نارد. ئەو شــەوە 
زیاتــر لە 10 وێنــەی نیمچەڕووتمان بۆ یەكدی 

نارد".
شەوی دواتر ســارا داوای ڤیدیۆی لە ماجید 
كردبوو، گوتبــووی منیش بۆت دەنێرم، ماجید 

دەڵێت "چەند جارێــك ڤیدیۆی خۆم بە رووتی 
بۆ نارد، بەڵام ئەو هیچی بۆ نەناردم".

ماجیــد كــە دایــك و باوكــی ماون و ســێ 
خوشــك و برایەكــی هەیــە، گوتــی :"ئێوارەی 
رۆژی دواتــر چوومەوە كافتریاكە، بەڵام ســارا 
نەهاتە لام. نامەیەكم بۆ نارد، گوتی شەو قسە 
دەكەین. شــەو هەموو وێنە و ڤیدیۆكانی خۆمی 
بۆ ناردمــەوە و پێیگوتم ئەگەر پارەم نەدەیتێ 
هەموویــان بڵاودەكەمەوە، تەنانەت بۆ باوكت و 

خوشكەكانیشتی دەنێرم".
ماجیــد بەو قســەیە ترســاوە و بە ســارای 
گوتووە، من تۆم خۆشویستووە و متمانەم پێت 
كــردووە، بۆیە وێنە و ڤیدیۆم بۆ ناردی. ســارا 
لە وەڵامدا پێیگوتووە: "ئەگەر منت خۆشــبوێ، 
پارەم بۆ دەنێری". هەر ئەو شــەوە سارا داوای 
600 دۆلاری لــە ماجید كردبوو، ماجید دەڵێت 
بۆ ئەوەی ئابڕووی نەچێ، بەداواكەی سارا قایل 

بووە و 600 دۆلاری بۆ ناردووە. 
سارا تاوەكو ئێستا زیاتر لە 4 هەزار دۆلاری 
لە ماجید وەرگرتووە لەبەرامبەر بڵاونەكردنەوەی 
وێنە و ڤیدیۆكانی، بەڵام ماجید هێشــتا ترسی 
لــە بڵاوكردنــەوەی وێنەكانــی هەیــە و دەڵێت 
:"ئــەو كچــە ژیانی لێ تێكــداوم، تەنیا بە نامە 
داوای پارە دەكات و منیش ناچارم بۆی بنێرم، 
چەند جارێك ویســتوومە سكاڵای لەسەر تۆمار 
بكەم، بەڵام دەترســم بە بڵاوكردنەوەی وێنە و 

ڤیدیۆكانم ئابڕووم ببات".
موقــەدەم فەخرەدین نــووری، بەڕێوەبەری 
گــوت:  )رووداو(ی  بــە  عەنــكاوە  پۆلیســی 
"كەیســەكەی ئــەو كــوڕە یەكەم حاڵــەت نییە 
و چەندیــن كوڕی دیكە رووبەڕووی هەڕەشــەی 
لەوجــۆرە بوونەتــەوە، ئێســتا كچــان زیاتــر 

هەڕەشەی ئابڕووبردن لە كوڕان دەكەن".
لەبــارەی جــۆر و هۆكاری هەڕەشــەكانیش، 
دەڵێــت:  عەنــكاوە  پۆلیســی  بەڕێوەبــەری 
"هەردوولا هەڕەشــە لە یەكــدی دەكەن، كوڕان 
زیاتــر بــۆ پــارە و ســێكس دەیكــەن، بــەڵام 
كچــان بــۆ پارە هەڕەشــە لــە كــوڕان دەكەن. 
هەندێكجــار كوڕەكە پەیوەنــدی لەگەڵ كچەكە 
دروستدەكات و بەڵێنی هاوسەرگیری پێدەدات، 
بــەڵام دوای ئــەوەی سێكســی لەگــەڵ دەكات 
لێــی دووردەكەوێتەوە، بۆیــە كچەكە بەو وێنە 
و ڤیدیۆیانەی كوڕەكە كە لەلایەتی هەڕەشــەی 
لێــدەكات و پێیدەڵیــت ئەگــەر هاوســەرگیری 

لەگەڵ نەكات، ئابڕووی دەبات".
مقەدەم فەخرەدین نووری باشــترین رێگا بۆ 
چارەسەری ئەو كێشانە لە تۆماركردنی سكاڵادا 
دەبینێتەوە و دەڵێت: "چەندین كەیســی وامان 
هەبــووە، داوا لــەو كــچ و كوڕانــە دەكەین كە 
تووشی هەڕەشە و كێشە دەبن، بەزووترین كات 
و پێــش ئــەوەی كارلەكار بترازێــت لەلای ئێمە 

سكاڵا تۆمار بكەن".

پیاوان 37 رێكخراوی ژنان 
بەڕێوەدەبەن

بە هەڕەشەی بڵاوكردنەوەی 
وێنەكانی پارەی لێ دەكێشایەوە

كچان بۆ پارە هەڕەشەی ئابڕووبردن لە كوڕان دەكەن

232 رێكخراوی ژنان لە هەرێمی كوردستان هەن

ئەكرەم جەمۆ

تەنیا %10ی 
رێكخراوەكانی ژنان 
كاران

لە سلێمانی پۆلیسێك دەكوژرێكۆمەڵایەتی
رووداو - سلێمانی

پاش نیوەڕۆی رۆژی 2018/12/5 كارمەندێكی بەشی پۆلیسی فریاكەوتن لەڕێگەی گەڕانەوەی بۆ ماڵەوە لە ئۆتۆمبێلێكەوە تەقەی لێ كراو كورژا. پۆلیسی 
سلێمانی لەبارەی كوشتنی ئەو پۆلیسە رایگەیاندووە "دوای تەواوبونی دەوامی فەرمی و لە ڕێگەی گەڕانەوەی بۆ ماڵەوە ڕێپێدراوی هەشت )ل.ئ.ح( كارمەندی 

بەشی پۆلیسی فریاكەوتنی سەر بە بەڕێوەبەرایەتی پۆلیسی پارێزگای سلێمانی لە گەڕەكی ڕاپەڕینی شاری سلێمانی تەقەی لێدەكرێت و گیان لە دەست دەدات". 
پاش ڕوداوەكە هێزەكانی پۆلیســی فریاكەتن و بەڵگەی تاوان گەشــتنە شــوێنی ڕوداوەكەو كەشــف و هێڵكاری شوێنی ڕوداوەكە كراو، تەرمەكەی ڕەوانەی پزیشكی 

دادوەری سلێمان كرا و پەڕاوی لێكۆڵینەوەش بۆ ڕوداوەكە كراوەتەوە.

27 هەزار كەس لە كوردستان 
ژنی دووەم و سێیەمیان هێناوە

ژنەكەیان پێ تەڵاق دا و كوشتیان
شكار ئەحمەد

رووداو - هەولێر

زیاتر لە ساڵ و نیوێك لەمەوبەر بەدەستی 
كــوڕە خاڵەكانی كــوژرا، پیاوێكی عەرەبیش 
كــە لە نزیك شــوێنی رووداوەكە وەســتابوو، 
گوللەیەكی بەركــەوت و مرد. پۆلیس بڕیاری 
دەســتگیركردنی بۆ 13 كەس دەركرد، بەڵام 

هیچیان نەگیران.
بێستوون كەمال پێشمەرگە بوو، 20 ساڵ 
لەمەبەر هاوسەرگیری لەگەڵ )ه.ع( كردبوو. 
ئــەوان خاوەنی ســێ منداڵ بــوون، بەڵام لە 
ســاڵی 2016 وەك بــرای بێســتوون دەڵێت، 
زانییــان كــە )ه( خیانەتــی لــە بێســتوون 
كــردووە، بۆیە بێســتوون بڕیــاری دابوو لێی 

جیاببێتەوە.
فەرەیــدوون كەمــال كە برای بێســتوونە، 
هاوژینەكــەی  زانیبــووی  "براكــەم  دەڵێــت: 
ناپاكــی لەگەڵ دەكات، بۆیــە بڕیاری دا لێی 
جیابێتــەوە، بەڵام خاڵێكمان كــە ئەو بابەتە 
هیــچ پەیوەندییەكی بە ئەوەوە نەبوو، لەگەڵ 
ماڵــی خــەزووری براكەم رێككــەوت كە ئێمە 
50 هــەزار دۆلار بدەینــە ماڵــی خــەزووری 
براكەم لە بەرامبەر جیابوونەوەی لە ژنەكەی، 
بــەڵام ئێمە قبوڵمان نەكرد ناپاكی لە براكەم 
بكرێت و لەبەرامبەر جیابوونەوەش لێی داوای 

پارەمان لێبكەن".
بێســتوون پەنــا بــۆ دادگا دەبــات، بەڵام 
خاڵیــان دەیــەوێ كێشــەكە بــە عەشــایری 
چارەسەر بكات. فەرەیدوون دەڵێت "ئەیلولی 

2016 هاتنە سەر رێگەم و تەقەیان لێكردم و 
برینداریان كردم. 

وایانزانــی مردووم و بەجێیانهێشــم، بەڵام 
بردرامــە نەخۆشــخانە و نەشــتەرگەرییان بۆ 
كــردم و چاك بوومەوە. من ســكاڵام لەســەر 

تەقەكــەرەكان تۆمار كرد كە دوو كوڕی خاڵم 
و هاوڕێیەكیان بــوو، بەڵام خاڵم بە تەلەفۆن 
هەڕەشەی لە باوكم كرد كە ئەگەر لە سكاڵاكە 
پاشــگەز نەبمــەوە یەكێــك لــە كوڕەكانــی 
دەكوژێت، بۆیە سكاڵام لەسەر خاڵیشم تۆمار 

كرد".
لە كۆتایی ئایاری 2017 بێستوون لە دادگا 
هاوژینەكەی تەڵاق دا، بەڵام هەفتەیەك دواتر 
كــوژرا. فەرەیــدوون دەڵێت: "خاڵم دوو برا و 
كوڕێكــی خۆی ناردبووە ســەر رێگەی براكەم 

و لــە نزیــك ماڵی خۆیان رێگەیــان لێگرت و 
كوشــتیان. هەروەهــا پیاوێكــی عەرەبیــش 
كــە لەوكاتــەدا لەوێ بوو، بــە گوللەی ئەوان 

كوژرا".
دوای تێپەڕبوونی ســاڵ و نیوێك بەســەر 
رووداوەكەدا، فەرەیدوون داوا دەكات بكوژانی 
براكــەی دەســتگیر بكرێــن. ئــەو دەڵێــت: 
"دادوەر 23 جــار فەرمانــی دەســتگیركردنی 
بــۆ تاوانبــارەكان دەركــردووە، بــەڵام ئەوان 
هەڵاتوون و هێشــتا دەستگیرنەكراون، ئەگەر 
حكومــەت دەســتگیریان نــەكات، ناچاریــن 
بەدەستی خۆمان تۆڵەی براكەمان بكەینەوە".
ئێســتا فەرەیدوون لەگەڵ باوكی و شــەش 
كەسی دیكەی بنەماڵەكەی هەڵاتوون، چونكە 
 ،  2017/4/21 "لــە  دەڵێــت:  وەك خــۆی 
واتــە دوو مانــگ پێــش كوشــتنی براكــەم، 
ئەوان هاتنە ســەر رێگــەی و تەقەیان لێكرد، 
براكەشم تەقەی لێكردبوونەوە، گوللەیەك بەر 
قاچی یەكێكیان كەوتبوو، لەسەر ئەوە ئێستا 
باوكــم و 7 بــرام فەرمانی دەســتگیركردنمان 
بــۆ دەرچووە، ئــەوان منیان برینــدار كرد و 
براكەشــمیان كوشت، هێشــتاش نەگیراون و 

هەڕەشەمان لێدەكەن".
بــەڵام فــازڵ عەزیز كە خاڵی بێســتوونە، 
رەتیدەكاتــەوە كوژرانی بێســتوون پەیوەندی 
بــە جیابوونــەوەی لە هاوژینەكــەی هەبێت و 
دەڵێت: "راستە من ویستم كێشەكە لەڕێگەی 
ســوڵح چارەســەر بكــەم، ئــەوان گوتیان لە 
مەســەلەی جیابوونەوەیان لایەنگریمان بكە، 
بــەڵام مــن قبوڵم نەكرد و گوتــم لەگەڵ هیچ 

تەڵاقدانێــك نیــم، پێشــمنەگوتوون بە پارە 
لەگەڵ ماڵی كچەكە رێكبكەون".

دیكــە  هــۆكاری  بــۆ  كێشــەكە  فــازڵ 
و  "فەرەیــدوون  دەڵێــت:  و  دەگەڕێنێتــەوە 
باوكی و ســێ بــرای لەگەڵ چەند كەســێكی 
دیكە بە دوو ئۆتۆمبێل كەمینیان بۆ كوڕێكی 
من دانابــوو، لێیانــدا و وایانزانیبوو مردووە، 
كوڕەكەم ئێســتا ســەقەتە. دواتــر فەرمانی 
دەســتگیركردن بۆ حەوت كەسیان دەرچوو. 
هەروەها دوای كوژرانی بێســتوون لەناو ماڵی 

خۆم تەقەیان لە منیش كرد".
ســەبارەت بە كوشــتنی بێســتوون، فازڵ 
عەزیز دەڵێت: "ئەو رۆژە بێستوون رێگەی لە 
دوو بــرا و كوڕێكم گرتبــوو، ببووە دەمەقاڵێ 
و شــەڕە تەقەیــان، ئەوانیــش بێســتوونیان 
كوشــت، بۆیە ئەوان ســكاڵایان لەسەر من و 

تەقەكەرەكان تۆمار كردووە".
ئێســتا  بێســتوونەوە  كوژرانــی  بەهــۆی 
فەرمانــی دەســتگیركردن بــۆ 14 كــەس لە 
هــەردوولا دەرچــووە، بەڵام هیچیــان خۆیان 
رادەســت ناكــەن و هەڵاتــوون. فــازڵ عەزیز 
دەڵێــت: "ئێمە غەدرمــان لێكــراوە، بۆیە با 
ئــەوان خۆیان رادەســتبكەن، ئێمەش خۆمان 

رادەستی پۆلیس دەكەین".
فــازڵ عەزیز دەڵێــت ئامادەیە 200 هەزار 
دۆلار بــدات لــە بەرامبەر خوێنی بێســتوون، 
بەڵام كەسوكاری بێستوون داوای 800 هەزار 
دۆلاری لێدەكــەن و دەبێ بۆ ماوەی هەشــت 

ساڵیش نەیەتەوە گوندەكەی.

لەسەر كێشەی بێستوون فەرمانی گرتن بۆ 14 كەس دەرچووە 

تریسكە شێرزاد
رووداو - هەولێر

هەوڵــی  چەندجارێــك  پێشــتر  پەیوەنــد 
خۆكوشــتنی دابوو، بەڵام هەموو جارێك براكەی 
یان هاوڕێكانی فریای كەوتبوون و نەیانهێشتبوو 
خۆی بكوژێ، ئەو بەڵێنی پێدابوون كە ئیدی بیر 
لە خۆكوشــتن نەكاتەوە، بەڵام شــەوێك لە نێو 

حەسارێكدا بە پەتێك خۆی هەڵواسی.
پەیوەند ئاسۆ، تەمەن 14 ساڵ، قوتابی پۆلی 
شەشــی بنەڕەتی بوو لە گوندی شاخەپیسكەی 
ســەر بە قەزای كۆیە، ســەعات 9:30ی شــەوی 

2018/12/3 بە پەتێك خۆی خنكاند.
عەمید عەلی عەبدوڵڵا، بەڕێوەبەری پۆلیســی 
قەزای كۆیە، لەبارەی خۆخنكاندنی ئەو هەرزەكارە 
بە )رووداو(ی گوت: "ئیفادەمان لە كەسوكارەكەی 
وەرگرتووە، ئەوان دەڵێن كوڕەكەیان هیچ كێشەی 
نەبــووە، نەخۆشــیش نەبووە، لــە قوتابخانەش 
زیرەك بووە، بەڵام پێشــتر چەند جارێكی دیكە 

هەوڵی خۆكوشتنی داوە". 
پۆلیس دەڵێت لە لێكۆڵینەوەكانیان بەردەوام 
دەبــن تاوەكو هــۆكاری خۆخنكاندنــی پەیوەند 

ئاشكرا دەكەن.

كەســوكارەكەی دەڵێــن بەهۆی ئــەو رووداوە 
شۆك بوون، چۆن مێردمنداڵێكی تەمەن 14 ساڵان 
كە لە ژیانیدا هیچ كاتێك دڵیان نەشكاندووە، بیر 

لە خۆخنكاندن دەكاتەوە!
ئاسۆ ســابیر، 45 ساڵ، ئێستاش وێنەی ئەو 
رۆژەی لەبەرچاوە كە كوڕەكەی بە روخســارێكی 
گەشــاوەوە بینیوە. ئاسۆ دەڵێت: "پەیوەند ئەو 
رۆژە كە لە خەو هەســتا، زۆر دڵخۆش دیار بوو، 
قەت وا بە دڵخۆشیم نەبینیوە، جلی قوتابخانەی 

لەبەركرد و نانی خوارد و چوو بۆ قوتابخانە".
مامۆســتا دەربــاز كەریــم كــە بەڕێوەبــەری 
قوتابخانــەی شاخەپیســكەی بنەڕەتییــە، زۆر 
پەسنی قوتابییەكەی دەدات و دەڵێت: "پەیوەندە 
ئــەو رۆژە هات بۆ قوتابخانە، بــە زەردەخەنەوە 
ســەلامی كرد، زۆر ئاســایی دیاربوو، بەڕاســتی 

رووداوەكە بۆ ئێمەش جێی سەرسوڕمان بوو".
ســەبارەت بە هۆكاری خۆكوشتنی پەیوەند، 
ئاســۆ دەڵێــت: "پەیوەند 12 ســاڵان بوو، هەر 
جارێــك داواكارییەكمــان بۆ جێبەجــێ نەكرابا، 
یان لێمــان تووڕە بووایە، دەیگوت ئینشــائەڵڵا 
دەمــرم و لە كۆڵ ئێوە دەبمەوە، ئێمە ســەرەتا 
ئەو قســانەمان بە ئاسایی وەرگرتن، بەڵام دواتر 
چەند جارێك ویستی خۆی بكوژێ، زۆر هەوڵمان 

لەگەڵــی دەدا كــە واز لــەو بیركردنــەوە هەڵانە 
بهێنێ".

وەك باوكی باسی دەكات، پەیوەند ئەو رۆژە 
لە قوتابخانــە هاتووەتەوە و هیچ نیشــانەیەكی 
نەخۆشــی و دڵتەنگییــان لێ بــەدی نەكردووە، 
گــەوڕی  خــۆی،  داواكاری  لەســەر  تەنانــەت 
ئاژەڵەكانی پاك كردووەتەوە، پاشان گەڕاوەتەوە 

ماڵەوە.
باوكــی پەیوەنــد دەڵێــت: "كــە پەیوەند لە 
شــوێنی ئاژەڵەكان گەڕایەوە، هەســتم پێی كرد 
ئاســایی نەبــوو، ئێمە خەریكــی خواردنی نانی 
نیــوەڕۆ بووین، پێمگــوت وەرە نان بخۆ، گوتی 
برســیم نییە، چووە ژوورەكەی خۆی، دایكیشی 
چــوو هەوڵی لەگەڵ بدات بۆ ئەوەی نان بخوات، 

بەڵام سوودی نەبوو".
ئاســۆ، شــەو ئاگای لــە كوڕەكــەی نامێنێ، 
بەهۆی ئەوەی میوانیــان هەبووە، تەنیا جارێك 
دەپرسێ پەیوەند لە كوێیە؟ كوڕە گەورەكەشی 
دەڵێــت رەنگــە لە ماڵی باپیری یــان مامی بێ. 

بەڵام لە ناكاو گوێیان لە هاوارێك دەبێ.
ئاســۆ دەڵێت: "ســەعات 9،30 خولەك بوو 
گوێمــان لە دەنگێك بوو لەنێــو مەڕوماڵاتەكان، 
كــوڕە گەورەكەمــم نارد بۆ ئــەوەی بزانێت چی 

بــووە، لە ناكاو گوێــم لە هاواری بــوو دەیگوت 
بابە فریام بكەوە، بە پەلە چووم، بینیم پەیوەند 
بــە پەتێك خۆی هەڵواســیوە، لــە پەتەكەمان 
هێنایە خوارەوە و بردمان بۆ نەخۆشخانە، بەڵام 

پزیشكەكان گوتیان گیانی دەرچووە".
دوای تەواوبوونی پرسەی پەیوەند، براكانی بۆ 
باوكیان باسكردووە كە چەند جارێك پەیوەندیان 
بینیوە ویستوویەتی خۆی بخنكێنێ، بەڵام ئەوان 
رێگرییان لێكردووە، هاوڕێكانیشی هەمان شتیان 
بــۆ باوكــی باســكردووە و گوتوویانە ســێ جار 
پەیوەندیان بینیوە هەوڵی خۆكوشتنی داوە، بەڵام 
پەشیمانیان كردووەتەوە و بەڵێنیان لێوەرگرتووە 
جارێكی دیكە ئــەو كارە دووبارە نەكاتەوە، هەر 
بۆیە بــرا و هاوڕێكانی ئــەو بابەتەیان لە باوكی 

شاردبووەوە. 
باوكــی پەیوەنــد دەڵێت :"ئەگــەر كوڕەكانم 
و هاوڕێكانــی باســیان بكردایــە كــە پەیوەنــد 
هەوڵی خۆكوشــتنی داوە، نەمدەهێشت بۆ یەك 

خولەكیش بە تەنیا بێت".
باوكــی پەیوەنــد پێیوایــە كوڕەكــەی پلانی 
خۆكوشــتنی هەبــووە و تەنانەت بۆ ئــەو كارە 
حەبلیشــی كڕیوە، چونكە ئــەو حەبلەی لە ملی 

خۆی كردووە، هی خۆیان نەبووە.

تریسكە شێرزاد
رووداو - هەولێر

بێســتوون تەلەفۆنــی بــۆ هاوڕێكــەی كردبــوو 
كــە كەمێــك دوادەكەوێت و لە جیاتــی ئەو ببێ بە 
ئێشكگر، كاتێك دەگاتە دەوام، هاوڕێكەی پێیدەڵێت 
ئێســتا نۆرەی تۆیە لە جیاتی من ببی بە ئێشكگر، 
بەڵام بێســتوون داواكاریی هاوڕێكــەی رەتدەكاتەوە 
و لەســەر ئــەوە دەبێ بــە دەمەقاڵەیــان. وەختێك 
بێســتوون پشــتی لە هاوڕێكەی دەبــێ، هاوڕێكەی 

گوللەیەكی لێدەدات و دەیكوژێت. 
ئێــوارەی رۆژی 2018/11/29 پێشــمەرگەیەكی 
تەمەن 26 ساڵ بەناوی بێستوون عەزیز، لە فەوجی 
یەكــی لیــوای كۆمانــدۆی هێزەكانــی زێرەڤانی، لە 
گوندی حەســەن شــام لە میحوەری خــازر، لەلایەن 
هاوســەنگەرێكییەوە تەقەی لێكراو كوژرا. بێستوون 

دانیشتووی گەڕەكی حوڕیەی شاری كەركووك بوو.
هەر داوای رووداوەكە، تۆمەتبارەكە دەستگیركرا. 
عەمیــد ئەفرام یەعقــوب، بەڕێوەبــەری فەرمانگەی 
یاسایی هێزەكانی زێرەڤانی بە )رووداو(ی راگەیاند: 
"دوای ئــەوەی ئــەو پێشــمەرگەیە تاوانەكەی كرد، 
دەستبەســەركرا و دەســتمان بە لێكۆڵینــەوە كرد، 
تاوەكــو لێكۆڵینــەوەش تەواو نەبێــت ناتوانین هیچ 

شــتێك بڵێیــن. ئێمــە دادگای ســەربازیمان هەیە، 
دوای ئەوەی ئیفادەی ئەو پێشمەرگەیە وەردەگیرێت 
لەگەڵ ئەو كەســانەی لە شــوێنی رووداوەكە بوون، 

تۆمەتبارەكە دادگایی دەكرێ".
هــاوكار عەزیز كە برای بێســتوونە بــە)رووداو(
ی گــوت: "براكەم چووبوو بــۆ دەوام، لەوێ لەلایەن 
هاوســەنگەرێكی خۆیەوە كوژرا، بەڵام نازانین بۆچی 
دادگای  لێكۆڵینــەوەی  چاوەڕێــی  كوشــتوویەتی، 

سەربازی دەكەین".
بەڵام هاوڕێیەكی بێســتوون كە ئاگاداری كێشەی 
نێوان بێســتوون و تۆمەتبارەكە بــووە، بە )رووداو(
ی گــوت: "ئــەو رۆژە بێســتوون لــە ماڵــەوە بوو، 
دەبووایە بۆ ئێوارە بگەڕێتەوە سەنگەرەكەی چونكە 
دەوامی هەبوو، ئەو كەسەی كە بێستوونی كوشتووە 
پەیوەنــدی پێوەكردووە كــە زوو بگەڕێتەوە دەوامی 
هەیە، بێســتوونیش پێیگوتبوو كە تا دەگاتە ئەوێ 
لە شــوێنی ئەو ببێ بە ئێشــكگر، ئەویش گوتبووی 

باشە".
ئەو ســەرچاوەیە گوتیشی: "بێســتوون كەمێك 
دواكەوتبــوو، كــە گەیشــتبووە ئەوێ تــازە نۆرەی 
ئێشكگرییەكەی هاتبوو، هاوڕێكەی پێیگوتبوو ئێستا 
نۆرەی تۆیە و دواتر لە جیاتی منیش ببە بە ئێشكگر، 

بێستوون ئەوەی قبوڵ نەكردبوو".

بــە گوتــەی هاوڕێكــەی، بێســتوون زۆر هەوڵی 
لەگــەڵ هاوســەنگەرەكەی داوە كە كێشــەكە گەورە 
نــەكات و هەر یەكێكیان واجبــی خۆی بگرێ، بەڵام 
هاوســەنگەرەكەی كردوویەتی بە دەمەقاڵێ و ئیدی 
دەبــێ بە شــەڕیان و پێشــمەرگەكان لــە یەكدیان 

جیادەكەنەوە.
شــەڕەكە  "دوای  دەڵێــت:  ســەرچاوەیە  ئــەو 
بێســتوون داوای لێبوردنــی لە هاوڕێكــەی كردووە، 
بــەڵام لەوكاتەی كە بێســتوون دەچێت بۆ شــوێنی 
ئێشــكگرییەكەی، هاوسەنگەرەكەی لە دواوە تەقەی 

لێدەكات و دەیكوژێت".
ئــەو ســەرچاوەیە رەتیكردەوە كە پێشــتر هیچ 
كێشــەیەك لەنێــوان بێســتوون و تۆمەتبارەكــەدا 
هەبووبــێ و گوتــی: "ئــەوان وەك دوو هاوســەنگەر 
پێكەوە دەوامیان كردووە. پێشتر هیچ كێشەیەك لە 
نێوانیاندا نەبووە. تەنیا ئەو رۆژە لەســەر واجبگرتن 
بووەتە شــەڕیان، بێســتوون نەیویســتووە لەلایەن 
هاوڕێكەیــەوە ئیســتغلال بكرێ و هاوڕێكەشــی هەر 

لەسەر ئەمە كوشتوویەتی".
براكەی بێستوون دەڵێت ئەوان هیوایان بە دادگای 
ســەربازی هەیە تاوانبار ســزا بدات لەســەر ئەوەی 
كە هاوســەنگەرێكی خۆی لەســەر شتێكی وا سادە 

كوشتووە.

پێشمەرگەیەك هاوسەنگەرەكەی خۆی دەكوژێ

هەرزەكارێكی 14 ساڵان خۆی دەخنكێنێ

پەیوەند پێشتر چەند جارێک هەڕەشەی خۆکوشتنی کردبوو

شەڕی بێستوون و هاوسەنگەرەکەی لەسەر ئێشکگرتن بوو

دەمەوێت باســی نهێنییەکــی رووداوتان 
بــۆ بکــەم. نهێنییەک کە لە پشــت هەموو 

سەرکەوتنەکانی رووداوەوەیە. 
یەکــەم  کانوونــی  پێنجــی  رۆژی 
خەڵاتــی ریــکاردۆ ئۆرتێــگام وەرگرت. لە 
مەراســیمێکدا کۆمەڵەی رۆژنامەنووســانی 
ئامادەبوونــی  بــە  نەتەوەیەکگرتــووەکان 
ســکرتێری گشتیی نەتەوەیەکگرتووەکان و 
نوێنەرانــی 193 وڵاتەکەی ئەندام لە یوئێن 
و دەیــان کەســایەتی ناســراوی ئەمریکا، 
وەکو رۆژنامەنووســێکی رووداو خەڵاتێکی 
نێودەوڵەتیم وەرگرت. ئەو خەڵاتە ســاڵانە 
دەبەخشــرێتە باشــترین رۆژنامەنــووس و 

کاری میدیایی لە جیهاندا. 
من لێرەدا بە شانوباڵی خۆم و رووداودا 
هەڵنــادەم، بەڵکو باســی راســتیەکتان بۆ 
دەکەم بۆ مێژوو. پێش چوار ســاڵ کاتێک 
لــە کەناڵی ئــەی بــی ســی ئەمریکییەوە 
هاتمە رووداو، پێشــبینی ئــەوەم نەدەکرد 
بەهــۆی کارکردنــم لــە کەناڵێکــی کوردی 
خەڵاتێکی نێودەوڵەتی وەرگرم. وامدەزانی 
دوو جــار کاندیدبوونــم بــۆ خەڵاتی ئێمی 
نێودەوڵەتــی بەهۆی کارکردنــم لە کەناڵی 
ئــەی بــی ســیی ئەمریکــی دوا خــەڵات و 
پێزانینــی نێودەوڵەتیــم دەبێــت. چونکە 
ئــەو خەڵاتــە نێودەوڵەتیانــە زۆربەی جار 
بــەو دەزگا میدیاییــە دەبەخشــرێت کــە 
لــە  تەنیــا  کاریگــەری  و  نێودەوڵەتییــە 
جوگرافیایەکی دیاریکراودا نییە. لە 2014 
کە دەســتم بەکار کرد بــۆ رووداو، میدیای 
کــوردی لۆکاڵی بــوو. رووداو کۆتایی بەوە 
هێنــا و بــووە یەکەمیــن دەزگای میدیایی 
نێودەوڵەتــی کــە بنکە ســەرەکیەکەی لە 

کوردستان بێت. 
دەزانم لای خۆمان وشەی )نێودەوڵەتی( 
بۆ هــەر شــتێک بەکاردێت کــە بمانەوێت 
بــە موبالەغــە گــەورەی بکەیــن. وشــەی 

نێودەوڵەتی زۆر جار وەکو وەســفێکی بێ 
نــاوەڕۆک بەکاردێــت. بەڵام من مەبەســتم 
دوو  ئــەم  نێودەوڵەتــی(  )میدیــای  لــە 

خەسڵەتەیە:

بــە  تەنیــا  نــەک  بەرهەمەکانــی   -  1
ئینگلیزی و زمانی جیهانی بەردەست بێت، 
بەڵکو دەزگا میدیاییە جیهانییەکان و لایەنە 
فەرمییە نێودەوڵەتیــەکان متمانەیان پێی 
هەبێــت و بیکەنە ســەرچاوە. دەزگایەکی 
میدیایــی زەبەلاحــی وەکو ئەسۆشــیەتت 

مەجید نیزامەدین گلی* 
بەرپرسی نووسینگەی تۆڕی میدیایی رووداوە لە نەتەوەیەكگرتووەكان

نهێنی پشت خەڵاتە نێودەوڵەتیەکەی رووداو
پرێــس و ســی ئێــن ئێــن و ئەلجەزیــرە 
مەترســیەوە  ناخەنــە  خۆیــان  ناوبانگــی 
بەکارکــردن لەگەڵ دەزگایەکی میدیایی کە 
نەیسەلماندبێت ڕاستگۆیە و هەواڵی ناڕاست 
بڵاوناکاتەوە. ئینجا من مەبەستم کارکردنی 
بەردەوامــە نەک ســی ئێن ئێــن جارێک بە 
رێکــەوت ڤیدیۆی کەناڵێکی بەکارهێنابێت. 
ئەوە مــۆری نێودەوڵەتیبوون نابەخشــێتە 

هیچ دەزگایەک.

2 - ناوەنــدە نێودەوڵەتیە کاریگەرەکان 
وەکو وەزارەتی دەرەوەی وڵاتە زلهێزەکان و 
نەتەوەیەکگرتووەکان متمانەیان بەو دەزگا 
میدیاییە هەبێت بۆ گەیاندنی پەیامەکانیان 

بۆ ئەو خەڵکەی کە مەبەستیانە.
 ئەو دوو خەســڵەتە لــە رووداودا هەن. 
گــەورە  نێودەوڵەتیــی  میدیایــی  دەزگای 
بەشــێوەی بــەردەوام و فەرمــی مامەڵــە 
لەگــەڵ رووداو دەکــەن. زۆربــەی ناوەندە 
نێودەوڵەتییــەکان بەشــێوەیەکی رۆتینــی 
دەرفەتــی میدیایــی بە رووداو دەبەخشــن 
بــە مەبەســتی گەیاندنــی پەیامەکانیان بۆ 
ملیۆنــان بینــەر و خوێنەر لــە رۆژهەڵاتی 

ناوەڕاســت. ئەم خەڵاتەی ریکاردۆ ئۆرتێگا 
بــەو  بــوو  نێودەوڵەتــی  دانپێدانانێکــی 

راستییە. 
ئەمــەش گرنگە بۆ نەتەوەیەک کە پێش 
نزیکەی 30 ســاڵ دەوروبــەری 200 هەزار 
کەســی زیندەبەچــاڵ کــرا و رای گشــتیی 
جیهانی ئێســتاش نازانێــت ئەنفال چییە و 
بۆچــی نوگرە ســەلمان پڕی لە ئێســک و 

پروسکی رۆڵەی گەرمیان و بارزانە.

بەڵام چۆن دەزگایەکی 
میدیایی کوردی توانی بگاتە 

ئەم ئاستە؟ 

دەیــان میدیای کــوردی و عێراقی هەن 
کە پارەی خەیاڵییــان تێدا خەرج دەکرێت 
و زۆر لە رووداو زیاتریش. دەزگای میدیایی 
کــوردی و عێراقــی دیکــەش هەیــە کــە 
پەیامنێریان لە هەموو پایتەختە گرنگەکانی 
جیهــان هەیە و پشــتگیری داراییان زۆر لە 

رووداو باشترە. ئەمانە راستین.
رووداو چەکێکی نهێنی هەیە. ئەو چەکە 
بریتیــە لــە ئاکــۆ محەممــەد، بەڕێوەبەری 

گشــتیی تــۆڕی میدیایــی رووداو. لەوانەیە 
بڵێیت کە من بۆ ئەو کار دەکەم و بەشــان 
و باڵیــدا هەڵدەدەم. بــەڵام کاتێک ئەمەی 
خوارەوە دەخوێنیتــەوە، دەزانیت ئەو بەم 
نووســینەم دڵی زۆر خۆشــنابێت و دەبێت 
بەبێ ئاگایی ئەو، ئەم بابەتە بڵابکرێتەوە. 
مەبەستی من لەم نووسینە ئاگادارکردنەوەی 
تۆی خوێنەرە لە راستییەک کە گرنگە رای 

گشتی کوردی لێی ئاگادار بێت.
رۆژی یەکەمــی کارکردنم بوو لە رووداو. 
کاژێــر 7ی بەیانی گەیشــتمە دەوام. ســێ 
کەس لــە ژووری هەواڵ بــوون، یەکێکیان 
ئاکــۆ محەممــەد بــوو کــە لە ســووچێکدا 
هەواڵی دەنووســییەوە. بــۆ رۆژی داهاتوو 
زووتــر خــۆم گەیانــدە دەوام. بــەڵام هەر 
فریــای نەکەوتم، بینیــم پێش من لەوێیە و 
وەکو یەکێــک لە کارمەندانی رووداو هەواڵ 
دەنووســێت. ســێیەم رۆژیــش بەهەمــان 
شــێوە. بینیــم ئــەم پیــاوە گــەر هــەواڵ 
نەنووســێتەوە و وەڵامی ئیمێڵ نەداتەوە لە 
کۆبوونەوەدایە. لە کۆبوونەوەکانیشدا تەنیا 
گرنگی بە دیارترین بەرنامەکانی تەلەفزیۆن 
نــادات، بەڵکــو زیاتــر تەرکیــزی لەســەر 

ئــەو بەشــانەی رووداو بوو کە بــۆ نموونە 
بینەر و خوێنەر و بیســەریان کەم بوو یان 
کێشــەیەکیان هەبوو. بینیــم ئەم پیاوە لە 
پشت ســەرکەوتن و هەڵکشــانی ناوبانگی 
دەیان کەسە. حەزدەکات ئەوەی تەنیشتی 
ســەربکەوێت و ناوبانگی هەبێت و خۆی لە 
پشــتەوە چەپڵەی بۆ لێبــدات. حەزناکات 
خــۆی دەربکەوێــت یــان بــاس بکرێــت، 
لەبــەر ئــەوە دڵنیام کە ئــەم وتارەمی پێ 
خــۆش نییە. بەڵام گرنگە رای گشــتی ئەم 
راســتیانە بزانێت دەربــارەی بەڕێوەبەرێک 
کە لە جیاتی ئەوەی لە نووســینگەکەی لە 
پشت دەرگا و سکرتێر خۆی بشارێتەوە، لە 
ســووچێکی ئەو باڵەخانە بچووکەی رووداو 
)کە لە بارەگای زۆر میدیای کوردیی دیکە 
بچووکتر و سادەترە( گوێ لە کامێرامانێک 
یان پەیامنێرێک دەگرێت باســی کێشەیەک 
یــان بیرۆکەیەکی نوێــی بۆ دەکات. کاتێک 
قســەی لەگەڵ دەکەیت، شــەرم ناکات کە 
بڵێت لەو بابەتە نازانم و پرســیاری دنیات 
لێــدەکات و پەرۆش و کراوەیە بۆ بیرۆکەی 

نوێ. 
ئەم خەســڵەتانە لە زۆربــەی بەڕێوەبەر 
و بەرپرســانی ئــەم وڵاتــەدا نییــە. هیــچ 
ئەگــەر  نابێــت  ســەرکەوتوو  دەزگایــەک 
کەســی یەکەمــی ســەرکەوتنی دەزگاکــە 
بــە ســەرکەوتنی خــۆی نەبینێــت. بوونی 
زەبــەلاح  بودجــەی  و  بــاش  کارمەنــدی 
بەس نییــە بۆ ئەوەی بتوانــی دەزگایەکی 
ســەرکەوتوو دروســت بکــەی. بێگومــان 
رووداو و بەڕێوەبەرەکەشــی کەموکوڕییــان 
هەیە، بەڵام شــێوازی بەڕێوەبردنی رووداو 
یەکێکە لەو نهێنییە باسنەکراوانەی میدیای 
کوردی کە دەکرێت ببێتە نموونە بۆ دەزگا 
حکومی و تایبەتەکانی دیکەی کوردستان. 
کەسی یەکەمی هەر دەزگایەک دوو بژارەی 
لەپێشــە. یان وەکو پادشــا هــەر فەرمان 
بــدات و فەرمانبەرەکانــی وەکــو رکابەری 
خۆی تەماشــا بکات. یانیش ئەوەیە ببێتە 
ســەرکردەیەک کــە فەرمانبەرەکانی بخاتە 
پێــش و خــۆی لەپشــتەوە هانیــان بدات. 
ئــەوکات خــۆی و دەزگاکەی ســەرکەوتوو 
دەبێت و کاتێک کارمەندێکی بۆ دەزگاکەی 
خەڵاتێکــی نێودەوڵەتــی وەرگــرت، ئــەو 
لــە کارمەندەکــەی دڵخۆشــتر بێت و وەکو 
ســەرکردەیەک لــە پشــتەوە چەپڵــە بــۆ 

سەرکەوتنەکانی دەزگاکەی لێبدات.

خەڵاتكردنــی )مەجیــد نیزامەدیــن گلــی( 
لــە تۆڕی میدیایــی رووداو، بیانوویەكی باشــە 
تاوەكو بایەخی جیۆمیدیایی ئەم براندە كوردییە 
شــەنوكەو بكرێــت. دەمێكــە رووداو شــوێنی 
خــۆی لە نەخشــەی جیۆمیدیایــی ناوخۆیی و 
نێودەوڵەتیــدا كردووەتــەوە ‌و وەك ئامرازێكــی 
گرنگی "دیپلۆماسی نیچەیی" كوردی، توانیویەتی 
بــەدەر لــە كارە میدیاییەكــەی، براندێكیش بۆ 
كــورد بەرهەمبێنێــت و كاریگــەری راســتەخۆ 
لەسەر پرسی كورد دروستبكات. ئەمە هەنگاوی 
یەكەمە و بێگومان، تێزی "یەكەمی بێ ركابەر" 
راستە، بەڵام رووداو پێویستی بە قەڵەمبازێكی 
دیكەیە تاوەكو بتوانێ پێگەی خۆی لە نەخشەی 
جیۆمیدیایی كوردســتان و جیهانــدا بپارێزێ و 

وەك براندێكی كوردیش خۆی بەهێزتر بكات.
پێگەی رووداو لە كوردستان

 ئــەو وەختــەی هێنری كســینجەر دەیگوت 
"جاران، بەرپرســان پێیاندەگوتــم چی بكەین، 
بەڵام ئێستا دەیانەوێ بزانن چی بڵێن". گرنگیی 
حاشاهەڵنەگری میدیا و كەناڵەكانی پەیوەندیی 
جەماوەری بۆ سیاسەتمەداران خستە پێشچاو. 
رۆڵــی ســیانەی "زۆر و زێــڕ و زانیــاری" لــە 
بەرهەمهێنان و جێگۆڕكێی هێــزدا وای كردووە 
تاوەكو ســەرنجەكان لەســەر رۆڵی میدیا وەك 
ســەرچاوەیەكی گرنگی دروســتكردنی زانیاری- 
هوشیاری لە هاوكێشە جیۆپۆلەتیكییە ناوخۆیی 
و دەرەكییەكانــدا زیاتر بێت. رەنگە هێز بتوانێ 
میدیا دروســتبكات ، بەڵام سەرئەنجام میدیاش 

بۆخۆی دەبێتە ســەرچاوەی دروســتكردنەوەی 
هێز، بۆیە لە باسەكانی تایبەت بە جیۆمیدیا و 
وردبوونــەوە لە فاكتەری میدیا وەك رەگەزێكی 
جیۆپۆلەتیكی، دەتوانین باســی پەیوەندییەكی 

دوولایەنە لەنێوان هێز و میدیادا بكەین.
 ئەگــەر لێــرەوە تەماشــای رووداو بكەیــن، 
دەتوانیــن بێژین رووداو ســمیبولی دەركەوتن و 
زەقبوونی فاكتەری زانیارییە لە ســووڕی هێز و 
دەســەڵاتی ناوخۆیی و دەرەكیی كوردســتاندا. 
لەڕووی ناوخۆییەوە، ســنوورەكانی بەزاندووە و 
واقیعی جیۆپۆلەتیكی زاڵی بەسەر كوردستاندا 
هەڵتەكاندووە. تەنیا بە باشووری كوردستانەوە‌ 
ســنووردار نەمــاوە و لــە جوگرافیایەكــی پان 
لەنێــو  تەنانــەت  و  كوردســتاندا  بەرینــی  و 
كوردانی تاراوگەشــدا شوێنێكی فراوانی بۆخۆی 
كردووەتــەوە . بەوجــۆرەش رۆڵی لە بنیاتنانی 
كوردســتانێكی مەجازیــدا گێڕاوە كــە دەتوانێ 
ســەرەتایەك بێت بۆ گۆڕانكاری لە كوردستانی 

راستەقینەدا .
ئەگەر ئاوا بڕوات، كاریگەرییە سیاسییەكانی 
ئــەم میدیایە لەســەر جیۆپۆلەتیكــی ناوخۆیی 
كوردستان وەك باڵادەستیی گوتار و هەژموونی 
سیاسی باشووری كوردستان بەسەر پارچەكانی 
دیكەی كوردســتان و كوردانــی تاراوگەدا خۆی 
دەنوێنێت. هەر ئەمەشــە وایكردووە گەلێك لە 
دەوڵەتانی ناوچەكە و تەنانەت هەندێك لە هێزە 
كوردییەكانیــش هەســتیارییان بەرامبەر رووداو 
هەبێــت . چەندەی هێزەكان میدیا بۆ گەیاندنی 

بایە‌خی جیۆمیدیایی رووداو بۆ كوردستان
گوتار و پەیامەكانیان دروســتبكەن و گەشــەی 
پێبــدەن، ئەوەندەش میدیا كاریگەری لەســەر 
خــودی هێزەكانیش دادەنێــت . واتە میدیا بۆ 
خۆی دەبێتەوە بە سەرچاوەیەك بۆ دروستكردنی 
هێز و دەتوانێ كەموزیادی بكات . بۆیە یەكێك 
لە بایەخە جیۆ میدیاییەكانــی رووداو لەوەدایە 
كە دەتوانێت، وەك سەرچاوەی كوردستانیبوون 
و پەلهاوێشــتنی هێــزی سیاســی باشــووری 
كوردستان رۆڵ بگێڕێت و وەك‌ سەرچاوەیەك بۆ 
گۆڕینی رەفتار و سرووشتی هێزە سیاسییەكانی 
هەرێمی كوردستانیش قورسایی خۆی دابنێت. 
بۆیە لە سیاسەتی ناوخۆی هەرێمی كوردستان 
و عێراقیشدا، رووداو وەك جەمسەرێكی یاریگۆڕ 
رۆڵــی هەیە. بۆ یەكەمجار لەڕێگــەی رووداوەوە 
خەریكە لە كوردســتان دەستەیەكی میدیاكرات 
پێدەگەن كە دنیابینی و جوڵەی ئەوان كاریگەری 
لەسەر رەوتی گۆڕانكارییە سیاسییەكانی هەرێمی 
كوردستان دادەنێت. ئەمەش هێزێكە كە ناكرێ 

نادیدە بگیرێت.
 بێگومــان بێلایەنی لە میدیادا قســەیەكی 
شــاخدارە و ئەو پەیامنێر و بەرنامەسازەی كە 
كاردەكات لــە هەڵبژاردنــی تــەوەرەوە تاوەكو 
بەكارهێنانی دەستەواژەكان، بەئەنقەسەت یان 
بەبــێ ئەوەی بزانێت، بەشــێك لە دنیابینی و 
بۆچوونــی خۆی تێكەڵاوی كارەكــەی دەكات! 
پیشــەییبوونیش بەگوێرەی كەمی و زۆری ئەو 
تێكەڵاوكردنە دەستنیشــان دەكرێــت. هونەر 
لــەوەدا نییە كە بێلایەن بیت، هونەر لەوەدایە 
كــە ســەرەڕای لایەنەكەت، رێگە بــەوە بدەی 
لایەنەكانــی دیكەش خۆیان لــە كارەكەی تۆدا 
ببیننەوە. رووداو ئەمەی كردووە ، لەبەرئەوەشە 
كە یــار و نەیاریشــی بــەردەوام چاوێكیان لە 

رووداوە!
بایەخــی دەرەكیــی رووداو: دیپلۆماســیی 

نیچەیی بۆ كورد
رووداو شــوێنی خۆی لــە میدیای جیهانیدا 
كردووەتەوە. بە تایبەتی رووماڵەكانی تایبەت 
بەشــەڕی داعــش و‌ ئۆپەراســیۆنی مووســڵ 
خاڵێكی وەرچەرخانی لەوبارەیەوە دروستكرد. 
هاوشــانی ئەوەی كە پێشمەرگە وەك هێزێكی 
پیادەی كاریگەر توانای خۆی لە دژایەتی تیرۆر 
نمایش كرد، رووداویش لە گواستنەوەی زانیاری 
ماریفەتێكی گەورەی نیشاندا و سەركەوتنێكی 
هاوشــێوەی رووماڵەكانــی )الجزیــرە(ی بــۆ 
رووداوەكانــی بەهــاری عەرەبــی تۆماركــرد. 
بەمەش سەرنجی دنیای بۆ سەر میدیای كوردی 

راكێشا.
هەڵبەت دەبێ رووداو ئەوەی لە پێشچاوبێت 
كە ئەگــەر ســتراتیژی خۆی لەســەر بنەمای 
كێبڕكێ لەگەڵ هێزە گەورە‌ میدیاییەكانی جیهان 
دانێت، ئەوا پێویســتی بە سامانێكی گەورەی 
مــادی و مرۆیــی دەبێــت تاوەكــو دەرەقەتی 
ململانــێ بێت. خــۆ ئەگەر ستراتیژەكەیشــی 
لەسەر بنەمای براندسازیی كوردی دانێت، ئەوا 
سەركەوتوو دەبێت. ئەمەش رێك ئەو شتە بوو 
كە )الجزیــرە( بۆ وڵاتێكــی بچكۆلانەی وەكو 

قەتەر كردی.
 لەوبــارەوە،‌ گرێــت ئیوانــز یەكێــك لــە 
تیۆرییەكــی  ئوســترالیا  دەرەوەی  وەزیرانــی 
بــە نــاوی "دیپلۆماســی نیچەیــی" هەیــە كە 
دەتوانــێ بۆ كورد ســوودبەخش بێت. كرۆكی 
ئــەم تیۆرە باس لــەوە دەكات كە ئــەو وڵاتە 
بچووكانــەی توانــای ســەختەهێزیان كەمــە، 
دەتوانن لەڕێگەی تەركیزكردن لەسەر بابەتێكی 

دیاریكــراو و تەرخانكردنــی هێــزی مــاددی و 
مرۆیــی بۆ پێشخســتنی ئەو بوارە، ســەرنجی 
دنیــا بــۆ لای خۆیان رابكێشــن و بەوجۆرەش 
براندێكــی نەتەوەیی درووســتبكەن و بەوە لە 
سیاســەتی نێودەوڵەتیدا بەهێزبــن. قەتەر بە 
مەســاحەیەكی نزیكــەی 12هــەزار كیلۆمەتر 
و نفوســێكی كەمەوە دەوڵەتێكی بچكۆلانەیە، 
بــەڵام لە ســایەی میدیــا‌وە شــوێنی خۆی لە 
هاوكێشــە جیۆپۆلەتیكییە ناوخۆییە عەرەبی 
و نێودەوڵەتییەكانــدا كردووەتەوە و براندێكی 
قەتــەری دروســتكردووە.هەرێمی كەتەلۆنیای 
ئیســپانیاش لەڕێگــەی تیپێكــی فوتبۆڵــەوە 
براندێكــی كەتەلۆنی بۆخــۆی بەرهەمهێناوە. 
كوردســتانیش وەك ناوچەیەكــی جوگرافــی 
بچووك كە سەرچاوەكانی سەختەهێزی كەمن 
یــان لانیكەم لێی زەوتكــراون، دەتوانێ میدیا 
وەك دەرچەیەك بۆ تیكشــكاندنی بەربەســتە 
جیۆپۆلەتیكییەكانــی خــۆی بەكاربێنێــت و 
رووداویش چانســێكی زۆری هەیە تاوەكو ئەم 
ئەركە ستراتیژییە جێبەجێ بكات. هەموومان 
دەزانیــن كــە لە چەند ســاڵی رابــردوودا و بە 
دیاریكــراوی لە قۆناغی پۆســت- ریفراندۆمدا، 
رووداو چ كاریگەرییەكی لەســەر تێكشكاندنی 
هەوڵەكانی تەجریدی هەرێمی كوردستان دانا.

ئەنجام 

ئــەو تێزە راســتە كــە "رووداو یەكەمی بێ 
ركابەرە"، بەڵام لە جیۆپۆلەتیكی میدیادا چەندە 
بەدەستهێنانی پێگە گرنگە، ئەوەندەش پاراستن 
و گەشــەپێدانەكەی بایەخــی هەیــە. چونكە 
سرووشتی هێز، جا چ هێزی سیاسی، ئابووری، 

كۆمەڵایەتــی بێــت یان میدیایی، بگــۆڕە و لە 
كەسێكەوە بۆ كەسێك و لە دەوڵەتێك و دەزگا 
و تۆڕێكــەوە بۆ یەكێكی دیكــە دەگوازرێتەوە. 
بۆیــە دەبێ رووداو خاوەنی شــیكردنەوەیەكی 
بــەردەوام‌ بێت بۆ ئەم پێگەیەی خۆی، تاوەكو 

دەرفەت و مەترسییەكانی بەردەمی بناسێت.
یەكــەم: لــە جیۆپۆلەتیكــی زانیاریــدا كە 
پەیوەندییەكی راســتەوانەی بە كاری میدیاوە 
هەیــە، ســێ فاكتــەری باڵادەســتی زانیاری، 
ســەروەریی زانیاری، جیاوازیــی زانیاری رۆڵی 
یەكلاكەرەوەیــان هەیــە. هەڵەیەكی باویش لە 
میدیــای كوردیدا هەیە كــە زیاتر لەوەی خۆی 
بەرهەمهێنەری زانیــاری بێت وەك وەرگێڕێكی 
زانیارییە بەرهەمهاتووەكانی وڵاتانی دیكە رۆڵ 
دەبینێــت. ئەمەش جگە لــەوەی كە جیاوازی 
و باڵادەســتی و ســەروەریی زانیاری لە كیس 
كــورد دەدات، بــارە واتاییەكانــی زانیارییــە 
بەرهەمهاتووەكانی دیكەش پەلكێشــی زەینی 
مرۆڤەكانــی كوردســتان دەكات كــە ئەویــش 
سەرئەنجام ئیستیعمار و داگیركاری زەینی لە 

مێشكی مرۆڤی كورددا بەرهەم دەهێنێتەوە.
رووداو تاوەكــو ئەندازەیەكــی باش ئەمەی 
شكاندووە و لەڕێگەی تۆڕی پەیامنێرەكانییەوە 
هەوڵی گواســتنەوەی زانیاری تایبەت بە خۆی 
دەدات، بەڵام هەرگیز نابێ لە مەترســییەكانی 

سستبوون لەمە خافڵ بێت .
دووەم: بــۆ ئــەوەی رووداو وەك براندێكــی 
دەبــێ  بەهێزتربێــت،  كــوردی  نەتەوەیــی 
قەڵەمبازێك بدات و لەوڕووەشــەوە، كردنەوەی 
كەناڵی رووداوی ئینگلیزی و عەرەبی دەتوانێ 
وەرچەرخانێكی گەورە دروستبكات. نابێ كورد 

تەنیا قسە بۆ خۆی بكات!

ئەنفلەوەنزا.. سەرچاوەیەكی گەورەی دڵەڕاوكێ
"ئەنفلوەنزای وەرزی، ساڵانە نزیكەی

 500 هەزار كەس دەكوژێت"

رووداو - هەولێر

پســپۆڕانی خانمان و منداڵبــوون لە ئەمریكا 
ســەبارەت بە گەشــتكردن بە فڕۆكە بۆ خانمانی 
دووگیان دەڵێن، ئەگــەر خانمەكە دووگیانییەكی 
تەندروستی هەبێت، واتە خۆی و منداڵەكەی هیچ 
گرفتێكی تەندروستییان نەبێت، گەشتكردن بۆیان 
تاوەكو هەفتەی 36ەمینی دووگیانی رێگەپێدراوە، 
بەڵام ئەمە بۆ گەشتە نێوخۆییەكان، هەرچەندە بۆ 
گەشتە نێودەوڵەتییەكان پسپۆڕان رێنمایی دەدەن 

كە گەشتەكە بەر لە هەفتەی 26ەمین بكرێ.
منداڵبــوون  و  خانمــان  پســپۆڕەكانی 
روونیدەكەنــەوە، ئــەو خانمانەی بەشــێوەیەكی 
گشــتی لەكاتی دووگیانی بەرزەپەستانی خوێن و 
شەكرە و گرفتەكانی دیكەیان هەیە، پێویستە لە 
گەشتكردن بە فڕۆكە دووربكەونەوە یاخود بەپێی 

رێنمایی پزیشك گەشت بكەن.
پسپۆڕەكان دەشــڵێن هەر خانمێكی دووگیان 
بــەر لە گەشــتكردن بە فڕۆكە، دەبێــت راوێژ بە 

پزیشــكی پسپۆڕ بكات و پێویستە رێنمایینامەی 
ئــەو هێڵە ئاســمانییە فڕۆكەوانییە وەربگرێت كە 
گەشــتەكەی پــێ دەكات. بۆ نموونە بەشــێك لە 
هێڵە ئاسمانییەكان وەكو هێڵی ئاسمانیی ئەمریكی 
داوای راپۆرتی پزیشــكی دەكەن، بەڵام بەشێكی 
دیكەیــان وەكو هێڵی ئاســمانی دێڵتا پێویســتە 
لەســەر خانمــە دووگیانەكە بەر لە گەشــتكردن 

راپۆرتی پزیشكی پسپۆڕیان بۆ بەرێت.
ئاســمانییە  هێڵــە  لــە  دیكــە  هەندێكــی 
فڕۆكەوانییەكان پشــت بە ژمــارەی كۆرپە لەنێو 
ســكی دایكەكە دەبەســتن، ئەگەر خانمەكە یەك 
كۆرپــەی هەڵگرتبوو، دەتوانێــت بەر لە هەفتەی 
36ەمینی دووگیانییەكەی گەشــت بــكات، بەڵام 
ئەگــەر دووانە یان زیاتر بوو ئــەوا دەبێت بەر لە 
هەفتــەی 32ەمینی دووگیانییەكەی گەشــتەكەی 

بكات.
ســەبارەت بە دووریی ئەو گەشــتەی دەكرێ، 
پسپۆڕان رێنمایی دەدەن، هەر خانمێكی دووگیان 
ئەگەر بیەوێت گەشــت بكات بۆ شوێنێكی دوور، 

دەبێت 48 كاژێر بەر لە گەشتەكە پشكنینی تەواو 
بكات، باشتر وایە 4 هەفتە بەر لە منداڵبوونەكەی 
گەشــت بۆ شــوێنی دوور نەكات. وەك پسپۆڕان 
دەڵێن باشترین كات بۆ گەشتی دوور لە 6 مانگی 

یەكەمی دووگیانییە. 

مەترسییەكانی چین؟

خانمانی دووگیان لەكاتی گەشــتكردن بە فڕۆكە، 
زۆرتر مەترســی تووشــبوون بە كڵۆبوونی خوێن 
لــە لوولــە خوێنهێنــەرە قووڵەكانیان لەســەرە. 
بــۆ دووربوون لــەم گرفتەش لەكاتی گەشــتەكە 
زۆر گرنگــە كە خانمە دووگیانەكە بــەردەوام ئاو 
بخواتەوە، جلی تەسك نەپۆشێت و هەر دوو كاژێر 
جارێــك بۆ چەنــد خولەكێك پیــادەڕەوی بكات، 
خۆراكە تەندروســت و فرێشــەكان بخوات. بەر لە 
گەشــتكردن ســەردانی پزیشكی پســپۆڕ بكات. 
هەروەهــا نابێ گەشــت بۆ ئــەو وڵاتانە بكات كە 

نەخۆشیی درم و گوازراوەیان تێدا بڵاوە.

رووداو – هەولێر

هیچ پێویست ناكات بەدوای گرانبەهاترین، یان ماركەی باشی شیردا 
بگەڕێی بۆ كۆرپەكەت، هەر چۆنێك بێت خۆت رابهێنە لەسەر شیرپێدانی 
منداڵەكەت، ئەو خۆراكانەش بخۆ كە شــیری مەمكەكانت زیاد دەكەن. 
دواتــر بەرهەمــی ئەو رێنماییــەی كە بە خۆڕایی پێشكەشــمان كردی، 

دەچنییەوە. ئەمانە حەوت سوودی شیری دایكن بۆ كۆرپەكەت:
 

- باشترین خۆراكە بۆ كۆرپە "خاوێن، بە سوود و هەرزان"
- مژین و هەرسكردنی ئاسانە بۆ كۆرپە

- گشت ئەو پێداویستییانەی تێدان كە كۆرپە پێویستی پێیانە.
- سیستەمی بەرگریی كۆرپە بەهێز دەكات 

- ئەگەری تووشبوونی كۆرپە بە نەخۆشیی شەكرە، قەڵەوی و چەند 
جۆرە شێرپەنجەیەك لە ئایندەدا كەم دەكاتەوە.

- بەشێوەیەكی گشتی ئەو منداڵانەی شیری دایكیان دەخۆن زیرەكتر 
دەردەچن كە گەورە دەبن. 

- شیری دایك ڕۆڵی هەیە لە پاراستنی منداڵ لە مردنی كتوپڕ.

رووداو - هەولێر

دۆستێكی دێرینی دڵ، ماســیی سەلەمونە، سەلەمون 
چەوریی ترایگلیسراید كەم دەكاتەوە، ئەگەر خوداپێداوی و 

پارەت هەیە، هەفتانە دوو جار بیكە میوانی خوانەكانت.
ریشــاڵێكی زۆر لــە پێكهاتەكانــی شــۆفاندا هەیە، 
دیوارەكانی دڵ بەهێز دەكات، زوو زوو بە دیداری شــاد 
بە. شلیك، توو، گێلاس و شاتوو، دڵ وەك شا دەژیێنن، 
ئەگەری تووشــبوون بــە جەڵتەی دڵ كــەم دەكەنەوە. 
پەتاتە بە كوڵاوی پۆتاســیۆمی تێدایە و فشــاری خوێن 

دادەبەزێنێ.
تــۆوی كەتــان ســوودی بــۆ دڵ زۆرە، رۆژانــە دوو جار 

بیخۆ. چا و قاوە بۆ دڵ باشــن، بەڵام بە رێژەیەكی دیاریكراو، 
زیادەڕەوی لە خواردنەوەیان باشییەكەیان ناهێڵێت.

ســندی، پرتەقاڵ، لیمۆ و نارنج و هەنار هاوڕێی دڵن. بادەم، گوێز 
و عەلی بابا دۆستێكی زۆر باشی دڵن و لە قازانج زیاتر هیچی دیكەیان بۆی 

نییە. نیسك، نۆك، فاسۆڵیا و ماش، بە قەبارە بچووكن، بەڵام بە سوود گەورەن.

ئایا گەشتكردن بە فڕۆكە 
بۆ خانمانی دووگیان سەلامەتە؟

حەوت سوودی خۆراكە 
بەخۆڕاییەكەی منداڵ

خۆراكە دۆستەكانی 
دڵ بناسە

رووداو - هەولێر

ئەنفلەوەنــزا لــە ســەردەمە هــەرە كۆنەكانــەوە 
لەگــەڵ مرۆڤ بووە و هیپۆكراتی باوكی پزیشــكیی 
مۆدێــرن باســی كردووە، لە مێژووشــدا كارەســاتی 
زۆر گــەورەی قەوماندووە، كەچی هیچ ســەردەمێك 
وەك ئێســتا ئەنفلەوەنــزا جیــاوازەكان نەبوونەتــە 
سەرچاوەی دڵەڕاوكێ‌ بۆ خەڵكی. رەنگە هۆكارێكی 
سەرەكی ئەمەش پێشكەوتنی بوارەكانی پەیوەندی و 
دەستگەیشتنی مێدیاكان بێت بە زانیاریی تایبەت بە 

كارەساتە تەندروستییەكانی ئەم نەخۆشییە.
ئەنفلەوەنزا خێزانێكی بەرفراوانە لە جۆری جیاواز 
كە ســێ‌ گرووپی ســەرەكین )A،B،C( ، بەڵام هەر 
جۆرێكیان چەند لقێكی جیاوازی لێ‌ دەبێتەوە. ئەوەی 
لەنێو خەڵكیدا زۆر جێگەی دڵەڕاوكێیە، ئەنفلەوەنزای 
بــەراز و باڵنــدەن. خەڵكــی وا تێگەیشــتوون كــە 
ئەنفلەوەنزای وەرزی جۆرێكی زۆر سادەیە و مەترسی 
نییە و تەنیا ئەنفلەوەنزای بەراز و باڵندە مەترسیدارن، 
بــەڵام راســتییەكەی ئێســتا و دوای ئاشــنابوونی 
سیســتمە تەندروستییەكان بە ئەنفلەوەنزای بەراز و 
باڵندە، نە ئەنفلەوەنزای وەرزی هێندە سادەیە و نە 
ئەو دووانەی دیكەش هێندە كوشندە و مەترسیدارن 

كە مێدیا و خەڵكی وێنای دەكەن.

ئەنفلەوەنزای ئیسپانی

گەورەترین پەتای ئەنفلەوەنزا كە تۆمار كرابێت و 
زۆرترین قوربانیی نابێتەوە، ئەنفلەوەنزای ئیسپانییە 
كە ســاڵی 1918-1919 بڵاوبــووەوە و نزیكەی 100 
ملیۆن كەســی لەنێوبــرد. لە مێژووی كۆندا باســی 
ئەنفلەوەنــزای ئەوتــۆ كراون كــە چەندین میللەت و 
نەژادیان لە سڕینەوەی تەواوەتی نزیك كردووەتەوە.

ئەنفلەوەنزای بەراز

بۆیە پێیدەگوترێت ئەنفلەوەنــزای بەراز، چونكە 
یەكەمجار لە نێــو ئەوانەدا بڵاوبووەوە كە كۆنتاكتی 
راســتەوخۆیان لەگــەڵ بــەرازدا هەبــوو. ڤایرۆســی 
هۆكاری ئەم نەخۆشییە ڤایرۆسێكە بەناوی H1N1كە 
لە رێگەی هەواوە دەگوازرێتەوە، كەسە تووشبووەكە 
دەپژمێت یان دەكۆخێت، ئیتر ڤایرۆسەكە بە هەوادا 

بڵاودەبێتــەوە و لە كەســێكەوە بۆ كەســێكی دیكە 
دەگوازرێتەوە.

ئەنفلەوەنزای باڵندە

هۆكاری تووشــبوون بەم نەخۆشییە ڤایرۆسێكە 
بەنــاوی H5N1 كە لە باڵندەیەكەوە بۆ باڵندەیەكی 
دیكــە دەگوازرێتــەوە، خێــرا بڵاودەبێتــەوە لە نێو 
باڵندەكانــدا، بــەڵام لە نێــوان مرۆڤەكانــدا وا خێرا 
نییە، تەنیا لە هەندێك حاڵەتی زۆر دەگمەن نەبێت 
وەكوو تووشــبوونی كۆرپەیەكی نەخــۆش لە دایكە 

شیردەرەكەیەوە.

گۆڕانی لەپڕ

تەندروســتییە  رێكخــراوە  ســەرەكی  كێشــەی 
جیهانییــەكان و زانســتی پزیشــكی بە گشــتی لە 
بەرامبەر ئەم ڤایرۆسانەدا ئەوەیە كە لە پڕ گۆڕانكاری 
بەسەر ڤایرۆسەكەدا دێت، واتە ئێمە بە وردی جۆری 
ڤایرۆســەكە دیــاری دەكەین و ڤاكســینی بۆ دابین 
دەكرێت، بەڵام لەپڕ ڤایرۆســەكە دەگۆڕێت و دەبێت 

هەموو شتەكانمان دووبارە بگۆڕین.

ئەنفلەوەنزای وەرزی

كێشــەی ئێستای رێكخراوی تەندروستی جیهانی 
ئەنفلەوەنزای وەرزییە، هۆكارەكەی چەند ڤایرۆسێكە 
و لە هەندێك كەسدا ئەنجامی زۆر ترسناكیان هەیە.

نیشانەكان

تا   
كۆخە   

قوڕگ ئازاری    
لەش داهێزرانی    

سەرئێشە   
بێتاقەتی   

ئێستا

بەپێــی ئاماری رێكخراوی تەندروســتی جیهانی، 
ئێســتاش ئەنفلەوەنزای وەرزی، ســاڵانە 500-250 
هــەزار كەس دەكوژێــت. واتا مردن بــە ئەنفلەوەنزا 
شتێكی هێندە سەیر و دەگمەن نییە، بەڵكو ساڵانە 

ژمارەیەكی بەرچاوی خەڵكی دەكاتە قوربانی.

هەڵامەت و ئەنفلەوەنزا

لــە ســەرەتای تووشــبووندا جیاوازییەكی ئەوتۆ 
لەنێــوان هەڵامــەت و ئەنفلەوەنــزا نییــە و دواتــر 
جیاوازییــەكان دەردەكەون. ســەرەتا ئەنفلەوەنزاش 
وەك هەڵامەت دەســتپێدەكات بە نیشانەكانی وەك 
لووتگیران و سووتانەوەی قوڕگ و لووت و تای كەم، 
بــەڵام لە ئەنفلەوەنزادا دواتر ئازاری ماســولكەكان و 
لەش داهێزران و هەوكردنی سییەكانی بەدوادا دێت.

هەڵامەت بە ســادەیی و بەبێ‌ ماك كۆتایی دێت، 
بــەڵام لە ئەنفلەوەنزادا ئەگــەری هەوكردنی چەندین 
ئەندامی ســەرەكی وەك ســییەكان و دڵ و مێشــك 
هەیە و هەر ئەو ئاڵۆزكارییانەن كە دەبنە هۆی مردن.
پسپۆڕان دەڵێن نابێت فۆبیای ئەنفلەوەنزا لەنێو 
خەڵكی بڵاوبكرێتەوە "لەبری ئەوە با خەڵكی بیر لە 
خۆپاراستن بكەنەوە و لەسەر رێنماییە زانستییەكان 

بڕۆن".

 بۆچی لە زستاندا بڵاودەبێتەوە؟

ژمارەیەكــی بەرچــاوی خەڵكــی بە هەڵــە وەها 
لــە هەڵامــەت و ئەنفلەوەنزا گەیشــتوون كە بەهۆی 
لەڕاســتیدا  بــەڵام  ســەرمابوونەوە دروســتدەبێت. 
نەخۆشییەكە بەهۆی ڤایرۆسەوەیە و بەخێرایی لەنێو 
خەڵكیدا بڵاودەبێتەوە لە رێگەی ئەو پرژانەی لەكاتی 
پژمیــن و كۆكینــدا لــە دەم و لووتی تووشــبووەوە 
دەردەچــن، بەڵام بۆچی ئەم نەخۆشــییە لە وەرزی 

زستان و سەرمادا بڵاودەبێتەوە؟ پسپۆڕان بۆ وەڵامی 
ئەمە، ئەم هۆكارانە دیاری دەكەن:

 -1چونكــە لــە وەرزی ســەرمادا خەڵكــی لــە 
ژوورەوە و لە شــوێنی داخراودا دەمێننەوە و بەوەش 
كاتێك كەســێك تووش دەبێت، بە ئاسانی خەڵكی 

چواردەوری تووش دەكات.
-2 لە زســتاندا هەوا سارد و وشكە، ئەوەش نێو 
لــووت و كەناڵەكانی هەوا وشــك دەكاتەوە و شــلە 
لینجەكەی ناوی نامێنێ، بەوەش لووت و كەناڵەكانی 
هەوا ناتوانن بە ئاسانی ڤایرۆسەكە لەگەڵ شلەكانی 

نێویان فڕێ‌ بدەنە دەرەوە.
-3 كەشی فێنك و وشك، ژینگەی نموونەیین بۆ 

مانەوەی ڤایرۆسەكە و گواستنەوەی.

دەبێت كێ‌ بكوترێت؟

  ئەنفلەوەنزا هەموو ســاڵێك گۆڕانكاریی ســادە 
لەخۆیدا دەكات و بە چەند ساڵ جارێك گۆڕانكاریی 
گــەورەی تێدا روودەدات. بۆ رووبەڕووبوونەوە لەگەڵ 
گۆڕانكارییە سادەكان، ساڵانە ڤاكسینی تایبەت دژی 

ئەنفلەوەنزا دروستدەكرێت.
بەگوێرەری رێنماییەكانی سەنتەری كۆنترۆڵكردن 
و پێشــگیری لە نەخۆشــییەكان لە ئەمریكا، چەند 
توێژێكی كۆمەڵگە زیاتر لە مەترسیی ئاڵۆزكارییەكانی 

ئەنفلەوەنزادان، بۆیە گرنگترە بكوترێن:
- منداڵانی سەرووی 6 مانگ.

- ژنانی سكپڕ
- كەسانی بەتەمەن

- ئەوانــەی نەخۆشــیی درێژخایەنیــان هەیــە، 
بەتایبەت نەخۆشــییە درێژخایەنەكانی ســییەكان، 

شەكرە، شێرپەنجە و ئایدز.
- ئەو كەســانەی هەستەوەرییان بە هێلكە هەیە، 
نابێت ڤاكسینی ئەنفلەوەنزا لەخۆیان بدەن، چونكە 

بە هەمانشێوە هەستەوەری پەیدا دەكەن.

حكومەتــی چین دەســتی بــە كڕینەوەی 
ناوەنــدە میدیاییەكان كــردووە و راهێنان بە 
میدیاكارانــی بیانی دەكات، هەموو ئەمانەش 
لە چوارچێــوەی هەڵمەتێكی پڕوپاگەندەدان 
كــە پانتایی و ئامانجەكانی لە مێژووی نوێی 
چینــدا بێ وێنــەن. بە گوێــرەی راپۆرتێكی 
رۆژنامەی )گاردیەن(ی بەریتانی، هەوڵەكانی 
بەیجینــگ لــە ســنووری چینــدا نەمــاون و 

رەهەندێكی جیهانییان وەرگرتووە. 
هەتا ســەرەتای ئەم سەدەیە، هەوڵەكانی 
حكومەتــی چیــن بــۆ دروســتكردنی وێنەی 
خــۆی زیاتــر بەرگریكارانــە بــوو، ئامانجی 
چیــن  ناوخــۆی  خەڵكــی  هەوڵــەش  ئــەو 
قۆناغــەدا  لــەو  ئامرازەكانــی چیــن  بــوو، 
سانســۆركردنی راپــۆرت و هــەواڵ، ناردنی 
گازنــدە و گلەیــی بــۆ میدیــا جیهانییەكان 
و وەدەرنانــی میدیــاكارە بیانییــەكان بوو. 
جەخــت  )گاردیــەن(  راپۆرتەكــەی  بــەڵام 
لــەوە دەكاتەوە كە لە 10 ســاڵی رابردوودا 
چیــن چیدی پەیڕەوی ســتراتیژی بەرگری و 
پەرچەكردار ناكات و رووی قسەی لە خەڵكی 

دەرەوەی سنوورەكانی كۆماری چینە.
لــە چەنــد ســاڵی رابــردوودا، ناوەنــدە 
میدیاییەكانی رۆژئاوا بە هۆی كەمبوونەوەی 
بینەر و دابەزینی ژمارەی ریكلام دەســتیان 
بە كەمكردنەوەی بودجە و ســتاف كردووە، 
ئەمەش لــە كاتێكدایە كە تۆڕی تەلەفزیۆنی 
مووچەیــەك   )CGTN( چیــن  جیهانیــی 
دەخاتــە بەردەســتی میدیــاكارە ئەوروپــی 
و ئەمریكییــەكان شــان لە شــانی مووچەی 

ناوەندە میدیاییەكانی رۆژئاوا دەدات.
 )CGTN( لقی نێودەوڵەتیی تەلەفزیۆنی 
ناوەندیی چین )CCTV( ـــەو پێكهاتەیەكی 
ســەرەكیی هەوڵــە میدیاییەكانــی چینە لە 

جیهاندا.
حكومەتــی چیــن لــە ســاڵی 2003 وە 
ئامانجــە  كارنامــەی  بــە  پێداچوونــەوەی 
)PLA( سیاسییەكانی سوپای رزگاری گەل
دا كرد، لەو گۆڕانكارییەشدا شەڕی میدیایی 
توخمێكــی ســەرەكی ســتراتیژە نوێیەكــە 
پێكدەهێنــێ كــە ئامانج لێی دروســتكردنی 
كاریگەرییە لەســەر رای گشتی وڵاتانی دیكە 

بەرامبەر بە حكومەتی بەیجینگ.
هەوڵەكانــی حكومەتــی چیــن تەنیــا بە 
كڕینەوەی ناوەندە میدیاییەكان و راكێشــانی 
میدیــاكارە بیانییــەكان نەوەســتاوە، بەڵكو 
كۆنترۆڵكردنی تەكنەلۆژیا و ژێرخانی میدیاش 
ئامانجێكی دیكەیەتی. رۆژنامە بەریتانییەكە 
ئاشــكرای دەكات كــە كۆمپانیاكانی كەرتی 
تایبەتی چین دەســتیان بــە دانانی كەناڵی 
ئانالــۆگ و دیجیتــاڵ، دانانی تــۆڕی كێبڵی 
فایبــەر ئۆپتیك و ســەنتەری زانیاری و داتا 
كــردووە. بــەو پێیــەش چین تەنیــا چاوی 
لەســەر ئامرازەكانــی بەرهەمهێنانــی هەواڵ 
و زانیــاری نییە، بەڵكو دەیــەوێ كۆنتڕۆڵی 

لــە چەنــد ســاڵی رابــردوودا زۆربــەی وڵاتانی 
رۆژهەڵاتی نێوەڕاست و باكووری ئەفریقا سیاسەتی 
دەستپێوەگرتنیان پەیڕەو كردووە و خەرجییەكانی 
حكومەت كەمكراونەتەوە، ئەم سیاسەتە گوشارێكی 
زۆری لەســەر چینی ناوەڕاســت دروستكردووە كە 
بە بڕبڕەی پشــتی گەشە و ســەقامگیریی ئابووری 
و ئەمنــی لــە قەڵــەم دەدرێ. كــەم نیــن ئەوانەی 
پێیانوایە دۆخی ئێستای وڵاتەكەیان لە دۆخی پێش 
سەرهەڵدانەكانی بەهاری عەرەبی لە 2011 دەچێ. 
بە گوێرەی راپۆرتێكی )وۆڵ ســتریت جورناڵ(
دوای  بــە  ناچــارن  میســرییەكان  ئەمریكــی،  ی 
كاری دووەمــدا بگەڕێن، ئوردنییــەكان ناچاربوونە 
منداڵەكانیــان لە خوێندنگای تایبــەت دەربهێنن و 
فەرمانبەرە حكومییەكانی تونســیش لە ئێســتاوە 
دەستیان بە خۆپیشاندان كردووە و داوای زیادكردنی 

مووچەكانیان دەكەن.
تۆفیق ئەكلیماندۆس، مامۆســتای سیاســەت و 
مێــژوو لە زانكۆی قاهیرە، بە رۆژنامە ئەمریكییەكە 
دەڵــێ: "پێشــتر لــە بەشــی دەوڵەمەنــدی چینی 
ناوەڕاســت بووم، بەڵام ئێستا لە بەشە هەژارەكەی 
ئــەو چینــەدام". حكومەتــی میســر پلانێــك بــۆ 
كەمكردنەوەی كورتهێنانی بودجە جێبەجێ دەكات، 
لــەو كاتەشــەوە بەهــای جونەیهی میســری %50 
دابەزیوە، بەم حاڵەشــەوە مووچــەی فەرمانبەران 
هەر وەك خۆی ماوەتەوە. ئەمەش كەســانی وەكو 

تۆفیقــی ناچار كردووە بۆ پاشــەكەوتكردنی پارە، 
كەمتر گۆشت بخۆن و تەنانەت واز لە خواردنەوەی 
نێسكافەش بهێنن. تۆفیق پێیوایە ناكرێ ئەم دۆخە 

بۆ ماوەیەكی درێژ بەم شێوەیە بەردەوام بێ.
رۆژهەڵاتــی نێوەڕاســت و باكــووری ئەفریقــا 
رووبەڕووی كۆمەڵێك تەنگژەی ئابووری بوونەتەوە. 
بەشێكیان بۆ ئەو مەرجانە دەگەڕێنەوە كە سندووقی 
نێودەوڵەتیی نەختینە )IMF( بۆ وڵاتانی ناوچەكەی 
دانــاوە، بۆ ئەوەی لەبەرامبــەردا 57 ملیار دۆلاریان 
وەكــو قــەرزی دەربازكــردن لــە قەیــران پێبدات. 
سندووقە نێودەوڵەتییەكە داوای لەو وڵاتانە كردووە 
خەرجییەكانی كەرتی گشتی دابەزێنن و بودجەیان 
هاوســەنگ بكەنەوە، ئەمەش حكومەتەكانی ناچار 
كردووە بە مووچەكاندا بچنەوە، پشــتیوانی دارایی 
خــۆراك، وزە و كاڵا رۆژانەییــەكان كــەم بكەنەوە. 
كــۆی ئەم میكانیزمانە لە چوارچێوەی سیاســەتی 

دەستپێوەگرتنی ئابووریدا جێبەجێ دەكرێن.
لــە چەنــد مانگــی رابــردوودا خۆپیشــاندانی 
سەرانســەری لە تونــس و ئوردن ســەریانهەڵداوە 
كــە تێیدا جەخــت لەســەر نەهامەتییەكانی چینی 
نێوەڕاست دەكرێتەوە. ئەم خۆپیشاندانانە یادەوەری 
رۆژانی پێش ســەرهەڵدانی بەهاری عەرەبی زیندوو 
دەكەنــەوە كە تێیاندا چینی نێوەڕاســت و هەژاری 

كۆمەڵگا یەكدەگرنەوە.
مەســعود رەمەزانی، ســەرۆكی مونتەدای مافە 
ئابــووری و كۆمەڵایەتییەكانــی تونــس هۆشــداری 
دەدات كە ســەرۆك وڵاتانی رۆژهەڵاتی نێوەڕاست و 

قەیرانی ئابووری هەڕەشە لە وڵاتانی عـــەرەبی دەكات

لە میسر و ئوردن و تونس داهاتی چینی ناوەڕاست لە چینی هەژار نزیك دەبێتەوە

رووداو - هەولێر

لە سیســتەمی سیاســیی ئەمریكادا كۆشكی 
ســپی هەموو كات دەســتی بەهێزی لە داڕشتن 
و ئاراستەكردنی سیاسەتی دەرەوەی ئەمریكادا 
واژۆی  ئــەوەی  زۆرینــەی  بــەڵام  هەبــووە، 
سەرۆكیان لەسەر بكرێ، بە ئاژانس و دامەزراوە 
جیاجیاكانــی حكومەتدا تێدەپەڕن. لە ئیدارەی 
نوێدا بڕیارەكان هەم شەخسیتر و هەم مەزاجیتر 
كراونەتــەوە. دامــەزراوەی ســەدەی ئەمریــكا 
)TCF( لــە راپۆرتێكــدا و بــە پشتبەســتن بە 
لێدوانی بەرپرســانی ئێستا و پێشووی ئەمریكا 
تیشــك دەخاتــە ســەر كاریگــەری گۆڕانی ئەو 
رێچكەیە لەسەر سیاسەتی ئەمریكا لە سووریا.

مانگــی ئەیلولــی رابــردوو، دوو ئەمریكــی 
بەڕەچەڵەك ســووری بە هاوكاریی لۆبیستێكی 
كۆمارییــەكان توانیــان لــە بۆنەیەكدا بەشــدار 
بــن كە دۆناڵد ترەمپ، ســەرۆكی ئەمریكاشــی 
لێبوو. لە بۆنەكەدا یەكێكیان بەو جۆرە باســی 
پارێزگای ئدلیب بۆ ترەمپ دەكات: "پارێزگایەك 
لە سووریا هەیە سێ ملیۆن خەڵكی تێدا دەژی 
و ئێرانییەكان، رووسەكان و هێزەكانی حكومەت 

گەمارۆیان داوە. ئەوان خوشكم دەكوژن".
بــە گوێرەی راپۆرتەكــە، ترەمپ خۆی دانی 
بەوەدا ناوە كە پێشتر ناوی ئدلیبی نەبیستبوو، 
بۆیەش ئەو شــەوە دەســت دەداتە راپۆرتێكی 
)نیویــۆرك تایمــز( و لــەوێ بــۆی دەركــەوێ 
كە بەڕاســتی شــوێنێك بــەو ناوە هەیــە و لە 
كێشەشــدایە. لەدوای خوێندنــەوەی راپۆرتەكە 
لــە تویتێكــدا هەڕەشــە لــە رژێمی ســووریا و 
هاوپەیمانەكانــی دەكات كە نابێ "تراژیدیایەكی 
مرۆیی" دروســت بكەن، چونكە "ســەدان هەزار 
كەس لەناودەچن". چەنــد رۆژێك دواتر توركیا 
و رووسیا رێككەوتنێكیان لەبارەی ئدلیبەوە واژۆ 
كرد، بێ ئەوەی ترەمپ یان حیساباتی سیاسی 

ئەمریكا رۆڵێكی تێدا هەبووبێ.
ئەمریــكا زیاتــر لــە 2000 ســەربازی لــە 
ســووریا هەیە، هێزەكانی ســووریای دیموكرات 
)هەســەدە( كە گەورەترین هاوبەشی ئەمریكان 
لــە ســووریا 30%ی خاكــی ســووریایان لەژێر 
دەســتدایە. ئەمریــكا رایگەیانــدووە بەنیازە بۆ 
ماوەیەكی "نادیار" لە ســووریا بمێنێتەوە، بەڵام 
پلانــە ســەربازی و مەیدانییەكانی ئەمریكا هیچ 
ئاماژەیەكیان تێــدا بەدی ناكرێ كە ئەمریكا لە 

سووریا بەنیازی چییە. 

سێ ئامانجەكەی ئەمریكا 
لە سووریا

لــە نزیــك دوو ســاڵی دەســەڵاتی خۆیــدا، 
ئەمریكا دوو جار بە هێرشــی مووشەكی بنكە و 
بارەگاكانی سوپای رژێمی سووریای كردووەتەوە 
ئامانج، بەڵام ژمارەیەكی زۆر بەرپرســی ئێستا 
و پێشــووی ئەمریــكا بە راپۆرتەكــەی ناوەندی 
ســەدەیان راگەیانــدووە :"ترەمــپ زۆر گوێ بە 
كێشە سەرەكییەكە نادات، واتە شەڕی نێوخۆی 
ســووریا بەرەو چ ئاكامێك دەچێ". بەرپرسانی 
ئەمریكی ئاشــكرایان كردووە سەرۆكی ئەمریكا 
و دەوروبەرەكــەی پەیڕەوی لە لیســتێكی ســێ 
خاڵی دەكەن كــە هیچكامیان پەیوەندیی تەواو 

و راســتەوخۆیان بە داهاتووی سیاســی سووریا 
خۆیەوە نییە، واتە لەناوبردنی داعش، نزیكبوون 

لە سووریا و دوژمنایەتیكردنی ئێران. 

شكستی تیلەرسن

رێكس تیلەرسن، وەزیری پێشووی دەرەوەی 
ئەمریــكا، لــە كۆتایی هاوینــی 2017 پلانێكی 
بۆ ســووریا راگەیاند كە تێیــدا دژایەتی رژێمی 
ســووریا و نەكشــانەوەی هێزەكانــی ئەمریــكا 
خاڵــی هەرە دیاری بــوون. لە كانوونی دووەمی 
2018، تیلەرســن جەختــی لــەوە كــردەوە كە 
ئەمریــكا دەیــەوێ بــە رێگــەی "ناســەربازی" 
كۆتایی بە دەســەڵاتی بەشار ئەسەد، سەرۆكی 
ســووریا بهێنــێ، بە جۆرێك نە گروپە ســوننە 
دەرفەتــی  دیكــە  جارێكــی  جیهادییــەكان 
ئەوەیــان هەبێ ســەردەربكەنەوە و نە ئێرانیش 

كاریگەرییەكەی جارانی هەبێ.
ئەو كات پرســیاری سەرەكی ئەوە بوو ئاخۆ 
ئەمریكا ئامرازی پێویســتی بــۆ جێبەجێكردنی 
ئــەو پلانە تەرخانكــردووە یان نــا، بەڵام وەك 
لــە راپۆرتەكــەی ناوەنــدی ســەدەدا هاتــووە 
هۆكاری ســەرەكی شكســتی پلانەكە ناكۆكیی 
ترەمــپ لەگــەڵ تیلەرســن بــوو، كــە مانگــی 
ئاداری 2018 لەســەر كارلادرا. سێ مانگ پاش 
لادانی تریلەرســن، ترەمپ رایگەیاند ســەربازە 
ئەمریكییــەكان "بــە زوویــی" لــە ســووریاوە 
دەگەڕێنــەوە، بەڵام چوار مانــگ دواتر لەوەش 
پاشگەز بوونەوە و نوێنەری ئەمریكا بۆ كاروباری 

سووریا راگەیاند هێزەكانیان بۆ ماوەیەكی نادیار 
لە سووریا دەمێننەوە.

یەكێــك لە هۆكارەكانی پاشــگەزبوونەوەی 
ئەمریكا لە كشانەوەی هێزەكانی ئەوە بوو كە 
هاوپەیمانەكانی ئەمریكا لە كەنداو قایل ببوون 
خەرجییەكانــی گەڕاندنەوەی ســەقامگیری بۆ 
ناوچــە ئازادكراوەكانی ژێر دەســەڵاتی داعش 
بگرنــە ئەســتۆ و پێویســت نــاكات پــارەی 
باجدەرانــی ئەمریكا بۆ ســووریا خەرج بكرێ. 
ســەرۆك بەمــە دڵخۆش بــوو، بــەڵام گۆڕانی 
مێشــكی ترەمــپ هۆكارێكی نێوخۆییشــی لە 
پشــت بــوو، لــە بەهــاری 2018ەوە ئەمریكا 
ئامادەكاری دەكرد بۆ دەرچوون لە رێككەوتنە 
مایــك  كات  ئــەو  ئێــران.  ئەتۆمییەكــەی 
پۆمپیۆ، وەزیری دەرەوەی ئێســتای ئەمریكا، 
دەســتبەكارببوو، لە مانگی نیسانیشدا ترەمپ 
دەســتكاری ئەنجوومەنی ئاسایشی نەتەوەیی 
كۆشــكی سپی كرد و جۆن بۆڵتنی لە شوێنی 

ژەنەراڵ مەكمەســتەر دانا. پۆمپیۆ و بۆڵتن لە 
گۆشــەنیگای بەرەنگاربوونەوەی هەڕەشەكانی 
ئێرانــەوە ســەیری دۆخی ئێســتا و داهاتووی 

سووریایان دەكرد.
بۆڵتــن لــە كاتــی دەســتبەركاربوونی لــە 
كۆشكی ســپی جەخت لەوە دەكاتەوە :"ئێمە 
سووریا جێناهێڵین هەتا ئەو كاتەی هێزەكانی 
ئێران بە میلیشیاكانیشەوە لە دەرەوەی خاكی 
ئێــران چالاكی بكەن". ســەرەڕای ئەو لێدوانە 
توندانەش، خاڵی هاوبەشی هەڵوێستی ئێستا 
و حەوت ســاڵی رابــردووی هــەردوو ئیدارەی 
ئەمریكا ئەوەیە لە هیچكامیاندا ســتراتیژێكی 
روون بــۆ داهاتــووی ســووریا و وەدیهێنانــی 
بەرژەوەندییەكانــی ئەمریــكا لــەو وڵاتە بەدی 
ناكــرێ، لــە كاتێكــدا ســەرۆك بــەردەوام لە 
بیرۆكەیــەوە بــۆ بیرۆكەیەكی دیكــە دەچێ و 
ئێران و هاوپەیمانەكانی لە دیمەشــق ســوورن 
لەســەر هەڵوێســتی نەگــۆڕی خۆیــان، كــە 

كۆنتڕۆڵكردنەوەی هەموو خاكی سووریایە. 

ئیــدارەی  لەنــاو  دووبەرەكــی 
ئەمریكیدا

لە ناوخۆی ئیدارەی ترەمپدا كەسانێكی زۆر 
هــەن كە دژی فراوانكردنەوەی ئەركی ئەمریكا 
لــە ســووریان، بــە تایبەتیش بەو ســەرچاوە 
مرۆیــی و ســەربازییانەی ئێســتا واشــنتن لە 
ســووریا هەیەتــی. ژمارەیــەك ســەرچاوە لە 
ئیــدارەی ئەمریكی بە دامەزراوەی ســەدەیان 
راگەیاندووە برێت مەكگۆرك، نێردەی تایبەتی 
سەرۆكی ئەمریكا لە هاوپەیمانێتی نێودەوڵەتی 
دژی داعــش، یەكێك لەو كەســانەیە كە دژی 
ئەوەیــە ســتراتیژی وڵاتەكــەی لــە ســووریا 
رووخاندنی رژێمی ئەســەد و دەركردنی ئێران 

لەخۆبگرێ. 
بەگوێــرەی راپۆرتەكــە ئــەو بۆچوونــەی 
مەكگــۆرك كە پەیوەنــدی نزیكی لەگەڵ هێزە 
كوردییەكانی رۆژئاڤــا هەیە، لەگەڵ بۆچوونی 
بەرپرسانی فەرماندەیی ناوەندی و پێنتاگۆندا 
یەكدەگرێتــەوە، بــەڵام پێچەوانــەی بۆچوونی 
بەرپرسانی باڵای كۆشكی سپییە. سەرچاوەكان 
ئاماژەیــان بۆ ئەوەش كــردووە كە مەكگۆرك 
هەوڵەكانی خۆی بۆ بەرەنگاربوونەوەی داعش 
چڕكردووەتــەوە،  هەســەدە  بەهێزكردنــی  و 
لــە كاتێكــدا لــە واشــنتن مقۆمقــۆی ئەوەیە 
كــە مەكگــۆرك لــە داهاتوویەكــی نزیكــدا لە 

پۆستەكەی ئێستای لابدرێ.

چین دەسـت بە شەڕی میدیا دەكات
ناوەند و كەسایەتیـیە میدیاییە بیانییەكان بۆخۆی كێش دەكات ئەمریكایەكی بێ ستراتیژ لە سووریا

 ترەمپ بۆی گرنگ نییە قەیرانی 
سووریا بەرەو كوێ دەچێ

 بەرپرسانی ئەمریكی

هەتا مانگی ئەیلولی ئەمساڵ ترەمپ نەیزانیوە ئیدلیب پارێزگایەكی سووریایە

ناوەندی )ستراتفۆر(ی ئەمریكی وەك نەریتێكی 
ســاڵانە، پێشــبینییەكانی خۆی بۆ ســاڵی 2019 
خســتووەتەڕوو كــە بەشــێكی تایبەتە بــە دۆخی 
رۆژهەڵاتی نێوەڕاست. لە پێشبینییەكانی ئەمساڵیدا 
فۆكەس لەسەر ململانێكانی ئەمریكا و ئێران، پێگەی 
نێودەوڵەتــی و ناوچەیــی ســعودیە دوای كوژرانی 
جەمال خاشوقچی، ململانێی زلهێزەكان لەسەر نفووز 
و چاودێریی دۆخی سووریا و هەوڵەكانی توركیا بۆ 
ئاســاییكردنەوەی دۆخی ئابووری و كۆنتڕۆڵكردنی 

كورد لە رۆژهەڵاتی نێوەڕاست دەكات.
 تاران ناكەوێ

دۆناڵــد ترەمپ، ســەرۆكی ئەمریــكا، لە مانگی 
ئایاری 2018 كشــانەوەی وڵاتەكەی لە رێككەوتنە 
ئەتۆمییەكــەی ئێران و كۆمەڵەی 5+1 و گەڕانەوەی 
قۆنــاغ بــە قۆناغــی ســزا ئەتۆمییەكان بۆ ســەر 
ئێــران راگەیانــد. راپۆرتــی ناوەنــدە ئەمریكییەكە 
پێشــبینی دەكات كە ســزاكانی ئەمریكا :"زیان بە 
ئێــران دەگەیەنن، بەڵام رووخانی حكومەتی ئێرانی 
لێناكەوێتــەوە، هەرچەنــد ئابووریی ئێران تووشــی 

زەحمەتیی زۆر بووەتەوە".
پێــش  ســپی  كۆشــكی  ئێســتای  ئیــدارەی 
دەستبەركاربوونی رەخنەی ئەوەی لە رێككەوتنەكە 
دەگرت كە گشتگیر نییە، واتە بەرنامەی مووشەكی 
ئێرانــی  ناوچەییەكانــی  چالاكییــە  و  بالســتیك 
لەخۆنەگرتــووە. بۆیــەش یەكێك لــە ئامانجەكانی 
دەرچــوون لە رێككەوتنەكــەی 2015 و گەڕانەوەی 
ســزاكان ئەوەیە ئێران بۆ واژۆكردنی رێككەوتنێكی 
دیكە پەلكێشــی ســەر مێزی دانوســتاندن بكرێ. 
ناوەندی )ســتراتفۆر( جەخت دەكاتەوە لەوەی كە 

"ئەمە سەرناگرێ".
مانگی رابردوو، ناوەندی ئاماری ئێران رایگەیاند 
رێژەی هەڵاوسانی ئابووری لە نێوان مانگی تشرینی 
یەكەم و دووەمی ئەمســاڵ ٪35 لەچاو هەمان ماوە 
لە 2017 بەرزبووەتەوە. بەو پێیەش تێچووی كاڵا و 
خزمەتگوزارییەكان لە چاو ساڵی رابردوو بە رێژەی 
٪35 هەڵكشاوە. بەرزبوونەوەی رێژەی هەڵاوسان و 
دابەزینی بەهای ریاڵی ئێرانی ناڕەزایەتی جەماوەری 
لێكەوتووەتەوە. )ستراتفۆر( پێشبینی دەكات ئەم 
ناڕەزایەتییە جەماوەرییە دەستی موحافزكارەكان لە 

بەرامبەر كابینەی میانڕەوی ئێران بەهێزتر بكات.
بەگوێــرەی راپۆرتەكــە، ئێــران لە یەك ســاڵی 
داهاتوودا و "لە كاتی پێویستدا" چالاكییەكانی خۆی 
"بۆ تۆقاندنی كەشتییەكانی ئەمریكا و هاوپەیمانەكانی 
لە كەنداو" زیاتر دەكات، مووشەكی باڵستیك تاقی 
دەكاتــەوە یان دەســت بە تاقیكردنــەوەی ئەتۆمی 
دەكاتــەوە، هێرشــی ســایبەری و چالاكــی نهێنی 
دەكات و هێزە وەكیلەكانی لەناوچەكە بەكاردەهێنێ 
بــۆ لێدانی ئەمریكا، ئیســرائیل و وڵاتانــی كەنداو. 
راپۆرتەكــە جەخــت لــەوەش دەكاتەوە كــە ئێران 

نایەوێ هانی جەنگ لەدژی خۆی بدات. 
وڵاتانی كەنداو و ئیســرائیل رۆڵی ســەرەكی لە 
جێبەجێكردنی ســتراتیژی ئەمریكا لــە ناوچەكەدا 
دەگێــڕن كــە بەگوێــرەی )ســتراتفۆر(، خــۆی لە 
ئــەم  بــۆ  دەبینێتــەوە،  ئێــران"دا  "جڵەوكردنــی 
مەبەستەش هاوپەیمانەكانی ئەمریكا لە رۆژهەڵاتی 
نێوەڕاست بەسەر دوو گروپدا دابەش دەبن. گروپی 
یەكەم ئــەو هاوپەیمانانەی ئەمریكا دەگرێتەوە "كە 
زیاتریــن نیگەرانییــان لەبــارەی ئێرانــەوە هەیە و 
ئامادەن پشتگیری لە سیاسەتی توند لەدژی ئێران 
بكەن، ئەمانەش بریتین لە ئیســرائیل، ســعودیە و 

ئیمارات".
گروپی دووەمی هاوپەیمانەكانی ئەمریكا قەتەر، 
عوممان و كوەیــت لەخۆدەگرێ، كە ئامادەگییەكی 
كەمتریان هەیە بۆ ئەوەی هەڵوێســتی توند لەدژی 
ئێــران وەربگرن. بەپێــی راپۆرتەكە، ئــەم وڵاتانە 
دەتوانن لە شەڕ و قەیرانە ناوچەییەكاندا بایەخێكی 

"ســتراتیژی، دیپلۆماتیك، ئابووری"یان بۆ ئەمریكا 
هەبێ، لــە كاتێكدا یەكگرتنی ئــەو گروپە وڵاتەش 
دەتوانــێ لــە هێــزی ئابڵوقەكــەی ســەر قەتــەر 
كەمبكاتــەوە، هەرچەندە ململانێی نێوان ئەندامانی 

ئەنجوومەنی هاوكاریی كەنداو درێژە دەكێشێ.
لــە ســەرەتای تشــرینی یەكەمی ئەمســاڵەوە 
كەیســی كوژرانی جەمال خاشوقچی، رۆژنامەنووس 
و كۆنەبەرپرســی ســعوودی لە دۆسیەیەكی مرۆیی 
و یاســاییەوە بــۆ خاڵــی یەكلاكردنــەوەی ململانێ 
جیۆپۆلیتیكییەكانــی رۆژهەڵاتی نێوەڕاســت گۆڕا. 
ناوەنــدە ئەمریكییەكە پێیوایە لە ســاڵی 2019دا، 
خێزانی شــاهانە ناچارن ئیدارەی ئەو نیگەرانییانە 
بكەن كە لەبارەی محەممەد بن ســەلمان، شازادەی 
جێنشین دروستبوون، لە كاتێكدا هەموو كردەوەكانی 
بن سەلمان دەكەونە ژێر زەڕەبینی نێودەوڵەتییەوە.

راپۆرتەكە پێشبینی دەكات "بەرەنگاربوونەوەیەكی 
بێدەنگ لە ناو خێزانی شــاهانە درێژە دەكێشێ، لە 
كاتێكــدا هەندێك لــە هاوپەیمانە ســەرەكییەكانی 
ریازیش پشتگیری سەربازی و وەبەرهێنانی خۆیان 
لــە ســعوودیە كەمدەكەنەوە، هەرچەند ئەســتەمە 

پەیوەندییە گرنگەكان گۆڕانیان بەسەردا بێ".
لــە ســاڵی 2016ەوە، حكومەتــی ســعوودیە 
پــڕۆژەی "روئیــای 2030"ی راگەیاندووە كە ئامانج 
لێی كەمكردنەوەی وابەســتەیی ئابووریی ســعودیە 
بە نــەوت، فرەڕەنگكردنی ئابــووری و پەرەپێدانی 
كەرتە حكومییەكانی وەكو پەروەردە، تەندروستی، 
ژێرخان و گەشتیارییە. )ستراتفۆر( پێشبینی دەكات 
هەوڵەكانــی ریاز بۆ بەرەوپێشــبردنی ئەو پڕۆژەیە 
بــەردەوام دەبێ، هەرچەنــد گازندەكانی هاووڵاتیان 
ســەبارەت بە "نیشــتەجێكردن، مووچە و ئاســتی 
ژیان، حكومەت ناچار دەكات دەســت بۆ خەزێنەی 
حكومەتــی بەرێ بۆ ئــەوەی ناڕەزایەتییەكان هێور 

بكاتەوە".
بڵاوبوونەوەی قەیرانی سووریا 

بە ناوچەكەدا
ســووریا  ســاڵەی  حــەوت  نێوخــۆی  شــەڕی 
بــەرەو قۆناغــی كۆتایی خــۆی هەنــگاو دەنێ، لە 
كاتێكــدا زۆربەی ئەو ناوچانەی پێشــتر بەدەســت 
ئۆپۆزیســیۆنی عەرەبی سوننەی ســووریاوە بوون 
ئێســتا كەوتوونەتەوە دەســت هێزەكانی لایەنگری 
رژێم. ناوەندی )ســتراتفۆر( كە بارەگای ســەرەكی 
لە تێكساسە، پێیوایە لەم قۆناغەدا "پێنج زلهێزەكە 
)واتە توركیا، رووسیا، ئێران، ئەمریكا و ئیسرائیل( 
لەســەر نفــووز و چاودێــری خۆیان )لە ســووریای 

داهاتوودا( ململانێ دەكەن".
مۆسكۆ سەرمایەگوزارییەكی گەورەی سەربازی، 
مرۆیــی و دیپلۆماتیكــی لــە شــەڕی ســووریا و 
سەركەوتنی هێزەكانی دیمەشقدا كردووە، لە كاتێكدا 
ئەم شەڕە دەرفەتی فراوانبوونەوەی پێگەی رووسیا 
لە رۆژهەڵاتی نێوەڕاســتی بەهێزتر كردووە، بۆیەش 
لێكۆڵەرانی ناوەندە ئەمریكییەكە پێیانوایە رووسیا 

دەســتكەوتەكان و ئامێرە سەربازییەكانی خۆی لە 
سووریا دەپارێزێ، هەرچەند رووسەكان حەزێكی زۆر 
كەمیان هەیە بــۆ ئەوەی لەگەڵ توركیا، ئەمریكا و 

ئیسرائیل تووشی شەڕ ببن.
لە حەوت ساڵی رابردوودا، ئێران سەرسەختترین 
هاوپەیمانی بەشار ئەسەد، سەرۆككۆماری سووریا، 
بووە، لە كاتێكدا ســووریا بەشــێكی ســەرەكی لە 
كۆریــدەری شــیعە و پاراســتنی هێڵــی پەیوەندی 
لەگەڵ حیزبوڵڵا پێكدەهێنێ. ناوەندی )ستراتفۆر( 
پێشبینی دەكات هەوڵەكانی تاران بۆ پشتگیری لە 
ئەسەد توندتر ببن، بەتایبەتیش ئەو هەوڵانەی دژی 

بەرژەوەندییەكانی توركیا و واشنتنن لە سووریا.
بەگوێــرەی راپۆرتەكــە هەوڵەكانی واشــنتن بۆ 
بەرەنگاربوونــەوەی ئێــران بەردەوام دەبــن، بەڵام 
ئــەم هەوڵە "گرژی لە نێوان ئەمریكا و رووســیاش 
دروســتدەكات، لەبــەر ئــەوەی رووســیا ناتوانێ و 
نایەوێ ئێران )لە سووریا( دەربكات". لە هەمانكاتدا 
سەرهەڵدانی "رووداوی سەربازی لە نێوان هێزەكانی 

ئەمریكا و رووسیاش ئەگەرێكی دوور نییە".
توركیــا لە یەك ســاڵی رابــردوودا دوو ئامانجی 
سەرەكیی لە ســووریا پەیڕەوكردووە كە یەكەمیان 
كوردییەكانــی  هێــزە  لاوازكردنــی  و  جڵەوكــردن 
رۆژئاڤای كوردســتانە و ئەوەی دیكەیان پاراستنی 
ئۆپۆزیسیۆنی سوننەیە لە ئدلیب. ئامانجی یەكەمیان 
دژی ئامانجێكــی ســتراتیژی ئەمریــكا لە ســووریا 
دەوەســتێتەوە كــە لەناوبردنی دوایین شــانەكانی 
داعشە لە سووریا. ئامانجی دووەمیشیان پێچەوانەی 
ئامانجی درێژخایەنی ســووریا، ئێران و رووســیایە. 
)ســتراتفۆر( بــە دووری نازانێ لە ســاڵی 2019دا 
ئەگــەر شــەڕی نێــوان دەوڵەتــان لــە ســووریا لە 
هەمووكاتێك زیاتر بێ، هەرچەندە هەموو وڵاتەكان 

هەوڵدەدەن خۆیان لەو ئەگەرە بەدوور بگرن.

توركیا.. راستكردنەوەی 
ئابوورییەكی لاواز

لــە ســاڵی 2018دا، توركیا ســاڵێكی ئابووریی 
ســەختی بەڕێكرد، ناوەنــدە ئەمریكییەكە پێیوایە 
"رەجــەب تەیب ئەردۆغان كارەكانی خۆی لە 2019 
كەمدەكاتــەوە بــۆ ئەوەی بــەوە رابــگات ئابووریی 
توركیا سەقامگیر بكاتەوە". لە كاتێكدا ناچارە پێش 
هەڵبژاردنەكانی شــارەوانی لــە بەهاری 2019 خەم 

لە پێگەی جەماوەریی خۆی و حیزبەكەی بخوات.
بەپێــی راپۆرتەكە، مەترســییەكانی گوشــاری 
ئابووریــی واشــنتن و بەرزكردنــەوەی وەبەرهێنانی 
بیانی، ئەنقەرە ناچار دەكات پەیوەندییە سەقامگیرە 
ئابوورییەكانــی لەگــەڵ ئەوروپادا بپارێــزێ. بەڵام 
لــە پــاڵ ئەو خەمــە نێوخۆییــە، ئەنقــەرە هەوڵی 
جڵەوكردنی بزووتنەوەی ئۆتۆنۆمیخوازی كوردی لە 
ناوچەكانی ژێر دەسەڵاتی ئیمراتورییەتی عوسمانی 

دەدات"، واتە توركیا و سووریا و عێراق.

قەیرانی ئابووری هەڕەشە لە وڵاتانی عـــەرەبی دەكات
باكووری ئەفریقا دەبێ ناڕەزایەتی چینی ناوەڕاستی 
وڵاتەكانیان بەجدی وەربگرن. رەمەزانی لەمبارەیەوە 
بە )جورناڵ(ی ئەمریكی دەڵێت: "دەیان ساڵ بوو 
چینی ناوەڕاست ئارامییان لە كۆمەڵگادا دەپاراست، 
بــەڵام ئەم چینــە خەریكــە ئیمتیازاتەكانی خۆی 
لەدەستدەدات. فەرمانبەرانی كەرتی خزمەتگوزاری 
خەریكە )لەڕووی پێگــەی ئابوورییەوە( لە چینی 

هەژاری كۆمەڵگا نزیك دەبنەوە".
ســەرهەڵدانەكانی بەهــاری عەرەبی لە زۆربەی 
وڵاتانــی ناوچەكەدا نەك هەر چارەســەری دۆخی 
ئابــووری نەكرد، بەڵكو درز و ناكۆكییە سیاســی 
و كۆمەڵایەتییەكانی ئەو وڵاتانەشــی تۆخكردەوە 
كــە لە ئاكامدا لە هەندێك وڵات شــەڕی نێوخۆی 
دوورودرێژی لێكەوتەوە، لەوانەش سووریا، یەمەن 
و لیبیا. ئەزموونی بەهاری عەرەبی و ئاكامە ئەمنی 
و سیاسییەكانی خەڵكی ساردكردووەتەوە لەوەی 
جارێكی دیكە بە روئیای گۆڕینی رژێم خۆپیشاندان 
بكــەن. بــەم حاڵەشــەوە شــارەزایان پێیانوایــە 
ناڕەزایەتی ئابــووری كاریگەری لەســەر روانگەی 

سیاسیی خەڵك دەبێ.
ئیساندەر عەمرانی، شارەزای كاروباری باكووری 
ئەفریقا لە گروپی قەیرانی نێودەوڵەتی، لەمبارەوە 
بــە )جۆرنــاڵ(ی راگەیانــد :"خەڵــك پــڕ بوون، 
فۆكەســێكی زۆر خراوەتــە ســەر كێشــەی نان و 
بژێوی، ئەمەش شوێنی ئەو پرسە ئایدیۆلۆژییانەی 

گرتووەتەوە كە چەند ساڵ لەمەوبەر هەبوون".
بەگوێرەی راپۆرتەكــە، هیچ وڵاتێكی ناوچەكە 

هێندەی میســر ئاسەواری شــكانی ئابووری پێوە 
دیار نییە. میسر پڕ دانیشتووترین وڵاتی عەرەبییە، 
یەكێكە لەو وڵاتانەی بەر تەوژمی بەهاری عەرەبی 
كــەوت و لە ماوەی دوو ســاڵدا دوو ســەركردەی 
سیاســی گۆڕی، دواجاریش لــەدوای كودێتایەكی 
سەربازیدا عەبدولفەتاح سیسی هاتە سەر كورسی 
ســەرۆكایەتیی میســر. حكومەتەكەی سیسی لە 
ساڵی 2016 رێككەوتنێكی بۆ وەرگرتنی قەرزێكی 
12 ملیــار دۆلاری لەگــەڵ ســندوقی نەختینــەی 
نێودەوڵەتی واژۆكرد. لە ئەنجامی ئەو رێككەوتنەدا 
نرخی كارەبا، سەوزە و میوە و خزمەتگوزارییەكانی 
هەڵاوســانی  رێــژەی  بەرزبوونــەوە.  حكومــەت 
ئابووریش لــە حوزەیرانی 2017 گەیشــتە %30. 

حاڵی حازر ئاستی هەڵاوسانی ئابووری %18.
رانیە نەدیم، ژنی ماڵەوە، لەبارەی گۆڕانی نرخی 
كەلوپەل لە قاهیرە بە رۆژنامە ئەمریكییەكەی گوت 
"ئەوەی پێشــتر بــە 50 جونەیه دەســتدەكەوت، 
ئێستا بە 200 جونەیه دەستناكەوێ". بەهۆی ئەم 
دۆخەوە خێزانی رانیە ناچار بوونە خەرجییەكانی 
خواردن و جل كڕین كەم بكەنەوە، بەشێكی زۆر لە 
خەڵــك چیدی ناتوانن وەكو جاران لە دەرەوە نان 
بخۆن، ژمارەیەكی زۆر لە میسرییەكانیش ناچارن 

دوو كار بكەن.
بەرپرســانی حكومەتی میســر ئاماژە بۆ ئەوە 
دەكــەن كــە ئاســتی گەشــەی ئابووریی میســر 
گەیشتووەتە ٪5.4، بۆ یەكەمجاریش لە 15 ساڵی 
رابردوودا بودجەی حكومەتی میســر زیادیهێناوە، 

ئەمــەش وایكــردووە حكومەتــی قاهیــرە بیر لە 
درێژكردنەوەی رێككەوتنەكەی لەگەڵ ســندووقی 
ئەحمــەد  نەكاتــەوە.  نێودەوڵەتــی  نەختینــەی 
كوشوك، بریكاری وەزیری دارایی میسر، لەمبارەوە 
بە )جورناڵ(ی ئەمریكی گوت "شــانازی ئەمە بۆ 

خەڵكی میسر دەگەڕێتەوە".
 2016 ســاڵی  لــە  ئوردنیــش  حكومەتــی 
رێككەوتنێكی قەرزی بە بەهای 723 ملیۆن دۆلار 
لەگــەڵ )IMF( واژۆكــرد. لەو وڵاتــەش قەرزەكە 
حكومەتی ناچاركرد سیاســەتی دەســتپێوەگرتن 
پەیــڕەو بــكات، ئــەم سیاســەتەش لــە مانگــی 
حوزەیرانی ئەمســاڵ هەزاران كەســی رژاندە سەر 
شــەقامەكان و لــە ئاكامــدا ســەرۆكوەزیرانی ئەو 
وڵاتە ناچاربوو دەســتلەكار بكێشــێتەوە. لە سێ 
مانگــی رابردوودا 50 هەزار خوێندكاری خوێندنگا 
تایبەتەكانی ئەم وڵاتە ناچاربوونە روو لە خوێندنگا 

حكومییەكان بكەن.
تونس یەكێكی دیكــە لەو وڵاتانەیە كە قەرزی 
لــە ســندوقە نێودەوڵەتییەكــە وەرگرتــووە، لــە 
كاتێكدا رێژەی گەشــەی ئابووری ئەو وڵاتە تەنیا 
٪2.6ە و بەهــای دیناری تونســیش لە 2018 بە 
رێــژەی ٪21 دابەزیوە، فەرمانبەرانی حكومەتیش 
داوای بەرزكردنــەوەی مووچــە دەكەن كە لە گەڵ 
سیاسەتی دەســتپێوەگرتندا لێكدژە. لە تشرینی 
یەكەمدا 650 هەزار فەرمانبەری حكومی ئەو وڵاتە 
مانیــان گرت، حكومەتیش جەخت لەوە دەكاتەوە 

كە ئەو سیاسەتە بە قازانجی ئابووریی وڵاتە.

ناوەندی )ستراتفۆر(ی ئەمریكی پێشبینییەكانی بڵاودەكاتەوە

ساڵی داهاتوو 
لە رۆژهەڵاتی نێوەڕاست 

چی روودەدات؟

هەندێك لە پێشبینییەكانی ستراتفۆر بۆ 2019:

- ئێران مووشەكی بالستیك تاقی دەكاتەوە یان دەست بە بەرنامە 
ئەتۆمییەكەی دەكاتەوە.

- پشتگیری نێودەوڵەتی بۆ ئابووری و سەربازیی ریاز كەم دەبێتەوە.
- ململانێی زلهێزەكان لەسەر داهاتووی سووریا بەردەوام دەبێ.

- ئەگەری پێكدادانی سەربازی لە نێوان هێزەكانی ئەمریكا و رووسیا 
لە سووریا هەیە.

- ئەردۆغان ئابووریی توركیا سەقامگیر دەكاتەوە.
- هەوڵەكانی توركیا بۆ جڵەوكردنی كورد لە توركیا و عێراق و سووریا 

بەردەوام دەبن.

تەكنەلۆژیای گواستنەوەی هەواڵیش بكات.
بەگوێرەی راپۆرتەكەی گاردیەن، هەوڵەكانی 
حكومەتی چین لە دوای یارییەكانی ئۆڵۆمپیادی 
بەیجینــگ  لــە  كــە  بــوون  بەهێزتــر   2008
بەڕێوەچوون و دروشــمی ســەرەكی یارییەكان 
"یەك جیهان، یەك خەون" بوو. ئەوكات میدیا 
و ناوەنــدە مرۆییەكانــی جیهــان رەخنەیان لە 
ریكۆردەكانــی پێشــێلكاری مافەكانــی مرۆڤ 
دەگرت و رووماڵی خۆپیشاندانەكانی لایەنگری 

لە خەڵكی ناوچەی تبتی چینیان دەكرد.
ســاڵی دواتر حكومەتی چین شەش ملیار و 
600 ملیۆن دۆلاری بــۆ بەهێزكردنی وجوودی 
میدیایــی خــۆی لــە جیهانــدا تەرخــان كرد، 
كیشــوەری ئەفریقاش شــوێنی تاقیكردنەوەی 
كاریگەریــی ئەو هەڵمەتــە بوو، بۆیەش یەكەم 
بەشــی هەڵمەتــی نێودەوڵەتــی چیــن دانانی 

)CCTV Africa( بوو، یەكەم هەنگاویشــیان 
راكێشــانی ئــەو رۆژنامەنووســانە بــوو كە لە 
كۆمەڵــگای وڵاتانــی ئەفریقیــدا جێگەی رێزی 

جەماوەر بوون.
بیاتریس مارشاڵ، رۆژنامەنووسی كینیایی، 
یەكێكە لەو رۆژنامەنووســانەی پێیوایە دانانی 
كەناڵــە چینییــەكان رێگەی خۆشــكردووە بۆ 
ئــەوەی لەگــەڵ بیســەر و بینــەری ئەفریقیدا 
پەیوەنــدی دروســتبكەن. مارشــاڵ لەمبارەوە 
بــە )گاردیــەن( دەڵــێ: "ئەوەی لــەم كارەدا 
بە دڵمە ئەوەیە لە روانگەی خۆمانەوە باســی 

ستۆرییەكانمان دەكەین".
ئەكادیمیســیەن  مــارش،  ڤیڤیــان  بــەڵام 
لــە زانكــۆی وێســت مینیســتەری بەریتانــی، 
پێیوایــە رووماڵەكانــی )CCTV( لــە ئەفریقا 
ئەوەندەی جەخت لەســەر هێز، بەخشــندەیی 

و ســەرەكیبوونی چیــن لە كاروبــاری جیهاندا 
ســتۆرییەكانی  باســی  ئەوەنــدە  دەكاتــەوە، 

ئەفریقا ناكات.
بەشێك لە هەڵمەتەكە بڵاوكردنەوەی هەواڵ 
و زانیاریــی پەســندكراوی كۆمــاری چینــە لە 
رێگەی وێســتگە رادیۆییەكانــەوە. راپۆرتێكی 
2015ی رۆیتەرز ئاشــكرای كردووە كە گروپی 
میدیایــی )CAMG(ی چینی كە ناڕاســتەوخۆ 
چینــە،  نێودەوڵەتــی  رادیــۆی  بــە  ســەر 
خاوەنــی 33 وێســتگەی رادیۆیە كــە هەواڵ و 
زانیارییەكانــی رادیــۆی نێودەوڵەتــی چین لە 
14 وڵاتــی جیهاندا بڵاودەكەنــەوە. بەگوێرەی 
راپۆرتەكــەی گاردیەنیــش ئێســتا ئــەم تۆڕە 
خاوەنی 58 وێســتگەی رادیۆیە و لە 35 وڵات 

كاردەكەن.
هەوڵەكانــی بەیجینــگ تەنیــا لــە میدیای 
بیســتراو و بینراودا نەماونەتەوە، بەڵكو رووی 
لە رۆژنامەكانی بەریتانیا و ئەمریكاش كردووە. 
رۆژنامەی حكومی )چاینا دەیڵی( گرێبەســتی 
لەگەڵ 30 رۆژنامەی بیانیدا كردووە بۆ ئەوەی 
مانگانــە 4 بــۆ 8 لاپــەڕە پاشــكۆی )چاینــا 
وۆچ( دابنێــن، لەناو ئــەو رۆژنامانەدا نیویۆرك 
تایمز، وۆڵ ســتریت جورناڵ و واشنتن پۆستی 
ئەمریكــی و دەیلی تێلێگرافی بەریتانی بەرچاو 
دەكــەن. راپۆرتەكــەی )گاردیــەن( بە پشــت 
بەستن بە سەرچاوەی هۆنگ كۆنگی ئاشكرای 
دەكات كــە رۆژنامــەی )دەیلــی تێلێگــراف( 
ســاڵانە 750 هەزار پاوند وەردەگرێ بۆ ئەوەی 

مانگی جارێك پاشكۆی )چاینا وۆژ( دابنێن.

چین دەسـت بە شەڕی میدیا دەكات

هەوڵەكانی چین تەنیا بە كڕینەوەی 
ناوەندە میدیاییەكانەوە نەوەستاوە، 

بەڵكو كۆنترۆڵی تەكنەلۆژیا و ژێرخانی 
میدیاشی گرتووەتەوە

‘‘‘‘

چین نزیكەی 7 ملیار دۆلاری بۆ بەهێزكردنی وجودی میدیایی خۆی لە جیهاندا تەرخان كردووە

ناوەند و كەسایەتیـیە میدیاییە بیانییەكان بۆخۆی كێش دەكات

شرۆڤە و بۆچوون

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

لــە دوای كەوتنــی ســەدام و گەڕانــەوەی 
كــورد بــۆ ناوچــە كوردســتانییەكانی دەرەوەی 
ــدا،  ــورد و بەغ ــوان ك ــم، لەنێ ــدارەی هەرێ ئی
و  كــورد  ناوچەكــە،  عەرەبــی  و  كــورد 
توركمــان، لەنێــوان ئــەم تەرەفانــەی كێشــەكە 
دروســت  جیاجیــا  تێڕوانینــی  ئەمریــكا،  و 
بــوون بــۆ چۆنێتــی چارەســەركردنی كێشــەی 
گۆڕینــی دێمۆگرافیــای ناوچەكــە. هەروەهــا 
لەنێــو  و  كوردســتانیەكان  حیزبــە  لەنێــو 
جۆراوجــۆر  ئاراســتەی  حیزبیشــدا  یــەك 
پەیدابــوون لەبــارەی دۆزینــەوەی رێگەچــارەی 
كێشــەكان. ســەرئەنجام دوای چەندیــن مانــگ 
لــە گفتوگــۆی چڕوپــڕی نێوانیــان، لەســەر 
ئــەو شــێوازە رێككەوتــن كــە لــە مــادەی 
58ی یاســای كاتــی و دواتــر لــە دەســتووری 
ــادەی 140 دا چەســپێنرا. ــە م هەمیشــەیی ل
بــۆ  قۆناغبەنــدی  وەك  ئــەوەی 

جێبەجێكردنــی مــادەی 140 دیــاری كــرا، 
بریتــی بــوو لە )ئاســاییكردنەوە، ســەرژمێری، 
پاشــان راپرســی(. بــۆ هەریەكیــان كۆمەڵێــك 
دەبــوو  كــە  هەبــوون  پێویســت  رێــكاری 
حكومــەت و ســەرۆكایەتی كۆمــار بیگرنەبــەر. 
حكومەتەكەیــدا  كارنامــەی  لــە  مالیكــی 
بــۆ  كابینەكــەی  پابەندێتــی  لــە  جۆرێــك 
ئەركــە دەســتوورییەكانی تایبــەت بــەم پرســە 
نیشــاندا، لیژنــەی پێكهێنــا، بودجــەی تەرخان 
كــرد و بەچەنــد قۆناغێــك بەشــێكی كــەم لــە 
پرۆســەكە بەڕێوەچــوو. لێكەوتەكانــی قۆناغی 
ناردنــەوەی  لــە  ئاســاییكردنەوە،  یەكەمــی 
عــەرەب و گەڕانــەوەی كــورد بــۆ زێدی خۆیان، 
دەســتوەردانی  پێــش.  هێنایــە  ئاســتەنگی 
نەتەوەیەكگرتــووەكان  و  هەرێمایەتــی 
و  كــرد  چەقبەســتن  تووشــی  پرۆســەكەی 
ــۆی  ــە خ ــداوە ك ــتی بەغ ــاوی دا بەدەس پاس

لــە بەرپرســیارێتی جێبەجێكردنــی بدزێتــەوە. 
 ئــەوەی پەیوەنــدی بــە ســەرۆك كۆمــارەوە 
لــە  و  ئەركێكــی دەســتووری  هەبــوو وەك 
ئاســاییكردنەوەدا،  قۆناغــی  چوارچێــوەی 
دەبــوو ســەرۆك كۆمــار پرۆژەیــەك بداتــە 
پەرلەمــان بۆ راســتكردنەوەی ئەو گۆڕانكارییە 
ئیدارییانــەی لــەو ناوچانــەدا بــە ئامانجــی 
ــاڵی 1968  ــە دوای س ــا ل ــی دیمۆگرافی گۆڕین
وە كرابــوون. پێویســت بــوو مــام جــەلال ئەمە 
ــەر دوو هــۆكاری ســەرەكی  ــەڵام لەب ــكات. ب ب
لەكاتــی خۆیــدا پرۆژەكــەی پێشــكەش نەكرد. 
خولــەی  ئــەو  ئــەوەی  لەبــەر  یەكەمیــان 
ســەرۆكایەتی كۆمــار، ســەرۆك و هــەردوو 
ــوو، بەپێــی  ــان هەب جێگرەكــەی مافــی ڤیتۆی
دەســتووریش دەبــوو پرۆژەكــە بــە رەزامەنــدی 
هەرســێكیان پێشــكەش بكرێــت. عەرەبــی 
قۆناغــەی  ئــەم  دژی  توركمــان  و  ســوننە 
ــە  ــمی ب ــارق هاش ــوون و ت ــاییكردنەوە ب ئاس
ــە  ــی ســوننە و ب ــی عەرەب پشــتیوانی ناوخۆی
هاندانــی توركیــا و وڵاتە عەرەبییــەكان رێگری 
رەخنەیەكــی  هەرچەنــدە  بــوو،  بەردەمــی 
كــە  دەكــرا  تاڵەبانــی  ئاراســتەی  زۆریــش 
كۆبوونەوەیەكــی  هیــچ  لــە  باســەی  ئــەم 
هــۆكاری  نەكردووەتــەوە.  ســەرۆكایەتیدا 
دووەمیــش پەیوەنــدی بەجیاوازیــی تێڕوانینــی 

نــاو ســەركردایەتی یەكێتییــەوە هەبــوو.
ئاراســتەی  دوو  ســەرەتاوە  لــە  هــەر   
ــاو ســەركردایەتی  ــاواز لەن ــەوەی جی بیركردن
یەكێتــی هەبوو بــۆ چۆنێتی چارەســەركردنی 
بەتایبەتیــش  ناوچانــە،  ئــەم  كێشــەی 
پێیانوابــوو  ئاراســتەیەكیان  كەركــووك. 
بــە  ئــەوەی  بــۆ  لەبــارە  هەلومــەرج  كــە 
و  دروســت  سیاســەتێكی  پەیڕەوكردنــی 
لــە  بــاش  نموونەیەكــی  پێشكەشــكردنی 
مامەڵەیەكــی  و  كەركــووك  بەڕێوەبردنــی 
واقیعــی لەگــەڵ پێكهاتەكانــی تــر، كەركووك 

پێویســت  كوردســتان،  ســەر  بخرێتــەوە 
ــە جوگرافیــای  ــاكات ئێمــە بەشــێكی تــر ل ن
هەرێــم بخەینــەوە ژێردەســتی بەغــدا كە دوور 
نییــە مەیلێــك لای بەغــدا دروســت بــكات 
زیاتــر چــاو ببڕنــە كەركــووك و لەمپــەری 
ــەوكات  ــەوەی، ئ ــش گەڕان ــە پێ ــر بهێنن زیات
ــری  ــی ت ــە پانتاییەك ــووك، ئێم ــەك كەرك ن
جوگرافیــش لەدەســت دەدەیــن. هەروەهــا 
ــە  ــاز ل ــەوت و غ ــامانی ن ــی س ــۆی بوون بەه
چەمچەمــاڵ، چاویــان لــەوە بــوو چەمچەمــاڵ 
ببێتــە بناغەیەكــی پتــەوی ئابــووری بــۆ 
ئاراســتەیەش  ئــەم  داهاتــووی ســلێمانی. 
گوشــاریان دەخســتە ســەر مــام جــەلال كــە 
نابــێ چەمچەمــاڵ و كفــری و كــەلار بخرێنەوە 

ســەر كەركــووك.
مــام جــەلال لــە وەرگرتنــەوەی خولــی 
كۆمــاردا  ســەرۆك  پۆســتی  دووەمــی 
دەســتكراوەتر بــوو، بەهــۆی ئــەوەی ئەمجارە 
ئــەو رێگرییــە دەســتوورییەی لەبــەردەم نەما 
كــە مافــی ڤیتــۆی دەدایە جێگرەكانــی، لەناو 
ــی  ــەوەی باڵ ــۆی جیابوون ــی بەه حیزبەكەش
ــر  ــەڵاتی فراوانت ــی، دەس ــە یەكێت ــۆرم ل ریف
بووبوو بەســەر حیزبەكەیــدا. چەندجارێكیش 
لەناوخــۆی كوردســتان لــە ئاســتی زۆر بــاڵا 
ئــەو رەخنەیــە رووبــەڕووی تاڵەبانــی كرایەوە 
مــادەی  جێبەجێنەكردنــی  هــۆكاری  كــە 
ســەرۆك  مالیكــی  هەروەهــا  بــووە،   140
وەزیرانیــش لــە وەڵامــی هەمــان رەخنــەدا 
بەرپرســیارێتییەكەی لەســەر خــۆی لادا و 
ــە  ــە كردوومان ــی ئێمەی ــەوەی ئەرك ــی ئ گوت
ــارە.  ــەرۆك كۆم ــە لای س ــتا بابەتەك و ئێس
بۆیــە لــە كۆتایــی مانگــی 10ی ســاڵی 2011 
لەژێــر كۆمەڵێــك گوشــاردا و دوای زیاتــر لــە 
ســێ ســاڵ لــە تێپەڕینــی وادەی خــۆی، مــام 
جــەلال پرۆژەكــەی پێشــەكەش بــە پەرلەمان 
كــرد. ئــەوكات بەنــدە یەكێــك لــە نەیارەكانی 

ئــەو پرۆژەیــە بــووم و بــە وتارێــك داوام كــرد 
ــەی  ــە پرۆژەك ــگ مەدەن ــی، دەن )هاوپەیمان
تاڵەبانی(، هۆكارەكانیشــیم روونكردبووەوە و 
تــا ئەندازەیــەك كاریگــەری لەســەر گۆڕینــی 

ــوو. ــەكان هەب تێڕوانین
لــە كۆتایــی ســاڵی 2011وە تــا 16ی 
رۆژ  لــەدوای  رۆژ   ،2017 ئۆكتۆبــەری 
هەژموونــی كــورد لــەڕووی سیاســی و ئیداری 
و ئابووری و سەربازییەوە بەسەر كەركووكدا 
ــەوە  ــەت و هەلومەرجــی ئ ــوو. دەرف زاڵ دەب
ــری  ــورد رێككەوتنێكــی ت ــە ك رەخســابوو ك
توركمــان  و  عــەرەب  لەگــەڵ  سیاســی 
ــاو  ــە ن ــووك بخرێت ــەوەی كەرك ــۆ ئ ــكات ب ب
چوارچێــوەی هەرێمــی كوردســتانەوە، بــەڵام 
ــە  ــك كێش ــی كۆمەڵێ ــی كەڵەكەبوون ئەنجام
ــەرەوە  ــی 16ی ئۆكتۆب ــۆی رووداوەكان و بەه
چوارگۆشــەی  گەڕێندرایــەوە  كەركــووك 
یەكــەم. ئێســتا كەركــووك و تــەواوی ناوچــە 
كوردســتانییەكانی تــری دەرەوەی هەرێــم، 
هاوشــێوەی ســەردەمی ســەدام لەبــەردەم 
هەڕەشــە و مەترســی پاكتــاوی رەگەزیدایــە. 
ئایــا ئێســتا كاتەكــەی گونجــاو نییــە بــۆ 
ئــەوەی كــورد لــە پەرلەمانــی عێــراق كار 
لەســەر ئــەو پرۆژەیــەی تاڵەبانــی بــكات 
ــەی  ــەو دەســتكارییە ئیدارییان ــەوەی ئ ــۆ ئ ب
بــە مەبەســتی پاكتــاوی رەگــەزی كــراون 
بگەڕێندرێنــەوە شــوێنی خۆیــان؟ بەتایبــەت 
كــە ئێســتا رێگرییەكانــی بەردەمــی وەك 
پێشــتر نەمــاون. پێشــتر ســوننە و توركمــان 
زۆر دژی ئــەو پرۆژەیــە بــوون، توركمــان 
لەبــەر كەركــووك و عەرەبی ســوننە بەهەمان 
هــۆكار و لەبــەر ئــەوەش كــە تــەواوی ناوچــە 
ســوننییەكان لەچوارچێــوەی ئــەم پرۆژەیــەدا 
ــای ســوننە  ــران و جوگرافی دەســتكاری دەك
لــە عێــراق بچــووك دەكرایــەوە، چونكــە 
حســابی  لەســەر  بەعــس  لەســەردەمی 

جوگرافیــای كــورد و شــیعە فــراوان كرابوون. 
ــی  ــە گۆڕەپان ــوننە ل ــی س دوای لاوازبوون
سیاســی عێــراق، ئێســتا ناتوانــن رێگــری 
ــە  ــان لەوەدای ــیعەش بەرژەوەندیی ــەن، ش بك
ئیدارەكانــی پێشــوویان بــۆ بخرێتــەوە ســەر 
پارێــزگا شــیعییەكان و لــە بەرانبەریشــدا 
ناوچــەی ســوننە زۆر بچــووك بكرێتــەوە. 
كوردیــش بەهــۆی ئــەو سیاســەتەی بەرانبــەر 
پەیــڕەو  خورماتــوو  و  كەركــووك  بــە 
دەكرێــت، بەرژەوەنــدی لەوەدایــە خورماتــوو 
ــەوە  ــەلار بخرێن ــری و ك ــاڵ و كف و چەمچەم
ســەر كەركــووك. بەتایبــەت لــەدوای ئــەو 
دۆخــە تایبەتــەی لــە 16ی ئۆكتۆبــەرەوە بــۆ 
كەركــووك دروســت بــووە بەهــۆی هاتنــی بــە 

ــارەكە. ــۆ ش ــەرەب ب ــاوی ع لێش
تەماشــا بكــەن لــە ســاڵی 2005 عــەرەب 
لــە  هەڵبــژاردن  نابــن  رازی  توركمــان  و 
كەركــووك بكرێــت، دوای 16ی ئۆكتۆبــەر بــە 
ماوەیەكــی كــورت لــە پەرلەمانــی عێراقــەوە 
دەبێــت  كــە  ئــەوەدا  لەســەر  بڕیاریــان 
لەگــەڵ هەڵبژاردنــی ئەمجــارەی پارێزگاكانــی 
بەڕێوەبچێــت،  كەركووكیــش  لــە  عێراقــدا 
هۆكارەكــەی روونــە، لەبــەر ئەوەیــە كــە 
ــورد رەخســاوە.  ــەوەی ك ــەی كەمبوون زەمین
تەنهــا رێگەیــەك بــۆ بەرزكردنــەوەی رێــژەی 
كــورد و راگرتنــی هاوســەنگی لەبەرانبــەر 
سیاســەتی تەعریــب ئەوەیــە، چەمچەمــاڵ و 
كفــری و كــەلار بخرێنــەوە ســەر كەركــووك و 
بەمــەش 470 هــەزار نفوســی كــورد دەچێتــە 
ســەر كەركــووك و رێــژەی كــورد تــا ئاســتی 

ــەوە.  ــەرز دەكات ــی ب دڵنیای
ــی  ــا بەهــۆی ناكۆكــی و ناتەبای ــەڵام ئای ب
ــەڕی  ــۆی ش ــا بەه ــەوە، هەروەه ــاو خۆمان ن
ــوان  ــیی نێ ــی و شەخس ــی حیزب بەرژەوەندی
سیاســییەكانەوە، ئــەم رێگەیەیــان بیــر مــاوە 

ــۆ كەركــووك؟ ب

ئێستا كاتی پرۆژەكەی 
تاڵەبانییە

عارف قوربانی
 arifqurbany@yahoo.com

ئوســتاد بەشــیر موشــیر دەیگوت "جەمال 
بۆیــە تــۆم زۆر خۆشــدەوێت ، چۆنكــە تــۆ 
رەســمەن ئینفیســالیت"، لــە راســتیدا ئــەوە 
بــەس بوو بۆ ئەوەی مامۆســتا جەمال نەبەزت 
خۆشــبوێت ، بەتایبەتــی كە ئەو لــە چەندین 
لێكۆڵینــەوەی زانســتانە و كتێبــی تایبەتــدا 
بیری ســەربەخۆییخوازیی كوردی خســتووەتە 
چوارچێــوەی بیروباوەڕێكــی تایبەتــەوە كــە 
بە "بیــری نەتەوەیی" یاخود بــە "قوتابخانەی 
كوردیی ناسیۆنالیزم" ناوی دەنا، لە كتێبێكیشدا 
زۆر بە وردی روونیكردەوە كە "بیری نەتەوەیی" 
چ جیاوازییەكــی هەیە لەگەڵ بیری قەومییەتی 

رۆژهەڵاتی و ناسیۆنالیزمی رۆژئاوایی .
زۆر كــەس لەنێــو كــورددا هەوڵیانــداوە و 

كاریان كردووە لەپێناو داڕشــتنەوەی هەســتی 
كوردی لەچوارچێوەی نووســیندا، بەڵام كاری 
مامۆســتا جەمال نەبەز بەتەواوی پێگەیشــتوو 
بــوو، تەوەری ســەرەكی كاركردنی ســاڵانێكی 
زۆری بوو كە ســەرەتاكەی لە كۆتایی ســاڵانی 
پەنجاكاندا لە كاژیكنامەوە دەستیپێكرد . كورد 
بۆ دۆزینەوەی ســەرەتاكانی دەركەوتنی بیری 
نەتەوەیــی دەگەڕایەوە بۆ دەقەكانی ئەحمەدی 
خانــی، بــەڵام زۆرجار ئــەوە لەلایــەن زۆر لە 
لێكۆڵینڤانەكانــەوە بە هەســتێكی شــاعیرانە 
لێكدەدرایــەوە. مامۆســتا جەمــال نەبــەز بــە 
چەند كتێبێكی زانستانەی درێژكراوەی یەكتر، 
بیــری نەتەوەیــی كــوردی لەچوارچێوەیەكــی 
دیاردا داڕشــتەوە و خســتوویەتییە بەردەستی 

كورد لە هەرێمی كوردستان لەپاش 2003 وە 
تاوەكو ئێســتا نەك هەر نەیتوانی ئەو ناوچانەی 
بە ناوچەی ناكۆكی لەسەر ناسراون بگەڕێنێتەوە، 
بگــرە ئەگەر كار ئاوا بــڕوات جارێكی دی مێژوو 
بەشێوەیەكی كۆمیدی خۆی دووبارە دەكاتەوە و 
هەمدیسانەوە كورد بەو مافانە ناگات كە بەمافی 

ڕەوا و مێژوویی خۆی دەزانێت.
ئــەم شكســتە مێژووییــەی كــورد بەشــێكی 
پەیوەســتە بــەو دەردە مێژووییــەوە كە دەردی 
تاڕادەیــەك  ئەمــە  و  ناوخۆییــە  ناكۆكیــی 
گەورەشــی  بەشــێكی  بــەڵام  بەڵگەنەویســتە، 
پەیوەســتە بە لاوازیی هونەری سیاسەتكردنەوە 

لەلای سەركردەكانی كورد. 
عەقڵیەتی سیاسی كوردستانی لە تێڕوانینیدا 
بــۆ مەســەلەی ناوچــە ناكۆكــی لەســەرەكان و 
گەڕاندنەوەیــان بــۆ ســەر هەرێمی كوردســتان، 

گیرۆدەی گرێی مێژووە.
لەڕاســتیدا پێویســت بــوو كــورد ئەزمونــی 
پــاش 2003 بــە هەمان عەقڵیەتی شەســتەكان 
و پێشــتریش بەڕێــوە نەبات، بــەڵام مێنتاڵیتی 
سیاســیی كوردی، لە پەیوەســت بەم بابەتەدا، 
لــە مێژوودا گیری كردووە و نەیتوانیوە لەپێناوی 
بردنەوەی واقیع، بەشێك لە مێژوو بكاتە قوربانی.
كورد بۆ بردنەوەی ئێستا، دەبێت لە ئێستادا 

خوێندەوارانی نەتەوەكەی.
ئەو كتێبانەی مامۆستا جەمال نەبەز كە لە 
دوای راپەڕین كەوتنە دەســت من و كەســانی 
وەك من لە باشووری كوردستان، زۆر گرانبوون 
لــەڕووی نرخــەوە و زۆریــش ســەختبوون بۆ 
خوێندنەوە بەهۆی ئەوەی هەموویان كۆپیكراوی 
چەنددەستكراو بوون. ئەو كتێبانە ئێستاش بە 
تیراژ و چاپی باشــەوە لە كوردستان نەكەوتنە 
بەردەستی خوێنەران. هەرچەندە زۆر درەنگیشە 
، بەڵام دیسانەوەش دڵخۆشم كە دەبینم ئێستا 
هەندێك كەس دەنووسن : پێویستە بەشێك لە 
كتێبەكانی مامۆســتا جەمال نەبەز بخرێنە نێو 

پرۆگرامی خوێندنەوە .
مامۆستا جەمال نەبەز هەوڵێكی زۆری دا كە 
سیســتەمی كوردی لە خوێنــدن و پەروەردەدا 
هەبێت لە كوردســتان. لەبەرئەوەش هەمیشــە 
ئــەوە  لەســەر  خەســتی  زۆر  گفتوگۆیەكــی 
دەكــرد كــە تەنیا خوێنــدن بە كــوردی بەس 
نییە ، بەڵكو پێویســتە سیستەمی خوێندن و 
پەروەردە كوردی بێــت. لە هەمانكاتدا هەوڵی 
دەدا زانســتەكانیش بە كــوردی بخوێنرێن هەر 
لەوپێناوەشــدا لە ســاڵی 1960 دا پەرتووكی 
)ســەرەتای میكانیــك و خۆماڵەكانی ماددە(
ی بڵاوكــردەوە ، كە یەكەمین كتێبی زانســتی 
فیزیایــە بە كــوردی . ئەو كتێبەی كاتی خۆی 
بۆ خوێندكارانی ناوەندی نووسیبوو. هەوڵێكی 
زۆری دا بــۆ ئــەوەی كــورد یــەك رێنــووس 
)رێنووســی لاتینی( و رێزمانێكی هاوبەشــیان 
هەبێت، پێیوابوو بناخەی دروستكردنی زمانی 

ئەدەبی یەكگرتووی كوردی ئەوەیە. مامۆســتا 
جەمال نەبەز بەتەنیا بوو، پشــتیوانی لێنەكرا، 
هەندێجــار دەروێشــانی ئایدیۆلۆژیاكانیش زۆر 
دژایەتییان كرد ، بەڵام لەگەڵ ئەوەشدا خاوەن 
كاریگەرییەكــی زۆربوو ، هەرچەندە مامۆســتا 
جەمــال نەبەز ، بەهیوای لەدایكبوونی دەزگای 
تەواو ســەربەخۆ ، خۆی لە قســەكردن لەسەر 
شاشــەی تەلەڤزیۆنــەكان دەپاراســت و داوای 
لەوشــێوەیەی رەتدەكردنــەوە ، لەبەرئــەوەش 
ئەوەی ناســیویانە ئەوانەن كە لە رێگەی كتێب 

و وتارەكانییەوە ناسیویانە .
زانســتییەكانی  لێكۆڵینــەوە  و  كتێــب 
مامۆســتا جەمال نەبەز بــە توانایی و زیرەكی 
ئــەو مرۆڤەیــان ئاشــنا دەكــردی، بــەڵام كە 
ئاشنایەتی راســتەوخۆت لەگەڵدا پەیدا دەكرد 
، گەورەیــی ئەو مرۆڤەت زیاتر بۆ دەردەكەوت. 
هیچ پێشــمەرگەیەكی ئاوارەبــوو بۆ ئەوروپا و 
هیچ سیاســەتكارێكی كــورد نییە كە چووبێتە 
شــوێنێك مامۆســتا جەمال نەبەز كاری لەوێ 
هیــچ  نەبووبێــت.  هــاوكاری  و  هەبووبێــت 
رێكخراوێكی پیشەیی كوردی نییە لە ئەوروپا ، 
پێویســتیان بە مامۆستا جەمال نەبەز بووبێت 
و یارمەتــی نەدابــن. مرۆڤێكی دەســتكراوەی 
هەمیشە حەز لە ســەربەرزی بوو ، بۆیەش بە 

درێژایی تەمەنی سەربەرزانە ژیا .
من یەكەمجار لەساڵی 1999، دوای وەرگرتنی 
ژمــارەی تەلەفۆنەكەی لە بەهەشــتی د.مارف 
خەزنەدار ، لە رێگەی تەلەفۆنەوە قسەم لەگەڵ 
كــرد . دوای ئەوە لە ســاڵی 2000دا بەردەوام 

وتارەكانــی بۆ رۆژنامــەی )میدیــا( دەناردن. 
وتارەكانی سەنگ و رەواجێكی زۆر گەورەتریان 
دابــووە رۆژنامــەی میدیــا ، هەروەهــا نەوەی 
نوێش ئاشــنای بۆچوونەكانی مامۆستا جەمال 
نەبــەز بوون . مــن خۆم وەك سەرنووســەری 
مامۆســتا  كــە  دڵخۆشــبووم  زۆر   ، میدیــا 
جەمــال نەبەز وتارەكانی بــۆ دەناردین ، بەڵام 
لەهەمانكاتدا هەســتمدەكرد كە دەبێ مامۆستا 
جەمــال لەجیاتــی ئەو وتــارە بیرەوەرییەكانی 
و لێكۆڵینەوەی زانســتانە لەســەر ئەو بوارانە 
بنووســێت كە بەڕاستی لەنێو كورددا كەسانی 
دیكــە توانایــان بەســەردا ناشــكێت ، چەنــد 
جارێــك ئــەوەم پێگــوت ، دەیگوت راســتە ، 
بەڵام ئــەوەش پێویســتە كە لەســەر رووداوە 
هەنووكەییــەكان بنووســرێت . دوای نەمانم لە 
رۆژنامــەی میدیــا، كتێبێكی لەســەر بنەچەی 
وشە كوردییەكان و لێكۆلینەوەیەكی زانستانەی 
لەســەر یارسانەكان نووسی ، كە بەڕاستی دوو 
كاری زۆر نموونەییــن .هەروەها دوو پاشــكۆی 
تایبــەت بە دوو بیرەوەری گرنگی لە رۆژنامەی 
)رووداو(دا بڵاوكردنــەوە ، كە تێیدا زۆر رووداو 
رووندەكاتەوە لە مێژووی هاوچەرخی كورددا .

لە مانگی نیســانی 2006 بــۆ یەكەمجار لە 
بەرلین راســتەوخۆ مامۆســتا جەمــال نەبەزم 
بینــی ، ئــەوە رۆژێكی زۆر خۆشــبوو بۆ من . 
شەو دەبووایە پێكەوە دابنیشین ، دوای ئەوەی 
نانــی ئێوارەمــان خوارد ، هەندێــك پارەی بۆ 
خەرجییەكانــی مــن خســتبووە زەرفێكەوە ، 
لەگەڵ بلیتێكی یەك مانگەی ترێن لە ئەڵمانیا 

. زۆرم هەوڵــدا قەناعەتی پێبێنــم وەرینەگرم 
، بــەڵام نەمتوانــی بەســەر پێداگیرییەكەیــدا 
سەركەوم . كە گەڕامەوە كوردستان ، هەندێك 
پارەی دیكەم خستە سەر پارەی ناو زەرفەكەی 
مامۆستا جەمال نەبەز و كتێبی )كێشەی كورد 
، لەبەر گڕی ئاگردانی شەڕی عێراق و ئێران دا( 
، ئینجا سێ پەرتۆكی دیكەشمان بۆ چاپكرد.

دوای ئــەوە دوو جــاری دیكــە مامۆســتا 
جەمــال نەبــەزم بینییەوە ، جــاری دووەم لە 
پێشــانگەی كتێب بوو لە فرانكفۆرت لەســاڵی 
2013 ، كــە ئێمــە وەك رووداو زیاتــر لەبــەر 
ئارەزووی ئەو بەشــداریمان كــرد و بە درێژایی 
ئــەو چوار رۆژە تاوەكو شــەو بەیەكەوە بووین 
، جاری دواییشــیان لە شاری كوێلن بوو ، كە 
بەتایبــەت لە بەرلینەوە هــات بۆ بینینی ئێمە 
و دواتریــش یەكســەر گەڕایــەوە بــۆ بەرلین . 
هەموو ئــەو جارانەش پێكەوە نانمان دەخوارد 
، جــاری وابــووە زۆربوویــن ، بەڵام هەمیشــە 
ئــەو پــارەی هەمووانــی دەدا ، لەكاتێكدا ئەو 
هیــچ مووچەیەكی نەبوو و بە كاری زانســتانە 
و وەرگێڕان دەژیا . لەگەڵ هەموو خەڵكیشــدا 
هەروابــوو ، نەیدەهێشــت یــەك نانیــش بــە 
رەنجی كەســێكی دیكە بخوات . لەبەرئەوەش 
مامۆســتا جەمال نەبەز هیچ سامانێكی دارایی 
بەجێنەهێشــت ، بــەڵام بیــری نەتەوەیــی و 
سامانێكی گەورەی نووسراوی بۆ بەجێهێشتین.

ماڵئاوا مامۆستا گیان و رووحت شاد .

بیربكاتــەوە و واز لــە خەونــی مێژوویی بهێنێ، 
لەڕاستیشدا هەر بردنەوەی ئێستا و بیركردنەوەیە 
لەئێســتادا كــە دەتوانێــت ئەوەی پێــی دەڵێین 

خەون و مێژوو، بباتەوە.
ســنووری دەوڵەتــی كوردســتان لــە عەقڵی 
زۆرینــەی شۆڕشــگێڕانی كــورددا، ســنوورێكی 
واقیعــی جیۆپۆلیتیكــی دیفاكتــۆ نییــە، بەڵكو 
سنوورێكی مێژوویی نەگۆڕە و لە خەوندایە، نەك 

لە واقیعدا.
پەكەكە بە ڕێبەرایەتی عەبدوڵڵا ئۆجەلان، لەو 
قۆناغەدا كــە باوەڕیان بە دەوڵەتی كوردســتان 
هەبوو پێش قۆناغی "خۆســەریی دیموكراتیك"، 
پێیانوابــوو كورد ســتان پارچە پارچە ناكرێت و 
خەونی ئەوان بۆ دەوڵەتی كوردســتان، نەخشــە 
مێژووییەكەی كوردســتانی گــەورە بوو، هەر بەر 
مەبنــای ئــەم خەونــەش، دانیان بــە ئەزموونی 
حوكمڕانیی خۆماڵی لە هەرێمی كوردستان نەدەنا 
و لەســەرەتای دروســتبوونی ئــەم قەوارەیــەوە 
هێنــدەی توركیــا، پەكەكــەش كێشــەی لەگەڵ 

هەرێمی كوردستان هەبوو.
 ئــەو عەقڵییەتەش كە پێی گرنگترە هەرێمی 
كوردســتان بە باشووری كوردستان ناوزەد بكات 
لەكاتێكــدا )هەرێــم( دانپێدانراوێكی سیاســییە 
و لــە زاراوەی "باشــوور" پێشــكەوتووترە، هەر 
دیوێكــی تــری ئــەو مێنتاڵیتیە سیاســیەیە كە 
زیاتر میتافیزیكیانە دەســووڕێتەوە نەك فیزیكی 

و واقیعیانــە، زیاتــر لــە مێــژوودا دەژی نەك لە 
ئێستادا.

لەنــاو  خەونپــەروەرە،  مێنتاڵیتیــە  ئــەم 
سیاسییەكانی ئێمەدا هەمیشە ئامادەیی هەبووە 
و زۆر جاریش قوربانی بە دەستكەوتی بەردەست 

داوە بۆ خەونی گەورەتر.
 بۆنموونــە هیچــكات نەیانتوانیــوە، بەبــێ 
كەركــووك، یــان بەبــێ خانەقیــن و مەندەلی و 
جەلەولا وێنای ســنووری دەسەڵات و حوكمڕانی 

بكەن و بیبینن.
هەموومــان دەزانیــن كە زۆرینەی شكســتی 
دانوستاندنەكانی كورد لەگەڵ ناوەند و شكستی 
شــۆڕش بەهۆی كەركووكەوە بووە، بە زمانێكی 
تر، بەهۆی قبوڵنەكردنی ســنوورێكی دانپێدانراو 
لــە دەرەوەی ســنووری مێژوویــی و خەونــی 

مێژوویی.
جێكەوتــە  بەهــۆی  لەوانەیــە  بێگومــان 
حــەق  و  تێبگەیــن  لــەوە  ســتراتیژیەكەیەوە، 
بــە سیاســیەكانی كــورد بدەیــن، لــەوەدا كــە 
دەستبەرداری كەركووك نەبوون، بە رادەیەك كە 
تەنانەت شۆڕشیشــیان بۆ كەركووك كردووە بە 
قوربانی و دەســتبەرداری شۆڕش و دەستكەوت 

بوون لەپێناوی كەركووك.
بــەڵام ئایــا ئــەو عەقڵیەتــەی كــە نایەوێت 
دەســتبەرداری هیچ شــتێك ببێــت و دەیەوێت 
هەمــوو شــتێك بەو شــێوەیە بەرێتــەوە كە لە 

خەونی ئەودایە، ئایا ئەم عەقڵیەتە واقیعییە؟
 لەپــاش 2003 وە كورد هەر بەم عەقڵییەتە 
ئایدیاڵییە ناواقیعییەوە تەماشای ناوچە ناكۆكی 
لەسەرەكانی كردووە و بە خەونێكی مێژووییەوە 
لە بســت بە بســتی ئــەم ناوچانــەی ڕوانیوە و 
پێیوابووە لە نەخشەی عوسمانیەكاندا سنووری 
كوردســتان لــە كــوێ بــووە، لــە چوارچێوەی 

هەرێمیشدا هەردەبێت تا ئەو شوێنە بێت!
ئەمەش بێگومان لەبــارە تیۆرییەكەیدا، دەنا 
لــەڕووی پراكتیكیەوە ئێمــە دەزانین ئەم هێزانە 
چەندە شایانی رەخنەی ئەخلاقین و بە گەندەڵی 
وناكۆكییەكانیان چەندە ناحەقییان بەرامبەر ئەو 
ناوچانە كردووە، بەڵام لێرەدا نووسینەكەی ئێمە 

بەم ئاراستەیەدا ناڕوات.
ئــەم عەقڵییەتە كوردســتانیەی كار لەســەر 
گەڕاندنەوەی ناوچە ناكۆكی لەسەرەكان دەكات، 
عەقڵیەتێكــی دانوســتاندنكار نییــە و توانــای 
بردنــەوەی هیچی نییە، چونكە لەلایەن خۆیەوە 
ئامادەی بەخشــینی هیچ نییــە، عەقڵیەتێكیش 
ئامادەی "دان" نەبێت"ستاندن"ی دەستناكەوێت.
لەلای ئەم عەقڵییەتە سیاسییە ئەوە مێژووە 
جوگرافیــا دیــاری دەكات، نەك باڵانســی هێز، 
ئەمــەش هەڵەیەكی گەورەیە و ئەوەی جوگرافیا 
و نەخشی سنوور دەكێشێت باڵانسی هێزە، نەك 
مێژوو، ئــەوەی ماف بەدەســتدێنێ هێزە، نەك 

تێكست.

عەقڵیەتی سیاســی كوردستانی پێویستە لە 
مامەڵەكــردن لەگەڵ مەســەلەی ناوچە ناكۆكی 
لەســەرەكاندا خاوەنی دیدگایەكی واقیعی بێت، 

نەك مێژوویی و ئایدیاڵیستی.
دەبێــت ئەم عەقڵیەتە ئامادەی دانوســتاندن 
ســنوورەكان  و  نەخشــە  بێــت،  گفتوگــۆ  و 
بەپێــی جێكەوتــە و لێكەوتە و باڵانســی هێز و 
بۆلوانەكانی ئێســتا دیاری بكات، نەك بەچاوی 
خەونە مێژووییەكان و سنوورە مێژووییەكانەوە.

ئــەوەی لــە بیركردنەوەی سیاســیی كوردیدا 
دەبێــت بگۆڕێــت، ئەوەیە كە مێــژوو جوگرافیا 

دەگۆڕێت، نەك دەیچەسپێنێت.
هــەر لــەم ڕوانگەیــەوە، كــورد دەیتوانی بۆ 
بەدەســتهێنانەوەی بەشــێكی گرنگ لــە ناوچە 
ناكۆكی لەســەرەكان دەستبەرداری بەشی دیكە 

لەو ناوچانە ببێت.
 واتە لەســەر بنەمای سنوورێكی تازە لەگەڵ 
ناوەند رێكبكەوێت، لە حاڵێكی واشدا هەموو ماف 
و ئیمتیازاتێكی كوردانی شوێنە لەدەستچووەكان 
دەكرا لە ســنوورە نوێیەكەدا قەرەبوو بكرێتەوە، 

بەمەش دەگوترێت خاك بەرامبەر بە ماف.
جا داخۆ كورد بەشی ئەوە توانای لە عێراقدا 
مــاوە ئەم جــۆرە چارەســەرانە لەگــەڵ ناوەند 
بخاتە دانوســتاندنەوە، یان چیــدی كورد هێزی 
دانوســتاندنی لە عێراقــدا نییە و ئێمەش "كا بە 

با" دەكەین؟  

رەسمەن ئینفیسالی بوو

خاك بەرامبەر بە ماف

ئاكۆ محەممەد
  ako@rudaw.net

عەبدوڵڵا رێشاوی
abdulla.reshawi@gmail.com

شرۆڤە و بۆچوون

ئازاد وەڵەدبەگی

 hemen@rudaw.net

هێمن عەبدوڵڵا

مانگە هەنگوینییەکەی 
پەکەکە و یەکێتی

رێبوار كەریم وەلی
 rebwar@rudaw.net

سەرۆكی هەرێمی كوردستان
 جێگری دەبێت؟

دوای راگەیاندنی ئەوەی كە پارتی دەیەوێ 
پۆستی جێگری سەرۆكی هەرێمی كوردستان 
كارا بكاتەوە )ئەڵبەتە بەپێی یاسای ژمارە 
1ی 2005(، هــەم یەكێتی و هەم گۆڕانیش 
پێشــوازییان لێكرد. بۆ گۆڕان سەركەوتنە 

كــە ســەرۆكی هەرێــم لــە پەرلەمانــەوە 
هەڵدەبژێردرێــت و، بــۆ یەكێتیــش مانای 
وایە كە پۆســتێكی دیكەیان لە كوردستان 
بۆ زیاد دەبێ، چونكە پۆســتەكانی ئێستا 
بەشی رازیكردنی هەموویان ناكات! سەرباری 

لــە  وەزارەتێــك  وەرگرتنــی 
كابینەكــەی عــادل عەبدولمەهدی 
بۆ یەكێتی بووە بە تەحەددایەكی 
ئــەو  هەمــان  وەك  گــەورە، 
لــە  پارتــی  كــە  تەحەددایــەی 
پۆســتی  وەرگرتنــی  مەســەلەی 
ئەڵبەتە  كــردی.  ســەرۆككۆماردا 
پارتــی داوای ئەو وەزارەتە ناكات 
و هیــچ كاندیدێكیشــی بــۆ ئــەو 
پۆســتە نییــە )چونكــە نایــەوێ 
ببێتــە تەرەفــی ململانێ تائیفی و 
مەزهەبییــەكان( ، بــەڵام نایەوێ 
بــەر یەكێتیــش بكــەوێ. بەوەش 
دەیەوێ تۆڵە لە یەكێتی بكاتەوە. 
پارتی حەز ناكات ئەو بابەتە وەك 
موزایەدەیەكی نەتەوەیی بەسەریدا 
بشــكێتەوە، بۆیە لەو پڕۆســەیەدا 
پشــتیوانی لە دوو بــژارە دەكات، 
یەكەمیــان نەتەوەكانــی دیكــەی 
و  مەســیحی  توركمــان،  وەكــو 
ئێزدی، دووەمیان ئەگەر بەر كورد 
بكــەوێ، بدرێــت بــە بزووتنەوەی 
گــۆڕان. ئەگەر پارتی بتوانێ ئەوە 
بــۆ گۆڕان مســۆگەر بــكات، هەم 
تۆڵــەی تەزویری بــۆ دەكاتەوە و 
هەمیش بــۆ پێكهێنانــی كابینەی 
داهاتــوو، بناغــەی ســەردەمێكی 
نوێ لە كاری هاوبەش لە نێوانیاندا 

دروست دەكات. 
خــۆ ئەگــەر وەزارەتەكــە بــەر 
یەكێتیش بكــەوێ، هێندەی دیكە 
لــەوەی  دەكات  مكوڕتــر  گــۆڕان 
كە بەشــداریی كارا لــە حكومەتی 

هەرێمی كوردستاندا بكات.

ڤی ئای پی یان 
بەرتیل!

یەكەمجار نێچیرڤان بارزانی
سوێند دەخوات

ئاراســتەی دانوســتاندنی پارتی لەگەڵ 
لایەنە سیاسییەكان، دوای راگەیاندنی ناوی 
بەربژێرەكانی پارتی بۆ ســەرۆكی هەرێمی 
كوردســتان و سەرۆكی حكومەت، بریتییە 
لەوەی بە خێرایی دەســتەی سەرۆكایەتیی 

پەرلەمــان دیــاری بكرێت كە لەوەشــیاندا 
یەكێتــی  بــۆ  پەرلەمــان  ســەرۆكایەتیی 
یــەكلا بووەتــەوە و جێگرێك بــۆ پارتی و 
یەكێكیش بۆ پێكهاتەی توركمانە. هەنگاوی 
یاســای  زیندووكردنــەوەی  ئــەوە،  دوای 

ئەوەی كە ئێســتا هــەم لــە بزووتنەوەی 
گــۆڕان و هەم لە یەكێتی ناوی كەســانێك 
بۆ جێگری ســەرۆكی هەرێمی كوردســتان 
دێن، بەڵام پارتی بە نیاز نییە لە هەنگاوی 
یەكەمدا و تــا كۆتاییهاتنی كاراكردنەوە و 
سوێندخواردنی سەرۆكی هەرێم لەسەر هیچ 
ناو یان كەســێك بڕیاری كۆتایی بدات. بە 
واتایەكی دیكە "دامەزراندنی" جێگرێك بۆ 
فەرمانداری گشــتیی هێزی پێشمەرگە كە 
تەنها بۆ ئەو بوارەیە، پەیوەستە بەوەی كە 
لایەنەكانی گۆڕان و یەكێتی لە مەســەلەی 
كاراكردنەوەی یاســای ژمارە یەكی 2005 
ـــەوە چەند پاڵپشــتی پارتــی دەبن؟ بە 
حوكمی دابەشــبوونی هێزی پێشمەرگەی 
كوردستان بەســەر دوو یەكەی 70 و 80، 
رەنگبێ شانســی گۆڕان بۆ وەرگرتنی ئەو 
پۆستە كەم بێت، بەڵام ئەگەر بۆ یەكێتیش 

بێت، ئەوا رەنگبێ لە داهاتوودا ئەو پۆستە 
بدرێتە كەسێكی سەربازی نەك سڤیل.

ئاراســتەی  كــە  حاڵەتێكیشــدا  لــە 
گفتوگۆكانــی پارتــی لەگــەڵ لایەنــەكان 
)بەتایبەتی گۆڕان و یەكێتی( بەرەو ئەوە 
بێــت كە بەشــێوەی مەبدەئی، ســەرۆكی 
حكومەت یەك جێگــری هەبێت و ئەوەش 
بــۆ یەكێتی بێت، ئــەو كاتە بۆ رازیكردنی 
گۆڕانیش دەبێ بەشێوەیەكی ئۆتۆماتیكی، 
لــە نێــوان وەزیری پێشــمەرگە و جێگری 
سەرۆكی هەرێم یەكیان بەر گۆڕان بكەوێت، 
وەك چــۆن یەكێتــی بە نیازە لــە هەموو 
لێكچــووەكان )ئەنجوومەنــی  دامــەزراوە 
ئاســایش و وەزارەتــی ناوخــۆ، وەزارەتی 
سامانە سرووشتییەكان و دارایی، پەروەردە 
و خوێندنــی بــاڵا...( لــە هــەر یەكێكیان 

یەكێكی بەربكەوێت.

لــە  گرنگــەکان  بابەتــە  لــە  یەکێــک 
جێگۆڕکێــی  سیاســیدا،  کۆمەڵناســیی 
نوخبەیــە کــە بــە یەکێــک لــە پێــوەرە 
سیســتەمێكی  هــەر  ســەرەکییەکانی 
دیموکراسی لە ئاستە باڵاکانی دەسەڵاتی 
دادەنرێــت.  وڵات  گشــتیی  و  سیاســی 
هــەر سیســتەمێکی سیاســی، خاوەنــی 
کۆمەڵێــک نوخبەیــە کــە دەبێــت بەپێی 
بنەما دیموکراســییەکان، لە هەر خولێکدا 
بەشــێکیان دەسەڵات بەدەســتەوە بگرن 
و پــاش قۆناغێکــی دیاریکراو یان بەهۆی 
ڕکابەریی سیاسی، گۆڕەپانەکە بۆ کەسانی 
دیکــە چــۆڵ بکــەن. ئــەم جێگۆڕکێیە، 
دەبــێ هەمــوو ئاســتەکانی دەســەڵات و 
بەرپرســیارێتی بگرێتــەوە. لــە وڵاتانــی 
گەشــەکردوودا، ئــەم جێگۆڕکێیە بەهۆی 
ململانێــی حیزبــی و ڕکابەری سیاســیی 
لۆژیکی ئەنجام دەدرێت، بەڵام لە وڵاتانی 
لە حاڵی گەشــەکردندا، ئــەم جێگۆڕکێیە 
ڕەنگە بە توندوتیژی و ململانێی خوێناوی 

کۆتایی بێت.
 جێگۆڕکێــی نوخبــە ســێ قازانجــی 
ســەرەکی هەیە. یەکەم، ئــەو بەرپرس و 
بەڕێوەبەرانــەی کــە ئەزموونێکی خراپ و 
شکســتخواردوویان هەیە وەلاوە دەنرێن، 
دووەم ئەوانــەی کــە بــە هــەر هۆکارێک 
هەلیــان  پێنــەدراوە  کاریــان  دەرفەتــی 

پێدەدرێــت خۆیــان تاقــی بکەنــەوە و، 
ســێیەمیش ئەوەیــە کــە لــەم ڕێگەیەوە 
سیستەمی سیاســی بەردەوام خۆی نوێ 
دەکاتــەوە و کەســانی نــوێ پــەروەردە 
دەکات و توانــا و پوتانســیەلە نوێیەکان 
دەخاتەگەڕ و تووشــی لاوازیی پســپۆڕی 
و شــارەزایی نابێــت و لــە هەمــان کاتدا 
ڕەوایی سیاســی خــۆی بەهێزتر دەکات. 
هــەروا جێگۆڕکێــی نوخبــەکان، ڕێگە لە 
کۆچی نوخبە بۆ دەرەوەی وڵات دەگرێت، 
چونکــە نوخبە لــە ئەگەری هەســتکردن 
بــە پەراوێزخســتنی، بــە ناچــاری بــۆ 
دەســتەبەرکردنی هەل و دەرفەتی باشتر 

بەرەو دەرەوەی وڵات کۆچ دەکات. 
جێگۆڕکێــی  پرۆســەی  لــە  هــەروا 
بــە  هەســتکردن  ئاســتی  نوخبەکانــدا، 
و  دەبێتــەوە  بــەرز  بەرپرســیارێتی 
لەڕاســتیدا جۆرێــک لــە ڕکابــەری لەنێو 
نوخبەدا دروست دەبێت، بۆ خستنەڕووی 
و  چالاکــی  و  کار  ئاســتی  باشــترین 
خزمەتگــوزاری بــە هاووڵاتیــان. ئەگــەر 
بەرپــرس یــان بەڕێوەبەرێــک دڵنیا بێت 
لــەوەی جێگۆڕکێــی پێناکرێــت و، کەس 
شــوێنی ئەو ناگرێتەوە، ئەوا دەســەڵاتی 
خۆی بە هەمیشــەیی دەزانێت و ئاســتی 
هەستکردن بە بەرپرســیارێتی لەلای ئەو 
کەســە لاواز دەبێت، ئەمــەش کاریگەریی 

حکومەتی هەرێم و 
جێگۆڕکێی نوخبە

ڕاستەوخۆی لەسەر کواڵیتی و چۆنێتی 
کاری ئــەو دەبێــت. بــەدەر لەمــەش، 
مانــەوەی درێژخایەنی ئەو بەڕێوەبەرە 
لــە پۆســتەکەی، زەمینەی باشــتر بۆ 
ســەرهەڵدانی گەندەڵی دەڕەخســێنێ 
کــە ئەمــەش وەک مۆرانە سیســتەمی 

سیاسی بنکۆڵ دەکات. 
بابەتــی  بــە  گرنگیــدان   
دانانــی  و  نوخبــە  پەروەردەکردنــی 
کەســانی شایســتە و بــە توانــا لــە 
پرۆسەی بڕیاردان و پۆستە سیاسی و 
کارگێڕییەکانی هەر وڵاتێک، بە یەکێک 
لە پرســە گرنگ و ســتراتیژییەکان لە 
جیهانــی  سیاســییەکانی  سیســتەمە 
ئەمــڕۆ دادەنرێت. هەر سیســتەمێکی 
سیاســی، هەوڵ دەدات لەسەر بنەمای 
خواستە تیۆری و ڕاستینەکانی خۆی، 
بەرپرســان و نوخبــە سیاســییەکانی 
خۆی پەروەردە و دەستنیشــان بکات. 
گرنگیی ئەم بابەتە بۆ ئەوە دەگەڕێتەوە 
کــە نوخبــە کەســانێکن کاریگەرییان 
هەیە لەســەر پرۆسەی بڕیاردانی وڵات 
و، ئەگەر کەســانی بە توانا و لێهاتوو 
بــن، ئــەوا دەتوانن ببنە ســەرچاوەی 
گەلێــک گۆڕانی ئەرێنــی و باش لەنێو 
کۆمەڵگە. ئەگەر پێچەوانەکەشی بێت، 
ئــەوا دەبنە ســەرچاوەی نەهامەتی بۆ 

وڵاتەکەیان.
یەکێک لە پێویستییە سەرەکییەکانی 
ئەم پرۆسەیە، کەڵکوەرگرتنە لە توانا 
و پۆتانســیەلەکانی ئێستا و داهاتووی 
کەســانی  ناســینی  و،  کۆمەڵگــە 
لێهاتــوو و خــاوەن بەهرە بــۆ ئەوەی 
کار و ئەرکەکانیــان پێ بســپێردرێت. 
بــەم پێیە نوخبــە سیاســییەکان، بە 
نوخبەکانــی  بزوێنــەری  مەکینــەی 
دیکــەی نــاو کۆمەڵگــە دادەنرێــن و 
بەرجەســتەیان  و  دیــار  پێگەیەکــی 
هەیە لە پرۆســەی شایستەســالاری و 
پێشخســتنی کۆمەڵگە. لە سیســتەمە 
کلاســیکییەکانی ڕابــردوودا، پێدانــی 
پۆســتە سیاسی و ســەربازییەکان بە 
گوێرەی پێــوەری بنەماڵەیــی دەبوو. 
ئەمڕۆش مۆدیلەکانی بنەماڵەســالاری، 
گرووپسالاری و حیزبسالاری لە گەلێک 
لــە وڵاتانــی لە حاڵــی گەشــەکردنی 
جیهاندا هەر مــاون و پەیڕەو دەکرێن. 

بــە  کوردســتانیش،  هەرێمــی  لــە 
درێژایی ســێ دەیەی ڕابرادوو پێوەری 
ســەرەکی بۆ پێدانی پۆســت و پلە و 
پایەکان، حیزبســالاری و خێڵســالاری 
و گرووپســالاری بووە، ئەمەش هۆکار 
شایستەســالاری  ئــەوەی  بــۆ  بــووە 
پشــتگوێ بخرێــت و پێــوەری یەکەم 
نەبێت بۆ دەستنیشــانکردنی نوخبەی 
دەســەڵاتداری سیاســی و کارگێری لە 

کوردستان.
لــە پێدانــی پۆســت و پایــەدا لەم 
وڵاتە، زیاتر لــەوەی ڕەچاوەی توانای 
کەســەکان و پســپۆڕی و لێهاتووییان 
بکرێت، پتــر ڕازیکردنی حیزب و خێڵ 
و عەشــیرەت و گرووپەکان لە بەرچاو 
گیراون. ئێســتا کە حکومەتی هەرێمی 
پێکهێنانــی  لەبــەردەم  کوردســتان 
کابینــەی نوێــی خۆیدایــە، حەقوایــە 
ستراتیژێکی نوێ لە بواری جێگۆڕکێی 
بنەمــای  لەســەر کۆمەڵێــک  نوخبــە 
پیشــەیی و پســپۆڕی و پێویســتییە 
هەنووکەییەکانــی کۆمەڵگە بگرێتە بەر 
و مــاڵ تەکاندنێکی باش لــەم بوارەدا 
پەیــڕەو بــکات. کەســانێکی زۆر هەن 
کە بە درێژایی ســێ دەیەی ڕابردوو لە 
پۆستە سیاســی و کارگێڕییە باڵاکانی 
ئەم وڵاتەدا باڵادەست بوون و نەک هەر 
موعجیزەیەکــی ئەوتۆیــان لێ نەبینرا، 
لەبــەردەم  بــوون  ڕێگریــش  بەڵکــوو 
ســەرکەوتنی کەســانی شایســتەتر بۆ 
وەرگرتنــی ئــەو پۆســت و پلانــە. لە 
دیموکراتەکانــدا،  و  ئــازاد  کۆمەڵگــە 
جێگۆڕکێــی نوخبە لەســەر کۆمەڵێک 
پێوەر و ڕێسای عەقڵانی و لۆژیکی و بە 
دوور لە پێوەرە کەسی و تایبەتییەکان 
ئەنجــام دەدرێت. چونکە دواجار دەبێ 
حکومەت لە خزمەت چاکەی گشــتیدا 
بێــت و، لــە ئەگەری پشتگوێخســتنی 
جێگۆڕکێــی نوخبە، چینێکی نوخبەی 
هەمیشــە باڵادەســت، دەسەڵاتی وڵات 
بــە دەســتەوە دەگــرن کــە ئەمــەش 
کۆمەڵگــە بــەرەو بەئۆلیگارشــیبوونی 
سیســتەمی دەســەڵاتداری دەبــات و 
هەڕەشــە لــە بنەماکانی دیموکراســی 
جێگۆڕکێــی  ئامانجــی  دەکات. 
دادپــەروەری،  بەدیهێنانــی  نوخبــە 
شایستەســالاری، حوکمڕانیــی بــاش، 

بــە دەزگاییکردنی ڕکابەریی سیاســی 
لێهاتوویــی سیســتەمی  و ڕەوایــی و 
سیاســییە. ئەزموونــی وڵاتانــی وەک 
فەرەنســا، بەریتانیا، ئیتالیا، کۆریای 
باشوور، ســەنگاپوورە، چین و مالیزیا 
دەرخــەری ئەو ڕاســتییەن کــە مرۆڤە 
نوخبــە و شایســتەکان دەتوانــن ببنە 
هــۆکاری گەشــەکردن و قەڵەمبــازی 
پیشەســازیی  و  ئابــووری  سیاســی، 
وڵات. هەمــوو پێشــکەوتنەکانی ئــەو 
وڵاتانــە، دەرئەنجامی توانا، لێهاتوویی 
و لێزانیــی بەرپرســان و بەڕێوەبەرانی 
نوخبە و هزرمەند بووە کە بە دروستی 
پەروەردە کراون و لە شــوێنی شیاوی 
خۆیان دانراون و بوونەتە ســەرچاوەی 

گۆڕان و بەرەوپێشچوونی کۆمەڵگە. 
لە وڵاتانــی گەشــەکردوو، لە کاتی 
بڕینەوەی درەختی دارستانەکان، پێش 
ئەوەی درەختێک ببڕنەوە، درەختێکی 
دیکە لــە تەنیشــتی دەچێنن و، پاش 
دڵنیابوون لە گەشەکردن و هەڵچوونی 
ئــەو درەختە، ئینجــا درەختە کۆنەکە 
دەبڕنــەوە، بــە وتەیەکــی تــر پێــش 
بڕینــەوەی درەختەکــە، جێگرەوەکەی 
دەستنیشــان دەکەن. هەربۆیە یەکێک 
لــە ئەرکەکانــی هــەر دامودەزگایەکی 
حکومــی بریتییە لــە پەروەردەکردنی 
جێگــرەوەی  و  شایســتە  کەســانی 
بەڕێوەبەرانــی کۆنی ئــەو دەزگایە، بۆ 
ئەوەی لە پاشــەڕۆژدا تووشــی گرفت 
نەبــن. هەربۆیــە، نوخبــەکان دەبــێ 
چــاوەڕێ  نــەک  بکرێــن،  پــەروەردە 
بکەیــن هەتــا لە دایــک ببــن، زانایی 
توانایــی دروســت  لــەم ســەردەمەدا 
سیســتەمەی  و  دەزگا  ئــەو  دەکات. 
کــە بیــر لــە ئاینــدە نەکاتــەوە، لــە 
گەیشــتن بــە ئامانجەکانــی تووشــی 
گرفتــی جیــدی دەبێــت. سیســتەمی 
ئایندەبیــن ئــەو سیســتەمەیە کە بیر 
لە ئاینــدە و پەروەردەکردنی نوخبە و 
جێگرەوەکانــی دەکاتەوە و، لە هەمان 
کاتدا دەرفەتی شــیاو بــۆ جێگۆڕکێی 

ئەو نوخبانە دەڕەخسێنێ.

بڕیاری قەدەغەکردنی تەڤگەرە سێبەرەکەی 
پەکەکە لە زۆنی سەوز رووداوێکی نوێ نەبوو، 
چونکە لەدوای راپەڕین و لە کۆتاییەکانی شەڕی 
پارتی و یەکێتی و لە زۆر قۆناغی دیکەدا یەکێتی 
شەڕی دژی پەکەکە کردووە. بڕواناکەم کەسی 
ئاگادار هەبێت وتارە بەنێوبانگەکەی مام جەلالی 
لەبیرچووبێتەوە کە لە پەرلەمانی کوردســتان 
بۆ قایلکردنی لایەنەکان بۆ دەرکردنی پەکەکە 
لە هەرێمــی کوردســتان دای. راســتییەکەی 
بەدرێژایی ســاڵانی رابــردووش پەیوەندییە بە 
رواڵەت باشەکەی یەکێتی و پەکەکە مانگێکی 
هەنگوینی بوو کە دەبووایە کۆتایی بێت دوای 
ئــەوەی ئێران بــۆ لاوازهێشــتنەوەی پارتی و 
سنووردارکردنی کاریگەریی بارزانییەکان بەسەر 
بەشەکانی کوردســتانەوە بەکاری هێنا. بەڵام 
ئێســتا چی گــۆڕاوە کە یەکێتییــە نوێیەکان 
دەگەڕێنەوە سەر رێبازی مام جەلال و دژی ئەو 
هێزە رادەوەستنەوە کە چیرۆکی خەیاڵییان بۆ 
دەهۆنییەوە و گوایە بە ئاسماندا هێزیان دەنارد 

بۆ عەفرین تا بەرگرییان لێبکەن؟
فڕۆکەخانــەی  مەســەلەی  یەکــەم  هــۆی 
ســلێمانییە، بــەڵام بەو تێگەیشــتنەوە نا کە 
زۆرمان لەســەری هەمانە. تورکیا لە ســاڵانی 
نیگەرانیدا لە پشتیوانیی یەکێتی لە پەکەکە، 
بژارەی سزادان یان گوشارخستنە سەر یەکێتیی 
کەم بوو، بەڵام بیرۆکەی داخســتنی ئاسمانی 
کوردستان و لەگەڵیدا سلێمانیش هەلێکی زێڕین 
بوو بۆی تا بــە بەردێک دوو چۆلەکە بکوژێ. 
لەلایەکەوە بۆ نێوخۆ وەک کاردانەوەیەک دژی 
گشتپرســی لێکدرایەوە و دواتــر ئەردۆغان لە 
گۆڕینی سیستمی سەرۆکایەتیدا بەرهەمەکەی 
چنییــەوە، لەلایەکــی دیکەشــەوە یەکێک لە 
شادەمارەکانی داهاتی یەکێتیی کەوتە دەست و 
تا رادەی وشککردنی برد. هەرچەندە دەگوترێ 
داهاتی فڕۆکەخانەکان دەچێتەوە بۆ حکومەت، 
بەڵام وەک کەسێکی زۆر ئاگاداری گۆڕان بۆی 
باسکردم، داهاتی فڕۆکەخانەی سلێمانی کەمتر 
لە بیســت لە سەتی ئاشکرایە و دەچێتەوە بۆ 
حکومــەت، ئەویدیکەی بــۆ یەکێتییە. کەواتە 
هەرچەنــدە قەبــارەی کەتنەکــە بچووکتــرە 
بــەڵام دەتوانیــن بڵێین وەکچۆن لە شــازدەی 
ئۆکتۆبــەردا کەرکــووک بە چەنــد تەنکەرێک 
یەکێتــی  ئەمجــارەش  گۆڕدرایــەوە،  نــەوت 
هاوپەیمانەکەی خۆی بــە گەڕاندنەوەی چەند 
دۆلارێکی فڕۆکەخانەی سلێمانی گۆڕیوەتەوە. 

هۆی دووەم ئەوەیە کە یەکێتی لەسەرەتاوە 
لەو دۆســتایەتییەی لەگەڵ پەکەکە تووشــی 
بــە  پەکەکــە  چونکــە  ببــوو.  سەرئێشــە 
سوودوەرگرتن لەو دۆستایەتییە لە ناوچەکانی 
پشــدەر و بیتوێــن و هەڵەبجــە و پێنجوێن و 
تەنانەت گەرمیانیش جگە لە ئیشی رێکخستن، 
بەردەوامیــش بــوون لــە بردنــی مێردمنداڵی 
باشوور بۆ نێو ریزەکانیان، زۆرجار کەسوکاری 
ئەو مێردمنداڵانە کادیری باڵای یەکێتیش بوون. 
ئەم بابەتە لەبەر هەستیارییەکەی زۆر بەکەمی 
بایەخــی میدیایــی وەرگرت، بــەڵام من خۆم 

کەیسم لەلایە کە لە زۆنی سەوز روویداوە. 
سەرئێشەیەکی دیکە کە پەکەکە بۆ یەکێتیی 
دروستکرد، لەکاتی خۆپیشاندانەکانی ساڵانی 
رابــردوودا بــوو کــە زۆرجار رێکخســتنەکانی 
پەکەکــە توندتــر لەوانەی گۆڕان پشــێوییان 
یەکێتیــی  لــە  دۆخەکەیــان  و  دەنایــەوە 
هاوپەیمانیان کە دەســەڵاتداری ناوچەکە بوو، 
ئاڵۆزتر دەکرد. کار گەیشتە ئەوەی لە هەندێک 
لــەو ناوچانــەدا هەڕەشــەی جاڕدانی هەرێمی 
خۆبەڕێوەبەریــش بکەن. بە ســنووردارکردنی 
چالاکییەکانی تەڤگەرەکەی پەکەکە، یەکێتی 
دەیەوێ ســەقامگیری بگێڕێتــەوە بۆ ناوچەی 
ژێر دەســەڵاتی خۆی و رێگە لە پەلهاویشتنی 

زیاتری پەکەکە بگرێت لەو ناوچانە. 
هەرچەندە هەندێک کەس باسی رێککەوتنێکی 
تاکتیکــی دەکەن لەنێــوان پەکەکە و یەکێتی 
بۆ چاوبەســتکردنی تورکیا و رێگەخۆشکردن 
بــۆ رێگــەدان بە گەشــتە ئاســمانییەکان بۆ 
فڕۆکەخانەی سلێمانی، بەڵام کەسی ئاگاداری 
نێو یەکێتی دەڵێن بەپێچەوانەوەیە و یەکێتی 
بەڵێنــی بــە تورکیا داوە دەســتی پەکەکە لە 
ناوچەی خۆیدا ســنووردار بــکات و لە رۆژانی 

داهاتووشدا بەکردەوە ئەمە پیشان بدات. 
بەهــەر شــێوەیەک بێــت زۆنی ســەوز یان 
رەنگاوڕەنگ لە ساڵانی رابردوودا بەهۆی خراپ 
ئیــدارەدان و ئەو هەڵبــەز و دابەزانەی بەهۆی 
جیابوونــەوە و باڵباڵێنەکانی نێو یەکێتییەوە 
تووشــی بوو، مەینەتی و ئێشــی زۆری بینی. 
بۆیــە بــاش دەبــێ یەکێتــی و پەکەکــە بــە 
هەڵایســاندنی شــەڕ و ئاڵــۆزی، بەتایبەتیش 
لە پشــدەر، خەڵکــی ناوچەکە لــەوەی هەیە 
پەرێشــانتر نەکەن. رێگەی راســتیش ئەوەیە 
پەکەکــە رێــز لەو دۆخە نوێیــە بگرێت کە لە 
هەرێمی کوردســتان دروستبووە و هیچ نەبێت 
بــۆ جارێکیش بێــت پشــتیوانی بەهێزبوونی 

حوکمڕانیی باشوور بێت.

سەرۆكایەتیی هەرێمی كوردستانە، هەمان 
یاسای ژمارە یەكی ساڵی 2005 كە سەرۆك 
بارزانی لە پەرلەمانەوە )12ی حوزەیرانی 
2005( پێی هەڵبژێردرا. بەپێی ئەو یاسایە 
دەسەڵاتەكانی سەرۆكی هەرێمی كوردستان 
ســەرباری ئــەوەی كــە لــە پەرلەمانــی 
هەڵدەبژێردرێــت،  كوردستانیشــەوە 
تەشــریفاتی نین و جگە لە دەسەڵاتەكانی 
دیكــەی نــاو یاســاكە، ســەرۆكی هەرێم، 
ســەرۆكی بــاڵای راپەڕاندنــە، فەرماندەی 
گشــتیی هێــزی پێشــمەرگەیە و، لەكاتی 
پێویستیشدا سەرۆكایەتی كۆبوونەوەكانی 
ئەنجوومەنــی وەزیران دەكات. بۆیە پارتی 
پێداگری لەســەر ئەو یاســایە دەكات )تا 
نووسینەوەی دەســتووری كوردستان( و، 
بــۆ گۆڕان و حزبەكانــی دیكەش كە داوای 
سیســتەمی پەرلەمانییان دەكرد، دەبێتە 

دەستكەوت.
ئەڵبەتــە مەبەســت لــە كاراكردنەوەی 
یاسای سەرۆكایەتیی هەرێم تەنها یاساكە 
نییە، بگرە زیندووكردنەوەی ئەو پڕۆسەیەیە 
كە پێــش هەڵپەســاردن و دابەشــكردنی 

دەســەڵاتەكانی دامەزراوەی سەرۆكایەتیی 
هەرێم بەرقەرار بوو. بۆیە دوای هەڵبژاردنی 
دەستەی سەرۆكایەتیی پەرلەمان، رەنگبێ 
پەرلەمــان تەنهــا بەربژێری حزبــی براوە 
دیــاری بــكات و ســەرۆكی ئەنجوومەنــی 
دادوەری كــەس بــۆ پێكهێنانی حكومەت 
رانەســپێرێت و چاوەڕێــی ئەوە بكرێت كە 
هەركاتێك نێچیرڤان بارزانی وەكو سەرۆكی 
هەرێمی كوردستان سوێندی یاسایی خوارد 
)كــە ئەوكاتــە هەموو دەســەڵاتەكانی بۆ 
دەگەڕێتــەوە(، بەپێــی حوكمەكانــی ناو 
یاسای سەرۆكایەتیی هەرێمی كوردستان، 
ئەو بەربژێری پارتی دیموكراتی كوردستان 
مەسروور بارزانی وەكو پاڵێوراوی پەرلەمان 
بــۆ پێكهێنانی كابینەی نۆیــەم لە ماوەی 
30 رۆژدا رابســپێرێت. بــەڵام لــە هەموو 

حاڵەتێكدا، ســەرۆكی هەرێمی كوردستان 
پێش پێكهێنانی كابینەی نۆیەم سوێندی 

یاسایی دەخوات.

رووداو – هەولێر

گۆرانیبێــژ  هونەرمەنــدی 
ــن  ــی دوایی ــووف كەركووك حەمەڕەئ
ئەلبوومــی گۆرانــی بڵاودەكاتــەوە 
و بڕیــار دەدات چیــدی ئەلبوومــی 

بڵاونەكاتــەوە. گۆرانــی 
كەركووكــی،  حەمەڕەئــووف 
بــۆ  بڕیــارەی  ئــەو  هــۆكاری 
)رووداو( ئاشــكرا دەكات و دەڵێــت: 
"كارەكانــی دواییــن ئەلبوومــم لــە 
قۆناغــی كۆتاییدایــە كــە بەنیــازم 
ــەوە.  ــاوی بكەم ــوو ب ــاڵی داهات س
بــەڵام ئیدی ئەلبــووم دروســتناكەم، 
كوردســتان  خەڵكــی  چونكــە 
ئەلبــووم ناكــڕن، مافــی كۆپــی رایت 

ــڕۆ  ــۆ ئەم ــە، ت ــتان نیی ــە كوردس ل
ئەلبوومێــك بڵاودەكەیتــەوە، بەیانی 

كۆپییەكــەی لــە بــازاڕە".
حەمەڕەئــووف كــە لــە كەركــووك 
ســلێمانی  لــە  و  لەدایكبــووە 
زۆر  ســاڵانێكی  نیشــتەجێیە، 
و  هەبــووە  بەرگــدرووی  دووكانــی 
مەڵبەنــدی  دووكانەكــەی  دەڵێــت 
ــورد  ــی ك ــەوەی هونەرمەندان كۆبوون
بــووە و زۆر لــە گۆرانییەكانیشــی 
هــەر لــە دووكانەكەیــدا لەدایكبــوون. 
بــۆ  "جلــی  دەڵێــت:  هەروەهــا 
زۆربــەی هونەرمەندانــی هەولێــر و 
ســلێمانی درویــوە و زۆر جاریــش 
جلەكانــی لــێ ســەقەت كــردوون"  .

نێــو زمانە ســەرەكییەكانی واتســاپ. گەنجێكــی باكــووری كوردســتان، دوای هەوڵێكــی زۆر، زمانــی كــوردی خســتە رووداو – ئێلیە گوڵبەهار ئاڵتاش
ئــەو گەنجــە تەمــەن 25 ســاڵە كــە خــۆی بــە گەرنــاس ناســاندووە، بەهــۆی 
خراپیــی بــاری داراییــەوە، لــە قۆناغــی دواناوەنــدی وازی لــە خوێنــدن هێنــاوە. 
ئێســتا لــە ئیســتانبوڵ كرێــكاری بیناســازییە. گەرنــاس بــە )رووداو(ی گــوت: 
ــە جیهانییــەكان  ــە لیســتی زمان ــی كــوردی بخرێت ــە زمان ــم ئەوەی "هەمــوو ئاوات
لــە ئەپلیكەیشــنە نوێیەكانــدا. چەنــد توێژینەوەیەكــم كــرد بــۆ زیادكردنــی زمانــی 
كــوردی بــۆ ســەر سیســتەمی ئەندرۆیــد، بەداخــەوە نەگەیشــتمە مەبەســت. دواتر 
ــی  ــت زمان ــە دەتوانرێ ــەوت ك ــۆم دەرك ــردەوە و ب ــۆ واتســاپ چڕك ــم ب كــوردی بــۆ ئــەم ئەپلیكەیشــنە بەناوبانگــە دابنرێــت". هەوڵەكان
ــە رێگــەی  ــاس مــاوەی پێنــج مانــگ هەوڵیــداوە تاوەكــو توانیویەتــی ل گەرن
ئەپێكــەوە زمانــی كــوردی بــۆ واتســاپ زیــاد بــكات، ئێســتا دەتوانــرێ ئەپەكــەی 
گەرنــاس بــۆ ســەر ئــەو مۆبایلانــە دابەزێنــرێ كــە بــە سیســتمی ئەندرۆیــد كار 
دەكــەن. بــەڵام دەڵێــت "بەداخــەوە تاوەكــو ئێســتا واتســاپ بەفەرمــی رەزامەندی 
ــوردی  ــی ك ــت زمان ــە ناتوانرێ ــوردی، بۆی ــی ك ــی زمان ــۆ زیادكردن ــوە ب دەرنەبڕی
زیــاد بكــرێ".بخرێتــە ســەر AppStore و دەبــێ لــە رێگــەی ئەپلیكەیشــنەكەی منــەوە بــۆی 

رووداو – ڤیكشۆ

بــۆ  خوانێــك  ســوێد  لــە  كــورد  خانمێكــی 
بەســاڵاچووانی شــارەكەی ئامــادە دەكات و خواردنــی 

دەكات.  پێشــكەش  كوردییــان 
لاڤیــار كــە خانمــە شــێفێكی خەڵكــی باشــووری 
كوردســتانە، مــاوەی 16 ســاڵە لــە رێســتورانتەكانی 
لــە شــاری ڤیكشــۆ  ســوێد كار دەكات، ئێســتا 
نیشــتەجێیە. لاڤیــار ئێســتا لــە چێشــتخانەیەكی 
ــۆ بەســاڵاچووان  ــە خــواردن ب شــارەكە كاردەكات ك

ئامــادە دەكات.

لاڤیــار رۆژی شەشــی ئــەم مانگــە خوانێكــی 
كــوردی تایبەتــی بــۆ ژمارەیــەك لــە بەســاڵاچووانی 
شــاری ڤیكشــۆ ســاز كــرد و چەندیــن جۆری خــواردن 
و شــیرینی كــوردی ئامــادە كــرد. بــە گوتــەی ئــەو " 
بەســاڵاچووەكان بــەم ئێوارەخوانــە دڵخــۆش بــوون".
راگەیانــد  بــە )رووداو(ی  ئــەو خانمــە شــێفە 
"ئامانــج لــەم چالاكییــە ناســاندنی زیاتــری كولتــوور، 
جلوبــەرگ و خواردنــی كوردی بوو بە ســوێدییەكان". 
لــەو شــوێنە ئــاڵای كوردســتان هەڵواســرابوو، لاڤیــار 
كوردییــان  جلــی  ســوێدی،  شــێفێكی  خانمــە  و 

پۆشــیبوو.

رووداو – دوسڵدۆرف

كۆمپانیایەكــی كــوردی بــۆ بەرهەمهێنانــی 
ئــاوی كانزایــی، فرۆشــی بەرهەمــە ئاوییەكانــی 
ــاری  ــە ش ــاوە. ل ــی ئەڵمانی ــتە بازاڕەكان خس
ســەرمایەداری   45 ئەڵمانیــا  دوســڵدۆرفی 
كــورد بەهاوبەشــی، كۆمپانیایەكیــان بەنــاوی 
"كۆمپانیــای مــاد بــۆ بەرهەمەكانــی خواردنــی 
و  دامەزرانــد  كانزایــی"  ئــاوی  و  ئامــادە 
بەرهەمــی ئــاوی كانزاییــان بەنــاوی "ئاڤــا مــە" 

ــاوە. ــی ئەڵمانی ــتە بازاڕەكان خس
نیــازی ئۆزتــاش كە یەكێكە لە هاوبەشــانی 
لــە  جگــە  كــە  گوتــی  پرۆژەیــە،  ئــەم 
بازاڕەكانــی ئەڵمانیــا، لــە داهاتوویەكــی نزیكدا 

ئــاوی كانزایــی بەســەر هەمــوو بازاڕەكانــی 
دەكــەن.  دابــەش  ئەوروپاشــدا  وڵاتانــی 
هەروەهــا دەڵێــت :"كۆمپانیاكەمــان هەمــوو 
ــەوەی  جــۆرە بەرهەمێكــی خــواردن و خواردن
بەرهەمدێنــێ،  لەقوتوونــراو  و  ئامادەكــراو 
ــە  ــە ك ــمان ئەوەی ــتراتیژییەتی كاركردنیش س
نــاوی ســەرجەم بەرهەمەكانمــان كــوردی بــن. 
ئامانجمانــە بەرهەمــە كوردییەكانمــان بــە كــۆ 
دابەشــی ســەر هەمــوو ماركێــت و دووكانــەكان 
بكەیــن، بــۆ ئــەوەی وەك براندێــك بناســرێ". 
ــە  ــەوەدا "ئاڤــا مــە" ل ئۆزتــاش ئامــاژەی ب
بازاڕەكانــی ئەڵمانیا خواســتی زۆری لەســەرە، 
لــە فەرەنســا و بەریتانیــاش داواكاری هەیــە.

رووداو – هەولێر

بەرپرســی گرتووخانــەی ناوەنــدی هۆنگچیۆن لــە كۆریای 
باشــوور رایگەیانــد، لــە ســاڵی 2013وە تاوەكــو ئێســتا 
زیاتــر لــە 2000 كــەس بــە ویســتی خۆیــان و لــە بەرامبــەر 

پێدانــی پــارە خۆیــان بەندكــردووە. 
ســەعاتی كاركــردن لــە كۆریــای باشــوور زۆرە و ئەمــەش 
كۆرییەكانــی بێــزار كــردووە، بــۆ دەربازبــوون لــە سترێســی 
كاركــردن. ناچــارن روو لــە گرتووخانەكان بكەن و بەویســتی 
خۆیــان لــە بەرامبــەر پێدانــی پــارە خۆیــان بچنــە زیندانەوە، 
ئــەوان دەڵێــن لــە زینــدان هەســت بــە ئاســوودەیی دەكــەن. 
بەشــێكی زۆر لەوانــەی روویــان لــە گرتووخانــەكان كــردووە، 
ــە 90 دۆلار  ــردووە و هەفتان ــییان ك داوای ژووری تاكەكەس
ــێ  ــەوە دەب ــە زیندان ــەی دەچن ــك دەدەن. ئەوان ــۆ ژوورێ ب
ــل  ــێ مۆبای ــە ناب ــە لەوان ــە رێســاكانی بەندیخان ــن ب پابەندب
بەكارێنــن و دەبــێ جلی شــین بپۆشــن. زیندانییــەكان رۆژانە 
دوو ژەم خــواردن وەردەگــرن. بەیانیــان برنجــی زۆر كــوڵاو 
و ئێوارانیــش پەتاتــە و شــەربەتی مــۆز دەخــۆن. خەڵكــی 
كۆریای باشــوور ســاڵانە 2024 ســەعات كاردەكەن. ســێیەم 
وڵاتــن دوای مەكســیك و كۆســتاریكا كــە زۆرتریــن ســەعات 

كاردەكــەن. 

رووداو – هەولێر

قاوەخانــە  كوردســتان  رۆژئــاوای  هاووڵاتییەكــی 
ئێرانــەوە  و  لوبنــان  و  ئیمــارات  لــە  گەڕۆكەكــەی 

كوردســتان. باشــووری  دەگوازێتــەوە 
فەرحــان حوســێن كــە پەنابەرێكــی كــوردی رۆژئــاوای 
ــی  ــی گەڕۆك ــاڵە قاوەخانەیەك ــن س ــتانە، چەندی كوردس
داناوە، ئێســتا لە باشــووری كوردستان ئەم كارە دەكات. 
فەرحــان بــە )رووداو(ی گــوت: "پێشــتر لــە ئیمــارات و 
لوبنــان و ئێــران كافتریــا و قاوەخانــەی گەڕۆكــم هەبــووە 

و ئێســتا هاتوومەتە باشــووری كوردســتان، دڵخۆشــم لە 
نیشــتیمانی خــۆم ئــەو كارە دەكــەم".

تایبــەت  زۆر  قاوەیەكــی  ئــەو  دەڵێــت  فەرحــان 
پێشكەشــی میوانەكانی دەكات و بیرۆكەی دروســتكردنی 
قاوەكەشــی لــە خانمێكــی ئەســیوپی وەرگرتــووە و پلانی 
هەیــە بیكاتــە براندێكــی تایبــەت بەخــۆی و نــاوی خــۆی 

بخاتــە ســەر.
ــوان  ــەرەكیی نێ ــگای س ــەر رێ ــتا لەس ــان ئێس فەرح
دهــۆك – هەولێــر كەرڤانەیەكــی دانــاوە. لــەوێ قــاوە و 

ــواران. ــە رێب ــی دەدات چای

كەركووكی 
دەوەستێ

كوردێك پیرەكانی سوێد 
خەنی دەكات

گەرناس واتساپ دەكوردێنێ

بە پارەی خۆیان دەچنە 
زیندان

قاوەی فەرحان 
گەیشتە 

كوردستان

ئەڵمان ئاوی كوردستان دەخۆنەوە


